
Мењмон БАХТЇ 

 
БЕКИ ХУКБОН 

 
Њикоя 

 
 Бўи ин гап ду њафта пеш хеста буд. Яке бовар мекард, ди-

гаре не. Њиссаи зиёди мардумро аз ин гап пашор мебурд; 
«Нахо хук биёранд? Њ–еъ моне, заб гапе ёфтї…» Хулоса, ин 
шабу рўз дар забони хурду калони дења танњо њамин як гап 
давр мегашт. Гапе, ки аз дањон ба дањон мегузараду пареш 
мехўрад, ѓундоштанаш амрест муњол. Чї хел пареш 
намехўрд, ваќте ки аз забони дида ва шунидањо далелу 
бурњон меоваранд. Аз марказ омадани «уфе»–ро, намоянда-
еро бо чашмонашон дидаанд. Ба ќавле, он «уф» гуфта 
бошад, ки ин колхоз дар ќатори гову гўспанд, минбаъд хук 
парвариш мекунад. Барои хук ба зудї њам љой меёбаду њам 
хукбон. Мардуми зираку кунљкови дењ бошанд, ростин ё 
дурўѓин будани ин овозаро пеш аз њама аз авзои нољўри раис 
маънидод кардан мехостанд.  

 Раиси колхоз, марди хушќаду хушсурати зардина, ки дар 
њазлу зарофатгўї њамто надошт, њашт рўз боз андешаманду 
бедимоѓ мегашт. Чї дар идора ва чї дар мањаллаю гузарњои 
дењ ба мардуми обрўманду гапрас аз дур ва бо эњтиёт аз ин 
бобат изњори аќида мекард, барои њалли ин мушкилот чо-
раю тадбир мељуст. Аммо касе илољи аз ин ѓаму ташвиш 
рањиданро намеёфт. «Дења бадном мешавад. Ба њафт пушта-
мон иснод меорем» мегуфтанд онњо, аммо раис илољи дигаре 
надошт, амри маснадшинон иљро гардад, сари сабзи ў дар 
амон мемонд. Фармоиш аз марказ ќатьї буд ва салоњи кор 
бисёр мушкил.  

 Рўзи дигар дар чор аробаи атрофњо ходабанд, понздањ 
хуку хукбачаро миёни шиѓбасти сангоби дења оварда фаро-
варданд. Њамроњи корвон њамон намоянда, як милиса ва як 
зани солхўрдаи дар тан либоси аврупоипўшидае низ омада 
буд. Зан, аз афти кор, тоторро мемонд, ки канда–канда бо 
лањни омехтаи тољикию туркї њарф мезад. Ў бо ёрии милиса 
бачањои шўху бесари дењро, ки ин дам даста–даста ба тамо-
шо меомаданд, бо љангу арбада аз назди шиѓбаст дур ме-

ронд, то ба хукњо санг напаронанд. Акнун марду зан, пиру 
љавон даври сангоб омада аз дур ба сўи шиѓбаст менигари-
станд. Аз њама дертар раис њозир шуд. Намоянда љигот ан-
дохта нофор дасти салом дароз кард.  

 – Њай–њай боракало! Ин муносибати раиса чї хел 
фањмем? 

 – Хаёл доштам намеоре. «Ња» ё «Не»–и љавобаша рафта 
нагуфта будам ку? – Хавотиравзо ба атрофиён чашм давонда 
гуфт раис. 

 – Љавоби ману туро кї мепурсад, чї инњо маймунанду мо 
маймунбоз? Ин ќадар тамошобина ѓун овардї?! – Болои тах-
тасанге ѓазаболуд пои росташро гузошта, омирона ба атроф 
нигарист намоянда. 

 – Ай маймун дида барои ин мардум хуг аљоибтар метоба. 
Надида бошан чї кор кунан?! – гуфт пиразане, ки канортар 
аз занњо меистод.  

 – Надида бошанд, акнун мебинанд! – овоз баланд кард 
намоянда. 

 – Танги тирамоњ омад, рафиќ Бадалуф. На љой дорему на 
хугбон. Мардум аз мо рўй мегардонанд.  

 – И–ї, ту чї хел раис, ки гапата ба мардум худат гуза-
ронда наметавонї Пеш даро! Ту агар фањмонда натавонї, 
ана ман мефањмонам. Амру хоњиши Њукумати Советї барои 
њамаи мо фарз аст, раис! Агар ту зўрї, аз ин амр гардан пе-
чидан метавониста бошї, ихтиёр дорї…  

 Намоянда аввал теѓ кашида ба атрофиён нигарист ва рамуз 
гирифт, сипас бо дили пур калон–калон ќадам партофта љони-
би мўйсафедон рафт. Омадани намояндаро дида, мўйсафедон 
намоишкорона ба њар тараф парешон шуданд. Вай аввал дасту 
по хўрд, аз ин рафтори барояш ѓайричашмдошт сахт ранљида 
норозиёна сар љунбонд. Худро ба даст гирифтан хост ва боз 
чанд ќадам ба њамон љониб нињод.  

 – Бобои Халифа, бобои… номи хў–ў љомаалаља чї буд? – 
забон хоида ба туршрўї ба раис рўй оварда гуфт намоянда, – 
њамаи ин саркашию ногапгирињо хилофи ќонун, хилофи 
њокимияти коргару дењќон аст, раис! Ё ин мардум «тройка»–
ро аз ёд баровардаанд. Не–е, таноба таранг нигоњ доштан 
даркор будааст.  

 – Рафиќ Бадалуф, инља танобу «тройка» чї муносибат 
дора? Охир мардум мардуми мусул… – гулў афшонда га-

пашро медуздад раис, – Њељ кас гўшти хуга нахура. Зорию 
тавалло кардум, билло ришашона бўса кардум. На хурд ро-
зию на калон. Болои њо ана њамун теппа буромада худма ба 
љарї партом нашава…  

 – Љарї–а? Фикри бачу кача кардї? Дина давр дигар буду 
даврон њам. Њељ кас гўшти хуг намехўрд. Имрўз чї, имрўз!? 
Аз ту мепурсам, имрўз чї! Нашунидї, дар маљлис чї 
гуфтанд? Магар мо аз халќи кабир ва пешќадами рус боло-
тарем? Љояш биёяд, њам хуг бонї мекунему њам гўшти хуг 
мехўрем. Ё ту аз коммунист буданат њам мункир њастї!  

 – Мункир нею.. Дар танги тирамоњ на љой дорему на хуг-
бон. Њељ кас ба зима намегира. Ферма барем, гўшту шири 
молњо макрў мешава. Ё њамин занак розї мешуду ду – се моњ 
меистод.  

 – Ку ба ман нигоњ кун! Барои чї гўшту шири чорвоњо 
макрў мешудааст? Гапи коммунист, гапи раиси колхоза шу-
наве. – Рўи намоянда оташ гирифта овоз дар гулўяш печид. – 
Аз пиру кампир, њо ана аз онњо чї гила. Ин занак кори 
давлата партофта омадааст. Овардем, ки хугбония як рўз 
ним рўз ёд дода бурава. Хуг ин гову гўспанд не, кору та-
швиши зиёде дорад, – ба соати кисагияш нигариста. – Ваќт 
танг, пеш даро! Ман барои ту њам љоро меёбаму њам хугбон. 

 Њамон рўз то бегоњ намоянда ва раис ба чандин дар сар 
заданд. На зорї рањрав мешуду на зўрї. Њељ кас хукбониро 
ба зима намегирифт. Охири охирон борашонро ба њавлии 
Бек ном дењќони сербачу качи бенаво партофтанд. Илољи ин 
муамморо боз худи раис ёфт. Ў аз сандуќи тўйвории писа-
раш як љуфт калўш, як либос чити гулдор гирифта ба зани 
Бек пешкаш кард. Ана њамин пешкаш сарриштаи корро ба 
дасти онњо дод. Зан шавњарро маљбур кард, ки хукбониро ба 
ўњда гирад.  

 Дар бобати љой, яъне интихоби хукхона бошад, байни 
раису намоянда мољарои тўлонї дар миён афтод. намоянда 
сахт пофишорї мекард, ки ѓайр аз масљиди харобаву валан-
гор љои дигареро мувофиќ намебинад.  

 – Ферма не бошад, оѓили раису дењќонњояш не бошад, 
хайр ана дар синфхонаи мактаб љой мекунем. Илољи дигар 
надорем, – талх гуфт ва ба чашмони раис нигарист намоянда.  

 – Рафиќ Бадалуф. Шумо як гапњое мегўед, ки на ба аќл 
рост меояю на ба гуфтор.  

 – Аз аќл гап назан, раис. Ба молу њоли давлат ин хел ху-
нукназарї намекунанд. Агар як хуг барњам хўрад, бо сарат, 
бо билети фирќагият љавоб мегўї. Ана гап дар куљо! Ду сол 
пеш дар бюрои райком дар бобати ин мачит ба ту танбењи 
сахт дода буданд. Лекин худро ба нодонию гўшњоята ба карї 
задї. Дар ягон дења мачит намондаст, раис, ба ѓайри дењаи 
ту. Дар њаќи мову ту баринњо рафиќ Маркс медонї чї 
гуфтааст? Лабата каљ нагиру гўш кун мардак! Дин ин афюни 
халќ, мегуфтаст рафиќ Маркс. Ту бошї, барќасд дар марка-
зи дења афюн нигањ медорї? Гапа ѓоз доданат хуб не. То љо 
ёфтан ана дар њамин як гўшаи мачит хугњоро љой мекунї, 
раис!  

 – Ин хел бошад, байни ин мардум дигар истода намето-
нам. Кўч мебандам, – рўяшро аз намоянда гардонда гуфт 
раис.  

 – Ихтиёр дорї, мардак. Лекин њамин ќадар медонам, ба 
њар куљое буравї, барои ин кирдорат љавоб мегўї. Ба ин 
давлати коргару дењќон шўхї накун, раис! Танобаш дароз. 
«Ман!» мегуфтагињоя бисёр дидем! – Намоянда оташин шуда 
баланд гулў афшонд.  

 Бегоњ, њангоми говгум Бек њамроњи тоторзан ва он мили-
са хукњоро ба масљид оварданд. Љое ки деворњо валангор 
шудаю футур рафта буданд, шохањои дарахт гузошта ва аз 
санг баробари ќади одам девор бардоштанд. Тоторзан муд-
дате чанд тарзи бо хукњо муомила карданро ба Бек фањмонд 
ва худ иќрор шуд, ки ў муслимзода аст, падару модари ў низ 
гўшти хук намехўранд. Аммо аз рўи зарурат имрўз ин хид-
матро њам бояд ба љо овард. Яъне, зарур бошад, раво бошад, 
гуфтаанд.  

 Аз ин тарз анљом пазируфтани кор намоянда ќаноатманд 
шуда бо раис хайру хуш кард ва бо њамроњонаш роњи район-
ро пеш гирифт. Аммо то ќарори шаб раису Бек дар атрофи 
масљид љунбуљўл карданд. Сатили сўрохи зангзадаеро ба сим 
баста болои дари масљид овехтанд, мебоист ё ду–се њафта то 
ба салоњ омадани мардум шабњо низ Бек ин љо мемонд. Агар 
касе ба нияти бад ба масљид наздик биёяд, он гоњ Бек бо 
чўбдаст ба сатил зада, раис ва атрофиёнашро гўшрас мекард.  

 Аз ин воќеа чанд рўз пушти сар шуд. Раис, ки шомгоњон 
ба чойхона рафта дар њалќаи мардум менишаст, акнун рўяш 
дуд гирифта, аз онњо канора мељуст. Бек бошад, дар рўзи ду-

ввуми хукбонияш аз љониби мардуми дења лаќаби «Беки 
Хугбон» ва аз љониби хурдсолон «акаи Хугбон» – ро касб 
кард. Муносибат ва муомилаи дењотиён рўз аз рўз бо ў ваз-
нин мешуд. Як бегоњ, пас аз он ки Бек ба хукњо хўрока дода 
аз дар берун шуд, канортар аз љои ў овози ношиносе ба 
гўшаш расид: «Бек, ин шаб ин љо хоб нарав. Ба даст уфтодї, 
аз худат гила кун!» 

 Вай банди фикру хаёл ба хонааш омад. Мисли мурѓи 
посўхта бесаранљомона муддате рў– рўи њавлї гашт. Яќин 
кард, ки ин шаб фалокате рух медињад. Агар ба хукњо осебе 
биёранд, дар њар сурат љавобгари якка худи ў мемонад. 
Мурдаи ўро дигар на аз Сибир меёбанду на аз чўли Ќазоќ. 
Садди роњи онњо шавад, муќаррар ба худи ў ва фарзандонаш 
тањдид ва ќасдеро пеша мегиранд. 

 Бек ќарор дод раисро огоњ кунад ва њар чи бошад, њам-
роњ ба хулосае биёянд. Раис илољи корро ёфт. Ќарори шаб 
њамроњи бародараш камон гирифта бегумон назди масљид 
омад. Соате нагузашта аз роњи обдара шабањи се нафар 
намоён шуд. Онњо бе њарфу садо нўг – нўги пой омада, паси 
тутњои рў ба рўи масчид панањ бурданд. Раис аз ќафои хар-
санг берун омад ва барои он ки онњо шунаванд, баланд садо 
кард.  

 – Бек, њо Бек! Њеъ, ин меъоди шаб бедор мегашт вай. Ку 
даруна хабар бигир! 

 Бародари раис баланд сулфида вориди масљид гардид. 
– Љои хобаш холї, касе наметоба, – аз дарун садо баровард ў. 
 – Камон додем, ки њамин љо хоб рава, – рў ба љониби тут-

зор оварда шунаво гуфт раис. – Дигар ба вай бовар намеку-
нем. Њар шаб худмон омада посбонї мекунем. Њо, фаќат ху-
дамон! Њеъ, бепарвофалаке… 

 Раис камонро аз китфаш гирифта, намоишкорона шаќар – 
шуќуркунон даруни он тир љо кард ва дохили масљид шуд. Аз 
дарун танњо «хурр – хурр» садои хукњо ба гўш мерасиду бас. 
Раис аз љои дидапаноњ боз ба њамон љониб нигарист. Шабањи 
омадагон як – як аз паси тутњо берун шуда, ба обдара фаро-
маданд ва ќад–ќади об рў ба поин рафтанд. 

 Ин њила кор омад. Аз њамон шаб ин љониб «мењмонњои 
нохонда» дигар на ба Бек тањдид оварданд ва на ба хукњо. Бо 
вуљуди ин Бек рўз аз рўз ѓамбемору парешонњол мегашт. 
Рафтор ва муносибати сарди хурду калони дења ўро сахт 

тазъйиќ медод. Масалан, тарзи гуфтори; «аз хонаи Беки 
хукбон болотар…», «хугњои Бек боѓ даромаданд», «акаи 
хугбона раис мепурса», «имрўз бачаи Беки хугбон ба мактаб 
наомад», барин суханњо дилашро фишурда ба гўшаш наме-
форид. Ў аз алам ва хиљолат дам фурў баста ба рўи њеч кас 
нигоњ намекард. Дарун – дарун худашро коњишу маломат 
мекард, ки барои чї ба гапи занаш даромада ба ин кор розї 
шуд. Аз гандуму љои ваъдагии намоянда њанўзам бўе нест. 

 Дар дења њар шаб хоб дидану овоза пањн кардан амри 
воќеъ шуда буд. Яке масљидро дар њалќаи оташ хоб медид, 
дигаре сар то пои дењаро ѓарќи касофату наљосат. Замин 
макруњ ва мардум дар гуноњи азим олуда. Хулоса, њар ноба-
рорие, ки пеш меомад, онро аз «даму нафаси нопоки хукњо» 
маънидод мекарданд. 

 Тоќати Бек тоќ шуда як субњ ба њавлии раис омад, лаби 
суфаи дарозрўя дузону зада кўдаквор њой–њой гирист. 
«Садќаи хоки пот, дарду ѓами фарзандњота набинї, раис. Ай 
ин бало халосам кун, кўдакњо аз мактаб монданд. Занама ай 
чашма об гирифтан намемонан. Ай љое ки дасту рў мешум, 
гўё об макру мешудай. Бегонањо он сў, фарзандњом ба ман 
бад – баду њаросун нигањ мекунан. Ё чора ёб, ё худма барњам 
метиям, раис». 

 Ѓаму ташвиши раис аз дарду алами Бек зиёд буду кам не. 
Њоло њарду ѓамшарик буданд. Дар њаќиќат чор рўз аз ин 
пеш бобои Ѓулом ва Њофиз ба назди раис арзу дод омада бу-
данд. Онњо сахт таъкид карданд «Њафт пуштамона аз гўр 
хезондї. Дар куљо шунидї, ки мачит хугхона шуда бошад. 
Дар пеши њамсоядењањо сархаму мулзам мондем. Хугњоро 
бурда ба соњибонаш супоре. Атроф аз зикр монд», дарду 
њасрат карданд онњо. 

 Раис назди Бек дастархон кушода чой дароз кард. Аммо 
ин лањза аз гулўи вай на об мегузашту на нон. 

 – Як њафта, ним њафтаи дигар тоќат кун, додар. Имрўз не, 
рўзи дигар пагоњи мардон район мерам. Пеши райкому раиси 
иљроия медаром, – боварибахшона ба гап сар кард раис. – Агар 
хабар дошта бошї, бо њамин маќсад чор рўз пеш район рафта 
будам. Арзу доди халоиќа, биллоњи азим расондум. Њафтаи 
дигар биё, зуд чора меёбем, ваъда додан калонњо. 

 – Бедард чї парвои дардманд дора, раис. Пагоњ мачита 
бо хугњо алов занан, ки љавоб мега? Онњо? 

 Бек маъюсу ѓамбор аз њавлии раис бадар рафт. Раис чанд 
муддат пешонаашро совида парешонњол рў– рўи њавлї гашт. 
Ба ин љо омадани Бек њисси њаяљон ва хавотирии ўро бештар 
афзуд. Вай ба чї анљомидани ин њодисаи ѓамангезро хуб 
дарк мекард. 

 Шомгоњон раис њамроњи мудири мактаби дења ба чойхона 
омад. Ў ният дошт бо роњи гуфтушунид барои як ё ду њафта ни-
гоњ доштани хукњо розигии мардумро гирад. Аз љониби худ му-
дири мактаб низ бо њамин ният барои њамсояи раис омода шуда 
буд. Њамон рўз хушхабари дигаре, ки ба гўши раис расид, ба 
дења омадани домуллоимом буд. Аз гуфти чойхонадор домул-
лоимом ќарибињои чошти рўз ба хонааш баргаштааст. Ў таи ду 
мањ ба водии Вахш ба аёдати бародаронаш рафта буд. Азбаски 
муносибати раис бо домулло бисёр хуб буд, бовар дошт, дар ин 
бобат ўро дастгирї хоњад кард. Бо супориши раис аз паи домул-
лоимом ва Бек одам фиристоданд. Њанўз фиристода аз сањни 
чойхона берун нашуда, худи Бек вориди чойхона гардид. Вай бо 
овози нимшунаво салом гуфта ва нигоњашро аз њозирон 
дуздида, наздик ба остони даромадгоњ танњо нишаст. Чойхона-
дор ба дарозии ду бари чойхона дастархон густурд. Њаркї бо-
зёфти хўрокаи аз хона овардаашро болои дастархон гузошт. Бек 
низ локие, ки дар он нони заѓора дошт, аз миён кушода ба пе-
шаш пањн намуд ва аз он як дањанворї шикаста ба комаш ан-
дохт. Чойхонадор чойникњои нимдошти љо – љо ќадоќбастаро 
дур – дур пеши одамон гузошт ва онњое, ки худро соњиби њамин 
навбат медонистанд, чойхалтањои рангоранги хешро аз љайб 
бароварда намоишкорона ба чойникњо чой андохтанд. 

 Фурсате чанд аз дар домуллоимом намоён шуд. Ў марди 
45–48 солаи ќоматбаланди ќоќина, сафедчењра, риши сиёњча-
тоби начандон дароз дошт. Домулло њанўз кафшашро дар 
остона накашида њозирон ба истиќболаш бархостанд. Пас аз 
салому эњтиромро ба љо овардан, раис домуллоро дар пањлўи 
худ ва мудири мактаб чой дод. Чун пиёлаи чой даври маърака 
даст ба даст мегузашт, сўњбат низ аз њар бобат пањну пареш 
мерафт ва миёни сўњбат нохост чашми домулло ба Бек 
бархўрд. Ў аз мудири мактаб оњиста пурсид, ки чаро Бек аз 
њама поён дар остонаи дар танњо нишастааст. Њатто чойники 
чойеро њам дар дастархонаш муносиби холи ў надиданд. 

 – Таќсир, таи як моњ боз вай мискин хугбония ба зима ги-
рифтааст. Мардум аз Бек ва Бек аз мардум њазар доранд. 

 Домуллоимом чун аз вазъи њоли Бек огањ шуд, каме сукут 
варзида ба андеша рафт ва сипас чойники чой ва пиёлаашро 
гирифта назди Бек омад ва пањлўяш нишаст. Дар фазои чойхо-
на сукунате њукмфармо шуд. Одамон ба он љониб нигариста 
муддате чанд карахту њайратзада монданд. Домулло як пора аз 
нони заѓораи ў шикаста ба дањон гузошт ва ба пиёла чой рехта 
љонибаш дароз кард. Бек бо нигоњи њайратзада ва дастони лар-
зон пиёлаи чойро гирифт. 

 – Дар њайрат уфтоде, хешо? – нохост бо оњанги ѓазаболуд 
ба сухан пардохт домуллоимом. – Аз рўи кадом ќонун ин њук-
ма ба ин бандаи мўъмин раво диде? Аз рўи шариати ислом, ё 
ќонуни њукумат? Бигўе, аз рўи кадом ќонун!?…– овози домул-
лоимом дар гулўяш ларзид, ў сулфида боз ба њамон оњанг суха-
нашро идома дод. – Имрўз Бек ба амри замона хугбон шуд, на 
бо хоњиши худ. Агар ў намекард, яке аз шумо хоњ– нохоњ хуг-
бония ба ўњда медошт. Баъд чї? 

 Домуллоимом кунљковона ба атрофиён чашм давонд ва ни-
гоњаш ба мулло Сайфулло афтод, ки ў сар ба пеш афканда 
довталабона сукут варзида буд. Домуллоимом яќин кард, ки ин 
њукми сарсариёна ва ноодилона аз љониби ана њамин муллота-
роши бедониш рух додааст. Дар набудани домуллоимом гоњо ў 
чунон фатвоњоеро раво медид, ки аз амалу шаръи дини ислом 
фарсахњо дур буданд. Ана њамин зумра «муллоњо» як умр май-
наи одамонро ѓуборолуд сохта, дини мубини исломро ба таври 
хеш нодуруст маънидод мекунанд, аз аслаш дур мебаранд, аз 
дил гузаронд домуллоимом. 

 – Ин бандаи мусулмон ба ин гунањ ва њукм сазовор нест! Ё 
ман хато мегум, мулло Сайфулло? 

 – Не таќсир. Узрама ќабул куне, домулло… Лекин аз чанд 
уламои пешина шунида будам, барои муслимин хук нигањ до-
штан мамнўъ ва истеъмоли гўшташ њаром аст. Аз љое ки хуг 
мегузарад, аз нафасаш сабзаю гиёњ ва мављудоти дигар аз зикр 
мемонад. Аз љўе ки хуг об мехўрад, хугбон дасту рўй мешўяд об 
макру мешудааст, – сарро набардошта овоз баланд кард мулло 
Сайфулло. 

 – Ин суханњоро шунида бошанд, ё хонда? 
 – Гуфтам ку, аз уламои соњибэътибор шунидаам, таќсир! 
 – Дуруст аст, ки истеъмоли гўшти хуга љаноби пайѓамбар 

алайњиссалом дар мазњаби мо њаром фармуда. Мо њаргиз 
гўшти вая намехўрем, лекин хук махлуќи худои таолост ва 

имрўз бо амри подшоњ, ки њукмаш бар раият вољиб аст, парва-
риши хука бар ин обу хоки мо раво дидааст. Бек аз зарурат 
хукбонира ба ўњда дорад, то ки њамин хугњо ба боѓуроѓ ва са-
бзкорињои шумо надароянд. Аммо, – ба љониби раис рўй овард 
домуллоимом, – мачит њарчанд имрўз футур рафта бошад њам, 
љои хуг нигањдорї нест. Њисоби ин кора ёфтани шумо зарур, 
раис! 

 Дар фазои чойхона ѓулѓула баланд гашт. Раис имдодхоњона 
ба мудири мактаб нигарист. 

 – Ин кор аз ноилољї шуд, њазрати домулло! – гулў афшонда 
гуфт мудири мактаб. – Ба љои фермаи колхоз ва ё оѓилхонањои 
мардум намояндаи райком муваќќатан ин љои валангору беко-
ра партофтаро интихоб кард. Аз гову моли љамъиятї ва як-
кахочагињо канора боша бењтар, гуфтан. Ѓайр аз ин кї њаќ до-
ра аз амру хоњиши райком сар печа? 

 – Рафиќо, пеш аз љанг ба баъзе ќишлоќњо хуг оварда бу-
данд. Албатта фаромўш накарде. Мо илоље ёфта сар печидем, 
гуфтем њоло шароит надорем! – Болиштро аз такя гирифта ба 
девор гузошт ва тахтапуштаро ба он љафс намуда гуфт раис. 

 – Магар илољи дигаре њам дорем, не надорем! – аз кунље ка-
се овоз баланд кард.  

 – Аз љанги Гирмон як сол гузашт, ана боз хугбиёрї сар шуд. 
Не гуфтем, зорию тавалло кардем, нашуд! Гуфтан, мо ба Мас-
кав хуг роњї мекунем, ай ун љо ба мо чизњои даркорї мефири-
станд. Се чор рўз пеш боз назди калонњои район рафтум, арзу 
доди мардума расондум. Сабр куне, чора меёвем гуфтан. Замо-
на њамин хел омадай, халоиќ! Бела ба равиши об гуфтиян. 

 – Коре куне, ки њам гуфтаи роњбар ба љо биёяву њам мардум 
ризо шава. То барфу борун дар найзори поён шиѓбасти нав 
сохта, хугњора љо мекарде, кор ранги дигар мегирифт раис, – 
маслињатомез гуфт домуллоимом. 

 – Шунидї Бег! То ба як ќарор умадани мо хукњоя њамон љо 
бубар, – амр кард раис. 

 Бек аз чойхона андешаманд баромад ва сўи сангоб роњ ги-
рифта назди шаршараи обдара омада нишаст. Се панља об ба 
рўяш зад. Аз гуфтањои домулло дилаш андаке таскин ёфта 
бошад њам, аммо мушкилашро осон намедид. Сари по хеста 
чуќур – чуќур нафас кашид ва дилаш каме бењузур шуд. Бема-
дор болои тахтасанг нишаст ва гўшњояш дуру дароз садо до-
данд. Нињоят, ин садо ба овози ѓазаболуди њамсояи љоњили 
дасти росташ бадал шуд, ки мегуфт: «Дасти макруњи Бек ба об 
расид. Аз љои нишастаи ў поён об нахўре–е, нахўре–е–е»  

ГУЛНАЗАР 

 
ЃАМХАР 

 
Аз рўи одат њар сањар як бор бозорро давр мезад. Дони-

стан мехост, ки оё растањои холї аз меваю сабзавот пур 
шудаанд ё не. Баъди он ки бинои як ваќтњо касногузару 
касмабини њукумат аз љониби дастањои мухталифи мусаллањ 
зуд–зуд аз даст ба даст мегузаштагї шуд, бозор њам камода-
му камчиз гардид. Дар њар шањр чанд љои муњим њаст, ки аз 
зиндаву подор будани зиндагї гувоњї медињад. Ваќте ки фу-
рудгоњу вокзал ва бозор камодам шуд, пайдост, ки зиндагї 
дар љои худ таваќќуф кардааст ва ё рў ба завол нињодааст. 

Ин сањар бозор хунук ва ифлос буд. Ду–се пиразан колаву 
косањои кўњнаи худро дар канори майдон рўи рўзномањои да-
рида бенизом чида, роњи харидори тасодуфиро мепоиданд. Дар 
атрофи бочкае, ки бо бўр дар болояш «Пиво» навишта шуда 
буд, чанд тани хуморї љумбуљўл доштанд. Аз афташ, сарњошон 
сахт дардманд буд, ки беќаророна ба чор сў назар меафканданд 
ва фурўшандаи «беѓами падарлаънатро» интизорї дошт. 
Беѓаму падарлаънат буданашро худи дардмандон баланд 
такрор мекарданд, вагарна Гулбойи бечора аз куљо медонист, 
ки ў кисту чї хулќу атвор дорад. Дуруст мегўянд, ки њар кас ба 
таври худ девонааст. Носкашњо њам аламу ташвиши худро до-
ранд. Дар атрофи ягона носфурўш тапу талош мекунанд, гўё 
дар навбати нон истода бошанд. Аз ин манзара дар чењраи 
коњидаи Гулбой аранге табассум дамид. Як ваќт рўзномае 
алайњи носкашњо мубориза сар кард. Аз фаррошњои безор-
шудаи кўчањо то профессорони соњаи тиб ба хурўш омаданд, аз 
зарару касифињои нос шикоятњо карданд, маќолањо 
навиштанд. Аз њама аљибаш он буд, ки гузаштагони мо, ки 
ќалами худро дар роњи афзун гардонидани арзишњои инсонї 
фарсудаанд, низ носро мазаммат кардаанд. Як донишманди 
донишгоњ чанд байти ниёгонро љамъ оварда чоп кард ва њама-
ро дар њайрат мононд... 

Ногоњ аз тарафи чапи бозор нолаи най баланд шуд. Аз 
дур бисёр фораму дилнишин садо медод ва ба муњити 
њузнангези шањри офатрасида созгор буд. Воќиан най чї 
асроре дорад, ки якбора ба дил кора мекунад? Шояд аз он 

аст, ки нолааш ба оњу фиѓони инсон мемонад? 
Аз куљое хонда буд, ки навои най дар назари шунаванда 

кўњсорони баланду чашмасорони хурўшон ва рамањои 
гўсфандонро љилва медињад. Аммо барои Гулбой най ва 
њиљрон тавъамонанд. Њамин ки садояш ба гўш расад, дилаш 
фишурда мешавад ва меангорад, ки марди мањљуре аз дуриву 
људої гирён аст. Шоирони сўфимашраб бењуда дар шеърњои 
худ њарфи найро истифода накардаанд. Солњои донишљў бу-
данаш муаллими адабиёт гуфта буд, ки сўфиён људоиро аз 
њаќ пайваста менолиданд ва худро ба най ташбењ медоданд. 
Сўфие гуфта будаст, ки «Бишнав аз най чун њикоят мекунад 
в–аз људоињо шикоят мекунад, к–аз наистон то маро бубри-
даанд, аз нафирам марду зан нолидаанд». 

Ин нею он не, худи одамизод махлуќи пурэъљоз аст. Ба-
рои ифодаи шодиву хурсандї ва ѓаму ѓуссааш асбобњои 
мувофиќ офаридааст. Магар садои дойраву наќора ба 
мањзунї талќин мекунад? Њаргиз. 

Гулбой наздик рафт. Марди таќрибан шастсолаи якчаш-
ма ба нињоли хазонрасидаи чинор такя зада, най менавохт ва 
ў њам ба рањгузарон эътибор намедод. Гулбой дурудароз ба 
чењраи доѓи наѓзакдори мард назар кард ва дид, ки чи хел 
баробари дигар шудани оњанг асабњои рўю гарданаш кашиш 
мехўранд. Ростї, Гулбой аз зумраи њасудон нест, њар чї худо 
дода, ба он ќаноат мекунад, мувофиќи кўрпача по дароз ме-
кунад. Ваќте ки њамкоронаш ин ё он касро бо дањони ѓайбат 
мехояд, аз комёбиву пешрафти дигаре бо њасад сухан меро-
нанд, њайрон мешавад, ки чаро одамизод чунин хулќ дошта 
бошад. Охир њама наметавонанд, ки чун Каспаров шоњмот-
бози љањонгир бошанд ва ё чун Марадонна шўњрати фут-
болро ба арши аъло расонанд. Аммо њамин лањза дар дилаш 
оташи ногувори њасад забона зад. Њасад бурд, ки чаро мисли 
ин марди якчашма най навохта наметавонад. Аслан ин љо 
эъљозе нест. Чўби хушки сўрохдореро ба даст мегиреду ба 
лаб мебаред ва пуф мекунед ва... Љони гап њам дар он аст, ки 
њама пуф карда метавонанд, аммо чунин оњанги њузнангез 
оламро фаро намегирад. Лањзањое буданд, ки вай ќиссаи ди-
лошўберо хонда орзу кардааст, ки нависанда бошад, тоблуи 
зебоеро тамошо карда аз рассом набуданаш афсўс хўрдааст. 
Оре, буданд лањзањое... 

Не, њисси њасаде, ки дар ин сањари хазонрези серун дар 

дилаш пайдо шуд, ба он орзуњои зудгузар монанд нест. Тай-
ёр аст, ки њаёти сисолаи худро ба савдо монаду дар бадал, 
агар мумкин бошад, найнавозиро омўзад. Агар чунин њунар 
насибаш мебуд, дар канор њайратзадаву музтар намеистод, 
ба майдони холии бозор мерафту най мезад, най мезад, то 
замоне най мезад, ки сутунњои бетонии бозор ба ларза 
меомаданд, роњгузарони шитобзада аз роњ бозмеистоданд ва 
бо шигифтї аз њамдигар мепурсиданд, ки «Ў кист? Чаро ин 
љо най мезанаду ашк мерезад? Дар дил чї дорад?» Ва гўш ба 
оњангњои њазинаш дода ашк мерехтанду дили пури худро 
холї мекарданд. Бо тааљљуб аз дил мегузаронданд, ки онњо 
аз њамдигар он ќадар бегона набудаанд, њамдард будаанд, 
вагарна дар атрофи як найнавоз њалќа баста баробар гиря 
кардан чї маъно дорад? Худоё, оё ин мумкин аст?! 

Ба дил гуфт, ки мард њатман барои фурўхтани най ба бо-
зор омадааст. Вагарна аз сари субњ ин љо рост намеистод. 
Ќарор дод, ки найро, ба кадом ќимате ки бошад, мехарад, 
навохта натавонад њам дар хона нигоњ медорад. Насиб 
бошад, писарашро ба машшоќе шогирд мемонад, бигзор ор-
зуяш дар писараш љомаи амал пўшад. Оё худаш омўхта 
наметавонад? Сї сол чї? Њанўз пир нашудааст. Не, ин ба 
гуфтан осон. Дилаш мекафад. Ваќте ки ин ќадар ѓусса дар 
гулўяш гирењ задааст, оё найнавозиро омўхтан мумкин аст? 
Танњо дар бачагї, дар овони беѓамї метавон бо най сару кор 
дошт. Баъде ки ёд гирифтї, бо нолааш нолаи дили ту низ бе-
рун мерезад ва тассалло меёбї. Роњи дигараш нест. 

Ба найнавоз салом дод. Мард сар љунбонд, аммо наво-
хтанро бас накард. Дурудароз маътал истод, нињоят пурсид: 

– Фурўхтанї њастед? 
Найнавоз лањзае найро аз лаб гирифту пурсид: 
– Чиро? 
Ин савол бемавќеъ намуд, вале Гулбой оромона гуфт: 
– Найро. 
Садои най њамвор ба атроф пањн мешуд, ба шифти балан-

ди бозор дакка хўрда, ба ѓурриши мошинњои камчини кўча 
дармеомехт. 

– Не, бачам, намефурўшам. 
– Пас чаро... 
Мард найро ба баѓал андохту мањзунона гуфт: 
– Ман ин љо ѓам мефурўшам. 

Саропои Гулбой ларзид. Чї сухани ѓайричашмдоште! Оё 
ин њама, ки рў ба рў мебинаду мешунавад, воќеист? Ќиссаи 
зебои нигоштаи адиберо намехонад? 

Мард афзуд: 
– Медонам, ки касе ѓамро намехарад. Ѓами худашон басу 

барзиёд. Аммо чї илољ? 
Мард рафт. Гулбой аз дунболаш бо дили кашол нигоњ 

кард, нигоњ кард ва афсўс хўрд, ки чаро ўро аз найнавозї 
боздошт. Шояд ѓамхаре пайдо мешуд? Оё худи ў харидори 
ѓам нест? 

  
САРЊАД 

 
Хољам рўи хоки намноки найзор дароз кашида ба худ 

меандешид, ки агар дар ќисмат бошаду аз симхор сињату са-
ломат гузарад, то дењаашон таќрибан ду километр роњ ме-
монад. 

Шаб торик буд ва бўи борон меомад. Шамоли сарди дарё 
найу буттањои чалѓўзаро беист такон медод, наъраи об 
вањмангез ба гўш мерасид. Вай борњо дар ин гирду атроф 
най буридааст, барои гову гўсолањояшон алаф даравидааст, 
аз баландии канал ба он тараф, ба хоки давлати њамљавор, 
назар афкандааст, ба кору бори дењќонони њамсоя зењн 
мондааст. Ба сараш њаргиз наомадааст, ки замоне ана њамин 
хел дуздона, тарсидаву ларзида, њаёташро зери хавфу хатар 
гузошта дар найзор мехобад, пайт мекобад, ки ба хати 
сарњад ноаён рахна занад. 

Таќдир чизи аљиб аст. Аз чанголи шахшўлаш љои халосї 
нест. Аввал овоза пањн шуд, ки дар маркази вилоят мардум 
ду гурўњ људо шуда њамдигарро бо тиру туфанг мезананд. 
Оњиста–оњиста садои дури тир наздик омад ва он рўзи кул-
фатбор љавонмардонро љамъ карданду ба ноњияи њамсоя 
фиристоданд. Хољам њам рафт, бо зану фарзандонаш дуруст-
тар худоњофизї накард, саросема буд ва бовар дошт, ки бе-
гоњї бармегардад. Аммо фалак хаёли дигар дошт. Зану 
кўдакони гурезаро ба хоки њамсоя гузаронду он љо монд. 

Акнун ду километр дур аз дењаашон, миёни найзори 
намнок, базўр нафас мегирад, хабар надорад, ки занаш 
куљост ва бачањояш дар чї њоланд. 

Эњ, худо мададгор шаваду аз сарњад сињату саломат гуза-

рад... Роњи мошингардро миёнабур мекунад, ба лаби канал 
мерасад. Агар об дошта бошад, кор душвортар. Каме боло-
тар мераваду аз пул мегузарад ва чанори сари пулро ба оѓўш 
мегирад. Модараш мегуфт, ки њамин чанорро падараш ши-
нондааст, ваќти љўи об гузаронидан шинондааст. Ња, пада-
рон аз кўњистон омаданду дашту найзорњои касногузарро 
ободу сарсабз гардонданд, зиндагиро зебу зинат бахшиданд. 
Фарзандон ба хидмати онњо носипосї карданд, нонро таги 
по карданд, ношукрї гузашт, худо зад. Вай нашунидааст, бо 
чашми худ дидааст, ки мардуми соњиби дастархонњои обод 
дар кишвари бегона гадої мекунанд. Занњо намедонанд, ки 
шавњару писару бародарњояшон куљоянд, мардон намедо-
нанд, ки њамсару фарзандашон зиндаанд ё на. Чаро худо чу-
нин љазоро ба онњо раво дидааст? Оё аз ин рўзи сангинтар ва 
нангинтар њаст? 

Муаллимаи таърихашон њангоми дарс мегуфт, ки дар 
солњои аввали инќилоб бисёр мардум аз нодониву гумроњии 
худ ба он сўи дарё гузаштаанд ва то њанўз бо њавас ба 
зиндагии серу пури мо менигаранд. Хайр, солњои аввали 
инќилоб буд. Имрўз чї? Чаро хонаву дари ободи худро 
партофта, аз дари дигарон чашми мурувват доранд? 

Хољам дар оѓўши шаби вањманбор, дар ињотаи найњои 
хушкида танњо нест. Бо ў чањор тани мусаллањ њастанд. Онњо 
супориш доранд, ки бинои мактабро оташ зананд, њо њамон 
мактабе, ки он љо таълим гирифтааст ва агар худо роста 
фармояд, фарзандонаш низ он љо парвариш хоњанд ёфт. Па-
дари рањматиаш мегуфт, ки мактабро бо њашар сохтаанд ва 
он ёдгори солњои корамкунии водии Вахш аст. Совхоз дар 
марказ мактаби сеошёнаи њозиразамон сохтааст. Дар макта-
би кўњна бачагони синфњои ибтидої дарс мехонанд. 

Хољам маќсади саркардагонро медонад. Онњо мехоњанд 
бо оташ задану ѓорат кардан ва куштани баъзе «гунањгорон» 
мардумро ба њарос андозанд, монеи ба зодгоњ баргаштани 
фирориён шаванд. Агар њама ба љои зисти худ баргарданд ва 
ба зиндагии муќаррарии худ идома дињанд, баъд, саркарда-
гон аз номи кї ба давлатњои манфиатдор мурољиат меку-
нанд, кўмак металабанд, номи давлати Тољикистонро доѓдор 
мекунанд? Хољам, ки мавзеъро хуб медонад, роњбалади даста 
таъин шудааст. Кї медонад, шояд ў њаргиз мактабро оташ 
заданї нест. Аммо дилаш бисёр мехоњад, ки дењаашонро як 

бори дигар бинад, аз њоли зану бачањояш огоњ шавад. 
Ња, чанори дастнињоли падарашро оѓўш мегираду ба за-

мини пахта мегузарад, ба замини пахтаи Раљаб–саркор. Ба 
машомаш бўи кокулњои Зайнаб мезанад. Зайнаби азизашро 
дар њамин замин, дар байни нињолакони баланди пахта 
нахустин бор ба оѓўш гирифта, аз лабони сўзонаш бўсида 
буд. Љавонї, љавонї! Куљо шудї? Куљо шуд он лањзањои но-
такрори беѓамї? Зайнабу бачањояш куљо шуданд? Оё зинда-
анд? Ё мисли гурезањои хоки њамсоя дар ба дару кў ба кў 
сарсону саргардонанд? 

Мераваду дарро мекўбад. Занаш, ки аз зинда будани 
Хољам бехабар аст, дарро бо эњтиёт мекушояду аз ин дидори 
ѓайричашмдошт бењуш мешавад. Аммо Хољам ўро имкони 
ба рўи замин афтодан намедињад. Чолокона ба оѓўш мека-
шад, њарисона аз сару рўяш мебўсад. Аз хона Кариму Љоно-
ни азизаш давида мебароянд, шўру ќиём баланд мешавад. 
Дар як замон њамсояњо љамъ меоянд, навбат ба навбат сару 
рўи ўро даст–даст карда мебинанд, ки оё ў Хољам аст ё каси 
дигар. 

Занаш ба танўр оташ меандозад. Бўи нон оламро меги-
рад. Биллоњ, дар ду дунё чун нони танўрашон хушбўйтару 
хуштаъмтар ноне нест! Раљаб–саркор говро пўст мекунад, 
деги худої ба љўш меояд. Вай дар пеши касе гунањгор нест, 
ўро гунањгор намедонад, сараш баланд аст. Не, бењтар он 
аст, ки љанг набудааст, бародаркушї набудааст, љилои ватан 
набудааст, хориву зориву ѓурбат набудааст, људої набуда-
аст. Вай аз Душанбе, аз сафари хидматї омадааст. Њама дар 
гирди дастархон љамъ, њама шоду хандон, касе аз касе хавфу 
њарос надорад, садои мусиќї меояд, садои тире нест... 

Аккоси ногањони саг Хољамро ба худ овард. Баъд, мушаке 
осмони тираи сарњадро ду дарид ва атрофро чун рўз равшан 
кард. Сабил монад, сарњадбонон аз чизе пай бурдагї барин. 
Пањлў гашту оњиста ба њамроњонаш ишора кард, ки њушёр ва 
омода бошанд. Садои гуфтугўи чанд кас аранге ба гўш расид, 
садои бегона не, садои шинос. Худоро шукр, худї будаанд, 
лоаќал дар ватани худ ба дасти бегонањо наафтї. Оњ, чї ќадар 
ширин аст оњанги гуфтугўи тољикї! Њоло вай наметавонад, ки 
аз љо бархезаду фарёд занад: «Њой бародарони азиз! Ман ин 
љоям, шуморо ёд кардаам, зану бачањоямро пазмон шудаам, 
дењаро пазмон шудаам, замини пахтаи Раљаб–саркорро пазмон 

шудаам!» Не, гуфта наметавонад. Ў њоло душман аст. Душма-
ни кї? Барои кї? Дар чашми кї?  

Ба ёд овардани ин калима саропояшро ба оташ меандо-
зад. Оё ў душман аст? Чї душманї кардааст? Зану мўсафе-
дони гурезаро њамроњї карда ба соњили бехавф гузаронидан 
магар душманист? Дуруст аст, ки њоло бо худ силоњ дорад, 
чањор тан њамроњони мусаллањ дорад. Аммо ба ќасди касе то 
њанўз тир холї накардааст ва холї нахоњад кард. Оё вай ме-
тавонад ба сўи њамватани сарњадбонаш, ки ќад–ќади симхор 
бо эњтиёт ќадам мегузорад ва сарњадшиканонро љустуљў до-
рад, тир андозад? Шояд дар байни онњо бародараш бошад, 
њамсояаш бошад, дўсташ бошад, писари бародараш бошад? 
Не, вай њаргиз тир холї намекунад ва намегузорад, ки њам-
роњонаш низ сањадбононро ѓафлатгир кунанд. 

Хољам бо шаст аз љо бархосту наъра зад. Наърааш пеши 
фиѓони шамол ва ѓурриши дарё њељ буд. Бори дигар наъра 
кашид. Ва наъраи ўро ин дафъа садои тир пахш кард. Вай 
сари синаашро дошта ба љои аввалааш дароз афтод. 
Сарњадбонон аз болои ў мегузаштанд, дасту пояшро бо 
мўзањои даѓалпошнаи худ зер мекарданд, аммо Хољам дарде 
њис намекард, лаззат мебурд, ки ўро пои бегона не, пои ёру 
бародаронаш ки бисёр ёдашон кардааст, зер мекунад. 

Гўё ба дарунаш оташ афтод. Мехост оби дарёро дам ка-
шад, таби синаашро паст гардонад. Ханљол кашиду хоки 
намноки найзорро ба дањан андохт. Аз хотираш, ки лањза ба 
лањза хаста мешуд, гузашт: «Шукр, ки хоки ватан њаст...» 

 
  

ГЎШИ ХУДО 
– Оча! 
Муњаррам, ки аз миёни издињом бо азоб пеш мерафт, 

ќафо гашту ба духтарчааш нигоњ кард. Нигора аз дасти мо-
дараш кашола карда ўро маљбур сохт, ки хам шавад, магар 
гапи махфие дошт, ки мањз дар гўши модар гуфтан мехост. 

– Чї? 
– Нигоњ кун, куртаи ман. 
Муњаррам ба сафи рости фурўшандагон, ки моли худро рўи 

замин пањн карда, роњи харидоронро мепоиданд, назар андохт, 
назар андохту дилаш ба бозї даромад. Духтараш хато накар-
дааст, љавони тангчашми мўйлабдор куртаворињои ќимат-

бањои ўро низ пеши рў нињода, савдо мекард. 
Худоё! Он рўзи касофатбор ба ногоњ садои танку тир ба-

ланд шуд ва мардум молу њолашонро партофта, њаросон 
худро ба пахтазор заданд. Ваќте ки «тўфон» гузашт, шўри-
дабахтон хонаву љои хешро ѓоратшудаву валангор да-
рёфтанд. Муњаррам низ дар сандуќи замони арўсиаш моли 
тоза дошт, дунё ба умед гуфтаанд, ана–мана нагуфта духта-
раш ба воя мерасад, андархури имконаш ин ё он куртавории 
навбаромадро мехариду ба сандуќ меандохт. Шавњараш но-
ризої мекард: 

– Ваќташ расад, меёбем, саросема нашав. 
– Ваќташ расад, кадоми инњоро мехаред? Пеш–пеш љамъ 

кардан даркор. 
Шавњараш тан медоду вай бо њамсояњо роњи бозорро пеш 

мегирифт, то аз дасти љаллобе матоеро чанд маротиба ќим-
маттар харидорї кунад. Кошкї ба он пулњо гўшт мехариду 
маска мехариду ќанду шакар мехарид. Аз дањони бачањо, аз 
шиками бачањо заду њамин матоъњоро харид. Аљабо, дар 
Вахш ба ѓорат бурданду дар љумъабозори Душанбе ме-
фурўшанд. 

Муњаррам бењушона ба љавон наздик шуд. Дасту пояш 
меларзид, банди дилаш меларзид. Сари ду по нишасту ма-
тоъњоро як–як аз назар гузаронидан гирифт. Инаш «Ашки 
Ањмади Зоњир» ном дорад. Ваќте ки њамин куртавориро 
харида ба хона овард, маълум гардид, ки кўзнок – чашмдор 
аст, яъне, каљ даронда шудааст, димоѓи шавњараш сўхт, хеле 
ѓур–ѓур кард. «Наход бо њамин ќадар нархи гарон њамин хел 
матои нуќсдорро харї? Калла дорї? Тафтиш кардан лозим 
буд!» Оре, тафтиш кардан лозим буд, аммо дар бозор чунон 
шўру ќиём, афту хез, телаву тамба њукмфармост, ки худро 
гум мекунї, маљол намеёбї, ки моли хариданиро дурусттар 
аз назар гузаронї. Њељ гап не. Дўзанда хуб бошад, каљиву 
килебии матоъро ислоњ мекунад. 

Муњаррами њаяљонзада «Ашки Ањмади Зоњир»–ро кушод 
ва... Чї гўяд? Њама моли сандуќи ўст. Нафас дар гулўяш 
дармонд, забонаш дар њалќумаш часпид. Љавони молфурўш 
аз чизе пай бурд магар ки бо зарда гуфт: 

– Хариданї бошї, зудтар интихоб кун. Чї хумор карда 
нишастаї? 

Нигора, ки дар пањлўи модараш рост меистод, дигар 

тоќат накарда, ба куртаи парпаргиребони хитоиаш чанг ан-
дохт. 

– Те куртема! 
Љавон њамон замон духтарчаро тела доду аз дасташ кур-

тачаро кашида гирифт. 
– Гум шав, њаромї! 
– Ту њаромї! Ин куртая додом дар рўзи таваллудам хари-

да буданд. 
Духтарча гиря кард. Модараш тавони дањон кушодан ё аз 

љо бархостан надошт. Њамин ваќт љавони паканаи силоњдоре 
пайдо шуд ва аз фурўшанда пурсид: 

– Чї шуд, Болтабой? 
– Духтарчаи девона, куртаи ман, мегўяд, лаънатї.  
Паканаи силоњдор бо ќундоќ Муњаррами шахшударо тела 

доду дод зад: 
– Дафъ шав аз ин љо, мепарронам! 
Муњаррам пуштнокї афтод, аммо аз куљое нирў пайдо 

кард, зуд сари зону рост шуду худро болои матоъњои бо хуни 
љигар љамъовардааш партофт. Дигар намедонад чї шуд? 
Чанд дафъа садои тир баромад, шўру фиѓони духтарчааш ва 
мардуми атроф аранг–аранг ба гўшаш расид. Ваќте ки ба 
њуш омад, худро дар сояи девори бетонии мењмонхонаи бо-
зор дарёфт. Духтараш њиќ–њиќ гиря мекард, ранги рўяш па-
рида буд, меларзид, хастањолона «Оча!Оча!» мегуфт. 

Муњаррам бо талвоса Нигораро ба оѓўш гирифту сару 
рўяшро сила кард, бўсид, баъд, аз љо бархост, домани 
љомаашро афшонд, мўњои парешонашро ба тартиб овард ва 
аз дасти духтараш гирифта ба иљорахонааш, ки дар мањал-
лаи навсохти шањр љойгир буд, пои пиёда, лангон–лангон 
равон гардид. Кафши пояш тангї мекард, пояшро мезад. 
Хайр, ба њаминаш њам шукр. Зани њамсоя аз рўи дилсўзї до-
да буд. Агар пои луч мемонд, чї мешуд? Магар њолї аз бо-
зор кафш харидан мумкин аст? Эња, нарх дар осмон! 

Рањорањ шавњари беному нишонашро, хонаи ободи ба 
яѓмо рафтаашро, молњои ёфтшудаашро, ки дигар насибаш 
нест, ба ёд овард, њайрон шуд, ки чаро чунин зиндагии бесо-
мон ба сар омад? Айби кист? Чаро абармарде пайдо наме-
шавад, ки ин њама хориву зиллатро аз сари мардум дур андо-
зад, ба хонадони онњо оромиву сулњу салоњ орад? Худоё, кай 
ин рўзи сияњ ба поён мерасад?! 

Шаб таби Нигора баланд шуд. Вай аз оташи дарун месўхт 
ва аллої мегуфт: 

– Те куртема! Ин куртаи ман! 
Духтарча бо панљањои нозук аз домани модараш сахт ме-

дошт. Муњаррам чанд дафъа барои овардани чой аз љой хе-
станї шуд, натавонист, дилаш нашуд. Нигора тез–тез нафас 
гирифта, бо лабони сўхта мегуфт: 

– Те куртема! 
Садои таболуди духтар аз равзанаи нимравшани хона бе-

рун омада, дар гунбади нилобии пурасрор танин меандохт. 
Аз дили Муњаррам гузашт: 
– Шояд ба гўши худо расад! 

Ўрун КЎЊЗОД 

 
СЕ РАЊАКЇ АЗ СЕ ЊИЗБ 

Достон 
 
 Дар шањри Себароз, ки панљ мањалла ва њабдањ гузар до-

рад, ба таќлид аз Шањри Шањрњо, ки панљ њазор мањаллаву 
њабдањ њазор гузар дошт, се њизби нав – њизби Бародарон, 
њизби Баробарон ва њизби Њамагон таъсис ёфт.  

 Њамаи ин њизбњо як даъво карданд. – Рўзгори халќ талх 
аст! Халќ ба њаёти ширине њаќ дорад! 

 Њамин буд буду шуди даъво. Ва њизбњо дар гирди њамин 
масъала бањс кушоданд ва рўзномањо бароварданд ва хито-
баву маќолањо менавиштанд ва њар кадоме ба таври худ ис-
бот мекард, ки агар низоми тоталитарї бишканад ва ба љои 
он низоми демократї биёяд, гўристони мављуда, зуд бошад, 
ки ба гулистони воќеї мубаддал бишавад.  

 Маќсад як буд, вале даъватњо гуногун – њизби Бародарон 
шиор партофт, ки «дигарон вайрон карданд, шумо дастгир 
шавед мо обод мекунем»; њизби Баробарон ливо бардошт, ки 
«то баробарии комил таъмин нашавад, адолат ѓолиб 
нахоњад омад»; њизби Њамагон ташвиќот мебурд, ки «ман 
ѓами халќро нахўрам, ту ѓами халќро нахўрї, рўзи бењї фаро 
нахоњад расид».  

 Шўру ѓавѓо бархест.  
 Пеш аз ин шўру ѓавѓоњо ба шањри Себароз, монанди 

Шањри Шањрњо, як њизб, њизби Ранљбарон роњбарї мекард. 
Ва ин њизб, ки Кумитаи Марказиаш дар Шањри Шањрњо 
меистод ва њизби ранљбарони Себароз тобеи он буд, якка 
њукм меронд. Ќонун њам худаш буд, ќарор њам. Њизби дига-
реро роњ намедод ва аќидаи дигарро ќабул намекард. Ягон 
каси дигарро, ѓайр аз аъзоёни худаш, лоиќи мансаб намедо-
нист. Ва норозињо бисёр буданд, албатта.  

 Аввалњо аз тарс њама хап мегаштанд. Касе дањон кушояд 
дањонашро мебастанд – радди маърака мекарданд, њабс ме-
намуданд, ба девонахона медоданд, ба бадарѓа мефиристо-
ниданд.  

 Ба наздикї, баъди дар Шањри Шањрњо ба расмият даро-
мадани бисёрњизбї, дар Себароз њам њизбњои нав пайдо шуд, 

ки таќлидкорињо ба њамон њизби марказї ва њамном мекар-
данд.  

 Акнун аз њар гузар овозњо баромад, ки «демократия нест, 
озодии сухан нест, ободї нест!». Дигар њизби њукмрон, њизби 
Ранљбарон дасту дањони инњоро баста наметавонист – аз як 
љињат тўда буданд, бисёр буданд ва аз љињати дигар њизби 
Ранљбарон аз асли идеяаш дур рафта, мансабњоро хариду 
фурўш карда, беобрў шуда буд.  

 Як сиёсат бадном ва дилбазан бишавад, мардум хоњу но-
хоњ сиёсати дигареро орзу мекунанд ва ваъдагарони ободї 
ба майдон биёянд, ба умеди бењбуд, аз пайи онњо мераванд. 
Њизбњои нав ваъдањои нав медоданд ва мардуме, ки аз 
якњизбї ва яккањукмронї дилмондаву дилгир шудаанд ва 
шахсони мансабталабе, ки ба мактаб нарасидаанд ва касоне, 
ки фањму фаросаташонро нодида гирифтаанд ва љабрдида-
гон ва бекорон ва њангоматалабон ва бењунарон ва дањоня-
лагон, ба сафи онњо даромаданд ва ба майдонњо баромаданд 
ва талаб пеш оварданд, ки «њукмдорони ваќт зиндагии баде-
ро бори гардани халќ кардаанд ва бояд ки ба истеъфо бира-
ванд ва дар љомеа тарњи демократї андохтан ногузир аст».  

 Ња, кўзаи нав оби хунук дошт – адолати иљтимойї ва 
озодии сухан ва истиќлоли Ватан ва рўзгори осоиштаю серу 
пур ваъда медоданд њизбњои навбаромад.  

 Садоњои мухолиф ба тартиботи сотсиалистї ва тарафдо-
ри љомеаи демократї, ки то њол дар хона ва гўшањои хилват 
ба забон меомад, акнун ба майдонњо ва минбарњо баромад; 
ва ин љунбиш ба љўшу хурўш расид ва гўё то ѓалаба як ќада-
ми дигар монд; ва њар кадоме аз њизбњо, ки берун аз Себароз 
пушту паноње дошт, воситаву дастгир мељустанд ва аз 
Шањри Шањрњо, аз њизбњои њамном ва њамфикр ва њаммаром 
даъватномањо омад, ки «вакилон бифиристед, корњои оянда-
ро маслињату машварат бикунем».  

 Ва чунин рост омад, ки он вакилон дар як рўз, дар як со-
ат, ба як тайёра, чек гирифтанд – Мирвафо аз њизби Барода-
рон, Мирбаќо аз њизби Баробарон ва Мирризо аз њизби 
Њамагон.  

 Фурудгоњи тайёра, нисбати солњои гузашта як ташвиш ва 
тараддуди тањлукаомезе дошт. Мардум анбўњ ва парешонњол 
буданд ва дар ваљоњаташон бетоќатї, саросемагї ва ќањр ва 
ќатъият ва њатто ночориву ноумедї сайр мекард. Даруну бе-

руни бинои фурудгоњ аз одам мељўшид. Як ѓавѓои пурдаъвои 
фичуркучур, монанди ѓуч–ѓучи сочњо дар шоми тирамоњ дар 
шохи дарахти чанор – баланд, шунаво, серсадо, аммо но-
фањмо ва аралаш. Тўдае дар таги дари раис, иддае дар осто-
наи ресторан, анбўње дар таги даричаи кассањо ва гурўњ–
гурўње дар толору рўи њавлї.  

 Мирвафо ва Мирбаќо ва Мирризо, њар кадоме дар як 
мошини Жигули, бо шаст, рост ба дарвозаи толори хоси 
Њукумат даромаданд ва аз он љо, њар кадоме дар њимояи як 
силоњдор, ба майдони парвоз баромаданд – гарданњо ба-
ланд, китфњо рост, синањо дамида ва бо виќор рафтанд пеши 
зинапояи тайёра.  

 Дар зинапоя, ба љои ду нафар нозири маъмулї, чањор 
нафар чекњоро медиданду ба даромадан рухсат медоданд, 
вале саришта карда наметавонистанд – сафаракињо якдигар-
ро тела дода, ба зўрї пеш гузаштан мехостанд ва танботан-
баи пеши зинапоя, ба танбакунињои демократхоњон дар би-
нои шўрои олї шабоњат дошт. Дар он љо њам касе њамроњи 
силоњдор ояд, бенавбат медаромад, дар ин љо њам.  

 Пештар, даврони яккањокимиятї, бо силоњ ба тайёра да-
ромадан манъ буд. Ин ќойидаи маъмулро касе бекор накар-
дааст, вале дар рўзњои бисёрњизбї милисаву нозирони фу-
рудгоњ низ ба гурўњњо људо шуданд – њар нафаре тарафдори 
њизбе ва намояндаи њизбашро пеш мегузаронад. Ва пеш гу-
зарониданд – њар милиса вакили њизбашро аз тўдаи муњар-
рик гузаронд ва бо посбону силоњаш ба тайёра савор кард. 
Маъмурон ёрое надоштанд, ки эрод гиранду монеъ биша-
ванд: «Дасти холї кадом девона аз силоњдор риояи ќойдаро 
талаб мекунад?».  

 Тайёра парвоз кард. Одами зиёде аз тайёра берун монд.  
 Якмаром ѓуррос мезад маторњо ва њамвор парвоз мекард 

тайёра ва салон роњат дошт. Фаќат аз се ќатори байну тара-
фи рост љунбу љўл ва садоњои баланд мебаромад, ки ба дигар 
мусофирон намефорид ва онњо аз зери чашм ба он курсињо 
бад–бад нигоњ мепартофтанд.  

 Дар он курсињо Мирвафо ва Мирбаќо ва Мирризо бо 
муњофизонашон нишастаанд. Вакилон орому камгап, аммо 
муњофизон серњаракату пургў. Онњо стюардессаро љеѓ меза-
данду чизе мефармоянд, мизчањои пушти курсиро шаќару 
шуќур кушода мепўшанд, мехезанду менишинанд ва мебаро-

янду медароянд ва бо шарфаю даѓалона аз тоќчањо борхалта 
мегиранд ва пистолетњои дар тасмаи миён овезонро намо-
ишкорона пешу пушт мебаранд.  

 Љунбуљўли дастархон оростан анљом ёфт – дастархони 
Мирвафо људо, дастархони Мирбаќо људо ва дастархони 
Мирризо људо, вале байни якдигар гуфтугўњои кўтоњ ва бу-
ридае доранд ва субњона нахўрдаанд магар ки бо иштињо 
араќ нўшида калбасаву сирро газак карданд. Ва дар навбати 
дуввум Мирризо ба се ќадањ араќ рехт ва дутояшро љониби 
Мирвафою Мирбаќо дароз кард; ва сипас, дастархонашон 
як шуд ва муњофизон дар як ќатор нишастанду вакилон дар 
як ќатор, ва аз дардњои дилашон дари сўњбат кушоданд.  

 – Ман дањ сол боз ба ин каллакадуњо мегўям, – Мирбаќо 
нимхез шуд. – Чанд маќола њам навиштам, ки иќтисодиёт 
вайрон аст, ислоњ бояд кард. Кадушоњњо гўш накарданд. То 
инњоро зада пеш накунї, ба љое намерасї. Ин аниќ аст. Бил-
кул пеш кардан даркор.  

 – Маќсад задан ва пеш кардан нест. – эрод гирифт Мир-
ризо. – Ба задану пеш кардан мурод њосил мешуд, комму-
нистњо ба мурод мерасиданд. Бо чашми худамон дидем, ки 
нашуд. Дар њаёт ва талабот аз њама муњимаш андоза нигоњ 
доштан аст. Андоза калон бошад, туфлї дар по намеистад. 
Андоза хурд бошад, поро мезанад. Њардуяш бад аст.  

 ––Ман маќолањои Шуморо нахондаам, лекин њамин 
ќадар медонам, ки ягон кори дунё бе тартиби сахт буд наме-
шавад. – Мирвафо дар курсї нимрўя нишаст ва бутали араќи 
накушодаро чун хаппак аз даст ба даст партофт. – Пеш аз 
њама тартиби сахт љорї кардан даркор. Дуруст гуфтам?  

 Инњо, Мирбаќову Мирвафою Мирризо, касбу кори њар-
хела доранд ва ба њизбњо низ бо сабаб ва ниятњои гуногун 
омадаанд. Мирбаќо дањ сол боз дар институти илми иќтисод 
кор мекард ва аз институту њамкоронаш дилмонда буд. Ба 
аќидаи худаш, ќадрашро намедонистанд ва донишу биниши 
ўро эътироф намекарданд. Ва аз љањлу алам яке аз фаъолони 
њизби Бародарон шуд, то ба бахилону бадбинон нишон би-
дињад, ки чи њунару чи истеъдод дорад. Мирвафо, њарчанд 
ки дипломи њуќуќшиносї гирифтааст, ихтисоси муайяне 
надорад, ба ѓайр аз муштзўрї. Говзўр аст ў, на њизбталаб. 
Роњбарони њизби Баробарон худашон ўро даъвату љалб кар-
данд, ки «љавонони бењудагард ва љиноии як мањалла дар 

зери фармонаш, ин ќувваи воќеї», ва аз раёсат љой доданд. 
Танњо Мирризо бо эътиќод ба таъсиси њизб камар бастагї. 
Вай дар њизби Ранљбарон яке аз роњбарони ба чашм намоён 
буд, вале даъвогар, ки «роњбарони имрўза ѓояњои бунёдии 
њизбро сирф фаромўш кардаанд ва ба як тўдаи бурёкарат, 
ришвахўр ва хазинадузд табдил ёфтаанд». Чун мавриди би-
сёрњизбї фаро расид, бо ѓайрати тамом дар таъсиси њизби 
нав сањм гирифт ва умеди ќавї дорад, ки «њамагуна каљра-
вињоро рост бикунад».  

 Њамин одамони њархелафањм ва гуногунхислатро алњол 
фикри роиљи «таѓйир медињем, ислоњ мекунем», зоњиран 
љамъ овардааст ва онњо дар ин роњи сафар, аз масоили сиё-
сии дирўзу фардо ва авзои ободиву ноободии Себароз ба 
њоли рўзгори моддиву маънавии мардум, сухангўиву гапгу-
заронї доштанд.  

 – Дар мамлакати бенизом, нон фаровон намешавад. – 
Мирризо аз сумка нону калбаса баровард. – Иќтисод чизи 
зарурист, вале фаќат бо иќтисод гуфтан масъала њал наме-
шавад. Ба решаи мушкилињо расидан лозим, ки реша дар 
куљост?  

 – Њамон реша иќтисодиёт аст, – як парда овозашро ба-
ланд кард Мирбаќо. – Мусулмонї дар шикамсерист. Гурусна 
бошад, ба шер задааст. Њамаи инќилобњоро гуруснањо кар-
даанд.  

 – Дуруст, инќилобњоро гуруснањо кардаанд, – розї шуд 
Мирризо, – вале онњо гуруснањо, фаќат асбоб, ашё ва силоњ 
будаанд. Аз аќиби аќлњо рафтаанду инќилоб кардаанд. Пас 
пешрав аќлу тамиз аст, на гуруснаву сер. Барои њамин дар 
тарѓибот њам андозаро нигоњ доштан даркор.  

 Мирвафо таќвият дод: 
 – Аќлу тамиз даркор, лекин гап ба давлатдорон, ки 

њамин чизро мефањманд ё не. Онњо ки дар сари кор њастанд, 
мавќеи аќлу тамизро њамонњо муайян мекунанд. Ё меболо-
нанд ва ё мекоњонанд. Ё месабзонанд ва ё месўзонанд. Ду-
руст гуфтам?  

 Мирризо: 
 – Дуруст гуфтед. Аз ќадим маълум аст, ки сардор њалол 

бошад, атрофиёнаш њалол мешаванд. Сардор њаром бошад, 
атрофиёнаш њаром мешаванд. Аќлу тамиз њам монанди 
њамин – дар роњбар бошад, андозаро нигоњ медорад, 

набошад не.  
 Мирвафо: 
 – Ман дар таљрибаи худам дидам: сардор њаром нахўрад, 

дуздї накунад, ришва нагирад, мансабњоро нафурўшад, то-
беонаш њаром намехўранд, дуздї намекунанд, ришва 
намегиранд. Корафтод шудаму дидам.  

 Мирбаќо:  
 – Канї њамин хел сардорњо? Аз куљо меёбї ин хел одамо-

нро? Сардороне, ки мо дидем медузданд, мефурўшанд, ри-
шва медињанд ва ришва мехўранд. Баъд аз куљо бењбудие ба 
мардум мерасад? Не, то инњоро билкул аз реша нарўбї, 
пешрафт нест.  

 Мирризо: 
 – Њатто њайвон феълу хўи соњибашро мегирифтааст. 

Њайвон ки хўи соњибро гирад, чї њољат ба одам? Ња, њаёти 
халќ ба ахлоќи сардораш сахт пайванд. Андозаро аз сардор 
мегиранд.  

 Њангоми нўшидану хўрдан њар се вакил, узви се њизби 
довталаб якдигарро муроот мекунанд, ќадању газак 
медињанд ва байнашон фазои якдилї вуљуд дорад ва бинанда 
дар дил њавас мекунад, ки «рафоќату дўстї чунин бояд!».  

 – Роњбари бефаросат обод карда наметавонад, – суха-
нашро давом дод Мирризо. – Осонаш, бигирем кандани як 
љўйи обро. Роњбари њамин кор одами кордон набошад, љўй 
пасту баланд мешавад ва об намебарояд. Натиља маълум – 
ободї не, вайронї мешавад. 

 Мирбаќо:  
 – Билкул дуруст гуфтед. Сарони Себароз, намедонам 

дуои кадом пир рафтааст, ба сари кор њатман одамони беса-
лоњиятро мемонанд. Одамони кордонро роњ намедињанд ва 
њатто бо њар бањона бадном мекунанд. Аз дасташон биёяд, 
нест њам мекунанд. Барои њамин мегўям, ки билкул хиён-
аткор њастанд.  

 Мирризо: 
 – Њамон сардорон аз куљо пайдо мешаванд? Аз осмон фу-

руд меоянд?! Не, албатта. Онњо аз байни худамон баромадаанд. 
Аз якеаш халос шавем, ба дигараш гирифтор мегардем. Кар 
рафту кўр омад… Сабаб ин ки истиќлол надорем. Истиќлол ки 
надорем, фикри мустаќил њам нест. Фикри мустаќил, ки нест 
њадшиносї вуљуд надорад. Ана баъд њар бефарњанг даъвои 

роњбарї кардан мегирад. Дар ин хел љомеа ба одами хирад-
манд љо нест. Решаашро дар хислати мардум бояд љуст.  

 Мирбаќо:  
 – Билкул дуруст. Як бузурге гуфтааст, ки мардум чигунае 

бошанд, роњбарашон њамон хел мешавад. Аз мост, ки бар 
мост.  

 Мирвафо остин барзад: 
 – То љое ки ман медонам, хислати мардум зўрпарастї ва 

бегонапарастист. Ба зўр итоат мекунанд, ба бегона саљда. 
Дар Себароз як зиёратгоњ нест, ки оромгоњи бузургони ху-
дамон бошад. Дуруст гуфтам?  

 Мирризо:  
 – Як пањлўи дигараш низ њаст. Дар таърих овардаанд, ки 

як муѓул дар роњ марди себарозиро даст гирифтааст. Лекин 
силоњ надоштааст. Ба себарозї гуфтааст: «Саратро ба замин 
монда хоб рав. Ман ба юрт рафта шамшер мебиёрам ва туро 
мекушам». Он мард, бе чуну чаро, фармоиши ўро иљро кар-
дааст. Муѓул ба юрташ рафта, шамшер оварда, сари ўро бу-
ридааст.  

 Ва хандиданд. Мастона хандиданд, ки дигар мусофирон 
нороњат шуданд, – ду зане, ки ќариб лаб ба лаб сўњбат до-
штанд, сар бардошта, бо чашмони сарзаниш ва лабу дањони 
ќањролуд, тарафи онњо нигаристанд; пинакрафтањо бедор 
шуданд ва дар дил ба онњо нафрат фиристониданд, ва марде, 
ки дар курсии ба онњо наздик пушт ба пуштак монда рўзно-
маи ѓафсеро вараќ мезад, рўзномаро рўи зонувонаш монд ва 
рў ба онњо гардонд:  

 – Аввалаш, ривояте, ки гуфтед, њељ љои ханда надорад, ба 
њоли вай бояд гирист. Баъдаш бино ба суханњое, ки гуфтед 
ва мо њам шунидем, шумо миён бастаед, ки бенизомињои 
зиндагиро ба низом биёваред. Лекин худатон одоби оддиеро, 
ки дар љоњои љамъиятї вољиб аст, риоя намекунед.  

 Мирризо аз хиљолат сар даруни шонањо кашид. Мирвафо 
аз ќањр дандон хоид. Авзои Мирбаќо таѓйир наёфт: 

 – Шумо корњои њарду бузургро якљоя накунед. 
 – Корњои хурду бузург аз якдигар бармеоянд. 
 Як муддат касе њарфе назад. Муњофизи Мирризо хеста 

рўи дастархонро тоза кард. Муњофизи Мирвафо ду анори 
калонро хушрў, гул барин бурида назди онњо гузошт.  

 – Авомро фозилон бедор мекунанд. – Мирбаќо бо оњанге 

сухан сар кард, ки гўё фикри буридаашро давом медод. – 
Фозилони мо, ба истиснои чанд тани танњо ва берун аз 
маъракањо, худ чандон бедор нестанд. Ба илм не, ба найран-
гу дасиса бештар шавќ доранд инњо.  

 Мирвафо: 
 – Фозилонаш чист? Кињоянд њамон фозилон? 
 Мирризо: 
 – Ањли илму адабро фозил мегўянд. Ба истилоњи имрўза 

интелегентсия.  
 Мирвафо: 
 – Њамаи хушомадгўён фозил гўед. То љое ки ман медо-

нам, интеллигентсия ба резачинии дастархони мансабдорон 
саргардон. Аз дасти ин ќабил одамон њељ кор намеояд. Як 
њез аз чил мулло бењтар, гуфтааст халќ. Дуруст гуфтам?  

 Мирризо: 
 – Чандон дуруст нест. Дар њама давру замон ќувваи пеш-

бари љомеа интеллигентсия будааст ва њаст. Бе интеллигент-
сия тараќќиёт як хобу хаёл аст. Дар барномаи мо ин маънї 
махсус таъкид шудааст.  

 Мирбаќо:  
 – Сустии Барномаатон низ дар њамин ки ба аќл такя 

мекунад. Њол он ки дар зиндагї ин тавр нест. Дар ривоят 
омадааст, ки олиме дар роњ ба сањронишине вомехўрад ва 
мебинад, ки хар пеш пешу худаш пиёда меравад. Сабаб 
мепурсад. Љавоб медињад, ки бораш вазнин. Мепурсад, ки 
бораш чист? Мегўяд, ки дар як пои хўрљин биринљ ва дар 
пои дигараш санг, ки баробар истад. Олим маслињат 
медињад, ки хўрљинро фурор, сангашро парто ва биринљро 
ду бўлаки баробар бикун, бор сабук мешавад ва худат са-
вор меравї. Маслињат маъќул меафтад ва сањронишин 
чунон мекунад, ки ў гуфт. Баъд мепурсад, ки «ту одами 
доно будаї, бо ин аќл аз молу њол чї дорї?» Мегўяд, ки 
«ѓайри њамин асои дастам, дигар чизе надорам». Сањрої 
љаста аз хар мефарояд ва сангњоро аз нав ба хўрљин 
меандозад, ки «ман хайли шутуру рамаи гўсфанд дорам, 
чунин аќл ба ман даркор нест». Ба мисли њамин шумо 
моњияти иќтисодиётро хуб нашинохтаед. Бе иќтисоди 
пурќувват, дигар њама хаёлњо хом аст. Ягона фишанге, ки 
мулкро пеш мебарад, ин иќтисодиёт аст.  

 Мирризо: 



 30 

 – Аќл набошад, њамон иќтисодиёт аз куљо пайдо меша-
вад? Аввал аќл, баъд амал! Албатта аќли солим. 

 Мирбаќо: 
 – Дарро задам, девор кафид. Асл њасту васл њаст. Асл мо-

лу њол, васл аќлу камол. Ин ду мафњум фарќ дорад. Шумо 
фарќ карда натавонистед, ки…  

 Мирвафо: 
 – Худат фарќ карда наметавонї. Як мушт ба дањонат ме-

фурорам, аслу васли андомат бефарќ мешавад.  
 Мирризо: 
 – Бародарон, андозаро нигоњ доред. Муколамаро ба 

муљодала набаред. Андозаро нигоњ доред. Корњои муњиме 
дар пеш аст. Мо дар остонаи истиќлолу озодї истодаем. Аз 
ин остона ба дарун даромадан лозим. Бо кадом роњ, бо ка-
дом ќувва ва бо кадом дастовард? Аз ин бобатњо бояд фикр 
давонем… Ба Шањри Шањрњо, ба маслињати њамфикрон, бо 
њамин маќсад меравем.  

 Ва шароболуду газакхўрон ва даме оромонаву орифона 
ва лањзае даѓалу омиёна ва дар яклухтї боодабонаву бе-
адабона, ва дар доираи шиорњои маълуми њизбњо фикр ме-
давониданд, ки дар Себароз алњол озодии инсон нест, озо-
дии сухан нест, ободиву фаровонї нест, осоишу оромї нест. 
Ва њама дар тањќиќ мувофиќ буданд, ки гунањкори ин њама 
нуќсу ноќисињо њизби яккатози ранљбарон аст. Њизбе, ки 
мансабдоронаш аз таг то боло, бурёкрату хазинадузд шуда-
анд ва мардумро кор мефармоянду музд намедињанд. Ва 
роњи халосї сарнагун кардани њукми номањдуди ин њизб аст. 
Он тарафаш, худ ба худ, зиндагї хушу мулк обод хоњад шуд. 
Соф тољикона сурат гирифт фикрдавониашон – дар 
алоњидагї ва дар гуфтор њар яке файласуфу хирадманд, вале 
дар љамъ ва дар кирдор њамашон лаванду малангу ландањўр. 
Ва гап тоб хўрда боз ба нозукињои муомилаи байни роњбару 
коргар омад.  

 Мирризо:  
 – Харкоре нўхтаи харашро тарафи хона мекашид. Аммо 

хар зўъмї мекард ва рафтан намехост. Рањгузаре гуфт: «Эй 
соњибкор, одатан њайвонњо љониби хонаи соњибашон бо 
майли тамом ва сабук мераванд. Чаро хари ту ду по тира 
мондааст ва рафтан намехоњад». Харкор љавоб дод: «Шаш-
моња алафу љаваш назди ман ќарз аст». Мардум аз кори бе-

музд мегурезанд. Ба кори бемузд дар тобистон даст хунук 
хўрдааст.  

 Мирбаќо: 
 – Билкул дуруст. Нўхтабадастони мо гирифтанро медо-

нанд, доданро намедонанд. Аз эњтиёљи халќ бепарво. Аз 
адолат бехабар. Аз ободї танњо хонаи худро дидаанд.  

 Мирризо: 
 – Дар аввал ин хел набуд. Баъд вайрон шуд. Аввалњо 

намояндаи њизби Ранљбарон ба дењае равад, дар хонаи доро 
мењмон намешуд. Њазар мекард, ки камбаѓалон айб наги-
ранд. Нагўянд, ки зиёфатхўрї рафт. Як нон ёбад, нисфашро 
саѓирхона мефиристонид. Акнун чї?  

 Мирбаќо:  
 – Акнун ба сафар барояд, нони саѓирхонаро медуздад. 

Боз танњо не, лаганбардори зиёде аз думаш. Тамоми муддати 
сафар зиёфат мехўрад, билкул инсофро фаромўш кардааст.  

 Мирвафо: 
 – Чанд шиноси ман давутоз карда, восита ёфта, пора до-

да, ба њизб даромаданд. Мегуфтанд, ки мансаб гирем, кор-
дамон рўи равѓан. Њамин тавр њам шуд. Муфтхўрї ва по-
рахўриро ёд гирифтанд. 

 Мирризо: 
 – Дањони хўрда шарманда. Мехўрданду њаромхўрињоро 

пинњон медоштанд. Арзи мардумро намепурсиданд. Њаќќи 
мардумро намешинохтанд. Кордонњо не, тайёрхўрон ба воя 
расиданд. Идеал мурд. Идеал, ки баробарї буд, ба ноба-
робарї табдил ёфт. Натиља – хок вайрон, об ифлос, мардум 
дилхунук, зиндагї фаќирона…  

 Мирбаќо: 
 – Раиси шўрои вазирон телпаки андатра таќсим мекунад. 

Ба фалонї дињед, ба фалониаш надињед! Вай дигар кор 
надорад? Баъд ин мамлакат обод мешавад?! Билкул вайрон 
корњояшон. 

 Мирризо: 
 – Кї гумон мекард, ки СССР, ин давлати бузург, дар як 

шаб пош мехўрад? Яку якбора аз байн меравад? Њељ кас. Ва-
ле нишонањояш буд. Андоза риоя намешуд. Корњои бузургро 
ба аќлакњо медоданд, корњои хурдро ба оќилон. Аќлакњо аз 
ўњдаи корњои бузург намебаромаданд, оќилон аз корњои 
хурд ор мекарданд. Инаш њам вайрон шуд, ваяш њам. Ин 

таљрибаи талхро фаромўш набояд кард. 
 Мирвафо: 
 – Бадии кор ин аст, ки авомфиребї сиёсати маъмулї шуд. 

Худашон ѓорат мекунанд ва боз худашон шиор мепартоянд, 
ки «Ѓоратгариро решакан бояд кард!» О лаљом ба дасти 
Шумо, решакан кунед! Чаро намекунед?! Ба мо мегўед? Гўё 
даво ба дасти мо бошад. Ба дасти мо нест, ба дасти худатон. 
Чаро намеканед решаашро?!  

 Мирбаќо: 
 – Чунки реша худашон. Касе решаи худро накандааст. 

Њељ ваќт намеканад њам. Каси дигаре даркор, ки решаи но-
касро билкул биканад.  

 Моторњо якмаром ѓуррос мезананд, тайёра дар њаво њам-
вор меравад. Мусофирон пуштакњоро хобонида пинак 
рафтаанд, ё рўзнома мехонданд ва ё бо каси њампањлў сўњба-
те доранд. Мирвафою Мирбаќою Мирризо тугмаи гире-
бонњоро кушодаанд. Гарм шуданд аз даруну аз берун. Ши-
шањои холї ва нимаи араќ ва гўшту пиёзу себу анор, бурида-
ву кафонидаву резакарда, рўи мизчањост. Муњофизон ба 
муњокимаронии вакилон дахолат намекунанд. Онњо хо-
мўшона мехўранду хомўшона менўшанд, вале бо салобат 
мешинанду бо салобат мехезанд ва нигоњашон ба якдигару 
ба атроф бо салобат аст ва аз сиккаашон ќувваи љисмонї 
дам мезанад ва њар лањза тайёр њастанд, ки зўру њунарашон-
ро нишон бидињанд.  

 Мирризо:  
 – Беадолатї њељ ваќт решакан намешавад. Ин дарди 

азалї. Лекин ба эътидол овардан мумкин. Ба шарте ки тар-
тиботи демократї амал кунад.  

 Мирвафо: 
 – Решакан кардани беадолатї њељ душворї надорад. 

Фаќат дасти зўр даркор. 
 Мирбаќо: 
 – Зўроварї решаи њамаи беадолатињост. Дасти зўр не, 

аќли расо даркор. Демократия зўровариро намеписандад, 
такя ба муросо дорад.  

 Мирвафо: 
 – Бемуросо бо зарби чўб бомуросо мешавад. Ба сараш бо 

чўб занї, зуд муросоро ёд мегирад. Дуруст гуфтам?!  
 Мирбаќо: 

 – Аз адолат берун рафтед. Ин хел аќидањо ба демократия 
њељ алоќае надорад. Балки зидди демократист. Аќидаи ис-
тибдодист.  

 Мирвафо: 
 – Демократї, истибдодї, ё ягон балои дигар, намедонам. 

Њамин ќадар медонам, ки айни адолат дасти зўр аст. Њарчї 
зўр хоњад, њамон мешавад. Дигар њамааш гапи бењуда. 

 Мирбаќо: 
 – Шумо аз љомеаи љањонї сад сол, дусад сол аќиб 

мондаед. Љомеаи љањонї тамаддуни зўровариро нишонаи 
љањолат медонад.  

 Мирвафо:  
 – Њоло бардошт кунед, сари ќудрат биёем, баъд маълум 

мешавад. Кї аќибмонда, кї пешрафта, баъд маълум меша-
вад.  

 Мирризо: 
 – Демократия гапгузаронї не, гапфањмї ва гапфањмо-

нист. Бисёрњизбї низ барои њамин даркор аст, ки мушки-
лињои рўзгор бо зўриву кўрї не, балки бо маслињату машва-
рат њаллу фасл шаванд. Боз њизбњои гуногун барои он зарур 
аст, ки љомеа дар як ќолаб шах шуда намонад. нављўї ва 
пешрафт дошта бошад. Ба касе ва ё гурўње роњи истифодаи 
бад баста гардад. Яке аз адолат берун равад, дигаре њушдор 
бидињад. Бисёрњизбї чизи хуб аст. Оќилона истифода шавад, 
роњати љон. Агар љоњилона истифода баранд, балои љон. 
Балки бадтарини балоњо. 

 Мирбаќо: 
 – Хобу хаёл аст ин орзуњо. Аз воќеият бўе надорад. Ба 

мардуми Себароз намечаспад. Рост намеояд ба мо мардум. 
Хислатамон дигар. Њатто олимонамон маслињату машварат 
карданро ёд нагирифтаанд, чї њољат ба омињо!  

 Мирвафо: 
 – Барои њамин мегўям, ки «дунё аз зўр, тамошо аз кўр». 

Ба маънои гап сарфањм намераведу бењуда ѓоз медињед. 
 Мирбаќо: 
 – Дар институти мо ду академик њаст. Инаш ваяшро но-

дон мегўяд, ваяш инашро. Инаш айб мемонад, ки ваяш њиз-
бро танќид кард, ваяш дасиса мебофад, ки инаш ќарорњои 
њизбро писанд намекунад. Чил сол боз ањволашон њамин. 
Ягон асари академикї наофаридаанд, вале боре надидем, ки 

бо маслињату машварат ба ифоќае омада бошанд. Не, ин хел 
сиёсат барои мо не. Мо бо ин роњ ба љое намерасем. 

 Мирризо: 
 – Демократия дигар роњ надорад. Роњаш фаќат њамин як 

роњ – аз зўрї даст кашидан ва бо маслињату машварат зис-
тан.  

 Мирбаќо: 
 – Роњи дигараш њам њаст. Пеш аз њама шиками мардумро 

сер ва танашро пўшида кардан даркор. Яъне иќтисодиёт 
асоси њама пешрафт аст. Иќтисодиёт ислоњ шавад, дигар 
њамаи љабњаи зиндагї ба салоњ меояд. Агар Барномаи њизби 
Баробаронро хонда бошед…  

 Мирвафо: 
 – Хондем, ягон гапи нав надорад. Такрори њамон 

ваъдањое, ки њизби Ранљбарон њафтод сол боз медињад. 
Рўбардор кардеду мондед. 

 Мирризо: 
 – Шиору даъватњои хуб дошт њизби Ранљбарон. Афсўс ки 

дар дањону дар коѓаз монд. Дар њаёт пиёда нашуд. Инсоф, ки 
таърих бењтар аз сохти сотсиалистї, дигар сохтеро ёд надо-
рад. Боз афсўс ки пурра амалї нашуд.  

 Мирбаќо:  
 – Гуфтанду накарданд. Фиреб доданд. Дар натиља, мо ба 

њамин рўзњо расидем. На озод фикр карда метавонем, на 
озод кор. Ягон бењбудие нашуд.  

 Мирризо: 
 – Ин ќадар њам не. Агар бењбудие дар рўзгори Себароз 

рўй додааст, фаќат дар замони њизбии Ранљбарон шудааст. 
Касе инро нодида гирад, куфрони неъмат мешавад. Дар бањо 
додан андозаро нигоњ доштан даркор. Аќаллан, бењуда нањ 
задан даркор не. 

 Мирбаќо: 
 – Нањ назадем. Будашро гуфтем. Пахта гуфтанду дигар 

зироатро нест карданд. Дору пошиданду заминро хароб 
кардаанд. ГЭС гуфтанду табиатро вайрон карданд. 
Сарватњои рўи замину таги замин ба ѓорат рафт. Аз кадом 
бењбудї гап мезанед Шумо? 

 Мирризо: 
 – Падари Шумо зимистону тобистон як курта мепўшид. 

Дар рўзњои гарм, љои хилвате ёфта, бо љорўб љунбандагони ба-
данашро мерўфт. Имрўз Шумо њар њафта як бор њаммом мера-
вед ва куртаи нав мепўшед. Як андоза кунед бењбудашро! 

 Мирвафо: 
 – Барои ин гап садта набардорї гуноњ мешавад.  
 Ќадањњоро пур карда бардоштанд.  
 Мирбаќо ќадањ бардошт, вале нанўшид: 
 – Њарчї гўед, гуфтан гиред. ман ба такрор мегўям, ки 

мардум ќашшоќ буд ва ќашшоќ монд. Фарќаш њамин ки пеш 
бо љуфти гов мекориданду њосилашро медоданд, њоло бо 
трактор мекоранду њосилашро медињанд. Дигар фарќ надо-
рад. Лекин мардум тоќат мекунанд. Иззати нафс надоранд 
мардум. Рўњи солим нест. 

 Мирвафо: 
 – Касе гўяд ки мардум иззати нафс надорад, ё рўњаш со-

лим нест, бо њамин дастам дањонашро медаронам!!! 
 Мирбаќо хомўш монд. Дигарњо низ як муддат лаб наку-

шоданд. Риштаи сўњбат канда шуд, ба дастархон њам касе 
даст набурд. Муњофизон даст ба пистолет молида, тасмаи 
миёнашонро боло бардоштанд. Хомўшї ба рўњи њамаашон 
фишор меовард. Њатто ранги рўяшон андаке коњид.  

 Мирризо: 
 – Ин фарзия нав нест, умуман дар љањони сиёсат чизи нав 

нест. Њамааш кўњна. Муњимаш гуфторро бо кирдор собит 
кардан аст. Душвории кор дар њамин нукта.  

 Мирбаќо: 
 – Кўњнањо дар дигар љоњо нав шуданд, вале кўњнаи мо 

билкул навшавї надорад.  
 Мирвафо: 
 – Навбати мо њам расид. Нав мекунем кўњнаро. Њукумат, 

сиёсат…  
 Ва суханашро давом доданї буд, вале калимаи даркорї 

наёфт ва бо даст њаворо рўфт: 
 – Барои њамин ба мубориза бархостем! 
 Мирризо: 
 – Як тартиби нави зиндагї даркор. Кирои талош ва 

љањду љадал дорад. Халќ хестааст. Ин бисёр муњим аст, ки 
халќ хестааст.  

 Мусофири пањлў чашм аз рўзнома намеканд, вале ба 
гўшаш пайваста садои онњо медаромад ва оќибат ин «вар-

соќихонии мастона» ба дилаш зад. Дилтанг шуд ва хеста ба 
халољо рафт ва аз он тараф дастони тарашро бо рўмолча по-
ккунон омад ва дар баробари онњо рост истод:  

 – Аввал ин ки салони тайёра, толори маљлиси њизбї нест. 
Баъд, аз ѓами халќ гўё, ки месўзед, вале халќеро, ки дар ин 
салон нишастааст, ба ќадри як пашша писанд намекунед. 
Яъне, худбин њастед. Худбинњо мансабдўст мешаванд ва 
таърих садњо маротиба дидааст, ки мансабдўстон то ба ман-
саб расидан љон мекоњонанд, ки «мо хидматгори халќем». Ба 
курсии мансаб, ки нишастанд, як рўз пас чунон рафтор ме-
кунанд, ки «халќ хидматгори мост». Ва нињоят, халќро 
хезондед. Рост, халќ хест. Аз ин хестан чї манфиат дид?  

 Мирвафо: 
 – Манфиаташро дертар мебинї! 
 Мусофир: 
 – Њозир дида истодаем. Одами аросоте кору борашро 

партофта, шабу рўз гап мезанаду гап мехўрад. Заминаш 
кишт накарда, молу њолаш њайдав. Якдигарро паст мезанад, 
тањќир мекунад, нифоќ меандозад.  

 Мирвафо: 
 – Мубориза оши њарифонахўрї нест! 
 Мусофир: 
 – Гўш доред. Шањр ба мањалњо људо шудааст, вакилон 

гурўњбозї мекунанд, органњои бехатарї худро бетараф 
эълон кардаанд, аммо дар асл тарафдори гузаре њастанд. 
Њукумат фалаљ, њар мансабдор ё силоњдор ба чизе, ки да-
сташ расад, торољ мекунад, на зовуд монд, на фабрик, на 
идора монд, на мошин, на кон монд, на анбор, на зироат 
монд, на чорво. Шумо ин љо ба гирифтани остонаи Шўрои 
Олї машѓул, он тараф њама чизро ба мошину ќатораю тайё-
ра бор карда бурданд, њељ чиз намонд. Аз кадом манфиати 
халќ љор мезанед шумо? 

 Мирвафо: 
 – Ту ва ту баринњо моро ба њамин рўзњо расонидед!  
 Мирризо ва Мирбаќо низ гуфтанињое дар дил доранд, 

вале мунтазиранд, ки кай вай суханашро тамом мекунад, то 
инњо љавоб бигўянд. Муњофизон гўшњо чур ва бо эњтимол 
тайёр истодаанд. 

 Мусофир: 
 – Не, шумо по ба пои Шањри Шањрњо дароз кардаед. 

Шањри Шањрњо яксаду шаст миллион ањолї дорад. Муносиб 
ба њамин замин дорад. Сад балво шавад, боз ба по мехезад. 
Мо њамагї як мушт одаму як мушт замин. Оташ афтад, на 
зинда ватан меёбад, на мурда кафан. Бо ин њама вайроние, 
ки мекунед, боз бо дили пуру рўи сурх, миннат ба дўши халќ 
менињед, ки «мо љон ба гарав мондаем то ки ѓами халќро би-
хўрем». Њамаи њизбњо чунин мегуфтанд ва мегўянд. Бечора 
вамо даст пеши бар аст, ки «рост мегўед, шумо дар хароб-
корињо айбе надоред. Айб бар мост, ки худамон ѓами худа-
монро хўрда наметавонем». Асрњост, ки ањвол њамин. Дигар 
хелашро гузаштањо њам надиданду мо њам надидем. 

 Мирвафо: 
 – Аз ин пеш надида бошї, акнун мебинї! Мо нишон 

медињем! Њисоб нигањ дор! Хўљаалиашро аз тахт афтондем? 
Афтондем. Алихўљаашро аз тахт афтондем? Афтондем. Ва-
лихўљаашро њам аз тахт афтонем, баъд ободиву осудагиро 
нишон медињем.  

 Моторњо мунтазам ѓуррос мезананд ва ин садои мудав-
воми якнавохт гўё мусофиронро алла мегуфт. Тайёра якзайл 
њамвор мерафт Мусофири носењ, бо ваљоњате, ки «гўиву 
нагўї фарќе надорад», дар курсї нишаст ва рўзнома вараќ 
зад. Мирризо худ ба худ «дардаш зўр» гуфт. Мирбаќо ба 
ќадањњо араќ рехт Мирвафо љонаш ба танаш тангї мекард 
ва бетоќатона дар љои нишаст баданашро мељунбонд. Арба-
да гўё тамом шуд. Мубаллиѓон дам мегирифтанд. Вале бухсе 
ќафаси синаашро фишор медод. Берун задан мехост. Ва ав-
вал Мирбаќо кафид: 

 – Дар гардишњои бузург бе душворї ва ќурбонї намеша-
вад. Лекин фаќат бо фуровардан аз тахт њам мурод њосил 
намешавад. Њизби Ранљбарон њамаро аз тахт фуровард, ху-
даш ба тахт нишаст. Баъд чї шуд? Халќ њамон тавре ки 
бењуќуќ ва лучу гурусна буд, њамон тавр бењуќуќ ва лучу гу-
русна монд. Иќтисодиёт билкул рушд накард. 

 Мирризо: 
 – Тўњмат накунед. Сирф тўњмат аст ин гап. Беадолативу 

камбудї бисёр буд, рад намекунам, вале гуруснаву луч 
набуд. Инсоф, ки хўрданиву пўшиданї мерасид. Баъди би-
сёрњизбї ќањтї омад – орду нон ёфт намешавад.  

 Мирвафо:  
 – Касе ки роњи пулёбиро медонад, дар ду дунё гурусна 

намемонад. Дуруст гуфтам? 
 Мирбаќо: 
 – Пул пулро меёбад. Маънои ин зарбулмасал аввал буда-

ни сармоя, яъне иќтисодро таъкид мекунад. Бунёди њамагуна 
пешрафт иќтисодиёт аст. Дигар њама назарияњо, билкул ха-
тост. 

 Мирвафо: 
 – Роњњои дигараш њам њаст. Њазору як роњи пулёбї њаст. 

Шарт не, ки фаќат фабрику завод бошад. 
 Мирбаќо:  
 – Яктояшро шунавем? 
 Мирвафо: 
 – Як роњи пулёбї савдои афюну героин. Савдои ин 

чизњоро ёд гирем, дери дераш, дар шаш моњ, дар Себароз, 
ягон гурусна ва ягон гадо намемонад.  

 Мирбаќо:  
 – О, ин љиноят. Наркобизнес љиноят аст, на иќтисодиёт. 

Агар шумо наркобизнесро иќтисодиёт шинохта бошед, вой 
ба ниятњои њизб, вой ба њоли мардум! Билкул нодуруст, мар-
думро ба љинояткорї њидоят кардан. 

 Мирризо: 
 – Њазл мекунанд Мирвафо. Як њазли мастона, дар омади 

гап.  
 Мирвафо: 
 – Не, ман њазл намекунам. Рост мегўям. Наркобизнес ба 

мардум пул медињад. Пули ќариб муфт ва наќд. Пул миёни 
мардумро боќувват мекунад, сарашро баланд.  

 Мирризо: 
 – Ва њамин аќида дар Барномаи Шумо њаст? 
 Мирвафо: 
 – Њоло нест, лекин мешавад. Барнома дар дасти худамон, 

кайе ки хоњем, дигар кардан мегирем. 
 Мирризо: 
 – Кайе ки хоњед дигар бикунед, пас он Барнома нест. Як 

найрангбозист.  
 Мирвафо: 
 – Сиёсат худаш найрангбозист.  
 Мирбаќо: 
 – Ба номи ѓамхори халќ байраќ мебардоред ва ба ќудрат 

ки расидед, халќро ба љарии фалокат тела медињед? Не, бил-
кул љиноят аст! Касе бо чунин коре даст занад, мо дасташро 
мебурем!  

 Мирвафо: 
 –Кор сар шавад, баъд мебинем, канї кї дасти киро мебу-

рад! 
 Мирризо: 
 – Ин роњи хатост. Гумон намекунам, ки њизб ба ин роњ 

равад. Дидаву дониста ба љиноят ѓўтад ва генофони халќро 
вайрон бикунад.  

 Мирвафо: 
 – Генофон сарват аст. Муфлисї генофонро вайрон меку-

над. Дуруст гуфтам? 
 Мирбаќо: 
 – Билкул нодуруст. Мо талоши љомеаи демократї дорем, 

на талоши љомеаи наркоманї. Не, мо њељ гоњ ба ин роњ на-
медињем. Ќуввае, ки бо ин роњ равад, несташ мекунем.  

 Мирвафо: 
 – Хестї, ки хоб дидаї! 
 Ба дањон як хандаи бесадо ва чашмони хандон дошт 

Мирвафо, лекин ба косахонаи чашм ва рухсорањояш сурхї 
дамид ва ѓофилу барќвор ба зери манањи Мирбаќо фуро-
вард. Мирбаќо як ваљаб аз курсї боло шуда, ба поён афтид. 
Мирвафо хост лагади дигаре ба сару рўи ў занад, вале Мир-
ризо аз миёнаш дошт ва Мирвафо бо оринљ ба сари синаи 
вай зад, ки каловида рафт. Муњофизон љаста аз љоњошон хе-
станд. Муњофизи Мирбаќо хез зад, ки бо пошнаи пистолет 
ба сари Мирвафо бизанад, вале бо зарбаи пошнаи пистолети 
дигар мувозинат гум кард. Талотўб сар шуд. Муштзанї, ла-
гадпартої, каллакўбї… Ањли салон рост хестанд, курсињо 
шикаставу каљ мешуданд… Ва муњофизи Мирризо ба њаво се 
бор тир паронд. Тайёра ларзиш хўрд. Љангиён њам шалоќ 
мехўрданд, халосгарон њам.  

 Мирризо дасту по мезад, ки онњоро халос бикунад, аммо 
натиљае намедод – худаш мушту лагад мехўрд:  

 – Эй бехирадон, эй…  
 Аз зарбаи лагаде ба пањлў афтид. Мирбаќо хез зада нар-

маки гўши Мирвафоро газид. Мирвафо як тир ба пешонаи 
вай зад, вале ба сари китфаш расид. Љондорњо бетартиб тир 
кушоданд, ки ба мусофирони дигар ва ба бадани тайёра њам 

мерасид.  
 Мирризо дод зад: 
 – Ба толори тайёра бод даромад. Куљое аз девораш 

шикоф шудааст. Бод ављ гирифт. Шикоф дарид. Шамол буд, 
тўфон шуд – одамонро пешпарон кард, курсињоро канд, њама 
асбобу анљомро рўфт. Тайёраро печонд, тоб дод, бардошт ва 
бурд… Андаруни он тўфони бало садои яккае, омехта бо 
ѓурриши бод, чиррос мезад:  

 – Эй бехирадон! Бе–хи–ра–до–о–он! 
 Аз њамон рўз то ба њоло, њар ваќте раъду барќ шавад, дар 

замину осмон фарёде омехта бо ѓурроси бод ба гўш мерасад:  
 – Бе–хи–ра–до–о–он!  

СОРБОН 

 
БЎЙИ ВАТАН 

 
 Одина дар Афѓонистон хизмат мекард дар гурўњи 

пештоз, рўзњойи аз кор озод буданаш бо кўчайи ошно сўйи 
бозор мерафт. Пирамарде риши тољикона дар манањ бар ха-
раки беруни дарвоза менишаст ва ёде аз ниёгони водийи За-
рафшон меовард. Њар бор ки Одина аз роњ мегузашт, пира-
мард дида ба ў дўхта бо нигоњи хеш љавони ношиносу ноош-
норо то хамгашт мегуселонд. Одина мувофиќи касбу вази-
фааш њама њаракатњойи ўро медиду рамуз мегирифт. Аммо 
чизе гуфта наметавонист. Зеро гоњи пур кардани вараќайи 
аъмол пањлўйи «Дар хориља табор ё шиносе доред?» «На!» 
навишта буд… Чун зиёд мегузашт, боре нигоњи якрости пи-
рамардро дида ба ишорайи сар «салом» дод. Пирамард низ 
бо ишорайи сар алейк гирифт ва аз дил гузаронд: «Маќоли 
халќї њаст: Харе, ки бор надорад, иш магў!» Аммо боре аз 
борњо пирамард посух ба ишорайи сари љавон даст пеши бар 
хест ва забон кушод:  

 – Ота аз куљо мешавед? 
 – Аз Шўравї. 
 – На. Аз кадом мањалли тољикнишин? 
 – Аз Самарќанд. 
 – Њааа… Эњсос кардам, бўйи Ватанро.  
 – Ман њам пай бурдам, ки шумо аз њамон обрав њастед. 
 – Чї тур? 
 – «Ота» гуфтед. Мо низ падарро ота гўем. Пирон чун 

шумо дами дарвоза харак сохта, дам гиранд.  
 – Ман аз Боѓи Баланд. 
 – Боѓи Баланди Самарќанд?  
 – Бале! 
 – Чун ба ин љо афтодед? 
 – Ќиссааш дароз… Солњойи Инќилоби Бухороро ба ёд 

оред…  
 Саропойи Одинаро араќ тар кард. рангаш њам канд. 

Курта ба пўсташ часпид. Пирамард вазъу њоли ўро пай бурд: 
«Имкон ёфта ягон ваќт биёед, отаљон. Дарвозайи мо њама 
ваќт кушода…»  

 Одинаро чунин сухан лозим буд. Зеро медонист, ки аз ка-
дом гўша контрразведка чашм медавонад. Ў чанд муддат аз 
ин кўча гузар накард. Балки бо роњњойи дигар то бозор ме-
рафт. «Шуморо ташвиш додам, отаљон?» Гўшњояш садо до-
данд, аммо танаш ларзид. Муддате баъд ба худ омада гардан 
тофт ва пирамарди шиносчењраро дида, тааљљуб кард: «Ли-
бос чї оройишгар аст?» Ба назараш тамоман дигар тофт ў: 
љавонтар, озодатар ва чолок; пўшоки афѓонї дорад дар тан 
ва дастори пишоварї. «Гумон кардам ба ватан баргаштед ва 
маро фаромўш кардед».  

 – На, соњиб! Ишколе пеш омад ва маро ба Ќандањор фи-
ристоданд. 

 – Њааа… Пиндоштам ва Ватан рафта, бўйи Зарафшон 
овардед. Бўй кашиданї будам…  

 Одина дарку эњсос мекард дарди пирамардро, худаш низ 
пазмон шуда буд бўйи диёрро. Бо њамватани дар солњойи 
мудњиш фирорї шуда, то њаштодсолагї зањри ѓурбат чашида 
сўњбат оростанї буд, лек пай мебарад, ки корманди Шўравї 
аз ў канора мељўяд. 

 – Кай ба Ватан баргаштаниед? 
 – Номаълум…  
 – Агар ки ба мураххасї рафтед, Боѓи Баланди Самарќанд 

равед. Боѓи анљир њаст. Аз соњиби он боѓ пурсида як каф хок 
гиред ва маро оред. 

 Одина дарёфт, ки пирамард «атри кафан зи хоки Ватан 
орзу дорад». Хеле сукут варзид. Њамон араќи њаяљон боз са-
ропояшро тар кард. Пиндораш: аз кадом дидгоњ пурбин ё 
дурбине ба сўяш нигаронида шуда буд.  

 – Шуморо огоњ хоњам кард, соњиб…  
 Чашмаш ба чашми пирамард рост омад, ки зиёдтар аз 

араќи тани ў сиришк метаровид. 
 Одина чизе гуфта натавонист. Сар андохту рафт. 
 Пирамардро низ араќи сард пахш кард ва дар курсийи 

назди ќуттињойи ширинворийи самарќандисохт нишаст. На-
бот, њалво, печаку парварда, оби дандон, оби набот, њалвойи 
маѓзї ва бисёр чизњойи дигар рафи дўкони ўро зебу оро дода 
буд.  

 «Аљаб љавоне. Чашойї њам накард. Аз чї рў тарсуст? Ва-
зифа касро тарсў гардонад».  

 Вале рўзи зиёд нагузашта, Одина бо кўчайи ошно гузар 
карда пирамардро дар хараки дами дарвоза надид ва рост то 

дўкон омад.  
 – Биёед отаљон! 
 – Омадам, соњиб. Инак ман аз ширинворињойи самарќан-

диёнайи шумо хоњам чашид.  
 – Нўши љон! 
 – Чунон ки дарёфтам, шумо майли Боѓи Баландро дидан 

њам доред? 
 – Агар Худо расонад…  
 – Пайѓом (виза) шавад, меравед? 
 Пирамард чизе гуфта натавонист. Ашку ѓамбода 

гулўяшро баст. Ў ба ишорайи сар тасдиќ кард…  
 … Тайёра то Москов парвоз кард ва пирамард њамроњи 

зан ба тайёрайи дигар нишаста то Самарќанд омад. Чун аз 
дари тайёра рўйи зинањо баромад, њавойи форам ва бўйи гу-
воройи Самарќандро шамид. Вале бўйи карасини сўхта, ки 
ин бўйи гуворойи зарафшониро ѓашовар мегардонд, нафо-
ридаш. Бо вуљуди он дароз–дароз нафас мегирифт; гўё ѓани-
мат мегирифт.  

 – Ман ањд карда будам, ки поям ба хоки Самарќанд ра-
сад, намози шукрона гузорам…  

 Нахуст њарисона ва носер ба њар тараф дида мечаронд; 
нафас кашида, сари сина медамонд; медид њамаро дигаргуна.  

 Саљљода густурд рўйи хок ва пешонї ба замин зад.  
 Ва дер истод. Сар рўйи пушти дастон нољунбон буд. 

Њамсараш омада љунбон–љунбон кард. Нимрў афтид. Оби 
дањон саљљодаро тар карда буд.  

 
МЕЊРИ ВАТАН 

 
 Тайрайи мусофиркаш аз Лейпсики Олмон сўйи Эрон 

парвоз дошт. Танњо як нафар хешро нољўру нороњат эњсос ме-
кард. Аммо дар дилаш умеду орзу мељўшид. Дигарон ба гўй-
ишњойи микрофонийи роњбалад, оњангњойи шўху љаззоб гўш 
дињанд, нањору обу ќањва хўранд, бо њамроњи пањлў ё пасу 
пеш сўњбат кунанд, ў дар худ ва андар курсї фурў рафта буд. 
Гумонаш њама ба ў менигаристанд ё њарфашро мегуфтанд. Аз 
ин рў торафт фурўтар мерафт, то набинандаш. Аммо касе на-
медонист, ки ў кист ва чаро ин ранг нишаста? Дигарон кито-
бе, маљаллае, рўзномае мехонанд ё аз тирезайи гирда оламро 
тамошо доранд, вале ин марди солдидайи гандумгун ва миё-
наќомати арбўсиёњ, ки ба чашмон айнаки сиёњ низ гузошта-
аст, ба ягон чиз эътибор намедињад, њатто њалќаш хушк 

гашта, дилаш тапида–тапида то гулў ояд њам њалќашро тар 
кардан намехоњад, ки мабод об дар гулўяш дар монда, сур-
фааш омада диќќати бисёрињоро ба худ гардонад. Миёни хо-
мўшийи мутлаќ (ў чунин пиндорад) садойи муњаррики тайёра 
ќабатњойи ноаёни фазоро сўрох карда сўйи манзили умед роњ 
мепаймояд ва Дастурї як бор саргузашт аз сар мегирад, ки 
анљомаш то куљо бошад. Инќилоби озодихоњї, фирор, ѓур-
бат, мулки бегона, дарёфти кишвари њамзабон, мусофирї, 
миёни њамзабонон њамдил наёфтан… ахиран сўњбатњойи 
Дайламиву Тарбият ва духтараш Гулнисо, ки дар радиойи 
тољик њамроњи мардон шоњномахонї мекунад.  

 – Рўйи дарёйи Хазарро убур мекунем! 
 Дили ў сахт метапад. Чунон сахт, ки аз дањон омаданист. 

Зеро ўро кї ва чигуна пазиройї мекарда бошанд? 
 – Њуљљатњойи шумо? 
 – Ман Дастурї њастам. Эронї!  
 – Чї љур бовар кунем, ки шумо Дастурї њастед, эронї? 
 – Шиносномае дорам аз Тољикистон.  
 – Чипта, ки надоред?! 
 – Ман, ки ѓариб будам. Ёди Ватан мекардам. Орзўям ин 

буд, ки Эронро бубинам, хокашро бибўсам…  
 – Хуб оѓољон! Ин кор аз дасти мо намеояд. Шумо 

ќойидаву ќонунро фаромўш кардед… 
 Дастурї хун мегиряд: 
 – На! Ман ин њамаро медонам. Аммо илољи дигар надо-

штам. Агар чунин накунам, мењри Эрон дар дилам зангор 
мебаст. Ман бўйи Ватанро намешунидам. Хоки Ватанро 
намебўсидам. Њамасола орзуям буд, ки Эронро бубинам.  

 – Шумо эронї нестед, оќо! 
 – Чиро? Ман эронї њастам! 
 – Агар эронї будед, ин љо мурда будед ва фирор накарда 

будед.  
 – Бале, оѓољон! Он ваќт љон ширин буд. Зеро ман Эронро 

доштам. Ин дам Эрон ширин, зеро ман аз љон гузар карда-
ам… Эрон маро њама чиз бувад. 

 – Аз дасти мо коре намеояд, оќо канор истед! 
 – Аз дасти кї меояд? 
 – Сарпос њаст.  
 Дастурї хун мегирист. Айнакаш њавр баста буд. Чизеро 

намедид. Айнак кашид аз чашм. Кўртар шуд. 
 – Куљост он мусофир? 
 Садое омад. Дастурї гирён буд, ки мусофири диёри хеш 

аст.  
 – Он љост! Њуљљате надорад. Мегўяд эрониам. 
 – Ў эронї аст! – садойи сарпос омад. 
 – Аз куљо донистед? 
 – Аз чашмонаш… Аз чашмони гирёнаш!!!  
 

ВОПАСИН 
 
 Вопасин љанговари Љанги Бузурги Ватанї фавтид. Дина 

мурд. Њоло љанозааш дар рўйи хона. Бо аљали хеш мурд. Аммо 
тамоми умр ба Худо зорї мекард: «Марги беаљал бидењ!» Зеро 
аз рўзе, ки ба дења баргаштааст, «пленник» мегўяндаш. Гўё ба 
тарафи немис гузашта баройи ба эшон хидмат кардан боз ин сў 
омада бошад. Вале ў кар. Њазор гўянду замину осмонро аз ба-
ройи ў шуда ба њам часпонанд њам, намешунавад, пай намеба-
рад. Гўё дар паси гарданаш оњанпора љой шудааст, сар такон 
медињаду халос; садама дорад. Аммо корї, хомўшї ва касро 
нашинохтани ўро бањона медонанд; гўё ќасдан чунин мекунад, 
ки таъна назананд ва ба идорањойи дахлдори ноњия накашанд. 
Пештар – баъди љангро ба охир расонида се сол дер омаданаш, 
бофтанду гуфтанд ва ўро хеле тафтишу назорат њам карданд. 
Вале ў дар њама љо як чиз мегуфт: «Аминов Амон!» Гўё бо 
њамин таркиб њама чизро мегуфт ва кушанд њам дигар њарфе 
намедонист. Чунин њол шубњаовартар буд. Ба номаш бастанї 
шуданд «гуреза»–ро. Лек ягон њуљчат тасдиќ накард, аммо 
бадномї монд. Аз њама имтиёз мањрум њам монд. Зеро аќли 
даву тоз ва њуљчатсозї надошт. Чунон ки «Аминов Амон» буд, 
монд. Ў дањон пур карда, бо ифтихори тамом мегуфт; зеро чу-
нин талаффузро аз сардорони фављи низомї ёд гирифта буд. 
Баъди бомбаборони корзор ва аз таги хок кашида баровар-
дан… њамин ќадар чиз дар ёдаш мондааст ва дар забонаш 
танњо њамин чиз меояд.  

 Ана њамин хел одам дина мурд. Бо њама орзуву армон; 
ранљу азоб, аламу дарду њасрати пинњониву хомўшї аз олам 
гузашт. Мурдааш аз рўйи хона арзу њасрат мекунад, касе 
намефањмад чунон ки дар зиндагиаш.  

 «Аминов Амон дар ин дунё чизе надид. Њамаашро дар он 
дунё хоњад дид!»  

 Ин њарфро гоњи ба хок супорида, нав дањони лањадро 
чимбаст кардан касе гуфт, ки идора ба идора гашта ѓаммозї 
мекард, ки Аминов Амон асирафтода ва њам гуреза.  

Саттор ТУРСУН 

 
ЛАБ–ЛАБИ ЉАР 

 
Њангоме ки вай пас аз гуфтугўи зиёд Абдулањадро аз 

њавлиаш берун овард, субњи козиб гашт карда, гирду атроф 
аз сари нав торик мешуд. Њарчанд дар мобайни осмон ќурси 
симини мањтоб суст мелаѓжид ва ситорањо низ њанўз нура-
фшон буданд, тангкўча тира менамуд; кас базўр медид пеши 
пояшро. Аз баландии болои дења, аз фарози кўњпораи 
наздик, боди сабо мевазид. Боди атрбез, насими серун... Ва 
аз сайри он ба дилњо бояд фарањ мерасид. Аммо ба яке ме-
форид њоло ин боди барин, ба дигаре – не. Чашмаш нињоят 
ба торикї одат карда ва тангкўчаро андак равшан дида, аз 
чї бошад амиќ оњ кашид љавон. Баъд ќафаси синааш дамида, 
ба Абдулањад нигарист. 

–Хуб, биравем. 
–Агар аз ростї, чаро наравем? 
–Гумонат, ки дурўѓ њам мегўям? 
–Намедонам. Лекин... 
–Чї лекин? 
–Дар њар сурат бисёрињо дурўѓ мебофанд имрўз...  
Абдулањад тани худро аз девори похса барканда, дастони 

баќувваташ дар пушт ќуфлу калид, оњиста пеш даромад. Аз-
баски дар хонааш пас аз чуну чароњо охири охирон осуда 
шуда, дигар дудила набуд, инак дар пой калўш дошт. Тоќии 
сафедаш њам, ки аз њаљ кардани ў махсус шањодат медод, ак-
нун дар тори сараш метофт. Аз мобайни тангкўчаи каљу ки-
леб, деворњои ду бараш гоњ паст ва гоњ баланди похса, дар 
зери курта–эзори суф ором ќадам мемонд вай. 

–Воќиан, номат чист? Дар осемагї њатто напурсидаам. 
–То даме ки ба манзил нарасем, ман ном надорам. 
–Барои чї? – гарданашро як тоб дода, ба ќафо, ба љониби 

ў чашм давонд Абдулањад. 
–Барои он ки њамин тавр фармудаанд ба ман. 
–Аа–аа... Яъне, ту њоло рафиќи беномї? 
–Бале, ном надорам. 
–Њушёр бош, рафту тамоман беном бимонї. 
–Ин аз одамаш вобаста. 

–Мебинам, ки ба худ эътимод дорї. 
–Агар не, чї! – зањрханд кард љавон. – Бе эътимод то куљо 

мерасї? 
–Алалхусус дар замони мо. Њамин тавр? 
–Дуруст. 
–Љони гапро гуфтї, бачамард. 
–Намедонам љони гап буд, ё не… аммо њайронам. 
–Аз чї? 
–Агар бигўям, хафа намешавї? 
–Не–е... Бигўй, ин дунё худаш пур аз њайрат. 
–Чаро ту њоло ба мисли бандї, даст ба пушт, зуд пеш да-

ромадї? 
–Модом ки туро ба суроѓи ман фиристодаанд, боз ба ав-

тамат... ќоидааш њамин – бояд итоат кунам. 
–Итоат кардан албатта њаќирї набудагист. 
–Ман њељ гоњ њаќир нахоњам шуд. 
–Ана ин гапи дигар. Пас биё, пањлу ба пањлу меравем. Да-

стонатро озод бигир. 
–Наметарсї? 
–Аз ту? 
–Набошад аз кї? 
–Њаргиз! Муддатест, ки тарс мурдааст дар дили ман. 
–Бисёр љангидї?–дастонашро сар дод Абдулањад. 
–Бале, – гуфт љавон. – Худам ба худам... 
–Сарбаста гап мезанї, а? 
–Ман охир фиристодаам! 
–Баъд чї? 
–Ту муаллими адабиёт. Бояд бидонї, гоњо сарбаста 

мегўяд фиристода. 
–Лекин рост... 
–Ман ба ин шак надорам. 
–Оњо–оо! Ту худат чандсолаї? 
–Бисту серо пур кардам. 
–Аљаб коре шуд, замона ба дасти ту барин љавонњо низ 

автамат ќапонд. 
–Яъне чї? Ба фикрат мо њанўз беаќлем? 
–Ман дар ин хаёл набудам. Фаќат гуфтан мехостам, ки 

таљрибаи зиндагї лозим аст барои љангу љидол. 
–Ту, албатта, чунин таљриба дорї? 
–Дорам ё не, ба њар њол синну солам то љое расидааст. 

–Хуб, дар рафти љанг чї медињад таљрибаи зиндагї? 
–Ба фикр кардан водор месозад. 
–Аз кадом хусус? – лањзае сукут варзида, пурсид љавон. 
–Аз хусуси он ки мабодо хуни ноњаќ бирезї, –гуфт Абду-

лањад. Ва низ даме хомўш монда, пас илова намуд: – Махсу-
сан дар ин гуна љанги бародаркуш... 

–Вале андеша аз хуни ноњаќ гумон мебарам вобаста ба 
синну сол нест. 

–Чаро? 
–Зеро бисёр касонро медонам, ки њатто соњиби чандин 

набера бошанд њам, дастонашон то оринљ олуда ба хуни 
ноњаќ аст. 

–Будагистанд, албатта... – забон газид Абдулањад. 
–Будагистанд не, њастанд! – сахт карда, якбора гуфт ља-

вон. 
–Ман фаќат фикрамро баён доштам. Агар хато рафтаам, 

узр мехоњам. 
–Њоло љои узр хостан не. Ваќти фалсафа фурўхтан њам не. 
–Фалсафа набуд, дар омади гап гуфтам. 
–Дар омади гап автаматро низ ба ёд овардї. 
–Хайр? 
–Агар инро ба дасти худат њам меќапонданд, чї кор ме-

кардї? 
–Њаргиз намегирифтам. 
–Ба зўрї дињанд чї? 
–Гуфтам–ку: намегирифтам. 
–Хафа нашав… аммо њељ боварам намеояд. 
–Чаро? 
–Барои он ки, аз рўи тахмини ман, агар туро лоиќи авта-

мат медонистанд, ба дилу љонат мегирифтї. 
–Намегирифтам. 
–Њо–оо? 
–Намегирифтам, вассалом! 
–Пас ман ѓалат кардаам. 
–Дар њаќќи кас дониста–надониста њар хел гумон бурдан 

хуб нест. 
–Рост мегўї, – маънидор хандид љавон. 
Онњо аз тангкўча берун омада, ба саркўчаи дења дохил 

шуданд. Пањлу ба пањлу ва бешитоб ќадам мемонданд. Инак 
васеъ буд роњи на чандон њамвор. Гоњо дар зери пояшон ре-



 49 

ги дурушт ва сангрезањо ѓиљирос зада, ба хомўшии ќабл аз 
субњгоњон рахна меоварданд. Бо вуљуди он ки эњтимол ода-
мони намозхон аз хоб хеста, дар айвони баъзе хонањо яке аз 
паи дигаре чароѓ дармегирифт, атроф њанўз торик буд. Аз чї 
бошад шуои мањтоб њам наметавонист онро пурра бартараф 
созад. Осмон нињоят баланд тофта, дар њар гўшааш кавка-
бони дур милт–милт мекарданд. Аммо ситораи сањар, 
рўяшро кадом меѓ ё пораабри сарсон мепўшид магар, ба 
чашм намерасид. Аз канори дења шав–шуви пасти рўд 
меомад. Бод њамчунон сабук ва серун мевазид; гоњ аз пеши 
онњо мегузашт, гоњ аз пушташон мерафт. Аз куљо буд, ки са-
ге ба ѓафлат дароз уллос кашид. Ваќте мехост бори дуюм 
овоз андозад, аз поини дења саги дигаре дарѓазаб љакид. Боз 
яктааш ак–ак кард. Боз... ва бо њамин ба сукути гирду атроф 
дарз рафта, акнун дар сатњи дења њар гуна садоњо пањн 
мешуданд. 

–Он чи нињоят бад мебинам, уллоси саг аст, –гуфт хаёло-
луд Абдулањад. 

–Ба ман њам намефорад, – гуфт љавон, автаматро аз як 
даст ба дасти дигараш гирифта. 

–Хуб мебуд, агар зудтар мерасидем. 
–Ба куљо? – гўё нафањмид љавон. 
–Ба њамон љо. 
–Аа–аа... Мерасем. Муњиммаш – дилтанг нашав. 
–Ман дилтангї намекунам. Лекин имрўз ташвиши бисёр 

дорам. 
–Њељ гап не. Баргаштан пас мебинї кулли ташвишатро. 
–Њайронам, ки вай барои чї маро ин ќадар таъљилї дидан 

мехоњад. 
–Ман њам њайрон. Ягон кори зарур доштагист, албатта... 
–Ба ин шубња нест, аммо дилам душманї мекунад. Шири-

хомхўрда аст фарзанди одамизод. 
–Њозир чї лозим ба њар гуна хаёлу тахмин рафтан. Ягон 

соат баъд мефањмї, осуда мешавї. 
–Гапат рост. Бо вуљуди ин... 
Вай давоми суханашро фурў бурда, гўё аз кадом фикри 

ногањон, ки ба сараш омад, хомўш монд. Љавон низ дигар 
њарфе ба забон наовард. Ва онњо як муддат роњ паймуда, ба 
пошнаи дења расиданд. 

–Њамин замон субњ медамад, – гуфт Абдулањад. 



 50 

–Бале, сафед мешавад уфуќ. 
–Наѓз, ки ба ягон нафар рўбарў наомадем 
–Ња нагуфта офтоб мебарояд, –гўшашро ба карї зад ља-

вон. 
–Рост, офтоб... 
Дар воќеъ торикии атроф ба зудї пахш мешуд. Ва, инак, 

ситораи сањар аз маќоми доимии худ ба назар метофт. Аз 
машриќ, аз фарози ќуллањои Кўњи Бузург, дар домани осмо-
ни бекарон як равшании љонбахш давида, ба анвори кавка-
бони парешон латма мезад. Ситораи сањар низ лањза ба 
лањза хиратар мешуд. Ќурси моњ дар миёни осмон гўё 
њайрон монда, њоло сафедча менамуд. Ва пеши пои онњо ди-
гар тира набуд. Њар ду пањлу ба пањлу акнун тезтар ќадам 
мегузоштанд, бардамтар мерафтанд, Бад–ин минвол чор–
панљ даќиќа гузашту: 

–Ин тараф мегардем, –гуфт љавон, ба дасти чап ишора 
намуда. 

–Роњи калон хуб нест? – андак мутањайир пурсид Абду-
лањад. 

–Нав худат гуфтї–ку: наѓз шуд, ба ягон нафар рўбарў на-
омадем. 

–Лекин рост. Дунё аз њар хел одам пур. Кас њаст, нокас 
њаст... 

–Боз ин ки ба бероња зудтар мерасем. 
–Ту ба ман чандон бовар надорї, а? 
–Гумон мебарї, ё фикрат ќатъї? 
–Тахмин мезанам. 
–Беасос тахминат. 
–Пас онњо дар куљоанд, барои чї аниќ намегўї?  
–Чанд бор фањмонам ба ту? 
–Воќиан њам дар ќариби Заѓорадењ? 
–Боз мегўям, ки ња, дар ќариби Заѓорадењ. 
–Ин тавр бошад, ду–се талро гузарем, баъд ана... мерасем. 
–Бале, аз худат гап намемонад. 
–Ман охир гирду гўшаамонро наѓз медонам! 
–Албатта, дар њамин љо ба дунё омадаї. 
–Не–е, ман дар дигар дења таваллуд ёфтаам. 
–Наход? 
–Мо ба хоњиши рањматї падарам бист сол муќаддам ба 

ин тарафњо кўч баста будем. 

–Ба чї сабаб? 
–Сабабаш – дар дењаи худамон ба як кас–ним кас гапамон 

гурехт. Оќибат дилхунук шуда, дигар дар он љо истода ната-
вонистем. 

–Њамон ваќт чанд сол доштї? 
–Тахмин дар синни ту будам. Нав донишгоњро хатм 

намуда, дар мактаби дења муаллимї мекардам. 
–Фањмо, – гуфт љавон ба оњанги тамасхур. 
–Эња... Душвор аст, додарам, пасту баланди зиндагиро 

даррав шинохтан, – ба назар каме ранљида, гуфт Абдулањад. 
–Шояд, – китф барњам кашид љавон. 
–Дар ин дунёи бўќаламун аз сари кас чї мегузарад, танњо 

худаш медонад. 
–Њаќ асту рост, худаш медонаду Худо. 
Онњо аз нав сукут карда, њоло ба ёнаи пур аз хасу хошок 

рўболо мерафтанд. Шафаќ акнун дар фарќи Кўњи Бузург, ки 
ќуллањои баланди нилгунаш љо–љо барфпўш буданд, бо њама 
шањомати худ хайма зада, ба ранги афрўхта гулханистон ме-
тофт; гарму нарм мерасид ба дидањо. Ва гўё домани фарохи 
осмонро ба дарёи моломол аз нуру зиё табдил медод. Сито-
рањои муддате ќабл зинда дигар ба назар наменамуданд. 
Мањтоб низ, ќуташ тамоман канда, дар сањни вусъатободи, 
инак, лољувардї ба сурати як доираи сафед музтар монда 
буд. Атроф њама равшан. То љое ки чашм мегирифт, кулли 
мављудот аз файзи субњгоњон бањра мебурд – ранг бадал ме-
кард; омода мешуд ба пешвози офтоби оламтоб... 

–Сабил монад! – гуфт ногањон Абдулањад. 
–Чї гап? – пурсид љавон, тасмаи автаматро ба китф ан-

дохта. 
–Агар медонистам, ки ба берања меравем, њаргиз калўш 

намепўшидам, – асабї шуда, таваќќуф намуд ў. Сипас хам 
хўрд ва як хори ѓелони ба почаи эзораш часпидаро гирифта, 
аз худ дур партофт. – Саросема кардї маро. 

–Њељ саросема набудї, – гуфт љавон. – Ба ман сад суол до-
да, њамаашро сад бор аз тарозуи аќлат гузаронда, баъд пеш 
даромадї. 

–Ба њар њол… ногањон пайдо шудї. 
–Бале, ногањон буд. Лекин туро оњиста бедор кардам. 

Гуфтам, ки натарс, осуда бош. 

–Гапат рост. Бо вуљуди ин одами хоболуд кист? Як 
махлуќи ниммурда. 

–Пас ту ниммурдаро мемондї? 
–Набошад чї! 
–Не–е, ба ниммурда монанд набудї. Худи њамон лањза 

хобат парида, хеле њушёр менамудї, – гуфт љавон ва бо лаб-
ханди такдор зам кард: – Хуб, њоло рафтем. 

Абдулањад, чунон ки гумоне бурда бошад, ба рўи вай са-
бук як чашм давонда, хомўш ќадам бардошт. Ва онњо, њар 
кадом дар банди хаёли хеш, чанд даќиќа роњ паймуда, нињо-
ят ба ёлаи тал расиданд. 

–Уфф! – араќи пешониашро ба кафи даст пок кард Абду-
лањад. – Монда шудам. 

–Пас бишин, камтар дам мегирї, – гуфт љавон ва тасмаи 
автаматро аз сари китф берун оварда, дар болои як санги 
мусаттањ аввал худаш нишаст. 

Абдулањад њам: 
–Дар њаќиќат фурсате нишаста, як ќадар нафас рост ку-

нем, айни муддао мебуд, – гўён аз муќобили вай дар рўи сан-
ги дигаре вазнин љой гирифт. 

Љавон ба риши мошубиринљи кулўта, ба чашмони калон–
калони чун чашми бум гирда ва љуссаи низ ќариб кулўлаи 
Абдулањад нигариста – њандалакро мемонад–э! – нохост 
хандааш омад. Вале худро аз ќањ–ќањ задан сари ваќт 
боздошта, ќиёфааш љиддї ба љониби Кўњи Бузург, ба уфуќи 
дуродур назар андохт. Офтоб акнун тулўъ карда, дар фарози 
яке аз ќуллањои осмонхарош лаълии калони њамин њозир аз 
кўраи оташ берунљастаро ба хотир меовард. Вай муњити 
худро гўё лањза ба лањза сўзонда, тадриљан, балки ноаён бо-
ло мерафт. Дар тасаввури љавон њатто чунин менамуд, ки 
њарорати онро њоло ў дар тану љонаш низ эњсос мекунад. 
Канори осмон аввал сурхфом, баъд зарњалї, пасон сафед-
ранг метофт. Ва боз як рўзи дигар тавлид меёфт. Нур меда-
вид ба атрофу акноф, равшанї пањн мегардид дар саросари 
олам, – гўё аз ќазо равон медамид дар ќолаби мурда. 

–Аљаб мутантан аст тулўи офтоб! – овоз бароварда, гуфт 
мањз ба худ љавон. 

–Тулўъ мекунад, ё ѓуруб, ба ман фарќаш нест, – даст 
афшонд Абдулањад. – Ман онро фаќат чун як ќонуни коинот 
медонам. 

–Барои њамин аз ту напурсидам... 
–Боз сарбаста гап мезанї. 
–Парво накун, мавридаш ояд, сарњуй гап мезанам. 
–Яъне чї? 
–Чї мебуд?! – хандид љавон. – Рўзи Худо бисёр. Акнун 

шинос ки њастем, мумкин зуд–зуд вомехўрем. Кї медонад... 
њар гоњ якдигарро дидан пас шояд барои сўњбати озод њам 
ваќт меёбем. Дунё ба умед гуфтаанд, – боз, вале ин дафъа 
мањзун хандид љавон. 

–Бааќл менамої, – низ лабханд кард Абдулањад. 
–Аз чї дарёфтї? 
–Аз тамкинат. 
–Аљаб, – ба нишони њайрат абрў барњам кашид љавон. – 

Ман як фарди батамкин будааму то њол бехабар... 
–Чандпула будани одамро дигарон мебинанд, на ин ки 

худаш. 
–Пас дар бораи ту њам бештар дигарон медонанд? –

маънидор пурсид љавон. 
–Эњтимол, – бари гардан хорид Абдулањад. – Лекин њоло 

гап аз хусуси ман не. 
–Ту мехоњї, ки танњо аз хусуси ман бошад?– мижа назада, 

ба андоми ў назар андохт љавон. 
–Не–ею... – даступо хўрда, нигоњашро гурезонд Абду-

лањад. 
–Не ки бошад, пас дар бораи ту њам сўњбат мекунем. 
–Марњамат... 
–Барои чї чашмонат ин ќадар гирдаанд, бозигаранд? 
–Ваќти шўхиро ёфтї. 
–Ман рост мегўям. 
–Хайр, агар рост бошад, чї илољ… Худо њамин хел офа-

ридааст. 
–Яъне ки аз худат вобастагї надорад? Масалан, бозига-

риаш? 
–Надонам.... 
–Медонї! – гуфт љавон ба як тундии ногањон. 
–Ту чаро ба чашми ман часпидї? Ягон бањонаи дигар 

биёб. 
–Ќањрат меояд, а? 
–Ман охир одами зиндаам. 
–Хайр, ана… барои чї кулўлаї? 

–Тавба! – ба нимханд гиребонашро ќапид Абдулањад. 
–Љавоб дењ, – низ хандид љавон. 
–Ту, аз афти кор, ба ман ѓараз дорї.  
–Албатта! Вагарна чаро шабошаб хонаат мерафтам? 
–Њоло ман инро ба њисоб нагирифтаам. Фаќат гуфтани-

ам, ки дар дилат ягон думмал њаст. 
–Мехоњї онро кафонам? 
–Агар бошад... 
–Натарс, ман дар дил гапе надорам. Њазл кардам, – љиддї 

гуфт љавон. 
–Чї хуб! Худо аз њазлу шўхї дињад. Ваќтњои охир њама 

бадгумон шудаем,– чењрааш акнун кушода, гуфт Абдулањад. 
–Шояд, – ѓурунгид љавон. 
–Дилгазон шудаем... 
– Аз барои номусулмонињо, албатта, тарс њам дорем. 
–Чї хел номусулмонї? – гўё чизе нафањмида, дар холате 

ки чашмони беќарораш пир–пир мепариданд, ба рўи вай 
нигарист Абдулањад. 

–Њамин хел! – боз ситеза кард љавон. 
–Гаранг шудам. 
–Осуда бош, њоло мефањмї. 
–Аљаб... 
Љавон дигар ба вай эътибор надода, ба љониби Кўњи Бу-

зург, ба ќурси инак зарњалии офтоб назар афканд. Он сипари 
тобнок дар фарози ќулла ќади як найза баланд шуда, замину 
осмонро равшанї мебахшид; ба атроф нуру сафо меовард. 
Оташи уфуќ фурў нишаста, акнун ќариб нилобї ва мулоим 
метофт вай. Љавон чашм аз он барканда, ба поин, ба сўи 
дења нигарист, ки аз фарќи ин тали калон фаќат нисфаш ба 
назар мерасид. Нисфи дигараш дар пушти ќатор–ќатор да-
рахтони зардолу пинњон буд. Аз он љо садое равшан ба гўш 
намерасид; пахшхўрда пањн мешуданд гуна–гуна овозњо. Ља-
вон амиќ як нафас кашид ва автаматро, ки то њол дар сари 
зонувонаш буд, ба даст гирифта, оњиста бархост. 

–Биравем? 
–Хайр, – зуд ба по шуд Абдулањад. 
–Пеш–пеш тохтан шарт не. 
–Чашм... 
–Лекин њай чарбзабонї. 

–Ба он чи Худо фармудааст, то метавонам, итоат меку-
нам. 

–Пас аз њаљ фармуд?  
–Наханд. 
– Ман нахандидаам. Маќсад – њаќиќат мељўям. 
–Дар роњи њаќиќат на аз миёни сангу хоки ин кўњистон, 

балки гирдогирди дунё мегарданд. 
–Ман онро аз њамин љо ёфтаниам. 
–Худо мададгор шавад. Миёнатро њазрати Алї бандад. 
–Ташаккур! – гуфт љавон ба оњанги тамасхур. – Воќиан ту 

кай њаљ кардї? 
–Порсол. 
–Ба кадом пул? 
–Ният нек бошад, Худо медињад. 
–Бад бошад чї? 
–Он гоњ намедињад. 
–Не–е, медињад! – аз нав сахт карда, гуфт љавон. 
–Шояд, аммо ман инашро намедонистам. 
–Наход? – як табассуми тамасхуромез лаѓжид ба лабони 

љавон. 
–Ту аз ман чї мехоњї, њељ намефањмам. 
–Ѓайр аз он ки пеши соњибат мебарам, дигар чизе 

намењоњам. 
–Вай ба ман соњиб не. 
–Пас кї? 
–Як нафар ошно. 
–Ќасамї? 
–Чї? 
–Мегўям, ки ќасамї? 
–Дар њар сурат ман туро намефањмам. 
–Њоло мефањмї. 
–Њар чї бошад, фаромўш накун: фарзанди мусулмонї. 
–Ваќте ки дар ин сањари офтобї аз пањлуи ту барин њољї 

ќадам мемонам, чї тавр фаромўш мешавад?! 
–Боз писханд мезанї? 
–Њаргиз. 
Яке калўш дар по, дуюмї мўза… онњо аз болои хору хас 

ба ёнаи дигари тал сарнишеб мерафтанд. Шиками Абду-
лањад ба пеш хамбида, љуссаашро вазн оварда, гўё тани 
пургўшти ўро поин кашидан мехост. Ва гоњо ба назари 

њайрони љавон чунин менамуд, ки вай, як марди камобеш 
чилупанљсола, њамин њозир ба монанди тарбуз аз рўи ёна 
ѓелида, то ба пошнаи тал мерасад. Ва баъд чун одам боз сари 
по хеста, аз барои расидан ба тали дигар роњашро вазнин 
идома медињад. Ва њангоме ки ёнаи нав оѓоз меёбад, 
дафъатан гашташ душвор шуда, нафасаш дар гулў мепечад, 
душманї мекунад ба љонаш. 

–Њамин тавр? 
–Чї њамин тавр? 
–Њељ, дар омади гап буд. 
–Туро хаёлї пиндорам, як љавони њушёр менамої... 
–Њар чї мехоњї, бигў. 
–Аљаб... 
Бо њамин хомўшї ихтиёр карда, њар кадом дар банди ан-

деша, вазнин мерафтанд онњо. Фикри љавон ба њоли худаш 
банд буд; ба эњсоси пуртазоде ки дар дил дошт, дам ба дам 
латма мезад. Хаёлаш, гўё ба гуфтор меомад ба вай. Зуд–зуд 
мегуфт, ки чї хуб аст зиндагї, чї равшан аст ин дунёи 
пурњарорат. Шаб меояд, бод мевазад, сањар мерасад, офтоб 
рух метобад, олам њама гарму нарм мешавад. Вале чаро гању 
ногањ чанд нафар ё гурўњ–гурўњ касифон ба пайдо омада, ин 
њастии муќаддас, ин дунёи назифро олуда месозанд? Њамин 
тавр фикр мекард љавон дилаш реш–реш шуда. Абдулањад 
чї? Њарчанд маѓшуш буд, ба як савќи табиї фикр мекард, ки 
банохост чї боре омад ба сараш. Вай, ин љавони яќин но-
навард – зотан пок аст, ё нопок, – то куљо мебарад ўро? Ча-
ро, чаро ин шаб, ё худ ин сањар нобањангом хосташ мулло 
Насрулло? Барои чї на ягон одами шинос, балки њамин дам-
дуздро фиристодааст ў ба суроѓаш? Њар чї бошад, илоњї 
оќибати ин рўзи сафо бахайр шавад. 

–Азобат медињад калўш? – гашти фањулонаи Абдулањадро 
як–ду даќиќа муоина карда, бидуни ихтиёр пурсид љавон. 

–Бале, ба мисли мўзаи ту, – гуфт бо алами пур аз тамасхур 
Абдулањад. 

–Яъне чї? 
–Яъне ки агар дар поят калўш дорї, вай як чизи сусту 

муст аст, хоњ–нохоњ баэњтиёт ќадам мемонї. Лекин дар поят 
мўза бошад, илова бар ин, чунон ки ту пўшидаї, мўзаи 
афсарї бошад, роњи њамворро партофта, ба бероња меравї, 
мехоњї аз болои хору хас кадам бизанї, онро маљаќ карда 

гузарї. Дунё њамин аст, агар баќувватї, њамеша аз барои 
нишон додани зўру тавони худ фир мегардї. Мазмун – кї, 
чї, дар куљо – фарќаш нест… ягон муттако дошта бошї, ма-
салан, ба монанди ана ин автамати худат, олам њама гули-
стон метобад. Њарчанд рўбањї, шер барин ба тохт меої. Ё 
ками камаш, мехоњї гург бошї. Мехоњї, ки мардум ба ту тан 
дињанд. 

–Дар ин хусус бисёр фикр мекардї? – пурсид љавон. 
–Суолат ба чї маънї? – каме мутањайир ба ў нигарист 

Абдулањад. 
–Маъниаш – дилпур гап мезанї. 
–Ман фикрамро гуфтам. 
–Шояд дар зиндагї худатро шер мепиндоштї. Балки гург 

будї. 
–Не, ман на ин будам, на он. Аз табиати баъзе одамон 

њамин хел хулоса бардоштаам. 
–Ягон бор ба тохт наомадаї? 
–Боз њам суолат сарбаста... 
–Ман гуфтаниам, ки њељ гоњ дарандагї накардаї? 
–Худо нигањ дорад! 
–Агар гапат рост аст, одами хубї. Њољї буданат њам ме-

зебад. Лекин агар дурўѓ мезанї, гўрат месўзад дар он дунё. 
–Натарсон... 
–Ман наметарсонам. Фаќат ин ки сўњбат мекунам. То ме-

тавонам, аз пасту баланди зиндагї хабар ёфта, мехоњам мис-
ли ту хулоса бардорам. Фарќи сиёњу сафед дар чист, 
биомўзам. 

–Душвор аст, додарам, сараро аз саќат људо кардан. Ками 
дар кам мешавад, ки умри кас ба кушодани ин муаммо бира-
сад. 

–Ба њар њол гуна–гуна воќиањои рўзгорро шунида, њатта-
лимкон ба тањлил гирифтан зарар надорад. 

– Аммо гапат рост... 
Онњо ба пошнаи тал расида, як ќадар њамвор рафта, ак-

нун ба ёнаи тали дигар боло мебаромаданд. Пур аз хори 
уштуру сагак ва хасу хошоки дар офтоб сўхта буд ин тали 
баланд. Дења ба назар наменамуд. Абдулањад асабї шуда, 
буттањои хушкидаро чап дода, нафасаш номураттаб, ба ду-
шворї ва каљ–каљ ќадам мемонд. Љавон, сараш андаке хам, 
тасмаи автамат дар китф, рост рањ мекашид. Дар пой ки 

мўзаи баќувват дошт, воќиан њам хору хаси пешомадаро зер 
карда мерафт. 

–Худо бигирад ин калўши лаънатиро! – гуфт ба зарда Аб-
дулањад. 

–Шукр гузор, ки пойлуч нестї. 
–Хайр, ана шукр... 
–Њоло мехоњам ба ту як ќисса кунам, – ногањон ба забон 

овард љавон. 
–Кошкї, ваќтамон тезтар мегузарад. 
–Ќисса ин буд... 
–Дар њар сурат аз шуниданаш талхакаф нашавам, кифоя. 
–Вобаста аз он ки чї хел ќабул медорї. 
–Ку аввал наќл бикун. 
Љавон ду–се даќиќа ба сукут рафта, вазнин оњ кашиду бо 

як тамкини дардолуд оѓоз намуд: 
–Писаре буд дар ин дунёи равшан. Шабу рўзонаш хуш 

мегузаштанд дар паноњи падару модар, дар пањлуи хоњару 
бародар... Аммо даргирињои гўё ногањон на фаќат ягона ба-
родарашро ба корзор кашид, балки ба осоиши вай њам рахна 
зада, дар љигараш хори сепарра шуд. Соли наваду ду, ваќте 
ки дар Хуљанд сессия барпо гардида, пас аз кашмокашњои 
зиёд оќибат њукумати нав ба сари ќудрат омад, он писар дар 
мактаби калони дењаи худ дар синфи дањум мехонд. Гоњ ме-
рафт ба дарс, гоњ – не. Рўњан дар азоб, гарангнамо ва касал-
манд мегашт; аз сояи девор фарќ надошт, ќолаби бељонро 
мемонд. Чунки њамон тирамоњ ба ду чашми пурдард як 
фољиаи бузургро дида, ќариб девона шуда буд. Њоло њам, 
агарчи аз он дањшати гўшношунид ќариб панљ сол гузашта-
аст, зуд–зуд тамоми вуљудаш ба фарёд омада, вай мехоњад 
сар ба дашту њомун занад. То метавонад, аз худ бигурезад; 
дар синаи хок ё дар ќалби санге фурў равад, абадан нопадид 
гардад. Лекин осон нест ин... 

–Хуб, чї дањшат будааст он? – њине ки љавон дар банди 
кадом хаёл печида, як дам хомўш монд, лоќайд пурсид Аб-
дулањад. 

–Бетоќат шудї? 
–Нею... ба алам баён мекунї, – пушти сар хорид Абдула-

хад. 
–Њоло нек мефањмї, ки он воќиаро бе алам баён кардан 

мумкин аст, ё не. 

–Кї буд њамон писар? 
–Ман худам! 
–Пас хуб чашидаї зањри ин љанги хонасўзро, – рост ба 

чењраи офтоббардоштаи ў нигарист Абдулањад. 
–Ту чї? – пурсид љавон ба як оњанги такдор. 
–Ман њам одами зиндаам, – боз пушти сар хорид Абду-

лањад. – Аслан кї нафаси осуда мекашид дар ин гирумон? 
–Буданд махлуќоне ки озод нафас мегирифтанд, – ба 

таъкид гуфт љавон. – Хушу хурсанд рўз мегузаронданд. Зеро 
љанг бањона ба молу маноли бе дарди миён мерасиданд. Ба 
дуздї, ба ѓорат, ба хунрезї... Ва њатто ба хоинї! 

–Шояд, – чашм ба пеши пояш дўхта, китф барњам кашид 
Абдулањад. 

–Шояд не, айнан њамин тавр! – аз нав сахт карда, бо наф-
рати ошкоро гуфт љавон. 

–Хайр, асабї нашав. Ман, албатта, мебинам, ки ту бисёр 
ѓам хўрдаї. 

–Худат нахўрда бошї, кифоя! 
–Маро бењуда наранљон, – дар лабони тунукаш як табас-

суми хунук, калла каљ карда, гуфт Абдулањад. – Наѓзаш он 
ќиссаатро идома бидењ. 

–Роњамон дароз, то охир мешунавї... 
Љавон автаматро аз китфаш ба даст гирифта, сараш анда-

ке хам, чанд лањза хомўш ќадам монд. Сипас ба љониби Аб-
дулањад, ки ин дам хорбуттаеро чап дода мегузашт, бо наза-
ри озмоиш як чашм давонда, пурсид: 

–Ту ба ман сидќан гўш медињї? 
–Набошад чї! – филњол љавоб гардонд вай. 
–Агар ин тавр аст, пас бишнав... Ва фикр кун. 
–Ба чашм! 
–Бе чашм њам фикр кардан мумкин! – неш зад љавон. 
–Рост... – мулзам шуда, дандон ба дандон монд Абду-

лањад. 
–Рост ки бошад, њоло гўш фаро бидењ, – гуфт чавон, дар 

сурате ки инак чењраи љаззобаш зиёда ѓамгин метофт. – 
Солњои охир њар ќадар ба андеша равам, њамон ќадар 
ќатъан хулоса мекунам, ки ин љанги берањмонаи мо на танњо 
як пархоши хонаводагї, балки афтударафти ќавмї њам буд. 
Бале... Алалхусус ба оташи номаш «тољик–ўзбак» низ њезуми 
бисёр кашиданд. Дар натиља чї шуду чї нашуд, ки боре, дар 

ављи бизану бикуш, аз марказ ва гирду атрофи ноњияи мо 
ќариб дусад нафар мардинаро (пиранд ё љавон, фарќаш 
набуд) дар њавлии калони як идораи сохтмон љамъ оварданд. 
Ва шомгоњон њамаро дар миёни чор девори баланд рост 
монда, се автаматдори рўи хунукашон пачаќ, ба назар њатто 
мижаашон хам нахўрда, гўё дар як нафас аз дами тир гуза-
ронданд. Ману рањматї падарам, ки заррае гуноњ надошт, 
низ дар байни онњо будем. 

–На–аход? – мутањайир сухани ўро бурид Абдулањад. 
–Њамин тавр, њољї! – мад кашида, гуфт љавон. 
–Тавба! Се кас, а... 
–Бале, се нокас бар зидди дусад нафар! Дигар силоњдорон 

берун рафта, дарвозаи бастаро посбонї мекарданд. 
–Онњо албатта мусулмон буданд?–даст ба манањаш бурд 

Абдулањад. 
–Мисли худат... 
–Чї хел хонаашон намесўзад! 
–Њоло гўш бидењ, – гуфт љавон ба зарда. – Хўш ки бошад, 

пеш аз тирборон кушодан рўбарўи мардум истода, бо тамас-
хур гуфтанд, ки њама калимаашро гардонад. Инро шунидан 
баробар издињом ба љунбиш омад. Гуна–гуна садоњои пасту 
баланд... монанди фарёд, лоба, нидои њайрат ва ѓайра пањн 
мегардиданд дар сатњи он њавлии бавусъат ва пур аз хоку 
хокрўба, пур аз њар хел лашу луш. Моту мабњут ман чизе 
намефањмидам; банди пойњоям суст шуда, гўё аз љонам ра-
маќе намонда буд. Падарам ба зўри оринљ маро аз пањлуи 
худ ба пушт тела дода, зуд локиашро аз миён кушод. Ва онро 
ба сар кашида, рўяшро пўшид. Пас њамон тавр зуд кали-
маашро гардонд... Гардонду садои тир баромад, садои му-
салсали тирборон баромад. Ва падарам, бечора падарам ба 
дањон афтид. Намедонам чї хел... вале медонам, ки ман њам 
ѓалтидам. Ба пои мубораки ў ѓалтидам. Марде ки аз ман 
ќафо меистод, якрост омада ба шонаам бархўрд. Дигар садое 
дар ёдам нест, яќин муддате аз њуш рафта будам. Ваќте ба 
худ шудам, њангоме аз зери каши марди ба пуштам афтида 
гирду пешро дуздида–дуздида аз назар гузарондам, њамаро 
саросар ба хок ѓалтон дидам. Ёрои љунбидан надоштам, тар-
су вањм маро ба рўи пойњои падарам њар чи бештар пахш 
мекард. Чунки он се нафар акнун дар байни афтодагон 
гашта, ба њар тане ки лозим донанд, аз нав тир мезаданд. Ин 

дањшат чї ќадар идома ёфт – як даќиќа, балки як соат... –ёд 
надорам. Нињоят «тамом, рафтанд ба асфалуссофилин», – 
гуфт махлуќи дар миёни шариконаш аз њама бадљигот. Ва 
дуртар аз ман ба сари китфи љасаде нишаста, аввал як туф 
карду баъд автамат дар баѓал сигарета даргиронд. Ду нафа-
ри дигар ба тарафи дарвоза ќадам монданд. 

–Дар њамон љо сигарета мекашид? – гиребонашро ќапида, 
лањзае бозистод Абдулањад. 

–Рафтем, рафтем... –гуфт љавон, ба сўи вай њатто чашм 
наафканда. 

Абдулањад гиребонашро сар додаву калла љунбонда, боз 
ќадам бардошт. 

–Ман њам аввалњо ба монанди ту дар њайрат мемондам, –
гуфт љавон ба овози дардолуд. –Аммо ду–се соли охир фикр 
мекунам, ки чаро не. Одам агар аз рўи кина ба куштор даст 
занад, сирати инсониашро комилан бой медињад. Ба як њай-
вони бењиссу њуш табдил меёбад. 

–Рост, баъзеи мо аз даранда њам бадтарем.  
Љавон, ки сараш андаке хам пой мегузошт, бо кароњат ба 

вай назар андохт. Сипас ба лабонаш гўё ногањон табассуми 
талх дамида, њамоно суханашро давом дод: 

–Хулоса, ў дар шонаи љасад нишаста, бамайлихотир сига-
рета мекашид. Оташаки он дар торикии шаб гоњ лахчавор 
равшан гардад, гоњ гум мешуд. Аз гирду пеш ќариб садое ба 
гўш намерасид. Ё кї медонад, шояд ман ба ѓайр аз дук–дуки 
дилам, ки дар ќафаси танги сина гўё таркидан мехост, дигар 
овозеро намешунидам. Либосам ѓарќи хун шуда, љасади 
мардак ба пуштам бештар вазн меовард. Нињоят он ќотили 
бадљигот пасмондаи сигаретаро дар байни мурдањо аз худ 
дур афканда, ба по хест. Ва боз туф карда, автамат дар даст 
сўи дарвоза рафт. Пас аз лањзае паллаи дарвозаи оњанин та-
раќосзанон пўшида шуду матори кадом як мошин ба кор да-
ромад. Омехта ба садои он гуфтугўе низ пахшхўрда ба гўш 
мерасид. Чї мегўянд, фањмидан душвор буд. Баъд мошин 
яќин роњ гирифта, ќадре пас овозаш тамоман фурў нишаст. 
Ман аз ѓояти тарс наќши замин гардида, ёрои љунбидан 
надоштам. Вале парешон фикр мекардам, ки чї илоље ёбам, 
љасади бечора падарамро аз ин ќатлгоњи махуф чї тавр ба 
хона расонам... 

–Дањшат! – ѓурунгид Абдулањад, боз як буттаро чап дода. 

–...Ногањон наздиктар ба ман нафаре аввал љунбид. Сипас 
оњиста бархоста, ба чор тараф чашм давонд. Ман аз ин 
њодиса љон гирифта, низ љунбуљўл карда, аз таки љасади 
њамон марде ки рў ба шонаам афтида буд, базўр берун ома-
дам. Ва дар пеши пои падарам аз љой хеста, ба нимовоз пур-
сидам: 

«Зиндаї?» 
Вай, ки њамчунон дар байни мурдањо ќад афрохта 

меистод, аввал аз овози ман њаросида, ќариб буд аз нав ба 
замин ѓалтад. Лекин дарњол худро ба даст гирифта, як–ду 
ќадам пеш гузошт. 

«Ту њам зиндаї?!» 
Ман ба ишораи тасдиќ фаќат калла чунбонда тавониста-

му бас. 
Вай шерак шуда, наздам омад. Љавоне буд аз ман тахмин 

чор–панљ сол калонтар. Дар торикї хира–хира медидам, ки 
сару рўяш, гарданаш, пеши бараш љўлида ба хуну хок... но-
устувор рост истода, мисли худи ман дараќ–дараќ меларзид. 
Њатто дандонњояш ба њам бархўрда, хунук садо медоданд. 

«Мегурезем, –гуфт ў, аз нав ба гирду атроф њаросон назар 
андохта. – Зуд гурехтан лозим, ки мабодо хабар ёбанд...» 

«Охир... ин љо падарам хоб аст», –гуфтам ман, бадтар 
ларзида. 

«Аввал – љон ба саломат бурдан. Вагарна ягон рўз љасади 
ўро ба хок њам супурда наметавонї». 

«Дењаи мо дур, – гуфтам беихтиёр гириста. – Якљоя ба па-
дарам ногањон дар кўча ба даст афтидем». 

«Ду бародару амаки ман њам нобуд шуданд. Ана, –бо 
нўки даст ба пушташ ишора намуд ў, – ѓалтида хобанд... 
Њоло биё, тезтар гурезем, ки рафту фањманд, дар як нафас 
пайдо шуда, њатман мекушанд. Чї лозим шоњид...» 

Вай ќадам бардошт. 
Ман њам гаранг љониби дарвоза рафтанї будам, ки: 
«Ту чї, девонаї?! – фишос зада, гуфт ба овози паст. – Ин 

тараф бигард... Аз девор гузашта, то аз шањрак баромадан 
лаб–лаби кўл меравем». 

Мо тарсону ларзон ба девор наздик шуда, аз як рахнаи 
пастаки он шорида, худро тозон ба найзори лаби кўл гириф-
тем, ки таќрибан ду километр тўл кашида, гоњо тунук ва 
гоњи дигар ѓулї гардида, дар канори шањрак интињо меёфт. 



 63 

Заминаш љо–љо лой буд, баъзан кўлмакњои хурду калон пеш 
меомаданд. Вале мо ба ин эътибор намедодем. Ва дам ба дам 
то зону ба обу лой ѓўтида, аз байни найзор бо њар ду даст ба 
худ роњ кушода, то њадди имкон тезтар ќадам мемондем. 
Балки мегурехтем аз љои бало, аз макони офат... Аз дарди мо 
бехабар, ќурбоќањои лаби кўл хониш доштанд; найњои хушк 
шатар–шутур садо медоданд. Осмон баланд буд, пурситора 
буд. Чаппаву роста боди рутубатнок мевазид. Ашкам њељ 
ќарор нагирифта, лабу дањонамро тар мекард. Њар даќиќа 
бештар хуноба шуда, дилу љигарам рехта, хаёлам фаќат ба 
марги муфољои падарам мерафт. Гўё одаму олам дигар 
вуљуд надошт; замину осмон њама холї буданд; танњо 
куштор њукм меронд дар макону замон, фаќат марг зиндагї 
дошт... Мо ѓалтидаву хеста, шушамон ќариб аз дањон љаста, 
ба зонувони ларзон, дастони харошида ва сару рўи афгор 
нињоят аз найзор берун шуда, ба як ќитъа замини холї ба-
ромадем. Онтарафтар, дар бари роњи мошингард, фосила ба 
фосила њавлињои на чандон аз њам дур ба назар мерасиданд. 
Пешайвон ё тирезаи хонањояшон равшан буданд. Мо аз 
ќитъаи замини холии пасту баланд худро ба роњ кашида, 
ќад–ќади он њавлињо бо тарсу ларз пеш мерафтем, ки аз 
рўбарў нохост як љуфт чароѓи фурўзони мошин пайдо шуд. 
Аз ин боис – мабодо силоњбадастон бошанд! –бадтар ги-
рифтори тањлика гардида, тозон ба наздиктарин њавлї да-
ромадем. Ва њамон лањза як саги ало ак–ак карда, ба сўямон 
давид. Аз пушти вай «тур, љонвар, тур!» –гўён марде ба им-
додамон расида, ањволи зорамонро дида, ба ўзбакї пурсид, 
ки шумо кистед. Мурдем, аз дил гузарондам ман, садчанд ба 
тарс омада. Шарикам акнун дањон кушода, чизе гуфтан ме-
хост, ки мардак зуд рамуз бурд. Ва:  

«Тез ин љо гузаред, аввал дасту рўятонро шўед», – гуфта, 
худ пеш даромада, моро то як гўшаи њавлї, то назди лўлаи 
об рањнамуд шуд. 

–Одами савобљўй будааст, – гуфт Абдулањад, ки аз чак-
кањои ѓафсаш араќ мешорид. 

–Бале, њатто чењрааш далолат мекард, ки ў аз кина парва-
ридан, ё худ тафриќа андохтан дур мегардад, – гуфт љавон, 
ба андоми вай маънидор нигариста. – Гумонам, монанди 
баъзе фарзанди мусулмон касифу шарир њам набуд. 

–Худо хайрашро дињад! 

–Ба дуои кўрмуш борон намеборад... 
–Яъне чї? – бо њайрат ќадам боздошт Абдулањад. 
–Наист, биљунб... – гуфт ба оњанги тамасхур љавон. Сипас 

як лабханд намуда, идома дод: – Яънеаш ин ки ў бар хилофи 
иддае аз махлуќони мусулмонтарош «тољик–ўзбак» нагуфта, 
баъде дасту рўй шустем, моро ба хонааш даровард. Ва либо-
си хунолуди њар дуямонро њам зуд ба либосњои худаш иваз 
кард. Илоњї дасти камондор шиканад гуфта, дастархон ова-
ронд, нон шикаст, ба наздамон якпиёлаї ќандчой гузошт. Аз 
нооромињо ба дарду алам ќадре гап зада, бисёрњо афсўс хўр-
да, тахмин ягон соат пас гуфт, ки њарчанд аз тањти дил ме-
хоњам, њељ илољи шуморо пинњон кардан надорам, рафту ба 
кофтуков омада, њам дуи шуморо пеш андохта баранд, њам 
худи ман дар балои ногањон монам... Одати он лаънатињо – 
банохост дар хонаи ман барин ўзбакњо низ пайдо шуда, дар-
ро ба девор мезананд, ки мабодо ёру ошно ё њамсояњои 
тољикашонро пинњон карда бошанд. 

«Аз ман хафа нашавед, фарзандонам, – ќариб гириста, 
гуфта буд вай он шаби нањс. – Њоло ягона роњи шумо гу-
рехтан! Аз бероња, аз миёни боѓот, аз байни заминњои пах-
та... То метавонед, љойњои мардумнишинро чап дода гуза-
ред. Натарсед, худатонро далер бигиред, лекин эњтиёт њам 
шавед. Пас ана... Худо хоњад, сињат–саломат ба манзил ме-
расед. Фаќат ин ки аз мани дар ин ваќту соат дастам кўтоњ 
наранљед, – ман аслан ѓами шуморо мехўрам». 

Њамин тавр мегуфт он марди ўзбак, ки баъд моро дар то-
рикї каме гусел карда, ба дастамон маљбуран яктаї нон 
ќапонда, ѓамгин ба хонааш баргашта буд. 

–Њарчи сињат мондаї! 
Аммо љавон гўшашро ба карї зада, гуфт: 
–Нињоят шарикам рў ба дењаи худаш овард. Ман њам аз 

вай људо шуда, рўзи дигар... ќариби пешин ба хонаамон 
расидам. Модарам, хоњаронам аз фољиа хабар ёфта, гумон 
мебаранд, ки маро низ куштаанд. Лекин, худат мебинї, то 
њол дар рўи ин замини носерам зинда гаштаам. Бе падари 
мењрубон, бе бародари пањлавон... Ва хаёлам, ки тани танњо 
мондаам дар дунё. 

–Чї, бародаратро њам бой додї? –гўё дар омади гап пур-
сид Абдулањад. 



 65 

–Бале, бой додам, –гуфт љавон бо таассуфи ошкоро. – Ба 
хиёнати як нохалаф... 

–Љояш љаннат шавад! –даст ба рўй кашид Абдулањад. 
–Ту оё медонї њамон тирамоњ мардуми мо, алалхусус за-

нону кўдакон чї азобњо диданд? 
–Кам–кам шунидаам. 
–Ња, шунидаї фаќат. Аммо надидаї, – як нафаси чуќур 

гирифт љавон. – Азбаски ба занону кўдакони хурдсол ќариб 
кордор намешуданд, дар куљое бошад, мурдањоро низ 
њамонњо меѓундоштанд. Ёфта, шинохта, ѓундошта, ба трак-
тор меоварданд хона ба хона, ба аспу ароба меоварданд. 

–Падаратро, албатта, ба расму русумаш гўрондед? – 
љуръат намуда, пурсид Абдулањад. 

–Не, ба як њисоб бе расму русум, саросема... – гуфт љавон. 
– Занњо гўронданд, кўдакон гўронданд. 

–Худат куљо будї? 
–Пинњон будам! Дар кањдон, дар таки хасбеда! 
–Аљаб рўзи сахте... 
–Агар медиданд, ки мардинањо љамъ омада, масалан ка-

серо ба лањад мегузоранд, онњоро филњол ба ињота гирифта, 
бе њељ рањму шафќат тирборон мекарданд. 

–Тавба! – гиребонашро ќапид Абдулањад. 
–Ягон мард ё љавони навхат њад надошт, ки рафта њатто 

мурдаашро соњиб шавад. Аз ин рў љасади рањматї падарам-
ро дар љои њамон фољиа модараму хоњаронам шинохта, ба 
як трактори рањгузар оварда буданд. 

–Кори Худо... – гуфт худ ба худ Абдулањад. 
–Не, кори Худо не! – гуфт љавон бо ситез. – Кори одамони 

беимон! Ман занеро медонам, ки чор писари худро дар рўи 
њавлиаш гўронда буд. Вай фаќат баъди ду моњ тавонист 
љасадн онњоро аз хоки дари хонааш канда, ќатори дигар 
мурдањо дар ќабристон монад. 

–Тавба! Сад тавба! – аз нав даст ба гиребон бурд Абду-
лањад. 

–Тавба мегўї, њољї, намегўї, њамин аст њаќиќат! – дона–
дона ба забон оварда, тасмаи автаматро бо ѓазаб ба китф 
андохт љавон. 

–Худои карим ин хел рўзњоро њатто ба душмани кас ни-
шон надињад! – араќи пешониашро ба ангушти ишорат си-
турда, андешаманд гуфт Абдулањад. 

–Донистан ба њар њол зарар надорад. 
–Албатта! Њушёр мешавад одам... 
Инак онњо тали дуюмро пушти сар гузошта, ба ёнаи њам-

чунон пур аз хорбуттаву хасу хошок рў ба ёла уреб мера-
фтанд. Њар кадом дар банди фикри худ хомўш буданд. 
Офтоби тобон дар сатњи осмони мусаффо хеле роњ паймуда, 
њавои тобистон ба тадриљ метафсид. Аз дуру наздик гоњ–
гоње фарёди зиллањо ба гўш мерасид. Ва мешуд, ки баъзан аз 
болои сари онњо гунљишкони эњтимол ташнаву жавракњои 
беќарор парида мегузаштанд. Ањён–ањён шамолаке низ ва-
зида, ба худ бўи об меовард, роињаи дарё меовард. Мазмун, 
дар кадом ранге бошад, ширин буд мазаи њаёт. 

Ваќте ки ба ёлаи андак пањн расиданд: 
–Ана Заѓорадењ, – гуфт Абдулањад, шодмон нафас рост 

карда. 
–Бале... – гуфт љавон зери лаб. 
Онњо дар фарози тали бузург, ки ба ду тараф дароз каши-

да, тадриљан нишеб мерафт, рў ба офтоббаро меистоданд. 
Пањлу ба пањлу буданд. Дар дасти чап, дар интињои як ќано-
ти тал, ки рўди Тезоб аз домани он тоб хўрда мегузашт, 
њаќиќатан њам Заѓорадењ воќеъ гарида, ба долу дарахтони 
сарсабзи худ чашм мерабуд. Дар ин чоштгоњи тобистон кас 
беихтиёр мехост дар оѓўши сояву салќини он роњат барад. Аз 
рўбарў, аз дурињои дур Кўњи Бузург сар ба фалак кашида, 
дар бараш хат–хат барфхонањо, ба ранги лољувард, вале як 
ќадар тира метофт. Дар дасти рост, баъде ки дигар канори 
ин тал рафта–рафта поин мехамбид, тали баландтаре оѓоз 
ёфта, намудаш то ба ёла гўё ќадам ба ќадам хокистарї ва 
дар охир сиёњ шуда, ба назар пораи кўњро мемонд. Аз љони-
би Тезоб – вай дар ин љо ба чашм намерасид – гоњ ќатъ гар-
дидаву аз нав боло гирифта, боди серун мевазид. 

Ширин буд зиндагї ба њар рўзу шабаш! 
–Хуб, рафтем, – гуфт Абдулањад, ба сўи Заѓорадењ ишора 

карда. – Худо хоњад, њамин замон ба дидори мулло Насрул-
ло мерасем. 

–Аввал ин тараф равем, – гуфт љавон, ба дасти рост нига-
риста. Сипас бо як савќи табиї автаматро аз китфи худ ги-
рифт. – Ба дидори вай баъдтар мерасї. 

–Чаро? – њайрон шуд, балки тарсид Абдулањад. 

–Барои он ки њо дар он љо, – интињои талро нишон дод 
љавон, – дар сангоби таки љар, дина бегоњї як мурдаро дида-
анд. Мулло нашинохтааст. Ба ман гуфт, ки аввал ўро бурда, 
њамонро аз назараш гузарон. Мумкин шиносад... 

–Охир аз он љо ба сангоб фуромада намешавад. Роњ нест, 
– худро дошта натавониста, ќариб ба фиѓон омад Абду-
лањад. 

–Њаст! Ман дидам, њаст як пайроња! – ќањролуд гуфт ља-
вон. 

–Нест. Ман ин љойњоро панљ панљаам барин медонам... 
–Як худи ту не, ман њам медонам! Њаст! 
–Наузубиллоњ! 
–Рафтем, дуопараст. 
–Тањдид мекунї? 
–Њаргиз! Фаќат ин ки роњ гард... 
–Ту, бача, ягон бало дорї. Агар не, дўѓ намезанї.. 
–Ман њоло ба дўѓу пўписа хў нагирифтаам. 
–Илоњї асло нагирї!  
–Хайр, биљунб! 
Ноилољ монда, сари тарошидаи тоќидораш хам, нињоят 

ба роњ даромад Абдулањад. Љавон ба вай китф ба китф ме-
рафт. Њар ду њам сухане ба забон наоварда, хомўш ќадам 
мемонданд. Пас аз каме аввал шав–шуви дарё ба самъ раси-
да, баъд тўлаш таќрибан сесад метр як љари баланд пеш 
омада, дар буни он худи дарё низ намоён гардид. Обаш тира 
буд. Љо–љо печутоб хўрда, гув–гув садо дињад, дар љои дигар 
њамвор ва ором мерафт. Инак онњо лаб–лаби љар њаракат 
доштанд. 

–Вай дар куљо? –яќин бетоќат шуда, пурсид Абдулањад. 
–Каме болотар... –гуфт љавон хаёлманд. 
–Сабил монад, кас метарсад аз ин љари бетак. 
–Чї, њељ гоњ лаб–лаби љар нагаштаї? 
–Дар ёд надорам. 
–Боз мани гаранг фикр кардаам, ки кору борат њамин буд. 
–Туро хељ нафањмидам. Њар чї мегўї, кадуча дорад. 
–Ин ќадар набудагист. 
–Пас чї ќадар?! – ноаён дандон гиз кард Абдулањад. 
–Гумон мебарам њоло камтар... – хандида гуфт љавон. – 

Ин шояд аз таъсири дарс бошад. Чї илољ, касбам њамин ме-
шавад – пурсиш, тафтиш... 

–Дар ягон љо мехондї? 
–Чаро мехондам? Мехонам! 
–Автамат бардошта гаштаї–ку! 
–Ба амри дил... – даст афшонд љавон. – Гоњ–гоњ њамин хел 

мешудааст. 
–Аз дилат гардам, –нешдор карда гуфт Абдулањад. 
Љавон худро ба нодонї зад. 
–Баъде ки падарамро куштанд, ќасам хўрдам њатман 

њуќуќшинос шуда, ба доди мазлумон мерасам. Ба решаи њар 
махлуќи ноинсоф алав монда, хокистарашро бод медињам. 

–Яъне ки њоло мехонї? 
–Бале. Худо хоњад, пас аз як сол диплом мегирам. 
–Пракурор мешавї? 
–Шояд... 
–Лекин аз њад нагузарон. 
–Кўшиш мекунам... 
–Дунё ба умед гуфтаанд. 
–Њоло ман аз ту боз як чиз пурсиданиам. 
–Пурс. Шарм надошта пурсидан гир, касбат њамин буда-

аст. 
Љавон муддате хомўш ќадам монда, ногањон бозистод. 

Абдулањад низ таваќќуф намуд. Вай аз лаби љар як–ду метр 
интарафтар ќарор дошт. Ба гўш мунтазам шарфаи дарё ме-
расид. Љавон ба чашмони гирдаи Абдулањад нигариста, ав-
вал нафас рост кард, балки оњи бадард кашид. Сипас оњиста 
њарф зад: 

–Порсол, бањорон, чанд рафиќаш як афсари захмиро ду–
се рўз њамин љо бошад, бемадор аст... баъд мо омада ба худ 
мебарем гуфта, дар хонаи ту монда буданд. Гапи одамонро 
гирифта, туро инсони баэътимод пиндошта... Аммо пагоњаш 
ўро дигарон бурданд. Бурда паронданд. Дуруст мегўям? 

Абдулањад, ранги рўяш якбора парида, худро аз дами љар 
дуртар гирифт. Ва беихтиёр лаб лесид; чунон ки нохост дар 
банди њайрат афтида, карру гунг шуда бошад, овозе њам 
набаровард. 

–Дуруст мегўям? – такрор кард љавон. 
–Ту инро аз куљо медонї? – ба вазни нигоњи ў дигар тоб 

оварда натавониста, саросема ба забон омад Абдулањад. – 
Зоѓи ман аз боѓат нагузашта бошад... 

–Мегўї, ки нагузаштааст?! 

–Албатта... Вагарна фањмон –кай, чї тавр? 
–Ту аз ман чизе напурс. Ту фаќат љавоб бидењ. 
–О ман донам, ин гапро кї гуфт? – аз ѓояти тарс зонуво-

наш ларзида, дандон ба дандон гузошт ў. 
–Хуб, –манањашро молид љавон, –модоме љавоб на-

медињї, њоло худам њамаашро ба ёдат меорам. 
–Ман аз мурданам хабар дораму аз ин корњо хабар надо-

рам. 
–Дањонатро пўш! – гуфт љавон байни лабу дандон. – 

Дањонатро пўшу гўшатро кушо! Агар хабар надорї, акнун 
бохабар мешавї! 

–Охир... 
Вале љавон чун ба дами теѓ сухани ўро бурид: 
–Баъде ки рафиќони афсар рафтанд, бегоњї ту ба њамин 

Заѓорадењ омада, ба мулло Насрулло, ё чї тавре мурољиат 
мекунед, ба ќумандон шодиёна расондї. Дањонат то ба-
ногўш ба он хуношом гуфтї, ки дар хонаат барои вай як 
сайди мувофиќ нигоњ медорї... 

–О ту аз куљо ёфтї ин гапњоро? – чашмонаш бељо, гашта 
сухани ўро бурид Абдулањад. 

–Аз забони худаш кашида гирифтам! Аз дањони ифлоси 
худи њамон муллои беимон шунидам! 

–Ин хел ки бошад, рафта мепурсем, – бигузор аз сари нав 
бигўяд. Рўбарў бигўяд... 

–Вай дигар гап зада наметавонад. Лол аст. 
–Яъне чї? 
–Боз мепурсї, а? – зањрханд кард љавон. –Яънеаш ин ки 

ман ўро дирўз, ваќти намози шом, ба он дунё фиристодам. 
–Њазл будагист... – лабони борикаш сахт ларзида, базўр 

гуфт Абдулањад. – О ин... 
–Чї ин? – дандон совид љавон. – Кори осон нест? Осон... 

Агар ният кардаї, осон! Пас аз як–ду даќиќа мебинї лошаи 
љўраатро. Ба њамин чашмони сарат мебинї, ки њељ бандаи 
хунхор бељазо намемонад... Интизор аст вай. Ба ман гуфта 
буд – туро њатман дар пањлуяш гузорам. Дар акси њол зиќ 
мешудааст, мепўсидааст дар танњої! 

Абдулањад дастони ѓафсашро бо њайрат ба ду тараф ку-
шода, вазнин сукут кард. Баъд нолида–нолида, гуфт: 

–Аз афти кор ту маро азоб дода, дурусттар санљидан ме-
хоњї. Маќсадат њамин бошад, чандон хафа нестам... 

–Ман њаргиз ќасди туро санљидан надорам. Зеро кайњост, 
ки аз санљиши њаёт гузаштаї. Худат њам яќин медонї – як 
махлуќи њафтрангї ту. На Худоро мешиносї, на бандаашро. 

–Охир... 
Вале њанўз гапашро нагуфта, Абдулањад аз зарби мушти 

гарони љавон ба замин, ба рўи як бутта гулхори хушк ѓал-
тид. Ва инак аз тарси лагад буд магар, пойњояшро кашида, 
зуд кулўла гардид. 

–Бихез аз љоят, лаин! 
–Ана, њозир... – тохта ба по шуд ў. 
–Баъди хиёнат... чунон ки аз чанги рафиќони он афсар ха-

то хўрдї, боз ба фиребу найранг љон ба саломат бурдан ме-
хоњї?! 

–Не, дар пеши поят мурам, не! – гўён Абдулањад ногањон 
ба зону афтид. 

Аммо љавон ин дафъа ба шикамаш лагад зада, ўро дубора 
рост гузошт. Ва: 

–Аз башараат нафрати кас меояд! – гуфта, ба рўяш туф 
кард. – Номард! Модом ки дар зиндагиат ба ин ќадар беин-
софї роњ медодї, танњо ба љони бародари ман не, балки ди-
гаронро њам мор барин зањр мезадї, акнун, њангоме дар лаби 
ин љар лањзаи мурданат расидааст, њељ набошад асп барин 
рост истода бимур! Наход дар дами вопасин њам мард 
нашавї?! 

–Бародарат буд вай? – чун барги бед ларзида, якбора ги-
рист Абдулањад. – Лекин гуноњи ман не... 

–Пас гуноњи кї? 
–...Агар омада хабар намедодам, мекуштанд маро, пўст 

меканданд. 
–Пас гуноњи кї? – такрор кард љавон.  
–...Чунки он сагони бўгир дарак доштанд. 
–Ту аз рафиќони в а й барои нигоњубин гуфта, њатто пул 

гирифтї. Вале њамин ки рафтанд, рањму шафќатро фаромўш 
карда, дарњол хабар бурдї. Чї гуноњ дошт вай? Охир ба ми-
сли ту як тољик буд! 

–Њо, тољик... 
–Некї мехост ба ту! 
–Рост, рост... Лекин тарсидам, аќламро бой додам. Чї ме-

кунам акнун, чї мекунам–э! – ба чаккањои худ мушт кўфт 
Абдулањад. – Аз як чумча хунам гузар, ки бачањоям ятим 

мемонанд, хору зор мешаванд. Шайтон аз роњ зад маро, 
шайтон... Акнун чї мекунам–э! 

–Ўро чанд нафар бурданд? 
–Худи мулло Насрулло. Аз аввал бад медидам ман он ка-

сифро. 
–Боз кї? 
–Боз як каси дигар. 
–Ин гапат рост, ду нафар буданд онњо. Лекин дуюмаш кї? 

Номаш чї? 
–Намедонам. Дуруст намешинохтам. 
–Дурўѓ! 
–Охир мекушанд маро! Як рўз не, як рўз мекушанд... 
–Туро ман худам мекушам! 
–Не, аз чењраат маълум, ки рањмдилї. 
–Пас бигўй, кї буд дуюмаш? 
–Худо маро омурзад! 
–Номаш? – мушт гирењ кард љавон. 
–Номаш мулло... Фаќат назан, – канда–канда–гуфт Абду-

лањад. –Номаш мулло Абдулмаљид. Вай њоло нест дар ин 
атроф, кўчида рафтааст. 

–Ба куљо? 
–Мегўянд, ки шањр... Мегўянд, ки дар Душанбе... 
–Ўро аз куљо ёфтан мумкин албатта медонї!: 
–Намедонам. 
–Медонї! 
–Худо занад, ки... 
–Ту ба гандагї олударо кайњо задааст Худо, – бо як мушт 

дањону бинии ўро ѓарќоби хун кард љавон.– Лекин медонї! 
–Э вой! Мани бечора надонам... Мегўянд, ки хонааш дар 

пеши бозори Саховат. Рост аст, дурўѓ аст... 
–Меёбам ўро. Осмон омада ба замин часпад њам, меёбам! 

–гуфт љавон, автаматро ба дасти дигараш гузаронда. – Ак-
нун пеш даро! 

Дар њолате ки хуни лабу дањонашро ба кафи даст пок ме-
кард, Абдулањад тарсон ќадам бардошт. 

–Зудтар! 
–Хуб, хуб... – аз бими зарбаи нав ќариб юрѓа гирифт вай. 
–Явоштар! – нидо кард љавон. 
Инак ба ў баробар мерафт Абдулањад. Кўрроњаи онњо 

њамчунон лаб–лаби љар тўл мекашид. Тезоб гоњ ором љорї 

гардида, гоњо печутоб хўрда, пасту баланд садо медод. 
Агарчи ќурси офтоб худро боз чанд ќади найза боло гириф-
та, њаво бештар метафсид, чир–чири зиллањо дигар ба гўш 
намерасид, – эњтимол шав–шуви об пахш менамуд онро. 
Аммо жавраку гунљишкон ањён–ањён парвоз доштанд. Кўњи 
Бузург дар маќоми худ њамон устувор истода, ин дам танњо 
як ќаноташ ба назар метофт. Ќариб лољувардї, босалобат ва 
дар банди сукут буд он девори машриќ. Гўё ба андеша ме-
рафт. Гўё аз гуна–гуна њаёту мамоти одамон фикр мекард 
вай дар рўи ин замини бекарон. Осмон саросар соф менамуд. 
Ончунон соф, ки кас беихтиёр мехост фаќат зинда бошад. Аз 
рўбарў боди сабук вазида, баъзан гум мешуд, гўё омехта ба 
бўи дарё чапѓалат мезад. Онњо камобеш бист даќиќа хомўш 
роњ паймуданд. Абдулањад дам ба дам пичир–пичир дошт, – 
зери лаб дуо мехонд. Љавон ба назар осуда буд. Дар даст ав-
тамат хасу хошоки ќади љарро бо мўзањои баќувваташ зер 
карда, якмаром ќадам мемонд. 

–Биист, – гуфт ў ногањон.  
Абдулањад њамоно истод. 
–Ба Тезоб нигар. 
–Ана, – рў ба дарё овард Абдулањад. 
–Пеш бирав. 
–Не–е... Садќаат шавам, не! 
–Ту охир њар чї зудтар ба мулло Насрулло вохўрдан ме-

хостї! Ё хато мекунам? 
–Аз гуноњам гузар. Ман як худозадаам... 
–Аввал пеш бирав! – ба тундї гуфт љавон. – Аввал лошаи 

љўраатро ба ду чашми сарат бубин! 
Абдулањад тарсидаву ларзида, ноилољ се–чор ќадами 

баэњтиёт гузошт сўи љар. Ва аз љои истодааш, аз иртифои 
тахмин панљоњ газ, дар поин, дар санглохи лаби дарё љасаде-
ро дид, ки як дасташ ба оби тираи он расам–нарасам рў ба 
осмон мехобид. Аз ин манзара ба саропояш раъша давида, 
вай мижазанон ба ќафо, ба чењраи љавон нигарист. Ва худи 
њамон лањза њайати парешонаш ба чашмони ѓазаббори ў 
дакка хўрд. 

–Шинохтї? 
Тоќии сафедаш дар даст Абдулањад бо азоб калла 

љунбонд. 

–Модом ки шинохтаї, роњат сафед! Ба ќумандон аз ман 
салом расон. Њатман! 

Абдулањад тоќиро пеши пояш партофта, худро ба замин 
андохт. Зор–зор нола карда, ба хасу хошок панља зад, хоку 
сангро ханљол кашид. 

–Бихез, хари Даљљол! – гуфт љавон. Ва њангоме ки ў нињо-
ят рост истод, овозаш акнун пасттар илова намуд: – Ту ме-
хостї номи маро бидонї. Њамин тавр? 

Абдулањад боз калла љунбонд. 
Љавон ба риши мошубиринљи кулўта, ба чашмони калон–

калони чун чашми бум гирда ва љуссаи низ ќариб кулўлаи 
вай лањзае нигариста – њандалакро мемонад–э! – автаматро 
ба ду даст гирифт. 

–Пас бидон, номи ман Диловар. Бародарам Бахтовар буд. 
Аммо бебахт рафт вай аз ин дунё. Ба хиёнати ту... Њатто 
вопасин манзилаш дар куљост, намедонам. 

–Хоки ќадамат шавам! 
Забонаш гирењ баста, Абдулањад дигар њарфе ба лаб 

оварда натавонист. Ва дар миёни чашмонаш тири сўзон, 
вазнин калавида, аз канори љар сарозер парид. 

Љавон нишаст. Автаматро оњиста дар бараш монд. Сипас 
ба хирмани хуршеди тобону вусъатободи баланд гўё бефарќ 
як назар афканда, сар ба кафи дастонаш гирифт. Ва талх ги-
рист. Шояд ба ёди падараш, ба хотири бародараш, мумкин 
аст ба њоли худаш, ё эњтимол – кї медонад? – умуман ба мар-
ги номаш фарзанди одамизод... 

1998–2000 

Абдуњамид САМАД 

 
АСП МЕРАФТ… 

 
Љавонмард аспбоз буд ва аспи бешумор дида. Вале 

дилбохтаву ошиќи аспи гули бодомаш шуд ва онро бароба-
ри љон, зану фарзандон ва ёру бародарон дўст дошт. Охир 
љонвар њамрози бењтаринаш буд. Ва рўзе дар кўча пои пиёда 
бе ин асп ќадам мезад, хаставу пакар менамуд, њазлу шўхии 
њамдењагон ба гўшаш намефорид: худро њаќиру нотавон ме-
пиндошт. Ва дар дил иќрор мекард: «Тахти равон, болу пари 
мардон аст асп». Шўх буд аспаш ва бо љавонмард бозидану 
нозиданро хуш дошт. Ва чун ў наздаш мерафт, аспи ором 
љони тоза мегирифт, мисли гул мешукуфт ва бо њаракатњои 
аљиб: пойкўбї, гўшхобонї, ёлафшонї, гардантакониву чар-
хидан ва ё лаб сари шонаи ў молидан ё банди дасташро нар-
макак газидан мењри саршорашро ифода карда, дили 
соњибаш аз нишоту фарањ лабрез менамуд. Асп дар чашми 
мардум сол ба сол нозанинтар, нерўву шукўњаш дучандон, 
роњравиву тохтанаш бемислу монанд мешуд. Пиру љавон 
харидорона ба љонвар нигариста мегуфтанд: «Њай моли са-
ра… хуб аспи нозанин, ба хирољи як мамлакат меарзад. Ља-
вонмарди худодод, хушзавќу молпарвар будаст». Асп магар 
нигоњи ошиќона ва ситоиши беинтињои одамонро эњсос ме-
кард, ки мастона ёлу думи дарозу бирешимворашро афшон-
даву алвонљ дода, гардани баланд ва шабењи мармари ран-
гаву хушљилояшро камонсон каљ сохта, тарзе њамвор хиро-
мидаву раќсида–раќсида ва хушоњанг пеш мерафт, ки дар 
хаёли одамон об дар шиками соњибаш намељунбид.  

 Њангоми бузкашї бол мебаровард љонвар ва бо нерўе 
азим, љое наъракашон ва љое бо дандон аспњои халалрасонро 
газида, морсон печу тоб хўрда аз байни тўда соњибашро бе-
рун оварда, пирўзу шодком месохт. Он гоњ њаёњу ва тањсин-
хонии мардум ба фалак мепечиду њисси кинаву кудурат дар 
ќалби сиёњи бадхоњони аспу љавонмард мељўшид. Бале, ља-
вонмард аз боиси аспи зебову овозадораш дўстону душма-
нони зиёд низ пайдо кард; њасудон бештар ќасди љони аспро 
доштанд. Онњо дар њассостарин лањза, ваќте ки љавонмард 
дастаи тозиёна бо дандонњо дошта, бехуду саргум панљањо-

яш дар банди пойњои маслухи зери рикоб андармон, бо шўру 
њайбату валвала ва њазор љонкоњонї сафи тўдаро шикастанї 
мешуд, бадхоњон бо пайкари аспони худ пеши роњи љонвар-
ро баста, бо пошнаи мўза ё дастаи тозиёна ноаён ба фукаш 
зарбаи дардовар мезаданд, ки роњ соф кардаву аз байни фављ 
баромада натавонад; аз кўбокўб ва мањмез лакоту бењанг 
бишавад; аз њама муњимаш бузро ба њалолљо нарасонаду ба 
хашму нафрини соњибаш гирифтор шавад. Не, њангоми но-
комї љавонмард мушт бар зонуи худ мекўфт ва пешонии 
араќшори аспро мемолид; ё ќафаси сина ба гардани асп аф-
кандаву часпонда, худро ба он бењолона њамоил сохта, бехи 
гўши љонвар талх механдид. Њамзамон гардани араќшори 
њайвонро бо мењр менавохт. Асп нафаси осуда мекашиду 
дањана мехоид.  

 Аслан решаи кинаву кудурат шўњрати чусту чолокии асп 
ва њунармандии човандоз буд. Чун дар маъракае бахт наси-
башон мегашту ситоиши аспу човандоз аз дањан ба дањан 
мегузашт, њасудону бадхоњон аз алам месўхтанд. 

 Вале як дўсташ ба аспи љавонмард забони харидорї ку-
шод.  

 – Намефурўшам, – гуфт ў. – Магар девона шудаї? Бењта-
раш ба синаам ханљар бизану ин асп бигир…  

 Дўсташ солу моњњо ўро сар надод ва њама љо аспро ба 
савдо гузошт. Ончунон ки љавонмард аз хирагии бењаёёнаи ў 
ба танг омад ва «Эй бепир, безорам кардї. Аз шайтон 
рањидан мумкин будаасту аз ту не. Бе пул бигир аспа» – гуфт 
бо ќањру нафрат. Аз ин рафтори ў њатто душманонаш дар 
њайрат, хайрхоњонаш ба андеша рафтанд. 

 – Аблањ, пушаймон мешавад, – гуфтанд онњо. – Ин хел 
моли нозанина дигар ёфтан мушкил. Аз ин асп чї бадї дид? 

 – Сарашро гаранг, кўрхаташ кард ин мардаки беинсоф. 
Ба љон расондаш…  

 – Шояд…. Лекин хислати њотамона дорад: касе чизашро 
се–чор маротиба биталабад, бо ду дасти адаб бароварда 
медињад…  

 – Не, ин рафтораш нишони заволи иќбол аст. Охир ин 
хел асп шарафи мард њисоб меёбад… Аљиб, ба кї ситеза ме-
кунї? Мегўянд–ку: ќањри љўгї – зарари љўгї…  

 – Ошнодорї бењ аз пулдорї, гуфтаанд… 

 – Эња, одами тамаъкор, каси манфиатљў њаргиз дўст 
нашавад. 

 – Асп ёфтан осон, вале њар рўз ёр пайдо кардан осон не. 
Мегўянд-ку: дўст гум кардї, сари хеш хум кардї…  

 Љавонмард аспро бо зеботарин абзорњо оро дод ва дар 
яккамехи байни њавлї баст. Асп чун айёми баъди ду–се моњи 
парвариш аз саисхонаи торик ба њавои равшану кушод ба-
ромадан ибтидо резачорхез гирди яккамех давид, сар 
афшонда шиња кашид, дастак зад, ёлу дум афшонд; сипас ни-
гоњаш пурташвиш, илтиљоомез ба ањли хонадон, ки орому 
бедимоѓ буданд, нигарист. Њамсари љавонмард хаёливу пу-
рандўњ дар табаќе љав овард пеши фуки љонвар, то насибаи 
охирин аз хона бигирад. Вай њамин хел одат дорад: ба 
аспњое, ки мард фурўхтани мешуд, лањзаи видоъ насибае ме-
дод ва ќарзи инсонї адо мекарду бори дил сабук. Вале асп 
љавро бўй кашиду донае ба дањон нагирифт. Баръакс шабењи 
оњи сўзон нафаси тўлонї кашид. Гўё «љави соњиби бевафоро 
чашидан њайф аст» гуфт. Табаќи пурљав ва овози зан ларзид: 
«Фањмидааст, пешбин аст охир, фаросат дорад, малол, дил-
хун аст асп, – нолише бароварда, ашк рехт зан. – Пеш љав 
меовардам, бозї мекард… Нате аспа, дилама пора накун. 
Зебу баракати хона њамин асп аст. Нате…»  

 Ба лаби љавонмард ханда давид, не чизе шабењи ханда, 
лек ранги рўяш парид. Ёд овард, ки баъди љашни арўсї ба ин 
зан гуфта буд: «Як хоњиш дорам: хоњї ки ман аз ту шоду ри-
зо бошам, аспамро наѓз бипарвар. Худам ташнаву гушна 
монаму аспам не».  

 – Метарсам. Мабодо лагад занад. 
 – Не, љонвар ањл асту дилбин, мањбубаи маро њаргиз 

намеозорад,– гуфта буд љавонмард. – Биё, пешониашро би-
мол, њини об, коњ додан ёлу гарданашро бинавоз, баъд ме-
бинї, ки чи хел ба ту унс мегирад, мисли бародарат мењру-
бон мешавад. Охир асп аз бофаросаттарин њайвонњост…  

 Зан бељуръат пањлўи љавонмард истод ва њаросон каф ба 
пешонии асп расонд. Љонвар ончунон ором шуд, ки рагу пай 
ва мўяш наљунбид ва осудањолона нафас кашид. Зан молиду 
хорид пешонї ва гардани аспро ва баногоњ дар оинаи чаш-
мони љонвар худ ва шавњарро дид, ки китф ба китф истода-
анд. Чунин њолат танњо баъди никоњ дар паси чодар рух до-
да буд. Он лањза, ки дили духтарак аз шарм, њаяљону изтироб 



 77 

кўбокўбу тапиданњо дошт, – охир шањро бо суруду тарона 
наздаш оварданд! – оинадор њозир шуд ва бо њазлу шўхї 
онњоро ба нигаристан ба чашму рўи якдигар њидоят кард. Ва 
лањзае њамдигарро дар оина диданд; рўи духтар мисли 
шўълаи оташ дам ба дам ранг мебохту чашмони шањлояш 
чун оњуи рамида љои гурез мељустанд. Љавон зоњиран ором 
буд ё шояд худро њамин хел меангошт, ба њар сурат, гули та-
бассум аз лаб, нигоњи пуршарму ташна аз чашмони арўс 
намеканд… Ва њоло онњо дар оинаи шаффофи чашмони асп 
боз якдигарро диданд.  

 Он шаб љавонмард ба арўсаш ќисса кард: марде дар мул-
ке монанди ў ончунон дилбохтаи асп будааст, ки њамсараш 
аз рашк ба њайвон зањр медињад.  

 – Воњ! Асп нобуд шудааст? 
 – Бале. Нозук аст љонвар… Девзот асту нозук. 
 – Оњ разиле, бадаъмоле! Зан њам берањм мешудааст? 

Шавњар ба зан чї љазо дод? 
 – Њељ… 
 – Чаро?! Пас ў аспашро аз тањи дил дўст намедоштааст! – 

фиѓономез пичирос зад арўс.  
 – Не, дўст медошт, чунон дўст медошт, ки ногуфтанї. Ле-

кин занаш низ ошиќи шайдои ў буд… 
 – Ња–а, ањволе доштааст нима дар обу нима дар оташ…  
 – Њамин хел… Баъди ин мусибат дили мард аз зиндагї 

сард мегардад. Муддате дар мотами аспи азизаш хонашин 
мешавад. Сипас ба коре даст мезанад, ки њаргиз накарда. Ў 
шабењи ѓижжак асбобе метарошад, ки сар ва гўшакњои он 
мисли сари зебои асп. Ва тамоми умр бо ин асбоб дар фи-
роќи љонвар оњангњои пурсўзу дилхарош менавозад…  

 – Аќлатро дуздидааст? Љодуят кардааст! Ба худ биё, нате 
аспа! – аз нигоњи мањзун ва њаракатњои мавзуни асп чашм 
наканда, аз бењангї сари по нишаста гиряомез гуфт зан.  

 – Мол чирки даст аст, – ѓурид ў. – Мераваду боз пайдо 
мешавад. Вале аз дўст дареѓ доштани чиз нољавонмардист. 
Бобоям мегуфт: сад асп ба нохуни як дўст намеарзад.  

 – Ин мардак дар дилаш ба ту заррае мењру ошної надо-
рад, ошиќи аспат аст… Баъди соњиби асп шудан туро фа-
ромўш мекунад…  

 Њарфњои пурмаломати зан оташи нињони алами мардро 
аз нав афрўхт ва сўзиши захму љароњатњои ќалби ў дучандон 

гаштанд. «То имрўз аз ќавлам нагаштаам!» – аз лабаш ѓури-
ше рехт ва бо шаст рафта банди асп аз яккамех кушода 
љониби дарвоза равон шуд: дигар на бубинаду на бисўзад.  

 Њангомае бархост дар њавлї: зану кўдаконаш чун аз паси 
тобути бобову бибияшон фиѓон бардоштанд ва бо чашмони 
ашкбор, бо нафрату надомат ба аспталаб нигаристанд. Асп 
аввал талху бо алам наљвое баровард, сипас гиряомез шења 
кашид. Љавонмард то сари теппаи домони дењ аз лаљоми асп 
дошта, саркашолу ќадамшумор омад. Ва њине, ки љилав ба 
дасти дўсташ супурд, асп ором, балки дар хаёли ў карахт 
гашта, сипас сар хам карду хокро бўй, балки оњи вазнин ка-
шид; аз пилки чашмони пурандўњаш ѓўрањои ашк равон шу-
данд. Инро танњо љавонмард диду ба чашмонаш нам давид.  

 – Зину афзорњояшро бигир, – шоду мамнун ба садое 
пурњаяљон гуфт дўсташ. – Лозим мешаванд…  

 – Не, – бо хандаи талх посух дод ў. – Аспро ки бахшидам, 
ин афзорњо чї кирое доранд? Инњо ба њамин асп мезебанд.  

 Ва ў дид, ки њолати дўсташ якбора дигаргун шуд. Мардак 
мисли он ки ганљи бењисобе ба каф оварда бошад, ба талвоса 
афтод; ангуштонаш њангоми гирифтани лаљом ларзиданд, 
овозаш бегонанамо шуд, чашмонаш бељо, гоњ ба ў нигаристу 
гоњ ба асп. Ва шояд аз тарси он ки мабодо љавонмард аз 
ќавлаш бигардад ва ганљашро бозпас ситонад, саросема, 
њарисона по ба рикоб нињоду мисли пишак ба хонаи зин 
љањид ва бе фотења, бе хайру хуш аспро мањмез зад. Љонвар 
якбора девона шуд. Силсиладор шињае кашид, ки гўё замину 
осмон ба фарёд омад. Шињааш наъра аз хиёнат, бедодї, ѓи-
реви эътироз буд. Сипас шўру исён бардошт љонвар: чашмо-
наш бељо, косагардону алобуло, ду–се карат чароѓпоя истод; 
чапѓалат љањиду љуфтак партофт; мисли гирдбод чархиду 
фук ба замин соид. Эњтимол хост бо ин њила ва љонкоњонї 
бори нанг ва хўсаи асорат аз пушти худ дур андозад. Ба љои 
савора порањои замин аз зери сумаш ба њаво париданд. 
Мардак мисли харчанг ба пайкари љонвар часпида буд ва 
њар замон лаљомро берањмона силтав мезад, то ки дањони 
асп бидарад ва њайвон неруи бозуи савораро эњсос бикунаду 
рому мутеъ гардад. Асп аз дуруштињои ў дучандон безобита 
шуд: охир ин хел муомилаи ѓайриинсониро њаргиз ёд надо-
рад. Ва то ин лањза бегонае по ба рикобаш нанињода ва зери 
ронаш нагирифта буд. Њангоме љавонмард тозиёна дар ка-

марбанд андармон, аз афсор дошта ќадамшумор берун ра-
вон мешуд, дар ќалби љонвар шавќи шўхиву бозї љўшида сар 
ба само мебардошту шињае нарм сар медод, бо њаракатњое 
аљиб, саршор аз ноз ба пайкари соњибаш лаб мерасонду дан-
дон. Вай дар рости бора бо чењраи аз фарањ тобон ба љонвар 
рў меовард, бо эњтиёт, бо њавас тасмаву пўпакњои рангоран-
ги лаљомро дуруст мекард, сипас болои бора мебаромад. 
Љонвар бо ду–се ќадам ба соњибаш љафс мешуд.  

 Мард аз фаросат ва рамузгирии асп мамнун, аз кўњони 
нуќракўб дошта, нарму беозор по ба рикоб менињоду сабук, 
шабењи кафтари хушбол ба хонаи зин менишаст. Ва ба гар-
дани љонвар мањину пурнавозиш тап–тап мезад. Ба аспи 
рањвор тозиёна чї лозим? Соњибаш танњо дар лањзањои 
нињоят сахти бузкашї бо тозиёна менавохташ. Дигар ишо-
рае бас буд, ки љонвар дањана бињояду гарданак бизанад, 
бишкуфаду резачорхез ба роњ дарояд ва бо садои якнавохти 
сумњову раќсе тамошобоб кўчаро, дењаро њусн бахшад.  

 Аммо њоло савора бехуду сармаст бари гардану саѓрии 
аспро зери тозиёна гирифт. Аз шарфаи тозиёна гўшњои ља-
вонмард ќулф зад. Гўё њар зарба ба пушти ў мерасид. Вай 
пайкарашро дарњам кашид ва пеши чашмон бо панља пўшид 
то ки дигар љуфтакпартоиву азобу шиканљаи азизашро 
набинад, вале фиѓоне аз дили ў берун љаст: «Ай љоњил, эй 
золим, аспа назан,…» Љонвар саргарми љастухези девонавор, 
ѓалоѓулае шабењи шиња, балки наъраи осмонкаф кашид, си-
пас бо илоље гарданашро камонсон гардонида ба чашмони 
вањшатзада, пурмаломату хунгирифта ба соњибаш нигарист: 
«Маро ба чанги кї супоридї, ай дўст? Охири мењру муњаб-
бат њамин буда?». Асп аллакай дар обу араќ тар, аз кунљи 
лабонаш кафки хуномез мешорид. Шину хез ва болзании 
шикаму парањои бинии љонвар ваљоњати онро мудњиштар 
месохтанд. Дидани барќи нигоњу ањволи ногувор, шунидани 
зарбаи тозиёнаву фиѓони имдодхоњонаи љонвар дили љавон-
мардро пора–пора, лахта–лахта сохт. Ў таконе хўрд сўи аспу 
савора; хост бо љањише аз лаљом бидорад ва савораро 
сарнагун бисозад. Вале чангаш холиву пурњасрат дар њаво 
муаллаќ монд ва дид, ки савора бо шасти мањмезу кўбокўби 
тозиёна аспро ба дурињо метозонад. Ў дигар мадори рост 
истодан надошт: вуљудаш аз нафрате ба худ сўзон, мисли па-
рандаи болу паршикаста рўи хоки сард нишаст ва аз шарм 

ба пеши пояш нигарист. Сипас шонањояш реза–реза ларзи-
данд ва ашки шашќатори шўру талх ба риши мошуби-
ринљаш шорид. «Ай хомтамаъ, ба кї ситеза кардї? Чї суд 
дидї?» – бо садое хаставу гирифта пичирос мезад ў. Ва аз 
дарки ба яѓмо, балки ба дасти љаллоде додани дўсти нозани-
ну љониаш маѓз–маѓзи устухон, балки аз ин гуноњ, аз ин хиё-
нат то зиндааст, љисму љонаш месўзаду месўзад.  

 Ва њоло шињаи талху љонхароши асп ба гўш, суроби пур-
табу тоби љонвар, хати каљу килеби чанг ва дасти бо тозиёна 
боло бардоштаи савора ба чашм, ў њаќиру зору лоилољ чун 
мусибатзада менишаст ва ба ожангњои зери чашмонаш ашки 
сўзони надомату пушаймонї метаровид. Акнун роњи дигар 
ки надошт, бо наљвое дардолуд аз худо илтиљо мекард, ки 
љонвари саркаш љое савораро афканад, дасту пояш шиканад, 
– сазои каси берањму носипос њамин! – ва шињакашону ёла-
фшон боз сўяш баргардад. Э кош чунин мешуд. Он гоњ пеши 
асп меафтоду дида ба сумњояш мемолид, гарданашро ба 
оѓўш мекашиду аз оинаи чашмонаш бародарвор мебўсид ва 
сар ба пешонияш нињода ба љои бахшиш зор–зор мегирист. 
Агар љонвар на мисли лањзаи хору мол нарму шўхиомез, 
балки аз ѓазаб сари шона ё банди дасташро сахт бигазад, бо-
ке нест. Бигузор худи асп наќши ин хиёнатро дар бадани ў ба 
ёдгор гузорад. Вай бо ин амали разилона лоиќи њама љазову 
сазост… Не, асп дур мерафт. Савора чун холи сиёњ, печутоби 
хўшаи дум, чапу рост паридану шатта партофтани љонвар 
аранге ба чашм мерасид. Андўњи љавонмарди ноком чун кўњ 
вазнинтар гашта, нињоят ба мотам табдил ёфт; мотам аз 
умрбод гум кардани чизе, ки ќуввати дилу шараф ва мояи 
ифтихораш будааст; мотам аз кашфи он њаќиќат, ки каси 
манфиатљў дўст не, душман будааст… 

 Асп мерафту оби чашми љавонмард; оњи њасрат мекаши-
ду пушти даст мегазид ва шонањояш реза–реза меларзиданд. 
Вале ў намедонист, ки дар пайроњаи лаби љар асп аллакай 
худро аз асорати золиме рањонида, пеши чашмаш нигоњи 
доѓу сўзони зану фарзандон, озоду сарбаланд бодвор сўи 
даргоње, ки мењру навозиши хурду бузурги он барояш азизу 
волост ва шояд онњо аз Худованд бозгашти зеби њавливу 
шањпари мардро таманно доранд, метозад…  

Кароматуллоњи МИРЗО 

 
СИТОРАЊОИ ПАСИ АБР 

Порча аз ќисса 
 

 Он солњо дур аз дења, дар шањр мезистем. Кулбаамон дар би-
нои баланд, дар ошёнаи панљум љойгир буд. Ва чун субњгоњон аз 
хоб бармехестам, аз тиреза ба офтоббаро, ба љониби дења рў 
меовардам. Теппањои баланди атрофаш намоён. Вале чандест, 
дења рафта наметавонам. Он љо ноором, љангњои байнињамдига-
рии хешовандон, њамзабонон. Гурўњњои силоњдор њаёту 
зиндагии мардумро ноосуда гардондаанд. Хаёлам ба дења, ба 
њамдењагон. Дењаамон Нилкон ном дорад, миёни дењањои 
љамоаи Роњатї ба назарам аз њама зебо ва дилкушо менамояд. 
Аз љониби офтоббарои дења оби сангоб љорист. Он аз баѓали 
дарањо ва оброњањои кўњњои Маѓмуруду Ќандї меояд, баъд 
роњаш давом дода, то ба дарёи шўху тезоби Кофарнињон мера-
сад. Сангоб ба мисли сарњаде байни дењањое, ки дар ду канори 
он љойгиранд. Маѓмуруд, Ќандї, Тепаи Самарќанд, Навобод, 
Дуобаи боло, Дуобаи поён, Роњатї, Нилкон, Оќчаќман, Моин-
каљ ном доранд дењањо. Оби сангоб дар рўзњои гармо, айёми то-
бистону тирамоњ ќарибе хушк мешавад, сангњо метафсанд, аз 
љониби сангоб боди гарм мевазад, то дурињо – то боѓоту 
њавлињои дењањои Нилкону Роњатї пањн мешавад, сангоб мисли 
хате кашида шуда байни ин дењањо. Як њиссаи боѓњо, ангур-
зорњо, њавлињои ањли дењаи Нилкон дар љониби дигари сангоб, 
дар љониби Роњатї љойгиранд. Онњо ба хонаю њавлињои соки-
нони дењаи Роњатї якчоя, деворбадеворанд. Лекин мардум худ-
ро нилконї мегўянд. Ва њам дар рўйхатњо, њисобгирии идораи 
љамоа нишонаашонро ба номи ин дења менависанд. Дар тўю 
маъракањояшон њам ањли дењаи Нилкон хабар мешаванд ва ман-
зили абадї – гўристонашон њам гўристони дењаи Нилкон. Боѓо-
ту ангурзорони дар он сўи сангоб будаи нилконињо то андаке 
пеш, солњои дар мактаби миёнаи дењаи Роњатї хондани мо бо 
номи соњибонашон – боѓи эшони Мавлон, боѓи эшони Солињ, 
боѓи эшони Мулло Сайиднеъматуллоњ, замини Моњи Мулло 
зикр меёфтанд. Дар наздикињо хона ё њавлие ба чашм наме-
афтод. Хонањои сокинони дењаи Нилкону Роњатї аз њам дур бу-
данд. Мо бачањо аз миёни боѓњо, аз таги чинорњою лаби љўй ва 

аз канори заминњо гузашта мактаб рафта меомадем. Баъдњо бо 
чї сабабе гурўњ – гурўњ мардумони дењањои дараи Ромит кўчида 
ба Роњатї меомаданд. Аксарашон дар њамин заминњои даруни 
сангоб хонаю њавлї бунёд карданд. Ва имрўз ба туфайли манзил 
ёфтани онњо дењањои Роњатї ва Нилкон ќарибе бо њам якљоя 
шудаанд. Вале, чи тарзе таъкид намудем, мардумони дар он сўи 
сангоб мондаи дењаи мо њанўз худро нилконї мегўянд, манзил – 
хокдонашон њам дар љониби мо – дар Нилкон. 

 Бале, сол аз сол њисоби ањли дењањо афзун мешаванд, хо-
наю дар месозанд. Миёни баъзе дењањо, аз љумла Тепаи Са-
марќанд, Фермаи Нилкон, Оќчаќман, Дуобаи боло, 
Мењтарї, Роњатї ва Нилкон ќарибе њудуд намонда. За-
минњои дењаи Нилкон, ки дар замонњои подшоњї мардумо-
наш заминдор њисоб меёфтанд, бо баъзеи ин дењањо якљоя 
шуда аз они сокинон гашта. 

 Дар бањорон оби сангоб байни Нилкону Роњатї зиёл гашта 
сел меояд. Мардум баъзан аз сангоб гузашта наметавонанд, 
равуояшон барњам мехўрад. Чандест болои сангоб кўпруки 
ларзонаке пайдо шудааст. Онро кўпруки эшони Аъзамхон 
мегўянд. Ин марди саховатманд, савобљўйро њамаи мо медо-
нем. Бадавлат њам нест, солњои баъди љанги дуюми љањон дар 
Бухоро тањсил карда, илми таљвиз, ќироъатро бисёр хуб аз худ 
намуда. Овози хуше дорад, вале ў аз ин пеша нон нахўрда, 
устои чўбкор аст. Марди бо њунар. Ана њамин эшони Аъзам-
хон бо мењнати њалолаш каму беш маблаѓ ёфта, масолењи 
кўпрук, њар гуна оњанњо харида, барои равуои мардум аз болои 
сангоб кўпрук сохта. Алњол пояњои кўпруки эшони Аъзамхон-
ро обхезињои айёми бањорон бебаќо кардаанд. Об ба љониби 
дењаи Роњатї, ба тарафи баъзе њавлињо гаштааст, сањни чанд 
њавлиро об шуста бурдааст. Хавфи ба коми сел рафтани 
кулбањои сокинони ин њавлињо ба вуљуд омадааст. Ба њар њол 
кўпруки эшони Аъзамхон мављуд аст, онро баъзе одамони са-
вобљў аз нав месозанд, ба њар гунае насозанд, минбаъда кўпрук 
бо номи эшони Аъзамхон. Номи одамони саховатпеша баъди 
сарашон њам зинда мемонад. 

 Акнун чанд сухан аз хусуси маънии номи дењаи Нилкон. 
Ривоятњо мављуданд. Некон њам мегўянд дењаи моро. Аммо 
номи Нилкон маъмултар. Дар њамаи мавридњо Нилкон 
мегўянд. Ва њамин тавр менависанд. Чї маъние дошта Нил-
кон ё Некон? Ба чї муносибате чунин номњо ёфта дењаи мо? 

 Тахминњо њар гунаанд. Мегўянд дар гузашта, дар ким – ка-
дом замоне дар ин мањал нил њосил мекардаанд, нил бисёр буда 
дар ин макон, кони нил. Ва ба њамин муносибат дењаро Нилкон 
– кони нил мегуфтаанд. Аммо ба ин тахмин асоси боэътимод 
пайдо нашудааст. Боз мегўянд, замоне дар ин љо њама ањли 
њунар мезистаанд, матоъ мебофтаанд, ба матоъњо ранг медода-
анд. Ва дар зери ќалъае, ки дар поёни дења мављуд аст, дар 
соњили сангоб бозор будааст. Дар танаи ќалъа изи хумњо ба 
назар метобад, хумњое, ки аз ќади одам баланд. Хумњоро кан-
даанд, сафолпорањо мондаанд. Дар он хумњо ранг будааст, 
хумњои пур аз нил. Ва он барои ранг додани матоъњои бо-
фандагон истифода мешуда. Ва агар ин ривоятњо бесабаб пай-
до нашуда бошанд, пайдоиши номи дења бо рангњо, ба кони 
нил алоќаманд. Ва шояд мардум ба њамин хотир ба мањалли мо 
кони нил – Нилкон ном мондаанд. 

 Ва гуфтем, ки дењаи моро Некон њам мегўянд. Ва бо ин 
ном њам зикр шудани дења сабаб дорад. Ќадима аст.  

 Мегўянд, ки замоне ба ин гўшаи хушманзар гузори гурўњи 
одамоне афтода. Онњо соњибилм, бофазл, соњибмартаба. Дар 
он айёми бањорон, дар ин гўшаи афсонавии сердолударахт, 
пургулугиёњ, дар канори сангоб, ки обаш ширину нуќраосо 
буда, чанд гоње рўз гузарондаанд. Маъќулашон шуда ин 
мавзеъ. Дигар аз ин љо нарафта зиндагї ихтиёр кардаанд. 
Муќимнишин шудаанд. Ба шарофати онњо ин љо обод ва се-
родам гашта. Љои рафтуомад, муридону муќаррабонашон. 
Дења ба вуљуд омада. Ва ба њурмати эшон, ки аз љигарбандони 
њазрати Мир Сайид Алии Њамадонї будаанд, барои дења ном 
пайдо мешавад, Некон меноманд онро, дењаи Некон. Ањли 
дења њама сайидзода, эшонњо. Сокинони дења имрўз давоми 
он љигарбандон – давоми хонадони Њазрати Мир Сайид Алии 
Њамадонианд, шаљараномаашон аз он зоти пок давом ёфта. 
Ва яке аз он љигарбандони њазрати Мир Сайид Алии Њама-
донї, ки дењаи Некон аз шарофаташон бунёд ёфтааст, њазрати 
Сайид Шоњабдулатиф будаанд, ки мазорашон аз он рўзњо, аз 
охирњои асри XV монда. Мазори Њазрат дар сањни зебою 
барњавои масљид, дар љониби офтоббаро љой ёфтаанд. Дар рў 
ба рўи мазор ду оромгоњи дигар. Аз рўи наќлу ривоятњо яки 
он мадфани бародар ва дигаре хокдони хоњари њазрати Сайид 
Шоњабдулатиф Асмоњ буда. Баъд як мадфани нав, он манзили 
абадии ќиблагоњи банда эшони домулло Мирзо, ки њам-

дењагон охири моњи июни соли 1950 он касро њамин љо ба хок 
супурдаанд. 

 Гирдогирди мазори њазрати Сайид Шоњабдулатиф бо 
хишт девор бардошта шуда буд, бо хишти пухта. Бо гузашти 
солњо љо – љои деворњо вайрон шуда, хиштњо афтода, шика-
ста, таги хок монда буданд ва мазор намуди вайронае пайдо 
намуда. Мардуми дења деворњои гаштаи мазори њазрати 
Сайид Шоњабдулатифро аз нав бунёд карданї шуданд. Хело 
сол њамин хел орзу доштанд, дар маъракањо ва дар масљид, 
дар њузури намозгузорон дар ин масъала гап мекушоданд, 
маслињат мекарданд. 

 Соли 1989 ба масљид имомхатиби нав омад. Ўро бо хоњиши 
ањли дења аз љониби Идораи ќозиёти љумњурї фиристода бу-
данд. Шахси фозил, воиз, шўњратманд. Номи эшон Мулло 
Саъдиддин. Мухлису эътиќодмандонашон зиёд, суханњояшон 
ба њама хуш меомад. «Амри маъруфи Њољї Саъдиддинро шу-
навем» гуфта аз дењањои њамсоя, аз шањри Душанбе ба масљиди 
дењаи мо намозхонњо меомаданд. Дар давраи имомхатибии 
Њољї Саъдиддин масљид обод ва серодам мегашт. 

Дар рўзњои Иди моњи шарифи рамазон ва ќурбон дар 
сањни масљид љой намемонд, ки намоз гузоранд. Сањни васею 
озодаи масчид, кўчањою боѓоти дења пур – пури одам мешуд. 
Аз панду насињатњои ин инсони мўътабар њама бањравар. 
Сухану амалашон мувофиќ, бетамаъ. Мисли баъзе муллою 
имомхатибњо аз паи ѓун овардани молу амвол, бунёди хонаю 
дари боњашамат, мошингирию пулёбї набуданд. Хаёлашон 
ба тоату ибодат, ба мутолиа. Кам мехуфтаанд, тоатї, дар 
забонашон зикри Аллоњ. Ранљ мекашиданд, чењраашон 
заъфаронї, лоѓарандом. Дўсташон медоштанд њамнишинону 
њамнафасон. Ободии масљид, ободии дења буданд. 

 Бо саъйи ана њамин шахсияти нексиришт – Њољї Саъдид-
дин дар дења паи азнавсозии мазори њазрати Сайид Шоњабду-
латиф афтоданд. Амали хайр шурўъ гашт. Аз њар хонадон ба 
дараљаи имконашон пул ѓун оварданд, баъзе одамони буда-
манди дењаро, ки дар шањри Душанбе мезистанд, ба нанг ан-
дохтанї шуданд. Як – ду нафари онњо гўё миён бастаанд. 
Гуфтаанд, ки мазорро худашон месозанд. Дар ин миён нафаре 
аз ањли дења изњор карда, ки масъалаи аз нав бунёд кардани 
мазорро ба ўњдаи ў гузоранд. Дар дил ў орзуњо парварида, њат-
то ба кор шурўъ намуд. Рўзе дидем, ки он њамдењаамон булдо-

зер оварда деворњои мазори њазрати Сайид Шоњаблатифро ме-
гардонад. Чанги хок ба осмон. Хиштњои мазор, ки њар яке аз 
гузашта нишоне, ёдгорие буданд, зери чархњои мошини пур-
дањшати афсонавї монда ќасар – ќусур мешикастанд, пора ме-
гаштанд, гўё булдозер хиштњоро ба комаш фурў мебурд, як – як 
нобуд месохт. Ба аќли кас наѓунљида, ки ба ёдгорињои аз гуза-
шта боќимонда чунин муносибат намоянд. Ёдгорињо барои њар 
халќу миллат азизу нишонањо аз гузашта, нишонањои авлодо-
намонанд. Агар лозим биояд мо бояд чангу ѓубори болои 
хиштњои ин ёдгорињоро бо дидагонамон бардорем. Аммо њам-
дењагони ман аз нофањмї чи коре карданд? Бале, медонистем, 
ки ин амал, сањван сар зада, аз кўтоњандешї, сањлангорї. Ва-
гарна ба мисли аввалааш аз нав бунёд сохтани мазор осон 
набуд, харољоти зиёд, маблаѓи бењисобе лозим. Меъморон, 
идорањои масъул, олимон бояд тарњи нави мазорро рўи коѓаз 
меоварданд. 

 Мазори њазрати Сайид Шоњабдулатиф вайрон ва аз рўи 
замин нопадид гашта буд. Хиштњои сињатмонда ва нимшика-
старо љо – љо рўи њам чиданд, љои мазор ѓарамњои хишт ба 
назар меафтод. Чї коре шуда? Хурду калони дења хиљил. Чун 
аз дари масљид медаромаданд, ба сањни он назар меандохтанд, 
њамон чинорњо, чинорњои сершоху навдаи баланд – баланд, 
кундањояшон чунон ѓафс, ки гирдогирдашон арѓамчинњо 
намерасанд. Онњо гўё сар ба баѓали њамдигар нињода, ќад – 
ќади љўй ба кабудии осмон баланд шудаанд, оби љўй соф, 
нуќрасо, сангчањои зери он чун садафпорањо намоён. Шил-
дироси оби љўй ба гўш мерасад. Садо ба мисле ѓамангез, дил-
гир. Оре, боз њамон чинорњо, њамаашон љобаљо. Аз љўи зери 
чинорњо мисли пешина об љорї. Вале бо вучуди њамаи ин сањни 
масљид мисли пешина наменамояд. Бо гардонда шудани мазор 
њусни он коста гашта. Масљид ва сањни он ба назар холї. 
Шањомати пешинааш намонда. Акнун мо мазори њазрати 
Сайид Шоњабдулатиф хаёлан пеши назар меовардем. Наќлу 
ривоятњо аз хусуси мазор ба ёдамон монда. Гўё хотира шуда 
бароямон мазори њазрати Сайид Шоњабдулатиф. 

 Аз паси деворњои сањни масљид, аз канори мазор роњ, роњи 
калони байни дењаи мо ва Роњатї, роњи бисёр дењањои дигар ва 
мањаллањои дур, роњи шањр, шањри Душанбе. Пеш, дар за-
монњои подшоњї, њама харакию аспакї бо њамин роњ ба бозор 
– ба Душанбе мерафтанд, ангур, себ мебурданд мардум ба бо-

зор. Шабњо њам улавакињо бо ин роњ мегузаштанд. Аз дењаи 
Роњатї кўњталро нишеб мешуданд ва аз сангоб, ки мегуза-
штанд, боз кўњтал, кўњтали дењаи Нилкон пеш меомад. Дар са-
ри кўњтал мазор, мазори њазрати Сайид Шоњабдулатиф, аз па-
си мазор ба дења роњ оѓоз ёфта. Баъд кўчањо, њавлињо, 
кулбањою боѓу майдонњои мардумони дења ва роњ ба масљиду 
дохили мазор. Њазрати Сайид Шоњабдулатиф нигањбони ањли 
дења, нигањбони давоми љигарбандон, давоми фарзандонашон, 
асрњо боз рўњашон онњоро бонї мекунанд, аз балоњо, аз офатњо 
њифз менамоянд. 

 Дар рўзњои низоъњо, љангњои байнињамдигарии тољикон 
аз ким – куљое ба љониби дењаи Нилкон аз танкњо тирњо холї 
шудаанд, тирњо ба девор, (дар он рўзњо мазор аз нав бунёд 
мешуд), ба сутунњои пешайвони мазор омада, ба замин – ба 
пешгоњи он афтода. Лек ягонтои он ба болои дења, ба сари 
одамон ва љонвариёту љонзотњо наѓалтида, сари хасе аз 
кулбањои ањолї бељо нагашта. Мазори њазрати Сайид 
Шоњабдулатиф тирњоро ба худ гирифта. Рўњашон фарзандон 
– мардумони дењаро њифз намуда, болои сарашон сипар 
шудаанд. 

 Мардум бо чашмонашон дида ва шунидаанд, ки рўњи 
њазрати Сайид Шоњабдулатиф аз носипосї, бењурматии 
одамон ранљидаанд. 

Ранљишашон боиси беморию ранљурии якумрии баъзењо 
шуда. Рўи ин гуна касон каљ, ба паси сар чапа гашта. Шах-
сони пургуноњ, нопок аз назди мазор роњ ёфта натавониста-
анд, тавбаю надомат мекардаанд, даст ба гиребонашон 
мешуданд. 

 Боре корвонакињо аз Хитой бармегаштаанд, чандин ша-
бу рўз буда, ки онњо дар роњ. Зану марди бисёре. Роњ ба роњ 
чи дилхушї, чи беадабињо накарда. Он рўз аз кўњтали дењаи 
Роњатї нишеб шудани ин корвонакињоро одамон аз дењаи 
Нилкон мушоњида намуда. Тамошои аљоибе. Аз улавњошон 
корвонакињо пиёда шуда таги дарахтони канори роњ ѓун 
омада суруд мехонданд, даф менавохтанд, занону духтаро-
нашонро оѓўш мекашиданд, онњоро ба даруни боѓу дарахт-
зорон кашола мекарданд. Аз афташ май нўшида, њама маст, 
сархуш, аз худ бехабар. Садои њаёњуй, ќањ –ќањи хандаашон 
ба фалак. Баъзеашон рўи роњ афтода боз бо мадади њам-
дигарї аз љой бармехостаанд. Бо њамин минвол, ба гуфтае бо 

њангоњунг сангобро гузашта, кўњтали мазорро баромаданд. 
Аз назди мазор, аз масљид дур нашуда њамаашонро дарди 
љонкоње гиребонгир мешавад. Улавњошон аз роњравї бозме-
истанд, дигар пеш намераванд. Њар ќадар бар сари онњо 
ќамчин андозанд, бефоида. Улавњо нољунбон, гуё аз пойњо-
яшон ба замин мехкўб шуда. Аз дарди ишкам корвонакињо 
ба худ мепечиданд, наъра мекашиданд, нола доштанд. Иш-
кам ба ќоши зин мегузоштанд, тоќат карда наметавони-
станд. Корвонакињои бењисоб дар кўчањои дења аз роњ боз-
монда. Мардуми дења, куњансолон, мўйсафедон атрофи онњо 
љамъ омада. 

 – Чї гап шуда ба мо, бародарон, чї илољ ёбем, чї мас-
лињат медињед? Ёрдам расонед, як бало кунед, мемирем, – 
корвонакињо аз мардум мадад мехостанд ва хурду калон 
њама аз дард мўи ба оташ расида барин ба худ мепечиданд, 
тадбир мепурсиданд, «мадад расонед, бародарон, мемурем» 
мегуфтанд. 

 Куњансолони дења, онњое ки ба бењурматї, носипосона аз 
назди мазори њазрати Сайид Шоњабдулатиф гузаштани кор-
вонакињоро шоњид гашта буданд, ба онњо сабаби ба дарди 
бедаво гирифтор гаштанашонро гуфтаанд, ки рўњи эшон аз 
онњо ранљида. Корвонакињо, ки мусулмон, аз бародарони 
ќалмиќњо будаанд, амалњои ношоистаашон ба хотирашон 
омада, аз роњашон баргаштаанд, аз улавњо пиёда шудаанд, 
футањо дар гардан, дастњо пеши бар бо илтиљою тазаррўъ ба 
масљид даромадаанд, назди оромгоњи њазрати Сайид 
Шоњабдулатиф тавбаю тазаррўъ карда омурзиш хостаанд. 

 Корвонакињо чанд гову гўсфанд хун карда, дар дегњо хўрок 
пухта худої кардаанд, ба номи њазрати Сайид Шоњабдулатиф 
хатми Ќуръон фармудаанд. Сињат ёфта аз мардум – аз пайван-
дони њазрат дуо хостаанд ва як њамроњашон – занеро минбаъда 
бањри тозаю озода нигоњ доштани мазор гузоштаанд. Зан 
љорўбкаши мазору масљид. Рўзњо то бегоњ ў њамин вазифаро 
адо намуда, шабњо дар кулбањои мардуми дења мехуфтааст. 
Баъд ў дар дења хонадор – шавњардор шуда, то охири умр дар 
мазор ва масљид хизмат карда. Аз зан фарзандон ба дунё ома-
да, фарзандон аз модари ќалмиќ, аз ќалмиќзан ва насле аз ў ба 
дунё омада дар дења. 

Сайф Рањимзоди АФАРДЇ 

  
«МЎЪЉИБ» 

 
 Њиљ аз кор бознаистодам… 
 Мехоњам дунёро аз нав бисозам. Дунёро мехоњам ба 

завќу салиќаи худ наздик бикунам. Таљаллии он дунё чаш-
мони маро мебарад ва њушамро мерабояд… Ман ин дунёро 
њатмї ба худам монанд мекунам! Мебинем! 

 Ваќтшиносам. 
 На, дер намемонам. Њатмї, дар ин рўзњои наздик шурўъ 

мекунам бозсозии дунёро. Оѓоз аз наздиконам хоњад буд. 
Бале, аз наздикони худам. 

 «Турфан!!!»  
 – Турфан! 
 – … 
 – Турфан!… 
 – … 
 Додарам беовоз фаро миёяд. 
 – Ака! 
 Ман ќаноатмандам… 
 Бале, ман омодаам. Њама абзорњоям омода аст. Мех. 

Болѓа. Теѓ. Пахтаи пизишкї. Чакуши чўбї. Дока. Шиша. 
Ташт. Ва як рўшании гирди танњо, ки моњ воре рўи сандалї 
уфтода – шояд хобида бошад. 

 Нидо мекунам: 
 – Турфан! 
 Додарам фаротар миёяд. 
 – Ака! 
 Бо ишораи даст супориш мекунам, ки болои сандалї би-

шинад. Менишинад. 
 Агарчи њама чизро дорам, боз њам ин њама чизро доштан 

мисли њиљ чиз надоштан монеи корам мешавад. 
 Њо, нагуфтам, ки худо аз ман хушбахтиро гирифтааст: 

ман офаридањои худоро ончунон ки њаст, њиљ натавонистам 
бипазирам. Як одате ёрам шуда – њама чизеро ки пеши рўям 
миёяд, ислоњу такмил мекунам. Курсї ё кресло – сандалии 
мулоими пуштибаланди лабадори пир, ки додарамро дар он 
нишондам, пештар аз як курсии маъмулие беш набуд. Ман 

њоло аз ин кресло–сандалии нармрўйи гарм, ки хеле бароям 
матбўъ аст ва мехоњам њама љо тасвирашро дошта бошам, 
ифтихор мекунам. Чароѓи рўйи миз, ки нураш њиљ парокан-
да намешавад, балки њамеша мисли як моњи пурра гирду 
љамъу љўр аст, моли дасти худам аст. Бухорї, тиреза, њатто 
ин хонаи нимарўшане, ки ману додарам дар он рўбарў ома-
даем, дањњо карат тавассути зењну дастњои ман шаклу намуд 
дигар кардаанд. Соатњо, њатто солњо ба худам мувофиќашон 
намудаам. Он ќадар дар ин кор чира шудам, ки дигар барои 
хонаам чандин сару сурати такмилшудаи нињонї дорам ва 
мутобиќ ба њолатњои рўњиву равониям онро дигар мекунам. 
Хушбахтона танбалии азалии хиёлбозону рўъёпарастону ор-
зуфурўзон дар вуљуди ман нест ва ба осонї ва сабук ин њама 
корњои душворро ибтидо мекунам. 

 Додарам дар фарои сандалии мулоими пуштибаланди 
лабадори ман фурў нишаста ва маро мунтазир аст. 

 Хуб, ман шурўъ мекунам. 
 Абзорњо ба тартиби пешин рўи мизи пастаки пеши сан-

далї чида шудаанд. Мех, чанд бандча аз хурду бузургаш. 
Болѓа. Теѓ. Пахтаи пизишкї. Дока. Шиша. Ташт. 

 Ва як рўшании гирди танњо, моњ воре, ки дар торикии 
хонаам рўйи додарамро мељўяд. Инак моњи рўшан рўи дода-
рам уфтод.  

 … Ончунон дар кори хеш таваљљўњ дорам, ки танњо пуш-
ти мехро мебинам. Дигар њама фазои хона хоболуд асту ти-
ра. Аљиб чизе мешуд! Њиљ манзарае љуз чењраи додарам дар 
ин фазои хобмонанд вуљуд надорад. Ва мегўям, ин хобам љуз 
симои додарам чизе надошт. 

 Гунаи рости ў пеши чашмонам ќарор гирифта буд. 
 Ва ман дар даст болѓае дорам ва бо устойии њасадомез ба 

манањи ў, дуруст ба чонаи росташ мехи майдаро фурў 
медињам. Мех аз пўсту гўшти додарам мегузарад: дар усту-
хонаш андаке дармемонад. Ин њиљ мушкил нест, ки дармонд. 
Ман ба чанд зарби болѓа аз устухонаш мегузаронам!… 

 Мех мањкам дар устухонаш љо шуд. 
 Араќ овардаам. Андаке дам бигирам, уффф! 
 … Поёнтар аз гўши росташ мех мезанам. Пўсти рўяшро 

кашида ва зери гўшаш кардаам. Мехоњам ба рўйи ў њусни 
дигаре бидињам… Рўйи ўро, бе майли ў, ба рўйи худ му-
шобењ месозам. Пўсти рўяш ба душворї, балки базўр зери 

дастам омадааст. Гўё корамро аз њамин нуќта шурўъ карда 
будам. Ё хобам буд, ки аз њамин љо шурўъ шуда буд?! Мех 
дар шонаи росташ, поинтар аз гўшаш фурў рафта: акнун 
хоњиш дорам, ки гунаи чапашро љониби ман бигардонад. Ў 
ба хоксориву адаби тољикона мегўяд: 

 – Бас аст, њамин як бари рўям кофист. Дигар, монаш 
бошад!… 

 Њатмї ба ў чењраи худаш маъќул буд. Вале рўйи ў ба ман 
писанд нест. Ман чењраи ўро аз нав месозам. Ў итоат меку-
над.  

 Муњим ин набуд, ки ў дард миёфту намегуфт! – Ва ў аслан 
ошкор намекард, ки аз зарби болѓа, ки њар зарбаш зарра–
зарра мехро зери манањаш фурў менишонд, дард миёвад. – 
Бале, барои ман ин муњим набуд. Андаке њам аз бурдбориву 
тоќати ў фикр намекардам. 

 Ман аз худ ќаноатманд будам, нафсам болидаву бара-
фрошта шуда буд. Менозидам, ки шахсияти ман он ќадар 
таъсире ва нуфузе доштааст, ки мисли наркоз љисми ўро аз 
дард ворањонда. Додарам бо як фурўтанї ва лабханди муад-
дабона зери болѓаи ўзбакиву мехи урусї охири амали маро 
интизор буд. 

 Гоњ–гоње медидам, ки пилки чашмонаш пар–пар мезад, 
пўсти сари рухсораш тањти чашмонаш медавиду љамъ 
мешуд. Ва фикр мекунам ин аз дард набуд, бештар аз он буд, 
ки ман ба пушти мех зарбњои устувор намекўфтам, – хеле 
шуд дар деворњои бетонимон мехе накўбидаам!– ва нўги мех 
рўрўи устухонаш мелаѓзид ва асабашро нороњат мекард. Мо 
њама њамингуна асабњои тунуке дорем: садои кашида шудани 
мехе ё кадом оњанеро рўйи тунука намебардорем, гўё рўрўи 
дандонњомон оњан мелаѓзад! 

 Ман ба корам идома медињам. Пеши кори маро на бетон 
метавонад бигирад на устухон. Аз њама муњим: мех каљ 
намешавад! Њатмї онро дар устухонаш менишонам! 

 Додарам мисле, ки дар зери теѓи салмонї ба риштарошї 
нишаста бошад, манањашро бардошта ва гардан ёзида 
нољунбу орому мутеъ нишаста буд. Андаке њам исён наме-
кард. Ва ман бо диќќати бештар мехро устувор медоштам ва 
мањкамтар бар он болѓа мезадам… 

 Тарафи росташ дуруст шуд. Ба рўйи чапаш низ мех 
мекўбам, ки гўшашро зери мўяш абадї пинњон кунам.  

 Пасонтар кастуми обшустаи худро ба ў пўшонидам. Њар-
ду саёњат мебароем. Гоњ – гоње њини тоб хўрданаш сари мехе 
аз зери манањаш як медурахшад. Дигар нишонае аз 
устойињои ман дар чењраи ў вуљуд надорад. Гўё сурати ў 
нусхаи сурати ман аст. Њиљ кас ўро аз ман фарќ намекунад. 
Бародарии комил… 

 Боиси хушнудињои зиёди ман аст, ки ќатори дигар му-
факкирон ман танбалии њарина надорам ва њиљ як аз тарњу 
наќшањоям беамал намондаанд… 

 Боз кресло – сандалие низ фикр кардаам, ки бо найчањову 
симњо хоњамаш сохт: ин сандалињо сабук, шикананда ва са-
фарї хоњад буд. Онњоро тарњрезї кардаам. Рўзњои наздик аз 
шифти хонаам арматурашро барои ин кор берун мекашам… 

 Онро њатмї месозам! 
 Ва дунёро дар он кресло – сандалии нарми пуштакдори 

баланд хоњам нишонд ва рўбарўяш хоњам нишаст ва ба он 
машѓул хоњам шуд! 

 Бибинем!… 
 Бибинем, чї хоњад шуд!…  

Љонибек АКОБИР 

  
ОЊАНГИ ДАРЕЃ 

 
 Дар он рўзњои хастаи поёни тирамоњ бори дигар идрок 

кардам, ки не, ман гириста наметавонам. На ин ки аз гиристан 
мењаросам, балки меангорам, ки гиристан шеваи зиндагии ман 
набудааст. На њой – њой навња кашида метавонам, на хомўшо-
на ашк рехта. Гоње маъюсона худро сарзаниш мекунам, ки чаро 
гириста наметавонам? Аќаллан барои тасаллии хотири хешу 
табор ва ёру дўстоне, ки ба мусибат ё бадбахтие гирифтор 
шудаанд. Аммо њељ посухе ба имдодам намерасад. 

 Гириста наметавонам – вассалом! Лекин ботинан ѓам 
мехўрам ва нолиши оњу афсўси умедфарсои маро њељ кас 
фањмида наметавонад. 

 Фањмидан барои чї? Ин ки ман ѓамшарики мусибати 
онњоям? Ин ки аз эшон бештар ѓусса мехўрам? Шояд… Вале 
агар боз ољизона ва бо таассуфи ошкоро биафзоям, ки ман 
умуман гиристани мардро тањаммул карда наметавонам, гўё 
ки ашк рехтанро барои мард эљод накардаанд, гўё ки гири-
стан мардро њаќир ва зиндагиро љазир мекунад, аз чунин ху-
лосаву муњокимаронї умрам ноаён кўтоњ ва њатто барои 
чанд муддати пуразоб табоњ мешавад. 

 Барои њамин гиристани мардро хуш надорам ва дар ма-
росими љанозањо аксаран мекўшам, ки нигоњам ба наздико-
ни баргаштабахтам наафтад. Дар чунин њолатњо дар љисму 
љонам як рашъаи сарду таконоваре эњсос мекунам, ки анде-
ша ва изтиробу њаяљонамро карахт мекунад. Хаёле ки ба як 
кундаи тару ѓумче табдил ёфтааст ва интизорам, ки кай 
устои њунарманде аз ман асбоби хушоњанги мусиќї меофа-
рад. 

 Оњ гиристан, ту ба чї хотир аз ман дурї мељўї? Магар ки 
ман туро дар саѓирагињои яккатозам ранљондаам? Балки 
њамон айём, ки мудом гурусна мегаштам, вале аз рўи зўъмї 
ва сахтсарињо худро њамеша сер вонамуд мекардам, балки 
њамон айём, ки аз њамдењањои бахилу хомтамаъ мурданивор 
шатта мехўрдаму аз лабони кафидаам хун мешорид, патаки 
гўшњом дар оташ месўхт, аммо ман хандида офтобро сўз ме-
додам, тааљљубу хашми раќибонамро табассумборон мекар-

дам, о ту, гиристани шояд ширин, шояд тасаллобахш, 
якумрї хойин, чашмони маро тарк карда будаї. Маро тарк 
гўии ту чї фоле дорад? Гириста натавонистам хушбахтист ё 
мусибати азалї? Бигў, ба ман эй гиристан, ки чаро ашк рехта 
ва навњаи љонсўз кашида наметавонам? 

 Хомўшї, эй гиристан? Барои ман абадан хомўш бош, ки 
садоятро тобу тоќати шунидан надорам. Лекин рўзи мусибат 
дўстонамро ба чї оњанг тасаллї дихам? Охир, тасаллие, ки 
дар њуљайрањои хунам эњсос мекунам, забон надорад. Ин гу-
на тасаллї барои одамоне, ки гириста метавонанд, шарњи 
фироќ гуфта наметавонад. 

 Тасаллии ман гунги дарунфарёд аст. Вагарна он рўзи 
хаставу хароби поёни тирамоњ дар љанозаи писари ѓўрамар-
ги устод Ѓолиб сахт гиристан мехостам. 

 Воаљаб! Вотаассуф! 
 Боз гиристан аз ман номаълум фирор кард. 
 Устод Ѓолиб њангоме сари шонањои хароби маро миёни 

панљањои пургўшташ гирифт ва ишора кард, ки ба пушти хона-
аш гузарем, дарњол фањмидам: ў бо ман ё дар шоњидии мани до-
дархондаш гиристан мехоњад. Чашмони ў варамида ва хонаи 
дард буданд. Ман нигоњи чашмони њамеша нармифодаашро 
дўст медорам ва њоло бори нахуст медидам, ки чї аљаб парешо-
нии андўњоваре доранд. Шояд ин гуна эњсосу мушоњида мањсули 
хаёлу андешаи фиребои худам буд, ки њанўз чї гуна рафтор кар-
данамро намедонистам. Танњо тавонистам ќаблан тасаввур би-
кунам, ки чї хел устод бори љуссаи тањамтан ва кулли ѓаму ѓус-
саи ботинашро, инак, ба сари шонањоям меафканад ва азбаски 
ман мисли ў гириста наметавонам, оё ирода ва таанниям усту-
ворї карда метавонанд, ки дар ин лањза худро аз шармандагии 
гириста натавонистаам ворањонам ва тадбире ёбам, ки устод аз 
ин бемењрии одами сангдил малоли хотир нашавад. Эњсос кар-
дам, ки ќалби заифам аз неши сўзони дарде љинљак зада, гўё аз 
соњибаш њазар дорад. Дар воќеъ, дилам њаќдор буд, ки аз ман 
нафрат дошта бошад. Зеро алъон имкон дошт, ки ман дар ин 
мотамхона баробари мардум ашк бирезам, дарду дареѓи рўзго-
ри бебаќо бигўям ва ѓамбодањои кўњнаи таки дилро њамвора ба 
дуди оњ бадар созам ва ба чанги боди тирамоњи пир њавола ку-
нам. Аммо хоњиши дил – хости рўњи ман нашуд. Дил дар хонаи 
хароби синаам ба њоли худаш мегирист. 

 Устод як тика пешонии пурчинашро ба рўи устухони об-

хўракам нињод ва ман баръало медидам, ки чї хел сари ду 
шонааш аз зери љомаи кампахта мисли ду парандаи хунук-
хўрда меларзанд. 

 Э Худочон! Кошкї ин лањза ман кўдаквор гириста мета-
вонистам! Он гоњ аз шармандагї ва маломатњои тањќироме-
зи ботинам халос мешудам. 

 Не, лолу карахт будам, фаќат панљањоям сари ду шонаи 
устод мепариданд, меларзиданд, гўё њам тасаллї медоданд 
ва њам ба љои соњиби худ узрхоњї мекарданд. 

 Магар ман гиристанро барои ин бад мебинам, ки 
дархўрди мард нест? 

 Чист гиристан? 
 Гиристан магар осудагї тавлид мекунад? 
 Балки бечоранолист гиристан? 
 Намедонам, фол намезанам, аммо аз ин ки гиристани зин-

донї дорам, рўњан сахт мушаввашу дар азобам. Боз мепиндо-
рам, ки гириста натавонистанам анљоми соярўшане дорад, ки 
чун онро ташхис кардан бихоњї, љисму љонатро вараљаи сарде 
пахш мекунад. Танњо бо њарос ва оњиста аз худат савол медињї, 
ки дар зиндагї боз кињо гириста наметавонад? Ва њатман љањд 
мекунї, ки посух мубњаму номакшуф бошад.  

 Пайкари устод Ѓолибро байни бозувонам сахттар фи-
шурда хиљолатоњанг гуфтам: 

 – Гиря накунед, устод. Њатто њамин мусибат њам одамони 
бузургро хуш мекунад. Бисёр афсўс, аммо чї илољ?! 

– Ту камтар истову маро аз оѓўшат рањо накун. Он ќадар 
танњоям! Он ќадар танњоям!, ки хаёлам косаи осмон њамин 
замон чаппагардон мешавад. Мисле ки талхии дањон бошам. 
Эњ, Љонибеки љун, эњ, додари ширин, чаро ин ќадар аз сабру 
тоќат гурезон шудаам? Ё дигар дар дилам мадори сабр 
намонда бошад? 

 – Не, устод. Шумо одами табиатан пурбардоштед, фаќат 
ин лањза зањру заќќуми мусибат шуморо ба азоб кашидааст. 

 – Гуфтан мехостї, ки обу адо кардааст. Њамин тавр? Дар 
чењраи афсурдаи устод Ѓолиб ифодаи кунљковонаеро дида, 
ба замин чашм дўхтам ва лањзае пас сар бардошта 
бељуръатона гуфтам: 

 –Њатто њамин танњої барои кадом як хушбахтиест, ки 
кай омаданашро намедонем. Балки чунон хушбахтиест, ки 
одамон онро на фањмида метавонанд, на истиќбол гирифта. 

Хушбахтии номаълуму номањдуду тасаввурнопазир. 
 – Яъне, саодати афсонавї. Фаќат онро наќл карда мешавад. 

Инашро мефањмам, – устод Ѓолиб оњи бадарде кашида, бо ри-
зоияти пуртаассуфе сар љунбонд: – Ана, ба ман дурусттар ни-
гоњ кун: ришам расидагї, гўё бардам, солор, одамон њама бо 
мењр ва изњори њамдардї ба рўям нигоњ мекунанд – нигоњ ме-
кунанд, дар баробарам ашк мерезанд, ѓусса мехўранд, лекин 
дар таги дилам оњу афсўси пурасрору навмедонае чун сиёњии 
ѓализи таги дег хона мондааст, ки акнун чї кор мекунам? Са-
рамро ба кадом дар гирифта мебарам? Э Худои мењрубон, аз 
љамъи ин њама одамони дилсўз то куљо гурезам?… 

 Зўрам њамин аст, ки шукр гуфта метавонам! Аммо боз 
мефањмам, ки њељ кадоме аз инњо баробари дарди дарунам 
бо ман дўст шуда наметавонад. Ин нишонаи чист? Танњої, 
навмедї, бечорањолї, ё гум шудани сарњисоб… 

 – Не, устод. Ин заъфи мусибатест, ки шумо омаданашро 
њељ тасаввур намекардед. Барои њамин гоње мегўянд, ки бах-
ту барори ќоиммаќом чандон хосияти хуб надорад. Нодорї 
бењтарин сарват аст. Инсон баъзан гўётарин сабаќњои зинда-
гиро айёми ба нодорї ва мањрумият дучор омадан мебардо-
рад ва ба камол мерасад. 

 – Мефањмам, тасаллї медињї. Хайр, Худованд аз ин рўзи 
сахттарашро нишон надињад. Барои душмани кас нишон 
надињад! Душман бисёртар хурсанд бошад, барои зарар ра-
сондан фурсат намеёбад, лекин охир гуноњи фарзанди ман чї 
буд, ки ўро вањшиёна куштанд? Вай охир, зистан, орзу шика-
стан мехост! 

 Боз шонањояш, андактар тамоми вуљуди устод Ѓолиб ба 
ларза меояд ва ман бачаи гунањкор барин музтар мемонам. 
Нохост мегўям: 

 – Устод, ман умуман гиря карда наметавонам. Сахт шар-
мандаам… 

 – Медонистам, ки њамин гапро мегўї. Агар намегуфтї, 
дилам дур мерафт: яъне, маро фаќат ба хотири мусибатам 
тасаллї медињї. Инсон мусибатро њар хел пушти сар меку-
над. Бовар кун, Љонибеки љун, аз фарзанди падарам зиёдтар 
дўстат медорам. Наход дўст хоњад, ки ашки сўзони дўсташро 
бубинад? Лекин, ки омадї… Ана, њамин хел ман… танњои 
танњо, чї кор кунам? Мегўї, ки тоќат? 

 – Барои чї фаќат тоќат? Ман умуман чизе гуфтан наме-

хоњам, танњо мехоњам дар пањлўятон рост бошам. Маро аз 
њамин хомўшии пури дардам меёбед. Хомўшиам аз ман 
бењтар гириста метавонад… 

 Ў чизе намегўяд. 
 Љанозаро шитобон мебардоранд. Њаво на гарм, на сард, 

нафасњои охирини поёни тирамоњ аст. Њузне ки дар сар то 
сари гўристони Сариосиё баробари ба ин љо ворид шудан 
эњсос мешавад, аљаб пурасрору яъсовар аст. Аз андеша ва 
хаёли кас њама гуна ташвиш ва орзуву ормонро мепароканд. 
Фаќат ботинан ба худ меандешї, ана, кас љањонгир шавад, 
ки оќибат ба њамин макони якзайл хомўшу андак тазйиќовар 
кўч мебандад – вассалом!. 

 Дар ин љо танњо одамони зинда шитоб доранд, хуфтагон 
орому осудаанд ва шояд хушбахту ќаноатманд. Албатта, ба 
чанд газ замин – хонаи охирати худ чунон мењр бастаанд, ки 
њатто дидори офтобу моњтобро дидан намехоњанд. Муаммои 
сарбаста будани зиндагї оё дар њамин нануњуфтааст, ки мо на-
медонем хушбахтии абадї кадом бошад ва он чї таъме дорад? 

 Ваќте одамон бо аљала ба рўи ќабри нав хок мекашанд, дар 
ќаламрави гўристон як хомўшї ва муњити хафакунандае њукм-
фармо мешавад. Њатто садои парвози кўчактарин парандаро 
озод метавон шунид. Хаёлу хотири озурда ва чењраи андўњгини 
љанозабарон ба ин муњити ѓамфизо омехта мешавад ва ба 
назари одами мушоњидакор ба оњанги пушаймонї њарф меза-
над. Ба маънии сухангўии гўристони сокит њар кї ба майли 
хоњиш ва таќозои олами ботини худ гўш фаро медињад ва чї 
аљаб, ки ана дар чунин лањзањо одамон њатто зебову бегуноњ 
менамоянд. Балки одамон дар чунин муњит ољизии худро шояд 
бори чандум эњсос мекунанд. Аммо табиист, ки чун дарвозаи 
гўристонро ба ќафо мегузоранд ва ба ќавле, ба муњити озод 
мебароянд, худро осемасар ба оѓўши зиндагии пурмашѓала, 
серташвиш ва поёнаш ноаён меафкананд. 

 Њаёти воќеї аз нав тантана мекунад! 
 Хоки ќабри навро то охирин бел ба як љо тўб мекунанд, 

гўрро бораи зебо мекашанд, атрофи ин бораи навро одамон 
фаро мегиранд. Њама орому ботамкинанд, фаќат нолиши 
ранљидаоњанги хазони зери по ба гўш мерасад. 

 Баъд домулло ояте аз Каломи Шариф ќироат мекунад ва 
њама баробар кафњои кушода ба рўй кашида аз љой мехезанд. 

 Устод Ѓолиб сокиту сархам болои хорпуштае нишаста-
аст, мегўї ба нимпайкараи ѓам табдил ёфта бошад. Фаќат 

гоњ – гоње оњ кашида, бо таассуф сар мељунбонад. 
 Ваќте зонувонамро дошта аранге аз љоям хестанї меша-

вам, лабонам ѓайриихтиёри ман пичирос мезанад: 
 – Хонаи охират муборак, Љонибек! Рўњат шод бод! Азоби 

зистан бароят осон шуд. Акнун зиндагиро аз сари нав оѓоз 
мекунї ва њељ кас ба ту ва армонњоят халал нахоњад расонд, 
ки чї тавр ва аз рўи кадом низому ќонун бояд њаёт бубинї. 
Падруд, бародари азиз, илоњо Парвардигори њамеша мењру-
бон туро дар паноњи инояту шафоаташ бигирад, аз рўзиву 
хушбахтии унљањонї бенасиб нагардонад! Омин! 

 Ба назарам, ин орзуро ончунон самимона ва боварибахш 
ба забон овардам, ки хаёлам воќиан ин ќабри нав акнун хок-
дони ман аст. Ва аз ин рў ба он мењр бастам ва боз дурудароз 
дар як гўша истода, ба гўри худ нигаристам. 

 Њузни гўристони Сариосиё оњанги њасрат менавохт ва 
ман имрўз охирин касе будам, ки онро бешитоб тарк мекар-
дам. Ва аммо сари шонањоям њанўз ба манзарањои парешони 
гўристон мутавваљењ буданд. 

 … Дар истгоњи рў ба рўи «Боѓи хайвонот» барои чї аз 
автобус пиёда шудам – худам нафањмидам. Ваќте дуди талхи 
автобус ба димоѓам расид, ба худ омадам ва фањмидам, ки 
њавои танњої маро ба худ кашидааст. Њанўз офтоби тира ва 
дури осмон напарида буд ва ѓубори тунуке, ки дар фазои 
шањр ноаён пањн мешуд, дарак медод, ки боронњо наздик 
мешаванд. Боронњои сарди поёни тирамоњ. 

 Оњиста – оњиста рў ба љониби пули болои рўди Душанбе 
ќадам мезадам ва тадриљан идрок мекардам, ки маќсади дар 
ин љо пиёда шуданам мањз дидани рўди Душанбе аст. Тамо-
шои оби равон хаёлу хотири озурдаро таскин мебахшад. Яке 
тасаввур мекунї, ки оби равон аз чамани хазону парешони 
хаёли ту љорї мешавад ва дере нагузашта мўъљиза рўй 
медињад: чамани сўхтаи хаёлат аз нав љон мегирад, шодоб 
мешавад ва мешукуфад. Њай – њай, чї хуб ангорае! 

 Мобайни пул омадаму рост истодам. Ором, хомўш ва як 
калобаи ѓам будам. Оњ, дар ин фасл обњои Тољикистон аљаб 
ширину мусаффо мешаванд. Он ќадар тоза, он ќадар тоза, ки 
лаѓзиши гуна – гуна сангрезањоро дар ќаъри дарё метавон 
мушоњида кард. Нигоњи кас мешукуфад ва ба рўи тахта-
мављњои шаффофи дарё медавад, гоње моњича барин ба ќаър 
фурў меравад, бозї мекунад ва њамаи ин дар таки дили кас 



 98 

тантанаи гарме барпо мекунад. Тантанаи зистани нав, орзуи 
нав, умедвории нав… Ана бо чунин хаёлпардозињо мафтуни 
тамошои рўди Душанбе будам, ки нохост садои ѓафсе ба 
гўшам расид, ки гўё аз ковокии дарахти бузурге мебаромад: 
«Њай дареѓ! Њай дареѓ!..». 

 Оњиста баргашта нигоњ кардам. Дидам, ки дар болои пул 
ба љуз ман ва як марди дењотинамое, ки ба хаёлам, пойњои 
гаронаш кайњо аз љисмаш безор шуда буданд, дигар љонзоде 
ба чашм намерасид. Бо њайрати зардаомез аз вай пурсидам: 

 – Чаро дареѓ мегўед? – ва худ аз чунин саволи додаам му-
тааљљиб шудам. Худро ба коњиш гирифтам, ки кори ту чї, ки 
вай дареѓ мегўяд ё вовайло!. Охир, як одами бечора, шояд ба 
ташвиши худ овора аст ва кї медонад, ки чї дарди нињоне 
дорад. 

 – Дареѓа ба хотири худат нагуфтаам! Ягон пурсиши ди-
гар дорї? Ин каллаи калон барои дареѓ гуфтан аст. Ин дунё 
дунёи дареѓ будааст. 

 Мардак бо њарду кафи дасти хушпанља сарашро дошту 
ало – ало ба ман нигарист. Мехост ба ман нишон дињад, ки 
чи каллаи бузурге дорад. Аммо бадќањр наменамуд, танњо 
ким – чї хел озурдахотир метофт. 

 Ман гўё мусибати устод Ѓолибро фаромўш кардам, ки бо 
ќањр гуфтам: 

 – Њамин дидани каллаи ту аз тамошои оби дарёи Душан-
бе зеботар аст? Пурсидан ба ин маънї буд, ки худам нав аз 
љанозаи љавони ѓўрамарг омадаам. Мехостам андўњамро ба 
дарё бирезам. Аммо ту халал расондї. Дареѓ гуфтан дилам-
ро меларзонад. 

 Мардак дигар њарфе ба забон наовард, гўё дар болои пул 
мисли симчўби кўњнаи сиёњ шах шуда буд. Фаќат њайрон – 
њайрон ба ман менигарист ва азбаски нигоњаш чизеро ифода 
намекард, ман аз вай рўй гардонда, боз ба дарё чашм, 
дўхтам. 

 Дарё чашми кўдак барин тозаву дилкаш буд. Шавшуваш 
ба гўш форам менишаст ва ба хаёлам, ки синаи ѓубори то-
рафт ба замин фурояндаро медарид. Насими серунаш боло-
болои маљро давида, њуши касро тоза мекард. 

 Ќариб он мардакро аз ёд мебаровардам, ки ин дафъа са-
дояш аз наздиктар ба гўшам расид: 

 – Ман, маълим, дар галструкат садќа, дареѓа барои худам 

гуфтам. Ќањрат омад? 
 Хостам ба овози баланд бихандам, аммо аз андешаи ин 

ки наранљад, дандонњоямро ба њам фишурдам ва дигарбора 
ба ў зењн мондам. Як одаме, ки мегўї хоросанги аз фароз 
љаршуда бошад. Оњиста – кебида наздам омад, лекин маълум 
мешуд, ки инсони беозор ва содаандеш аст.  

 – Аз дареѓ гуфтани ман малоли хотир нашав, додар. 
Намебинї, ки ман кабки яккафарёдам. Имрўз дар ин пушта, 
фардо дар пуштаи дигар… Овораам, бечораам. Хонадар-
пуштам акнун. Фањмидї?. 

 – Мефањмам, амак. Аммо аз дарду дареѓи худ дар кўча дод 
намезананд. Одамон метарсанд. Агар ба овози баланд ме-
хандидї, касе намепурсид, ки мазмуни хандаат чист. Дареѓ 
гуфтанат – нишонаи эътироз аз рўзгор аст. Медонї, ки дареѓ 
гуфтан дар гўристон хуш садо медињад. Маро бубахш, аммо… 

 Ў дигар ба ман гўш надод. Аз наздам оњиста гузашту дањ 
– дувоздањ ќадам онсўтар бозистод. Њайрон буд. Одами ка-
лону фарбењ аљаб њайронии номаълуме дорад. Хаёлам аз ман 
пурсиданї буд, ки боз чї гуноње кардааст. 

 – Дарёро тамошо кун, ака. Аз мову худат бузургу бахшоян-
датар аст. Ба њиљ кас кор надорад, аз касе чизе намепурсад, 
ќарздор њам нест. Баракс, њамаи мо аз вай ќарздор њастем.  

 Мардак дигар њарфе ба забон наовард. Оњиста аз ман рўй 
гардонду ба роњаш идома дод. Роњгардиаш гарону рањмовар 
буд.  

 Ман ба рўи дарё нигаристаму яке симои имрўзии устод 
Ѓолиб ва чашмони мењрубону њавзи обаш пеши назарам ба 
пайдо омаданд. Чї хел баданаш меларзид! Гўё дарахти бу-
зургеро тўфони мусибат дар ќабзааш меафшонд. 

 Ва фикр кардам, ки гиряи одами офаранда бањорро хазон 
мекунад. 

 Ва фикр кардам: ин гиря на талх аст, на шўр, на тунд, на 
зебо, на офаранда. 

 – Эња, дар ин шањр нолиш кардан иљозат набудааст! 
Тавба! Мегўї, ин шањра барои худашон харида бошанд, – ин 
овози ѓафси њамон мард аст, ки пули болои дарёро убур кар-
да, њоло рў ба фароз ќадам мезад. 

 Пули болои дарё як хамёзаи бафурља кашид. Хоб аст ё 
хастанаво? Намедонам. 

 Фаќат эњсос кардам, ки њоло ваќти рафтанам аст. Хазида 
– хазида торикї мефурояд. 

 Торикї њам оњанги дареѓ дорад.  

Шераки ОРИЁН 

(Абдурофеъ РАБИЗОДА) 
 

Аз китоби 
«ЧАКРАЊО» 

Њикоёти фалсафї 
 

ДИЛИ МАН 
 
Сафедии мўйи ман бигўяд: «зиндагї гузашта». 
Ожанги рўйи ман бигўяд: «зиндагї гузашта». 
Камнурии дидагони ман бигўяд: «зиндагї гузашта». 
Бењолии дасту по ва бемадории љисму љони ман бигўяд: 

«зиндагї гузашта». 
Ќомати хамоварди ман бигўяд: «зиндагї гузашта». 
…Гузашта ва гузашта зиндагї… 
Вале дили ман гўё њамин њозир ба олами њастї омада ва 

ба он дида гушуда бошад ва шањди зиндагиро гўё њамин 
њозир чашида бошад, ки метапад. Метапад ширин, метапад 
пурњаловат, метапад пурэњсос. 

Дили гўё њамин њозир тавлидёфтаи ман менигарад ба дунёи 
атроф. Менигарад бо чашми мутаваљљењи кўдакона. Ва чунон ки 
бачагон ба шавќу завќи ботинї омада бошанд, дили ман ба 
шавќу завќ меояд бачавор. Ба шавќу завќ меояд аз рангњои 
зиндагии дар љараён. Дили ба завќ омадаи ман бозикунон хуни 
љўшхўрдаи худашро мефиристад ба њастии амсоли зиндагї 
кўњангаштаи ман. Мефиристад бо њаракатњои пуртуѓён. Мефи-
ристад, то њар љузъи карахтшуда, аз њавсала монда ва коњидаи 
маро ба љумбиш оварда тавонад, ба таппиш андохта тавонад. 
Дили ман бо хуни равонаш ва љўшонаш ба узвњои коњилшудаи 
ман гуфтан мехоњад «ай карахтон, ай ландањурон, ай коњилон, 
огањї надоред магар, зиндагї шурўъ гардида, ба љумбишу њара-
кат омада, љўши дигар гирифта. Љўши дигар гирифта зиндагї… 
Ай коњилон, ай карахтон, ай ландањурон! Шуморо низ љумбише 
бояд, таппише шояд. Љумбише бояд, таппише шояд ба амсоли 
ман!…» 

Чунин мегўяд бо гурс–гурси мудоми худаш дили ман ва 
равон мекунад хуни љўшони хештанро ба узвњои дигари па-
кари ман ва узвњои дигари пайкари ман!… 

Фаќат садои зангўладори дили маро мешунавад магар 
узвњои коњилу ѓофилу бењолгашта ва магар ба таппишу љум-
биш меоянд, магар амсоли бачагони аз занги мактабї ба 
шўромада ба бозї ва ѓалаёни дигар шурўъ карда метаво-
нанд? 

Дили ман амсоли зангўлаи мактаб дар хонаи вуљудам 
овоз мебарорад, њаёњўй дорад. Њаёњўй, ки даврони нави 
зиндагї расида, балки эъљози нав гирифта зиндагї. Эъљози 
тоза ба тоза гирифта зиндагї… 

Аммо сафедии мўйи ман бигўяд: «зиндагї гузашта». 
Ожангњои рўйи ман бигўяд: «зиндагї гузашта». 
Камнурии чашмони ман бигўяд: «зиндагї гузашта». 
Бењолии дасту пойи ман бигўяд: «зиндагї гузашта». 
Ќомати хамоварди ман бигўяд: «зиндагї гузашта». 
…Гузашта ва гузашта зиндагї... 
Вале на вобаста ба њамаи ин дили ман гўё њамин њозир ба 

олами њастї омада бошад метапад. Метапад амсоли кўдаки 
нав тавлидёфта. Метапад ва хунобаи љўшхўрдаи худашро 
равона месозад ба узвњои дигарам ва овоз дармедињад: 
«зиндагї шурўъ гардида, идомаи нав дарёфта. Балки идомаи 
бењтараш, лазизтараш, ширинтараш дар пеш бошад…» 

Аммо овози дили маро мешунавад магар аъзои карахт-
шуда, коњилгашта, хобзадаи ман. Узвњои коњилу хобзадаи 
мани пиршуда ва кайњо фартутгашта… 

Дили ман, на вобаста ба ин, метапад ва гўё нав ба олами 
њастї омада бошад, ки туѓён дорад ва ё њанўз туѓёни дигар 
зоњир кардан мехоњад… 

Дили ман… 
 

ДАР ДАМИ БОДЊО 
 
…Ин љањону ин зиндагї њама дами бодњо бошанд ва дами 

бодњо ќарор гирифта ё дами бодњо саргардон гашта. Дами 
бодњои фалаку кайњон саргардон бошанд ситорагон, сайёра-
гон ва њар љурми дигари кайњон. Балки печонда мебаранд 
бодњои афлок ситорагонро, сайёрагонро, љамеи мављуди ди-
гари галактикаи азими азимро. Печонда мебаранд њамчу 
гарде, њамчу заррае. Печонда мебаранд ба самтњои номуайё-
ну ноаён ва ноошно, ки худи ин бодњои фалак равонанд ва 
равон. 

Яке аз заррањои фалаки беохири азамат, ки гирдаи гардон 
аст ва дами бодњои кайњон саргардон аст, сайёраи замин 
бошад. Њаёти вай низ аз бод, яъне аз њаво, яъне атмосфер 
асос гирифта, барои њамин зодгоњи љондор ва љонварон гар-
дида. Яъне њаёти љондорон ва љонварони замин њамчунин 
дами бод бошанд, дами бод зиндагї ба сар бубаранд, яъне 
лањзае бодро фурў накашанд, берун накунанд, аз таппиш, аз 
љунбиш, аз њастї фурў бимонанд. 

Зиндагии мављуди маѓздору сухангўи замин, яъне инсон 
њам дами бод ќарор гирифта, яъне бе нафас кашидан 
зиндагии худро идома дода натвонад. 

Хуллас њастии њамагон ва зиндагии њама мављудот дами 
бод ќарор дорад, вобастаи бод идома меёбад, њар љурм ва 
њар љузъ ва њар гирдаву ногирда дар галактикаи азими азим 
дами бод гардиш дорад, ё дар оѓўши бод њастиашро идома 
медињад, то даме ки ба боди фано наравад. Бале, рафтан њам 
ин рафтан бошад ба боде.  

Шод зї бо сиёњчашмон, шод, 
«Ки љањон нест љуз фасонаву бод. 
З–омада шодмон би бояд буд, 
В–аз гузашта накард бояд ёд… 
Боду абр аст ин љањон, афсўс, 
Бода пеш ор њарчї бодо бод!…» 

Балки бод на танњо бод, балки њастї бошад, балки нестї 
њам аз он буда.  

Боду абр аст ин љањон, афсўс, 
Бода пеш ор њарчї бодо бод!…» 

 
 

МАНУ ВАЌТ 
ДАР ГУЗАРГОЊЕ ВОХЎРДЕМ 

 
Ману Ваќт дар гузаргоње вохўрдем ва рафтему рафтем 

пањлўи њам. Ва гўё пањлўи њам будани мо поён надошт. 
Пасон Ваќт аз ман бигзашт. Аз мане, ки аз бори зиндагї, 

аз ташвишу ѓубори солњо хаставу бењол шуда, торафт ќафо 
мемондам. Ќафо мемондам аз Ваќти беист дар њаракат. Ди-
гар наметавонистам баробар бишавам ба вай. Беист мерафт 
Ваќт ва мерафт. 

Ќафо мондани маро, будани маро торафт аз ёд мебаро-
вард. Аз ёд мебаровард, ки њампањлў будем солњо, ќадам ме-
задем бо њам замоне, њамсўњбатї доштем давроне, њамнафа-
сї доштем айёме. Зеро Ваќт аз гузаргање, ки гузашта буд, ам-
соли ман њазорон–њазор њампањлў дошт, њамнафас дошт, 
њамсўњбат дошт, њазорон чун манеро ќафо монда, дур рафта 
буд. Дур рафтаву њазорон ќафомондаро аз ёд мебаровард. 
Балки кайњо аз ёд бароварда буд. 

Сари роњаш боз бо њазорони дигар сар ба сар зада, 
онњоро низ њампањлўи худ дошта, бо онњо муддате 
њамсўњбатї карда, аз онњо низ гузашта, онњоро низ ба фа-
ромўшї партофта, сари роњаш бо њазорони дигар вохўрда, 
аз онњо њамчунин гузашта, онњоро низ ба коми фаромўшї 
супорида буд. Балки онњоро низ дар љое монда рафта буд, ки 
«гузашта» ном дошта. 

Ман њам дар гузашта монда будам. Ва торафт фаромўш ме-
кардам Ваќтро. Балки яќинтараш фаромўш мекард Ваќт маро. 
Балки кайњо фаромўш карда буд. Дунёи мурда ва фа-
ромўшшуда бошад дунёи «гузашта», ки ман дар он монда бу-
дам… 

Ваќт мерафт љониби оянда. Ояндаи дури дигар. Ва ман 
бошам монда будам дар гузашта. Гузаштае, ки љое натвонад 
рафтан. Балки бимонад торафт ќафо. Ќафо бимонад аз 
Ваќти дуршуда ва дуршуда. 

Ваќт аз мани дар гузашта монда дур мерафт ва мерафт… 
Беист мерафт ва мерафт… 

 
 

ИН ДУНЁ 
ХЎРДАНИ ЯКДИГАРРО МОНАД 

 
Ин дунё хўрдани якдигарро монад. 
Мо инсонњо мехўрем анвои дунёро, неъматњои хокро, па-

сон дунё ва хоки гўристон мехўрад моро. 
Ин дунё хўрдани якдигарро монад. 
Парандагон мехўранд кирму чирмро. Ва чун парандагон 

фитоданду фавтиданд, кирму чирм мехўрад унњоро. 
Нањангон фурў мебаранд моњичањоро. Пасон чун нањан-

гон фавтиданд, моњичањо мехўранд љисми бузурги унњоро. 
Ин дунё хўрдани якдигарро монад. 

Њатто одамон мехўранд якдигарро: мехўранд бо бухлу кина, 
бо душманию бадбинї, бо найрангу фиреб ва равишњои дигар. 

Силсилабандие, ки дунё ном дорад, аз хўрдани якдигар 
иборат аст. 

 
АФСОНАИ 

МАНУ САНГЧА 
 
Ман ќадам менињам бардаму сарбаланд, пирўзу нусрат-

манд; гўё соњиби ин замин, ин замон ва ин афлок бошам. Ва 
сангчае, ки дар ќади роњам бошад мезанам бо нўги по. Санг-
ча парида, ѓел зада, љойи дигар меғалтад, аз сари роњи ман 
дур мегардад. Хуллас назарам намегирад сангчаро: андеша 
намекунам, сангча мумкин дар сол калон бошад нисбати 
ман. Балки дар њаќиќат чунин бошад. Зеро ман чанд дањсола 
умр дида, сангча бошад арзи њастї карда шояд њазор сол 
пештар, шояд миллион сол муќаддам, шояд дањњо миллион 
сол аз ин собиќтар. Арзи њастї карда шояд муќаддам аз он, 
ки арзи њастї намуда зиндагии љондорон. Шояд як љузъи за-
мини навпайдо буда сангча дар арсаи коинот. Шояд њамин 
замин арзи њастї карда пањлўи сангча дар замони мозї, яъне 
дар оѓози оѓозњо… 

Аммо бо ин њама худашро ѓолиби мудом намепиндорад 
сангча, чунон ки мани инсони роњгузар ва умркўтањ мепин-
дорам. Шояд барои он ки сангча дида чу ман њазороне, ки 
ин заминро тай зада гузашта ва баъд бенишону нопайдо 
гардида. Балки дида сангча амсоли ман миллион–милион. 
Шояд пеши по зада унњо низ сангчаи љонсахтро, вале баъд 
худи онњоро пеши по зада маргу гумномї, несту нобудї. Аз 
он ки сангча пеши пойи роњгузарон шуда, билкул осеб 
надида, сураташ дигар нагашта, фаќат парида, љояшро иваз 
кардааст, њастиашро амсоли собиќа идома бахшидааст, вале 
дар роњгузори зиндагї, инсоне, ки пеши пойи аљал гардида, 
парида ба гўрхонаи мадфангоњ фитодааст, дигар аз он баро-
мада натвонистааст, зери гўрпушта мондааст, балки дар 
маѓоки он љо хоку туроб гардидааст. 

Вале сангча боќї мондааст ва дидааст вай боз њазорон 
роњгузори дигар, наслњои гуногун ва оянда боз бубинад роњгу-
зори дигар, наслњои дигар. Баъзе аз онњо амсоли ман, шояд, 
нўги по бизананд сангчаро, назарашон нагирад. Бо вуљуди ин 

сангча касеро сари по назадааст, ба касе озор наовардааст, 
њарчанд танаш оњан барин сахту ќавї бошад; барои он чунин 
накунад, ки бидонад: њама чиз гузаранда амсоли роњгузарони 
зиндагї; худаш њам гузаранда бошад, њарчанд миллионњо сол 
умр ба сар бурда ва миллион соли дигар шояд солим бимонад. 
Вале медонад: њарчї оѓоз дорад, анљом њам дошта бошад, дар 
ќисмати вай низ чунин буда, яъне умри вай низ баъди садсола 
ва ё њазорсола ба поён бирасад. 

Инро медонад сангча, вале роњгузарон намедонанд ва ма-
ни роњгузар низ намедонам, яќинтараш андеша накардаам 
дар ин борањо. Мани боѓурур, худписанд, батакаббур, гўё 
њамеша пирўз, ки нўги по задаам сангчаро, дур афкандаам. 
Сангча, ки баъди сари ман шояд њазор соли дигар, шояд 
миллион соли дигар ва аз он њам зиёд умр бубинад, зиндагї 
ба сар бубарад дар коиноти гардгардон. Аммо умри ман 
њамааш шуда чанд дањсола бошад, аз ин зиёд набошад ва 
хотима биёбад ба ин зудињо… 

 
…Нўги по задаам сангчаро, ки шояд чанд миллион сол 

умр дида ва умри ман бошад аз чанд дањсола беш набошад 
ва набошад… 

 
БАРОИ МАРГИ ТУ МЕГИРЯМ, 

АЙ ИНСОН 
 
Барои марги ту мегирям, ай инсон, ки дар зиндагиат 

борњо гирён будиву мани њампањлўят шарик набудам дар ин 
ѓумум ва ѓурбати ту ё ба ќадре ки лозим буд, дилбардорат ва 
ѓамбардорат нашудаам… 

Барои ту мегирям, дар рўзи маргат, инсон, њарчанд аз ги-
ряи дермонда суду фоида набошад. Вале дар рўзи талафи ту 
бештар фањмидаам ва дарк намудаам, ки дар зиндагии ту 
шарик набудаам, дар њолоти ниёзмандиат дастат нагирифта, 
дар њолоти шикастагии ботинат барои пайвандии он талош 
наварзидаам, бароят њарфи баљо нагуфтаам, ѓамгусорат 
нашудаам… 

Барои он мегирям, инсон, ки агар заррае њамнафаси ту, 
њамдили ту шуда метавонистам, заррае њамдарду ѓамгусори 
ту мебудам, зиста метавонистї, шояд, чанд дамаки дигар, 

чанд лањзаи изофа, чанд рўзаки илова, чанд моњу чанд сола-
ки дигар… 

Барои марги ту мегирям, инсон, ки дар умркўтањ шудани 
ту худамро њам шарик дарёфтаам, гунањкор донистаам… 

Барои марги ту мегирям, инсон. Балки мегирям барои бе-
тарафї, бепарвої, ѓофилии худ. Барои бетарафї, бепарвоии 
худам дар нисбати ту... 

Барои марги ту ва барои гуноњњои худам гиря мезанам 
талх–талх, зор–зор, ай инсон!...  

 
ИЛМ 

 
Илми аз њама душвору мураккаб ва пурпечи дунё илми 

зистан аст, яъне дар миёни нобудаву нобуд шуданњо бутуну 
безиён мондан аст, солиму бардам будан аст ва зиндагиро 
идомаи дигар бахшида тавонистан аст. 

Илми аз њама душвор ва мураккаб ва пурпечи дунё илми 
зистан буду чунин мондааст. 

 
НАВЉЎ 

 
Одамї дар дунё њамеша чизњои нав ба нав меофарад ва ё 

офариданї мешавад. Яъне ба миён оварданї мешавад либо-
си нав, таоми нав, иморати тозатарњ, техникаи муљањњаз ва 
аќоиди нав ва навињои дигар. Навгонињо ба миён оварданї 
мешавад, то кўњану фартут ва љиѓдаву фарсуда будани дунё-
ро ва кўњану батакрор будани љинси одамиро рўпўш бинму-
да тавонад.  

Одами куњанбунёд нављўї мекунад, навпардозї мекунад 
дар дунёи куњани куњангашта. Чунин мекунад то фарсудаву 
љиѓдаву фартут будани дунё ва љинси одамиро фаромўш 
бисозад, ё тарзе биангорад, ки гўё њамааш нав шурўъ гар-
дида, балки бењтаринаш дар пеш бошад ва дар пеш истода… 

Кўњнагињои худаш ва дунёро ба сар гирифтан намехоњад 
одамї, ба њамаи ин тозагї ё навгонї кашидан ва њамаи онро 
нав ангоштан мехоњад. Чунин мехоњад одами куњанбунёди 
дунёи куњанасли куњанасл… 

Муњамад ЃОИБ 

  
ДУНЁИ ЌАФАСЇ 

  
Ноумедї орзуи деринаи аз ќафас озод шудану дар замин 

гардиш ва дар фазои кушод парвоз кардани кабкро барбод 
дод. Акнун мехост, ки ќисмати пешина такрор шавад. Аз нав 
ба тухм табдил ёбаду вуљуд доштани дунёи равшани ќафа-
смонандро надонад. Аммо, чї кунад ки роњи таќдир бебоз-
гашт аст. 

 Гармии мењри модар тухмро– ќафаси нахустинашро об ва 
мушкилоти ба олами њастї омаданашро осон кард. Меболид 
чўљаи бехабар аз озодии муваќќатї. Хоњарчааш њам бо имдоди 
модар аз мањбасча озод шуд. Модар шиками чўљањояшро сер 
карда, ба нарина ва модинааш дарси зиракиву парвоз омўхт. 
Онњо мустаќил шуда, вобаста ба ивазшавии фаслњо кўч ба-
станд ва аз љои сард ба љои гарм рафтанд. Дар нимаи роњ 
монеаи эљодкардаи инсони худбин ба сарашон бало овард. 
Љойњои нишасти пешинаро наёфта, аз болои дарёи пањн бар 
гузашта натавонистанд. Тепачањо дар зери оби дарёи дамбаста 
монда буданд. Модару хоњар ва њамљинсонаш аз беќудратї ба 
бањри нави нопайдоканор афтода, бенишон гардиданд. Ў худ-
ро бо љонканї ба рўи завраќе партофта, сари танњо монд. Ќа-
тори њамљинсон мемурд, бењтар буд. Завраќдорон сайди 
муфтро дида, аз шодї дар курта нагунљиданд. Онро ба хона 
оварда, муддате аз рўи њавову њавас обу дон дода, дигар 
ѓамашро нахўрданд. Кабк аз беэътибории онњо гоњ ранљи гуш-
нагї мекашиду гоњо азоби ташнагї. Соњибхоназан бепарвоии 
фарзандонашро дида, таќдири кабкро ба писархондаш њавола 
кард. Дар хонаи нав њоли мурѓак андак бењ шуд, вале ин њам ба 
муроди дилаш набуд. Шањд дар комаш зањр мегашт. Њар дона 
дар гулўяш тирро мемонд. Сањрои кушоди хушкро аз ќафаси 
пур аз дон авлотар медонист. Агар панљаи сахти ќафасшикан 
медошт, чўбчањо ва тахтаи ба он васлшударо шикаста, берун 
мебаромад ва аз бом ба бом, аз дарахт ба дарахт парида, худро 
дар љои чашмпаноњ мегирифт.  

 Панљаи ќафасшикан ки надошт, ночор аз пушти хоначаи 
саропо чашмакдори дар баландї љойгир, ба атроф нигоњ ме-
кард. Њар ќадами гузошта ва њар бори аз љо бардошта, ба чї 
кор машѓул будани хурду бузурги хонавода ва касони ба 
њавлї воридшавандаро медид. Дидани дидорњои шиносу 

ношинос ба ин мурѓаки беозор таъсири гуногун мекард ва 
њар хел ќанотак мезад. Ин маънии рамузфањмї ва аз њам-
дигар фарќ кардани неку бад буд. Аз ин миён соњибашро, ки 
чењраи гандумгун ва чашмони фурўнишаста дошт, дар сад 
намуди либос бехато мешинохт. Зеро соњибаш дар соати му-
айян обу донаш медод. Гоњо хўроки дўстдоштааш– мошу 
гиёњи шири харак ёфта меовард. Вобаста ба таѓйирёбии обу 
њаво ќафасашро ин сўву он сў бурда, аз таъсири офтоби 
сўзону кора сардии борон њифзаш мекард.  

 Кабк бо вуљуди њама сардию тангии ќафас ва мањрумї аз 
гардишу парвози озодона, аз дидани дидори соњиби наваш 
њаловат бурда, беќарор мегашт. Баробари пайдо шудани ў 
ба химчањо бисёртар нўл зада, мехост онњоро шиканад ва 
роње ёфта, ба китфи соњибаш нишинад. Гоњо бозикунон бо-
лотар љањида, сарашро ба шифти гунбазмонанди ќафас ме-
расонд ва ба ин васила садоќаташро изњор мекард.  

 Аслан соњибаш аз љањони мурѓпарварон фарсахњо дур 
буд, ба ин шуѓл на раѓбат дошту на фурсат. Њатто дар кадо-
мин гўшаи шањр љойгир будани бозори кабкону ќафа-
сфурўшонро намедонист. Фаррошзани идора он марди 
рањмдилро мурѓпарвар ва муќими олами берањмон кард. Ба 
ў кабкеро, ки аз беътибории фарзандонаш лоѓару бемадор 
гашта буд, таќдим намуд.  

 Гумон мекардї, ки умри ин мурѓак њамин дам ва ё чанд 
лањза пас ба охир мерасад. Агар бимирад, бори зоминї ба 
гардани ќабулкарда меафтад. Вале ѓубори хотири ихлосман-
де шудан аз бори зоминї њам гаронтар аст. Фаррошзан ба ў 
эњтирому эътиќоди махсус дошт, ўро аз љигарбандонаш кам 
намедонист.Њамчун сипосгузор пешнињоди он модари 
мењрубонро рад карда натавонист. 

 « Дар хона як ќафаси зебо дорам, хоњї меорам»,– гуфтани 
сардори хољагии коргоњ низ масъалаи ёфтану харидани ќафа-
сро аз байн бурд. Фикри поси намак соњиби кабкро водор 
кард, ки хўрдагириро раво надида, сухани бемантиќи сардори 
хољагиро дар хилвати худ шарњ дињад. «Ќафас тилої њам 
бошад, ќафас аст, њимоятгари љабру зулм аст, ифодагари бе-
рањмист, маънии аз озодї мањрум карданро дорад, њаргиз 
лоиќи ситоиш нест, зебо њам шуда наметавонад»... 

 Рўзи дигар бо дили нохоњам кабкро дар ќафас љо кард. 
Ќафас аз химчаи пўстканда ва тахтаи тунук устокорона 
сохта шуда буд. Андозаи сурохињояш њам якхела, љои кўтоњу 
дароз ё андак фарох надошт. Ќуттичањои обу донхўрї ва љои 

сар бароварданаш низ њаљман баробар ва ба њам монанд бу-
данд. 

 Дар умри нимасрааш бори нахуст барои аз озодї мањрум 
кардани мурѓаке даст зад. Илољи дигар надошт, дарди сар 
шуда буд ин мурѓак. Дар њавлии деворњои печонидаи атро-
фаш љо–љо сўрохдор, ки гурбањои гушна пайти муносиб ёф-
та, даробаро мекарданд, кабкро озод нигоњ доштан њељ мум-
кин набуд. Маљбур шуд, ки мурѓаки озодро ќафасї намояд.  

 То чашм ба њам зад, ки аз миён панљ сол гузашт. Дар ин 
муддат мурѓаки лоѓар љон гирифт, фарбењ шуд, овоз баро-
вард, вале аз шарбати озодї бањраманд нагашт. Фикри даво 
надоштани ин дарди љонгудоз соњибашро азоб медод. Медо-
нист, ки сабаби он њама некияш гуноњи дар ќафас нигоњ до-
штанро љуброн карда наметавонад. 

 Мехост кабкро аз ќафас озод карда, худро аз кашидани 
бори ташвиши бењуда рањонад. Бигузор мурѓакаш тўъмаи 
гурбае ё саге шавад, вале зоминї ба гардани ў наафтад. Боз 
дудила шуда, аз райаъш мегашт. Сабаби дар байни чорроњаи 
андешањои бесару нўк мондан дунёро дар шакли ќафас ди-
данаш буд. Байни замину осмон, ки дар оѓўшаш њамаро љо 
додааст, ќафаси бузургро мемонад. Дар чор унсури азал њам 
баробари нишонаи зиндагї асари маргро мебинад. Ба 
аќидаи ў инсон аз нияташ дар ин ќафас ва дар байни обу 
оташ ва боду хок афтода, аз дидани рўи осудагї мањрум ме-
гардад. Як умр роњаш аз ќафас ба ќафас аст. Аз ќафаси пуш-
ти падар ба батни модар, аз батн ба олами ќафасмонанд, аз 
он љо ба лањад, баъд ба ќиёмат, давоми роњашро намедонад, 
мусофире ки рўи озодиро намебинад.  

 Аслан, озодї шиор аст. Маќсади дар зери ин парчам ќадам 
задан пинњон кардани макру найрангњост ва пиёда намудани 
њадафњои судманди гурўњест. Инсон љои сарфи маблаѓњои бо 
њар роњ ба каф овардаашро наёфта, барои соњибї шудани ба 
дурўза наќшањои пешнињоди кирмакњои аз пушти шолї обхўр-
ро нишони башардўстї пиндошта, дастгирї менамояд. Беха-
бар аз он ки ин тоифа тањти унвонњои « Зўроварї», «Хушунати 
оилавї», «Эњтиёт аз микробњои таъсирбахш», «Барњам задани 
сатњи камбизоатї» ва дигар дарду балоњо барномањо тартиб 
дода, ба ин васила ќисми зиёди маблаѓњои сарпарастонро обу 
лой мекунанд. Ва парвои њал шудану нашудани масъалањи 
муњимтарини њаётро надоранд. 

 Мурѓаки бечораи бехабар аз ин рўсиёњињо боз аз ин 
тоифаи худхоњ озодї умедвор аст. Намедонад, ки худи инсон 

барои тасаллои дилаш умре бонги озодї зада, чизи набударо 
љустуљў мекунад. Дар сар ки хаёли ќафассозї дорад, аз ния-
таш меёбад. Агар маќсаду мароми љовидониаш ќафассозию 
домафканї набошад, чї хел аќлаш мерасад, ки дарандагони 
хашмгинро ром кунад ва љонварони азимљуссаро осонакак 
аз по афтонда, кушад. Барои ба љисми гови тезшох найзањо 
задану ќурбон кардан, матои сурхро ба кор мебарад. Аз 
пўсти баррачаи љингиламўи серўза телпак медўзад. Њатто 
шиками гўсфанди зиндаи бордорро чок карда, баррачаи ду-
нёнадидаашро пўст меканад ва барои пўшондани як сари 
хомхаёли худ ду љонварро бељон мекунад. Камон сохтан, дом 
гузоштан, рўи чоњи кандаро хаспўш кардан, обро лой карда, 
моњї гирифтан маќсади сайдафкании худи инсон аст,ки боз 
онро ба кори шайтон нисбат дода, худро мўсичаи бегуноњ 
мегирад. Хаёл мекунам, ки њама љонзоди олам макру 
найрангро аз одам омўхтааст. Агар одам шох медошт, ќиё-
матро дар њамин дунё барпо мекард.  

 Дар њаќиќат шакли дунё ба ќафаси бузург шабоњат дорад 
ва одам дар ин мањкама зиста, дар њамин љо мемирад. Барои 
њамќисмат пайдо кардан дом афкандаву ќафас сохта, ќасди 
таќдирашро аз дигар мављудот мегирад. «Алами Исоро аз 
Мўсо гирифтан хуб нест»–хулоса баровард соњиби рањмди-
лаш ва дар ќафас будани худашро кифоя шумурда, хост каб-
кро аз ќафас озод намояд. Вале ба ёдаш расид,ки кабки 
солњо дар ќафас бударо дарњол ба майдони кушод сар додан 
мумкин нест, болњояш мешикананд. Аввал парњояшро ќайчї 
зада, сабук кардан лозим, баъд…  

 Кабкро аз ќафас озод карда, ќанотњояшро ќайчї зад. Бо 
ин амал мурѓаки бечораро аз имтиёзи озодона парвоз кар-
дан мањрум намуд. Бо вуљуди ин кабк хушњол буд. Аз зинањо 
оњиста–оњиста фаромада, дар замини њавлии хокаш нарм 
хоклутак мерафт. Њангоми донадињї баробари мурѓон дави-
да, њаќќашро соњиб мешуд. Фаќат аз хурўси сурх метарсид.  

 Рўзњои аввал хурўс кабкро ба мокиёнњо наздик шудан 
намемонд. Ин корро шояд аз рашк мекард ва он бечораи дар 
ѓами озодиро аз бари њамќисматонаш дур меронд. Баргашта 
майдонро холї дида, аз кардааш пушаймон мешуд. Зеро аз 
хўрдани дон бебањра мемонд. Мањз њамин љињат маљбураш 
кард, ки дигар ба кабк кордор нашавад. Вале аз ин миён чї 
гузашт, намедонам, кабки унсгирифта якбора аз доираи 
мурѓон дур шуд. Танњоиро ихтиёр карда, аксар дар тањхо-
наю болохона маскан мегирифт. Соњибаш гоњо мурѓаки 

гумшудаашро аз сари девору лаби бому тори дарахтони њам-
сояњо пайдо мекард. 

 Рўзе њангоми дондињї кабкашро ба зудї наёфта, сахт аса-
бонї шуд. Њама љоро кофт. На пеши хона монду на паси хона, 
на љои худї монду на аз бегона. Ба њар сўе, ки нигоњаш афтод, 
фаќат мурѓони хонагї ва чанд майнаву мўсичаро дид. Баъд 
чизеро пай бурдагї барин, ба болохона, ба љои хўрдану хуфта-
ни устоњое, ки дар хонааш кор мекарданд, баромад. Тире-
зањоро баста дид. Кушода њам ки мебуданд, кабк њанўз ќудрати 
аз баландї ба поён париданро надошт. Агар ба зинањо поён 
мефаромад, бо ў рў ба рў мешуд. «Ба њељ куљо нарафтааст, дар 
њамин болохона пинњон аст»–аз дил гузаронд ва ќолину 
кўрпањоро тагурў кард. Оќибат кабкашро аз таги бастаи сабу-
ки гарминигоњдорї ёфт. Кошкї намеёфт. Њолашро намедиду 
намесўхт. Рўи по истода наметавонист кабк, як тарафи ба-
данаш шох шуда буд. Чашмакони мањзунаш базўр кушодаву 
пўшида мешуданд. Зери бори баста њам ки мемонд, бояд ба ин 
андоза бењол намешуд. Парњои хунолудашро њилол карда, аз 
таги ќаноти чапаш пораи сангчаи нўгтезро кашида гирифт. 
Баданаш аз зарбаи сахт сўрох гашта буд. «Ин кори устоњост. 
Кабкро њангоми дар рўи љойхоб гаштан ё ба дастархон по 
мондан ва ё ахлот кардан зада, барои ошкор нашудани сир ба 
зери баста пинњон намудаанд»,–хулоса баровард соњибаш. Аз 
парњои хуни њанўз лаълнабаста маълум буд, ки ин њолат чанд 
лањза пеш рух додааст. Устоњо њам навакак аз сари дастархон 
хеста буданд. 

 Охирин маротиба ба чашмакони ба андозаи пилишки сўзан 
кушодаи кабки миранда нигарист. Мурѓак гўё бо забони чаш-
мони пур аз нигоњи њасрат мегуфт: « Дар њар ќадами ин дунё 
дому ќафасе будааст. Дидаву дониста чаро маро дар ќафаси 
дигаре нигоњ доштї, барваќтар озодам мекардї, намешуд? Ча-
ро ба ќисматам зомин шудї? Интизорињои шабонаву рўзонаи 
маро бо чї љуброн мекунї »?.. 

 Баъди лањзае кабк чашмонашро тамоман пўшид, дигар 
баданаш намељунбид. Аз чашмони соњибаш ашки њасрат ме-
рехт. Ва бо нигоњи ашколуд аз пушти шишаи он баландї ме-
дид, ки дар сањни њавлї устои хиљолатманде хоки андоваро 
не, гўё хоки ќисмати худро мебехт… 

  
Њ АСРАТИ ДИДОР 

 
 Зимистони тўлонии онсола, ки мисли њокими шањди ко-

саи мансаб чашида мавќеашро бекашмакаш ба фасли бањор 

додан намехост, бисёр сарди сахттаъсир буд. Лашкари 
тундбоди муњофиз ќудрати худро нишон дода, сад дар сад 
дуруст будани маќоли «Наврўз, чил кунда бисўз»–ро тасдиќ 
мекард. Намедонист, ки дар як гўшаи фалак низ лашкари 
нерўманди нурњои офтоб њамчун љонибдор барои ба сари 
ќудрат омадани намояндаи фасли бањор наќшаи њуљум ме-
кашад ва мардумро аз вартаи ноумедї мерањонад. Воќеан, 
мардуми интизори бањори оламафрўз аз хирагии њавои бар-
фолуд ва хонанишинии худ безор шуда буданд. Рўз дар миён 
барфи майда ё лак–лакї меборид. Дар боѓњо ва дашту њомун 
аломати бедоршавии табиат ба чашм намерасид. Сафед-
пўшони ѓазабдор њанўз њам бедодї карда, имкон намедо-
данд, ки сабзпўшон њам аз гиребони худ сар бароранд. Идо-
ма ёфтани ин мубризаи сахт умеди њастии дењотиёни захира-
ашон камшударо то андозае барњам мезад. Аслан бисоти 
рўзгори содаи онњоро ду–се халта гандуму чанд дарза њезум 
ва андак хасу коњ ташкил медод. Аксар кањдону њезумхона 
њатто пари коњу чўби дандонковї надошт. Онњое ки дар 
мавсими дарав ба бепарвої, мушкилоти фасли сарморо сањл 
мепиндоштанд, акнун худро дар паси дари хонаи мардуми 
андак захирадор мегирифтанд. Гоњо хоњишашон иљро мешу-
ду гоњо не. Дорандагон њам аз пешомад метарсиданд. Зеро 
лашкари берањми сармо аз доираи итоат берун баромада, 
мехост ки њоли њамаро аз будаш бадтар бикунад. 

 Ёрони аз њама ноумедгашта илољи дигар наёфта, бо дили 
нохоњам роњи сањроро пеш мегирифтанд. Онњо хору хаси 
баргрехтаи аз бори барф хамхўрдаву шикастаро даравида, 
ба хона меоварданд ва то рўзи дигар аз банди мушкилоти 
њаёт мерастанд. Дар миёни хаскашон писараки тахминан 14 
солае низ буд, ки бо чењраи коњидааш аз дигар даравгарон 
фарќ мекард. Кабудии дастон ва дир–дир ларзиданаш аз 
љисми обутобнаёфта ва дасту бозуи пурзўр надоштанаш гу-
воњї медод. Бечора бе мадади дигарон дарзањоро ба маркаб 
бор карда наметавонист. Маркаб њам аз итоат сар печида, 
ѓамаш медод. Гоњо аз якбора давидану ногањон дар љо исто-
дан бораш чаппа мешуд ва гоњо аз бадхислатї сараш дар зе-
ри бори дарзањои партофтааш мемонд. Писарак мањз ба 
њамин сабаб тоќа ба сањро рафтанро хуш надошт, њатман 
хамроњ мекофт. Гоњо маљбур мешуд, ки тани танњо ба сањро 
биравад. Агар ба адир нарафта, мисли занбўри асал холї ба 
хона бармегашт, зери борону барфи таънаву маломат монда, 
субњи умедаш ба шоми њасрат табдил меёфт. Љабру зулме, ки 

дар хона медид, аз мушкилоти бори аз маркаб афтода ва 
њуљуми сармои ќањратун њам сангинтар буд. Писарак њанго-
ми танњо ба пушта рафтан дар њалќаи шўрандозони хаёл, ки 
дили касро аз зиндагї сард мекарданд, афтода, роњи аз ин 
варта рањиданро мељуст. Онњо ўро ба чоњи ноумедї тела до-
да, дар танњоии вањмовар аз боби дунёбезорї ќисса 
мегуфтанд. Баъди шунидани ќисса њатман аз дил мегуза-
ронд: «Чаро ба дунё омад? Оё аз зиндаљудоиву надидани рўи 
осудагї ба олам наомадан бењтар набуд? Чаро падару модар 
хотири ўро надида, зуд аз њамдигар људо шуданд? Кї са-
бабгори хати талоќ шуда бошад? Ва ба њамин маънї миз-
роби дигар суолњо ба тори асабаш нохун зада, гунгеро 
соњиби забони гўё мекарданд. 

 Таъсири дарду ѓами зиндагї ва љабру зулми солњои охир 
доираи андешањои писаракро торафт фарох мекард. Баъди 
рух додани њар вазъияти нохуб ё дашному таънае писарак 
худро ба ќаъри бањри андешањо зада, дурри маънии су-
ханњои пардапўшонаро љустуљў мекард ва аз ёфтањо хуло-
сањои мантиќан дуруст мебаровард. Он чї ки дар доираи 
фањмаш намегунљид, мисли бори гароне тори нозуки асбаш-
ро ба њолати ёзидан меовард. Вале аз бими тањдиди волидон 
љуръат намекард, ки хабари ин њолати зиндадаргўриро ба 
дигарон расонад. Агар мерасонд, асрори оилавї ошкор ва 
теъдоди бадбинонаш зиёд мешуд. Ноилољ домани сабрро 
гирифта, намегузошт, ки хомўшиаш оњанги фарёд бигирад 
ва мисли какб аз фарёди нољо бимирад. 

 Писарак фурсати холї надошт. Аз сањар то бегоњ чун-
буљўл мекард, њезум мешикаст, аз пушта хасу хор мекашонд, 
аз чашма об меовард, оѓилњоро мерўфт, ба чорпо ва муроѓон 
хўрок медод. Аз меъёр зиёд кор њам ки мекард, «ландањур»–
аш гуфта, номи аслиашро ќариб ба забон намегирифтанд. 
Танњо аз паси дарвоза ва пушти девори хона: «Нодир, њо 
Нодир» гуфтани њамсоягону хешовандони ба мењмонї омада 
ва фарёди баланди « биё ба мактаб равем, дер шуд»– и њам-
дарсонашро мешунид ва лањзае аз ном доштанаш ифтихор 
мекард. Лаќаби «ландањур»–ро њам падарандар ба ў дода 
буд. Он марди зиштрўй њатто дур шудани захираи хонаро ба 
тўл кашидани фасли сармо не, ба бепарвофалакии ў часпон-
да, дар њар нишасту хез гўшрас менамуд : « аз дасти ин 
шумќадами дарди сар ва ландањури исрофгар њама захира 
буд шуд. Коњу алафро аз меъёр зиёд дод. Ба мурѓон донро 
арзонї дошт, хонаи њезумро сўхт» ва дуо мекард, ки : «илоњї 

дасти ин «саховатманд» шиканад, хасеро аз љо бардошта 
натавонад ». Модар дар ин њолатњо аз ноилољї шикоятњои 
беасоси шавњари бадхашмашро тасдиќ мекард. Вале дар 
танњої худро барои бељуръатї, ки он аз тарси дубора бева 
гаштану бадном шудан сар мезад, маломат менамуд. Писа-
раки аз ин дарду алам бехабар дар симои модар бадбинашро 
медид ва дилаш аз одаму олам мемонд.  

 Дар пушти тирезаи хона барф меборид. Табиати тозакор 
барои доѓдор нашудан палосњои пештар партофтаашро аз нав 
љилпўш мекард. Дарахтон њам аз болои такпўши рангаш барфї 
боз пироњани сафед мепўшиданд. Шўшањои найзамонанди ла-
би бомњо низ аз њисоби чарби сафеди навпайдо, наёмдор 
мешуданд. Њавои берун сард буд, вале бадани писарак аз 
таъсири зарбаи суханњои сард ва бори таънаву маломат дар 
хонаи гарм њам меларзид. Тунбоди зимистони сабилмонда но-
лаи гургони пур аз хашму ѓазабро мемонд. Ба болои сармои 
сахт асари љанги шањрвандї зам шуда, бисёр оилањоро ба азо-
бу машаќќати сахти рўзгор ва камбизоатї гирифтор карда буд. 
Ањли хонадони онњо низ аз дарди камбаѓалї асабонию пургў 
шуда, бо либоси баданашон соз намегирифтанд. Дар чунин 
мавридњо падарандар пайкони кинаву нафраташро, ки њамсар 
тоби диданашро надошт, сўи Нодир меафканд. Модар сипару 
љавшани муњаббаташро вонамуд накарда, бо бањонаи анљоми 
коре ин сўву он сў рафта, дами роњи пайкони фиристодаи 
шавњари берањмашро мебаст. Вале дар хилват барои њушдор 
шудани фарзандаш таъкид мекард: «Наход падарат зинда 
бошаду ту дар хонаи падарандар рўз ба сар бубарї. Мардба-
чаи њаќиќї бори зиндагии худро бардошта, онро ба дўши ди-
гаре намеафканад…»  

 Нодир бозии зери ин пардаро њам нафањмида, ба наќши 
офаридаи модараш, ки дар кинааш осори мењру дар мењраш 
нишони кина дошт, бањо дода наметавонист. Намедонист, ки 
бо ин роњ он муштипар зањри дарду алами косаи дилашро ба 
љоми пур аз шарбати беѓамии шавњари худхоњаш мерезад. 

 Модар ќиссаи бо амакаш вохўрдани писарашро намедо-
нист ва гумон мекард, ки Нодир аз ќисмати гузашта бехабар 
аст. Аввалњо сирри ятим набудани Нодирро пинњон мекард 
ва аз боби кї ва чикора будани ќиблагоњи асосии писараш 
лаб намекушод. Мехост, ки Нодир падар доштанашро надо-
над. Вале дар ду соли охир, хусусан дар њамин фасли дарозу 
дилгири сармо лангари суханро дуртар партофта, номи 
шавњари аввалаашро озод ба забон мегирифт ва ишора ме-

кард, ки « Мардбачча бояд худаш роњи њаёти минбаъдаро 
биёбад. Њуќуќ дорад, ки мустаќил бишавад, агар падар до-
шта бошад, метавонад ба даргоњи падараш биравад…» 

 Писарак аввалњо сабаби ин таъќиду ишорањоро дар тан-
гдастї ва мушкилоти рўзгор медид, баъдтар нуктаи назараш 
дигар шуд. «Наход сабабгори њама бадбахтї ва пешомади 
нохуб танњо ятимаке бошад? Чаро модар пишаки фарзандо-
ни дигарашро пишт нагуфта, фаќат маро сарзаниш мекунад? 
Ё ки ќасди шавњари авваларо аз писари худ гирифтан ме-
хоњад? Ба гардани як писараки бехабар аз он рўзгор партоф-
тани бори њама гуноњ аз рўи инсофу адолат нест. Чї гузашт 
аз байнашон, надонад…» 

 Писарак баробари дидаи аќл кушодан худро дар њамин 
хона дид ва бори нахуст падар доштанашро дар роњи мактаб 
аз забони љавони хушсурате, ки худро амаки хурдияш муар-
рифї кард, шунид. Падарашро њамранги амакаш пиндошта, 
бо симои падарандар муќоиса кард. Гардани баланд, рўи 
сафеди омехтаи сурхї, мўйлабу абрўвони дудї, бинии рости 
беайб, чашмони рўшани обдор, гўшњои андозааш миёна ва 
мўйњои сиёњи андак љингиларангаш ўро аз дигарон фарќ ме-
кунанд. Вале нишонањои ин тасвиротро дар чењраи сиёњран-
гу гундимонанд ва чашмони бумии падарандараш пайдо 
карда натавонист. Бо гузашти солњо шояд њамин фарќият 
алами модарашро зиёд карда буд ва гумон мекардї, ки ў ќа-
сди шавњарашро аз писараш гирифтан мехоњад. Зеро писа-
раш каллаи кандаи падараш буд...  

 Барфњо њам об шуданд, нишонае аз њуљуми лашкари сар-
мои аз яхњо сипару найзадор њам намонд. Фасли бањор њокими 
мутлаќи ќаламрави диёр шуд. Офтоби саховатманд ба дили 
хок гармї бахшида, дашту њомунро сабзпўш кард. Насими 
накњатдор вазида, ба кас рўњу њаловат мебахшид. Баъди чор 
моњи даѓдаѓаи њокимї лашкари шикастхўрдаи сармо рў ба гу-
рез оварда, дар паси аѓбаи умр макон гирифта бошад њам, вале 
писарак њанўз чењраи офтоби мењри обкунандаи яхњои дилаш-
ро намедид ва аз доираи муњити сарди андешањои дерина бе-
рун баромада наметавонист. Шабњоро бо камхобї рўз мекард. 
Дар торикии хона, ки чароѓњоро барваќт хомўш мекарданд, 
ѓайри шамъакони дидагони ятимаке, ки рахшиданашонро ди-
гарон пай намебурданд, шабчароѓе вуљуд надошт. Писарак 
атрофи чандин масъалаи муњим, ки пањлўњои фардои њаёташро 
дар бар мегирифтанд, андеша карда, ба саволњои пайдошуда 
ба ќадри фањм посух мегардонд. Саволњои бељавоб њам кам 

набуданд. Дар ин миён хаёлан худро дар пањлўи падар ва ба 
сараш дасти навозишро медид. Падар ўро мошинсавор то 
назди донишгоњ бурда, аз пайи кор мерафт. Дар ў нишонаи 
фиребу найрангро надида, корњои бозорї ва сарфи маблаѓро 
ба ихтиёраш супурда буд. Бо вуљуди ин модарандар аз рашки 
зиёд дар дили кўдаконаш нисбат ба ин мењмони нохондаи ко-
милњуќуќ њисси бадбинї мепарвард. Писарак дар ин даргоњ 
низ ранг нагирифтани обашро эњсос карда, ба кадом дар зада-
ни сари сахташро намедонист. Вале љонибдории падар умеди 
бадбинонро барњам зада, љавлонгоњи боварию эътиќодро ба-
рояш васеътар мекард. Мањз њамин андешањои эътимодбахшу 
хулосањои бароварда ва ёфтани таъбирњои хобњои дида, ўро ба 
сари маќсади дидани дидори падар меовард. Оќибат раќами 
телефони кории ќиблагоњи њанўз надидаашро пайдо карда, аз 
телефони хонаи як рафиќи њамсолаш бо ангуштони ларзон 
раќам гирифт. Аз он сў садои ба овози амакаш монанд ба гўш 
расид. Фањмид, ки гўшакро падараш бардоштааст. Баъди са-
лом гуфт:– Агар пул ќарз гирифта ба шањр биёям, маро ќабул 
мекунї? 

 –Нашинохтам, худро шинос мекардед. 
 –Ман писаратон Нодир. 
 –Нодирљон? 
 –Бале! 
 –Нодирљонамро, шираи маѓзи устухонамро ба љону дил 

ќабул мекунам. Ќарз нагир, ба дарё рўи ниёз наовар, пуле, 
ки мефиристам, то бегоњ ба дастат мерасад. Тавонї, њар чї 
зудтар биё, љони падар, туро бетоќатона интизорам, зудтар 
биё, ки аз дидани дидори мубораки ту дили солњо ноосудаам 
ором бигирад. 

 –Меоям, додољон, пагоњ не, албатта пас фардо меоям… 
 Њолати падар чї гуна буд, инро Худо медонад, вале бори 

нахуст дар чашми писарак ашки шодї пайдо шуд. Илтифоту 
шунидани сухани нарм шўълаи мењре буд, ки дили солњо 
сардашро якбора гарм кард. 

 Ќарибињои говгуми њамон рўз, ки навакак азони намози 
шомро дода буданд, љавони ношиносе даричаи њавлиашонро 
кўфта, номи Нодирро ба забон гирифт. Писарак, ки дар пе-
ши дари кањдон буд, сабадро як сў гузошта, зуд ба истиќбо-
лаш шитофт. Хайрият, ки аз омадани он љавон касе хабар 
наёфт.  

 –Ба ман Нодири писари Наим лозим, мебахшед, шумо 
кї? 

 –Ман писари њамон касам. 
 –Падарат роњпулї фиристод, њамон амонатро овардам. 

Пас фардо туро интизор аст,– таъкид кард љавони ра-
музфањм ва вазъи њоли писаракро фањмидагї барин хайру-
хушкунон  

« фурсатам танг, имкони нишастан надорам» гуфт ва ба 
мошинаш нишаст. 

 Писарак баъди анљоми корњои боќимонда ба хилвате раф-
та, пулњояшро шумурд. Дар умраш ин ќадар маблаѓи бисёрро 
надида буд, љои пинњон карданашро намедонист. Пул ба 
роњкирову нав кардани сару либос ва барои ба ањли хонавода 
харидани масоили якмоњаи хўрданї ва пўшиданї мерасид. 
Њамрози боваринок надошт, ки ин сирро бигўяд, њатто аз мо-
дараш шубња мекард. Вале ќавл дод, ки пеш аз рафтан ба назди 
падар як ќисми маблаѓро ба модараш дода, дуо мегирад. 

 Пагоњии рўзи дигар писарак ба оѓил, ба назди модари 
говдўшаш рафта, баъди банди гўсоларо доштану фурсате 
гузаштан масъалаи ба назди падар рафтанро гузошт: « Ман 
ба назди падарам меравам, падарам пули бисёр фиристода-
аст»,– гуфт писарак ва як ќисми пулро ба модар дароз кард. 

 Модар бидони пур аз ширро як сў гузошта:– Пули туро 
чї мекунам, ба ман худат лозимї. Ман барои ту шуда умри 
ширинро барбод додам. Зањри дашному таънањо чашида, 
бори љабру ситам кашидам. Ба њаёти зиндадаргўрї тоб 
оварда, туро ба ягон ятимхона надодам. Як лањза бе ту буда 
наметавонам, зўри зиндагї намерасад, фаќат марг маро аз ту 
људо карда метавонад. Майлаш бурун аз дења, дар ягон љои 
хилват бо падарат вохўр, вале ба шањр марав, аз барам дур 
машав– њунгос зада гирист модар.  

 Дили писарак ба модар, ки дидаи њайрон шуда, гиря дар 
гулўяш дармонда буд ва дигар давоми мењрашро изњор кар-
да натавонист, сўхт ва баробараш гирист. Бовар кард, ки 
њама ишорањову таънањои модар аз рўи дил будааст, аз дасти 
рўзгори мушкил будааст. Дар як лањза љои њама љароњату 
доѓи деринаи писаракро пардаи мењр гирифт ва ятим будани 
худро фаромўш кард. Силаи дасти навозиш ва дубора шуни-
нидаи овози пасту њасратолуди модар «падарат ошиќи зорам 
шуд. Дили мани духтараки ба хондан рафтаро бехабар бур-
да, барои ба кўи васл расидан ба хонаи бобоят хостгор фи-
ристод. Баъди ду соли њаёти хуби хонадорї ва таваллуд шу-
дани ту дасти тўњмати кадомин нокасе ду гули ошиќи печон-
ро аз њам људо кард. Падарат аз устоди донишмандам, ки 

њамсоли бобоят буд, рашк бурда, хати талоќи мани бегу-
ноњро дод. Бобову бибият тори њастии мани беваро 
маљбуран ба пуди умри њамин марди дилтангу одамбезор 
пайвастанд. Худо рањматашон кунад, худашон гузаштанду 
зомини ќисмати ману ту гаштаанд. Натиљаи њамон пайванди 
номувофиќ буд, ки љои нарми нишасти бахти туро ин раѓзаи 
дурушти њаёт гирифт…» 

 Садои пайдарњами мошини пушти дарича модару писарро 
маљбур намуд, ки сўњбатро ќатъ карда, љониби кўча шитобанд. 
Писар пештар расида, дар назди мошин њамон љавони амона-
товардаро дид. Њолаташ парешону чењрааш коњида метофт. 
Модар њам баъди лањзае сарашро аз дарича берун кард. 

 –Хола, ман бояд Нодирљонро ба хонаи рањматии бобояш 
бубарам. Дар њамин вазъияти нотинљ, ѓами љони худро 
нахўрда, аз марказ як даста роњбарони бонуфузу воломаќом 
омадаанд. Имкони сабр кардану бафурља ба хок супоридани 
маитро надоранд, зуд баргашта рафтанианд. Мардбача бояд 
бо падари шањидгаштааш, ки ў умри азизашро дар роњи 
даъват барои њифзи марзу бум ва таъмини сулњу осудагї 
сарф кард, видо кунад.  

 –Њайфи Наимљони ѓўрамарг, ки фарзанди хоњони дидо-
рашро дубора ятим кард… 

 Ронанда Нодири бењушгаштаро аз замин бардошта, ба 
мошин шинонд ва худ ба паси чанбар нишаст. 

 – Як дам сабр бикун, додар, ман њам бояд ба видои бахти 
аввал биравам,– гуфт зан ва нолакунон барои пўшидани ли-
боси азої ба хона рафт…  

БАЊМАНЁР 

 
ДОНА ДАР ДАСТОС 

Сарво 

 

Касе ёд надошт, гузашта аз ин худи Мирак њам, ё шумораш-

ро гум карда буд, Сабза чанд бор бим дода буд, ки хонаро пу-

шти сар мекунад, бачањоро бо худ мебарад, дигар рўяшонро ба 

ў наменамояд. 

Ин дирўз буд, ки вай ба шикор баромада буд. Ќабл аз 

шикор се нахўд чакидаро дар пиёлаи чой љафида хўрда буд. 

Ду харгўш зада буд ва ба хона оварда буд. Рўи кати айвон 

нишаста буд, як харгўшро пўст канда, ба тоќчаи айвон гу-

зошта буд. Гурбае омада буд, ба ў пўзханд зада буд, 

харгўшро бардошта бурда буд. Харгўши дуввумро пўст кан-

да буд, пеши худ нињода буд, чашм ба рањи гурба дўхта буд, 

гурба њам бедиранг њозир шуда буд, пўзханд њам зада буд, 

Мирак хеле сари ќањр омада буд, харгўшро бардошта буд, ба 

калаи пишак афканда буд, гурба маслухро дар њаво доштаву 

раќскунон рафта буд. 

Чун Мирак «гурбаро доред!» гўён доду фиѓон бардошта буд, 

занаш њамоно расида, њол пурсида буд. Мирак ќиссаи гурбаро 

карда буд. Занак ба сари ў љеѓ кашида буд, ки аз хона берун на-

омадаї, аз гўри бобот харгўш овардаї?! Мирак њангу манг мон-

да буд, пас гурба чиро бурда буд? Аз ин рў чун имрўз аз хоб бе-

дор шуд, аз манзараи гирду пешаш зуд безор шуд: занаш дар 

бухорї мепухт ордбо, бачањо рўи љогањ хоб буданд чалипо, 

хурўси бељуфт паињам бонг мезаду бузи гурусна маоси беибо. 

Мирак дуздида занро нигарист, зан песонида ўро. 

Хурўси бељуфти тосагирифта, бузи гуруснаи шохзан, ба-

чањои барањнаи чалипо хобида, зани абрў гирењ задаву лабу 

лунљ туришида... На, Мирак тоби шикебидани ин њамаро 

надорад дар ин оз боз рўзи дароз! 

Аз хона берун омаду лаби љўй хамбид, њарому њалол ба 

сару рўй об кашид, баргашту љома пўшид, акнун дар фикри 

аз дарвоза берун шуданро дошт, ки занаш таркид. 

– Чумчаи охирини ордро ба дег андохтам! Агар боз ба 

хона чизе наорї, ё масту бангзада ої, биллоњи азим, дигар 

на рўи маро хоњї диду на рўи бачањоро! Мирак нимароњ ду-

дила монд, баргашту дар ваљоњати зан љигарсўз табе хонд. 

Занаш пеш њам бим медод, лек савганд намехўрд, пас алами 

дилаш бухсидааст. Чанд рањ вай ин бузро фурўхтанї шуд, 

занаш нагузошт, ки шир медињад, чанд рањ вай ин хурўсро 

куштанї шуд, занаш нагузошт, ки ду мурѓ ба орият аз Луда-

Палвон меорад, ин хурўс суд медињад, вай аз мурѓњо тухм 

мегирад... 

Чору ночор пеши Раиси Баста – Парвонаи Шопур мебояд 

рафту пешдод талаб кард. 

Аммо Парвонаи Шопур дар идора набуд, ба маркази 

ноњия рафта буд. 

Димоѓи Мирак аз ноомади кор ях баста буду вай дар 

фикри гарм кардани димоѓ афтода. 

Рафт паи суроѓи Пирак, ки шояд маблаѓи рўзи мабодояш 

њанўз буда бошад, бардоранду раванд дари маѓоза, як ши-

шаи яклитра май бихаранд, ягон гўшаи хилватро баргузи-

нанд, хурўси бељуфту бузи шохзану зани бадпилкро. боз 

дањњо ину онро як тин нарх гузошта, чорта дили беѓам биза-

нанд... 

Пирак дар хона буд, вале пайсаи рўзи мабодо набуд. Пи-

рак ба сари пайсаи рўзи мабодо об рехта буду занаш ба сари 

Пирак. Вай њам аламзада менишаст ва наздик ба таркидан 

буду ба ягон гўша ламидан. 

Њароина Пирак аз дидори Мирак шод шуд. 

Њар ду сар ба сар монданд, болу пари хаёли танграви 

худро кушоданд, дењро хона ба хонаву буна ба буна давр за-

данд, ки савобљўе биёбанд, то ба доди ин ду дармонда бира-

сад. Аммо савобљўе наёфтанд, магар ки Шањрон писари 

амаки Салмон. 

Аммо Шањрони Салмон ёѓї буд, мулаќќаб ба Абри Осї 

буд, бо ў май хўрдан ба зањр хўрдан мусовї буд. Аз бобои 

валию додои сахиаш бохабар мекард ва як пиёла майро ба 

як коса зањр баробар. Хўру мур! Чунонки аз хони бобову до-

дои ман то ту хўрданду мурданд... 

Атояшро бар лиќояш бахшиданд. 

Чора набуд, бечора њам набуданд, рафтанд дари маѓоза, 

ки хоњ нохоњ яке не яке аз ањли дард он љо сар мехалонад ва 

чору ночор онњоро ба «домёрї» мехонад. 

Фурўшанда марди бад набуд, гоњу ногоњ пасодаст медод. 

Вале пиринтсип дошт мардак, њамин ки ќарз аз бист рубл 

афзун мегашт, тормузњои њимматаш ба кор медаромаданд ва 

агар худро ба дарахти чанори назди маѓоза биёвезї њам чизе 

насия намедод. 

Ќарзи ин ду тан рўи раќами бисту яку бисту се, аввал аз 

Пираку дуввум аз Мирак мечархид, яъне буксават мекард, 

на пеш мерафту на ќафо ва њар ду монда буданд дар лажан-

зори бало. Њамин ки яке аз онњо дохили маѓоза мешуду ба 

салом дањон мекушод, фурўшанда ба љои «алейк» аз «дафта-

ри вом» раќамњои фурўзонро нишон медод. 

Аз ин рў омаданду вориди маѓоза нашуданду рўи хараки 

зери чанор нишастанд. 

Аввалин воќеи назаррас ин буд, ки мошини пўшида омад 

ва аз он Холдори Чилдурўѓ фаромад. Холдор ба аёдати хе-

шаш Бабраки Лўлї рафта буд. Фишанги муќової дар дасти 

Бабрак таркида буд ва ду чашмаш осеб дида буд. Бо Холдор 

Шераки Хол њам рафта буд, ки Бабрак таѓоияш буд, лек 

Шерак дар шањр монда буд. 

Бабрак човандози забардасти дара буд, Мирак њавохоњи 

хурофотии ў буд, аз ин рў аз љой љасту ба домани Холдор 

часпид ва бо овози ларзон пурсид: 

– Бабрак! Бабрак чї тур аст?! 

– Бад! – Холдор чунон «бад» гуфт, ки мў дар тани Мирак 

сих шуд. 

– Чї хел бад? Зањракаф накуну одам барин гап зан! 

– Чї гўям? – Холдор ба Пирак чашмак зад. – Чашмњо та-

лаф шудаанд, љарроњњо ду дидаро аз њадаќа кандаанд, чаш-

ми одамї дастрас надоштаанд, чашми бузро ба косаи чашм 

гузоштаанд. Бечора ба кўмочу маскаву панири мо бурда ни-

гоњ њам накард, њамин ки Шерак аз анбон торону ревочро 

берун кашид, чанг заду ба дањон бурд... Хўрокаш алафу 

љав... Њайронам, ки акнун чи љўрї бузкашї мекарда бошад... 

Мирак бемадор рўи харак нишасту њой-њой ба гиристан 

оѓозид. Холдор кўшид, ки ўро ба навъе аз шўхиаш огоњ со-

зад, ки ба маќсад нарасид. Даст афшонду дур шуд. 

Мирак нињоят ором гирифту бо умед аз Пирак пурсид: 

– Рост мегуфт? 

– Агар Холдор дурўѓ нагўяд, дониста бош, ки Холдорро 

дањон дўхтааст. 

Онњо боз ним соати дигар рўи харак нишаста буданд, лек 

аз ягон «ањли дард» нишон наёфта. 

Билохир, ки дар фикри бархостану паи рўзгори нобасо-

мони худ рафтан доштанд, бахт ба рўяшон хандид. 

Барзуи геолог аз кўњи Оњан фурў омада буд, то хорбори 

тињигаштаи анбори дастаашонро такмил дињад. Ба онњо са-

лом доду ба маѓоза даромад ва ду тўбраро аз хўрданиву 

нўшиданї анбошт, бо кўмаки Мирак Пирак онњоро ба тан-

буки зин аз чапу аз рост гузошт ва бо банде баст. Пасон 

лаљоми аспро аз сутуни айвонча бињишт, омодаи рафтан шуд 

ва бо њамин фармон ёфтан ин ду танро навишт. Аммо худо 

ба дилаш рањм андохт, ки нигоњи часпандаи ин ду талбанда-

ро ба худ афканда дид, лаљомро ба дасти Мирак доду боз 

дохили маѓоза шуд, бо як бутал араќ ва ќуттии консерви 

«Резамоњї» берун омад, онњоро ба дасти Мирак тапонду 

лаљомро аз дасти Пирак рањонд ва ба роњ афтод. 

Чун бомгўшаи оѓили колхоз дигар моли онњо набуд – чанд 

мўйсафеди замингир онро соњиб шуда буданд – ба мавзеи тоза 

хушкардаи худ, ба ангатзори лабобаи Кафкрўд рафтанд. 

Пиёла бо худ надоштанд, дар ин тангдастї шишаро 

гулўкаш карда, њаќќи њамдигарро хўрданї набуданд, бонкаи 

«Резамоњї»-ро бо чокуи Пирак боз карданд, резамоњињоро 

рўи барги азими карафс /куруш/ рехтанд, бонкаро дар оби 

рўд шустанд ва ба љои љом истифода бурданд. 

– Хўш, – ба гап оѓозид Мирак, – субњ табъам гирифта буд, 

њамин ки чашм аз хоб кушодам, занак ба ман чашм дамонда 

буд ва даѓдаѓа оѓозида буд, ки хонаандар пиёлае орд дар 

хамба неву чумчае рўѓан дар чова. Ман, ки аз таќозои замо-

на силитраро намаку калбузи бибї Марямро амак гуфтаам, 

њанўз ба он поя нарасидаам, ки бачањоям гурусна бихобанд. 



 123 

Меравам бегоњ – њоло марказ рафта – назди раиси Баста, 

њарчанд гови лагадзан аст, лек некшир низ њаст, шояд 

пешдод бидињад... 

– Ќурбон, биё аввал ин табукро, не хато кардам, ин та-

кукро биёошом, баъд аз раису аз раис, аз њар касе мехоњї 

њарф бизан! 

– Мон аввал диламро холї кунам! 

– Ана њамин чиз – ба «такуки» дасти Мирак ишора кард 

Пирак, – њам дилро холї мекунаду њам сарро! 

Мирак лабханде кард, резамоњие аз «хон» бардошт ва бон-

каро ба лаб бурд. 

– Гўр ба сари ин раиси Баста, агар корафтода шавад 

«Миракљон!» хитоб мекунад, агар њољат ба ў барї, даѓдаѓа 

меоѓозад: «бангї! Бангат тамом шуд? Ман соњиби ганљи 

Ќорун наям, бал моли мардумам, Мехоњї чї бигирї? 

Пешдод? Ман коњпораи туро дар коњдони колхоз шинохта-

ам. Агар пешдод мехоњї бирав пеши Пешдодиён! Ин љо кохи 

Каён не, идораи колхозчиён. Донистї? Ман аспамро дар та-

вилаи Пешдодиён набастаам, хўша аз порисаи партия чида-

ам. Ту њам бирав, бичин, баста! 

– Њарчї нагўї, дар гап шайтонро гўл мезанад, биё барои 

њавай бинўшем!.. 

– Барои вай мурдашўи дења Бобокўчак бинўшад! Ман ба-

рои Барзу барин љавонмардњо менўшам, агар онњо 

набошанд, дар пешонии наќб рўшної намебинї... 

– Чї, чиро намебинї? 

– Яъне «в конце тоннеля света невидать!» 

Њар ду дар Русия адои хидмати њарбї карда буданд, аз ин 

рў русиро каму беш балад. Бо завќ хандиданд. 

Баъди «такуки» дуюм чењраи њар ду шукуфо шуд. 

– Медонї девори чиниро барои чї сохтаанд? – суол кард 

Мирак аз Пирак. 

– Инро кўдак њам медонад. Барои он ки ќавмњои вањшиву 

нимавањшї мулкашонро натозанд. 

– Дидї, намедонї! Маро ки шабњои њушёрї хоб намебарад, 

– сари бисёр муаммоњои зиндагї андеша мекунам. Муаммои 

девори Чинро низ шикоидаам. 

– Хуб, бигў, ки барои чї сохтаанд? 

– Барои он ки чинињо ватанашонро пушти по зада нагуре-

занд! 

– А?! 

Ин љавоби Мирак чунон ногањонї буд, ки Пирак надо-

нист дигар чи бигўяд. 

– Ана, шўравињои мо низ аз чинињо омўхтаанд, гирдогир-

ди мо панљараи оњанї бардоштаанд, то мо гурехта ба 

мулкњои обод наравем. 

– Рост мегўї, њатто дар њамин дењаки исќотї бересмон ба-

стаанд. Бошпурт намедињанд, то ки сар ба ягон гўшаи обод 

бизаниву шиками худ ва бачањоятро сер кунї ва аз «дафтари 

воми» маѓоза бим набарї. 

Мирак тоќиро аз сар гирифту ба замин зад. 

– Рез оби њаётро! Агар њамин намебуд, ману ту кайњо дар 

ин мотамсаро маѓор мебастему мепўсидем бесадо. 

Шиша холї шуду кор аз тардимоѓї боло нарафт. 

Њар ду сар ба сар монданд, болу пари хаёли танграви 

худро кушоданд, дењро хона ба хонаву буна ба буна давр за-

данд, савобљўе наёфтанд, магар ки боз њамон Шањрон, писа-

ри амаки Салмон. 

Аммо Шањрони Салмон ёѓї буд, мулаќќаб ба Абри Осї 

буд, бо ў май хўрдан бо зањр хўрдан мусовї буд... 

Абрўи њар ду боз гирењ баста буд. 

Ногоњ чењраи яке шукуфо шуд. Ин чењраи Пирак буд, ки 

ба ёд овард, «оби њаёт» тамом шуда бошад њам, њанўз «дуди 

барот» боќист. Даст ба љайб бурд, анбончаи «пахолро» бе-

рун овард, оташ гиронд, бангро ба бонка рехт, ќуттиро рўи 

оташ гузошт ва аз соќњои миёнтињии карафс ду дудкаш бо 

чоќу бурид, яке ба Мирак доду дигар ба худ нигањ дошт. Њар 

ду дуди аз ќуттї барояндаро бо ин найчањо дарун кашида, 

«кайф љустанд». Билохир баъди панљ-њафт даќиќа кайфро 

ёфтанду рўи сабзањои соњил дароз кашида, ба олами орзуњои 

бебунёд фурў рафтанд. 

Ќариби бегоњ њар ду баланд аз љо шуданд, то пагоњ худо 

подшо гўён аз њам људо. 

Мирак ба роњи омадааш бо хаму чам бармегашт. Чун ба 

масљид расид, аз он чи дид, хело њам тарсид, чароки чун 

меомад ба идораи колхоз масљид дар дасти чап буд, њоло дар 

дасти рост бовиќор устувор истода буд. Мирак њангу манг 

атрофро нигарист то аз нафаре сабаб љўяд. 

– Њой, касе њаст?! – садо баланд кард вай. 

Манзили бобои Сангин дар канори масљид воќеъ буд. Вай 

аз оѓози бањор то поёни поиз дар кафаи айвони болохонааш 

мехобид. Нимхез шуд, поёнро нигарист, Мираки шира-

кайфро дид, бо лањни мулоиму лабханди намакин пурсид: 

– Чї шуда, оѓои пухолї, баъд аз кайфи пахолї? 

– Масљид, хуб дар ёд дорам, дар дасти чап буд, њоло аз 

рост намоз хондан доранд. Сабаб чист? 

Бобои Сангин ѓайри ихтиёр хандид. 

– Магар хабар надорї, ки масљид намози аср аз чап ба 

рост кўчид? – бобои Сангин зоњиран хеле љиддї буд, њарчанд 

дарун-дарун завќ мекард. 

– Чи љўрї кўчид?! – Мирак аз ин хабар ќариб буд њушёр 

шавад. 

– Мулло Бухоризода азоим хонду бар масљид дамид... 

– Худоё, тўба! Аз ин дењи исќотї њар чи зудтар мебояд по 

ба ягон гўшае кашид! 

Ва ў боз бо хаму чам ба роњ афтод. 

Ба манзил расид, зану бачањоро дар хона надид. Чун 

сандуќро дањонбозу баъзе чизу чорањоро бардошта дид, ба 

яќин донист, ки зан тањдидашро ба љо овардааст: ба хонаи 

модараш рафтааст. Пеши худ гуфт: «оњанро дар гармиаш 

мебояд кўбид!» Ва равон шуд ба хонаи хушдоман. 

Дари њотаро кўфту андарун рафт, занаш берун наомад, 

бачањо дар назар натофтанд, ин хушдоман буд, ки аз хона 

бадар омад, сартопои ўро бо нигоњи забунсоз барандоз кард 

ва бо нафрат, ба љониби Мирак туф андохт. Туф ду-се ќадам 

дуртар аз вай ба замин афтод. 

Мирак дањон боз карда чизе гуфтанї буд, ки дид туфи 

хушўяш дамидан дорад. 

Туф дамид-дамиду шакли муштро гирифт, боз мушти 

нарангушт аз байни ангушти ишора ва миёна гузаштаро. 

Мирак аз тарс гоме пас нињод, мушт ёзиду ба дањану би-

нии ў зарбе зад. Мирак чапагардон шуд ва њамоно сари по 

шуду гурезон. 

Хаш-хашзанон то суфаи айвон расид, рўи намадпора ни-

шасту њамоно дарвозаро бо чашм мепармосид, ки ана алъон 

он мушт андарун меояд. «Вай чї бало буд?!» Кам-камак ба 

худ омад. Шерак њам шуд, ки пеши худ андешид: «њељ гап не, 

чунон ки мулло Бухоризода мегўянд, «пои тањаммул ба до-

мани сабр мебояд кашид! Ду-се рўз мегузараду њам ба дили 

зан мезанаду њам ба дили хушдоман, чањор дањонро 

хўрондану чањор танро пўшондан кори сањле нест, ё зан мео-

яду ба ќисмати талхаш тан медињад, ё хушдоман меояду зора 

мекунад: «дар пеши поњот мурам, домодљон, ќавматро 

соњибї кун, ки миёнам шикаст!» 

Аммо њафтае гузашт, моње гузашт, на зан омад, ки бор 

кашад, на хушдоман, ки зор шавад. Мирак ночор монд ва 

њайати шукўњманд бо солорони барўманд барои оштї фири-

стод, лек њељ натиља надод... 

Чора љуз ин надид, ки лунгї даври камар бубандад, ба 

назди кампири Осуда равад ва худ сар хам кунаду зора, ки 

испанду хаси чоррањаву мўи ѓўлу косаи дарвешу оинаи лаб-

шикастаатро пеш ор, афсун куну фикру зикри зану хушдо-

манро дигаргун! Ба дарди танњоиву афтодањолии ман на оби 

њаёт мехўраду на дуди барот! 

Намози шом рафт, то ба чашми њамсоягону бомгўшиён 

наафтад. Худо кунаду афтад, расвои олам мешавад. 

Кампири Осуда ўро бо диќќат гўш кард, алами дилашро 

донист, бандчаи испанду хаси чоррањаву мўи ѓўлу косаи 

дарвешу оинаи лабшикастаро берун овард ва аз Мирак чор 

тор мўи занашро хостор шуд. 

Дархости кампири Осуда дар назари Мирак сањл тофт, 

чаро ки дар хонаи ў аз мўи занаш зиёдтар чизе набуд. Занаш 

хурофотї буд. Мўи шонаи сарашро намесўхту намепартофт, 

ба њар роѓу лоу чоки девору сутуни айвон метапонд. Аз ин 

рў кампиракро гуфт, ки панљ даќиќа сабур бошад, вай 

дартоз мераваду бармегардад. 

Аммо чизе ки вай «баъди панљ даќиќа меорам гуфта буд 

ба кампири Осуда дар ягон роѓу лоу чоки девору сутун 

набуд. Ангор зани бадгумонаш љодуеро пешбинї карда, 

онњоро як-як чида бо худ бурда буд. 

Миракро ѓам гирифту мотам. «О, ман мўи сари ўро дар 

ин беваќтї аз кучо меёбам? Баъд занак ба кї иљозат медињад, 

ки чанд тор мўи сарашро бикананд ё бибуранд?!» 

Коре муњолу малолу вубол буд, ки Мирак аз ољизиву за-

бунї омад рўи намадпораи суфаи айвон нишаст. Ин дам бу-

зи гуруснаи оѓил баос зад. Мирак осема сари по шуд. «Буз? 

Мўй? Чи фарќ дорад мўи бузи ман ё мўи зулфи зан! Кампири 

Осуда, ки тафриќа намедињад?» 

Мирак чокуро аз ѓилофи миёнаш берун кашиду ба сўи 

оѓил давид. 

 

* * * 

Мирак дар хонаи холї хоби роњат надошт, аз ин рў шабњо 

рўи суфаи айвон мехобид. Вале њоло ба хона кўч баста буд, 

ѓалаќаи дарро низ андохта буд, чароки имшаб кампири Осу-

да љоду мекард ва худо медонист, чї пеш меояд. 

Нимашаб дари хонаро сахт бо ќањру даѓдаѓа кўфтанд. 

Мирак њаросон аз хоб бедор шуд, гўш дод, дарро чунон ме-

заданд, ки ангор касе онро шикаста андарун омадан мехост. 

– А! – хитобид Мирак, – ба ин занак љодуи кампири Осуда 

чунон асар карда, ки вай пойлучу сарлуч тозон омадааст ва 

њоло чун девона дарро задан дорад! 

Мирак аз ѓояти лаззату шавќ њамон буд, ки бехуд шавад, 

парида аз љойхоб хест ва худро дар зум пеши дар гирифт, 

ѓалаќаро бардошт ва дарро боз кард. Дарро боз карду ду 

гом ба ќафо љаст. 

Пушти дар занро не бузро дид. 

Бузе ки чашмонаш девонавор барќ мезаданд. 
 



 128 

 
Мансури СУРУШ 

ПОЁНИ АФСОНА 
 

 Ёрун–ёрун,  
 Шумо аља6 ёрунед!  
 Ёр мебуравад.  
 Чибаш намегардунед? 

Аз халќ 
 
Толори интизории фурудгоњ пур аз одам буд ва орухонаи 

нороњатшударо мемонд. Дари калони шишагї ќариб, ки бе-
ист кушодаю пўшида мешуд ва якљоя бо навомадагон њавои 
хунуки барфолуд њам вориди бино мегашт. 

Мусофирон, гуселкунандагон ва пешвозгирандагон њама 
якдигарро танг карда болои хараку љомадону тугунчањо ме-
нишастанд, анбўњ шуда роњравњоро банд карда меистоданд. 
Дар назди бюрои ахбор мардуми зиёд навбат мепоид. Ша-
бонарўзи дуюм буд, ки ба сабаби бад будани њаво фу-
рудгоњро баста буданд. 

Ман аз паси тиреза навмедона ба майдони пурвусъат, ки 
барф пушида буд, менигаристам. Аз миёни барфу борон дар 
хати парвоз тарњи тайёрањо, ки парандагони аз хунукї шах-
шударо мемонистанд, аранг–аранг ба назар мерасид. Шамол 
нўлаи њазини дароз мекашид. 

Эњтимол бар асари ин холати яъсовар аз умќи хотироти ман 
манзараи дигаре рў мезанад ва ман бехабар аз худ хаёлан ба 
дуродур, ба дењае воќеъ дар доманаи кўњњои cap ба осмон ка-
шида, ки бачагиам он љо гузаштааст, парвоз мекунам. 

...Пагоњии рўзи зимистон ман аз овози гулдуросе, ки аз 
шафати бухории чўянии кунљи хона ба гўш мерасад, бедор 
мешавам. Чашм во мекунам ва мебинам, ки падарам дар 
баѓал њезум овардааст. Аз дањонаш њавл мебарояд, телпаку 
нимпўстинаш барфолуд, гўё нав аз осиё баргаштааст. 

Модарам алов мегиронад, тарошањо ќасару ќусуркунон 
месўзанд ва бухорї ѓуввоси кашишнок мебарорад. Хона зуд 
гарм мешавад. Њоло таътил, пас хољати шитобидан нест ва 
ман метавонам боз чанде дар љойгањи хоб бароњат бошам. 
Вале кунун хобидан ба дилам мезанад ва ман оњиста ба рўи 
њавлї мебароям. 

Шабона барфи зиёд боридааст ва сафедии атроф чашми 
касро мебарад. Замин, дарахтон, бому бомгушањо – њама дар 
зери барфи мулоими сафед. Касе барфи таги пойро шибба 
карда то дари оѓил пайрања кушодааст. Маълум: падарам ба 
гову гўсфандон хўрок додааст. Пайрањаи дигар тарафи кўча 
мебарад. Ња, Зўњро чун њарвакта аз шарраи таги дарвоза-
амон бо сатилњо об кашондааст. 

...Болои боми хонањо аз мўрињо ба осмон дуд мепечад. 
Ман ѓарќи ин манзараи дилфиреб лањзае дар остонаи хона 
таваќќуф мекунам. Ва мешунавам, ки касе дар болои бом 
љумбуљўл дорад. Сар боло карда мебинам, ки чї тавр пада-
рам бо бели пањни чўбин барфро гирифта. ба поён мепарто-
яд. Ба ў Зўњро кўмак мекунад. 

"Ќарс",– мебарояд ногањон овозе ва чизе гулдуросзанон 
ба замин меафтад. Бо њарос он тараф менигарам. Маълум 
мешавад, ки шохи зардолуи пири рўи њавлиамон бори гаро-
ни барфро бардошта натавониста афтидааст. Мебинам, ки 
Зўњро њам аз овози ногањонї як ќад парида, аз кор боз меи-
стад. Ду рухсорааш аз хунукї лолагун гардидаанд, аз хара-
катњои чобукона нафасаш тез шудааст. 

Зўњро ба ман амма мешавад ва њамроњи мо зиндагї меку-
над. Модаркалонам дами маргаш ба падарам таъкид карда 
буд: "агар хоњї, ки ман дар гўр осуда хобам, ўро бо номи нек 
бароварда, соњиби бахт кун". Зўњро аз ман нўњ сол калон аст 
ва њамин сол мактабро тамом кардааст. Забонам хељ наме-
гардад, ки ўро амма гўям ва ман, њарчанд борњо аз калонсо-
лон гап шунидаам, њангоми мурољиат факат номашро меги-
рам. Аммаам аз ин парвое надорад, ў ба ман мењрубонона 
муносибат мекунад, вале ин монеъ намешавад, ки ў гоње ба 
буни гарданам мушти обдоре њам фурорад. 

Њамин дам фикре ба сарам мезанад: ана ман њоло он њама 
алами худро хоњам гирифт. Дар камин нишаста, зуд дар да-
стам барфро кулўла мекунам ва нишон гирифта, ба тарафи 
Зўњро мепартоям. Зўњро ќад боло кард ва нигоњаш ба ман 
уфтод. Чашмони сиёњи ќатрониаш аз ќaњр барќ заданд, ла-
бонаш париданд. Барфкулўлаи дуюм рост ба чоки гиребо-
наш даромад. 

–Ўњ!– дод зад вай ва бо ангушт љониби ман тањдид кард. 
Фурсати мижазанї њам нашуда, ў тирвор бо нардбон аз бом 
поён шуда, аз думболи ман давид. Дастгирам кард ва ба за-

мин ѓелонд ва барфро ба сару рўям шакидан гирифт. Ман 
додгўён дасту по мезадам, худро рањо карданї мешудам, ва-
ле Зўњро факат механдид ва маро аз чангаш cap намедод. 
Бозии моро овози норизоёнаи модарам ќатъ гардонд. 

–Шўхї бас! Ин духтара бинанд, ба ќад расидаасту њоло 
њам рафтораш кўдакона. Бењтараш рафта кори хонаро кун. 

Зўњро маро cap дод ва сурх шуда, ба тарафи хона рафт. 
...Касе аз байни анбўњи одамон гузашта маро бо китфаш 

тела дод. Ман як ќад парида аз хаёлњои ширини давраи ба-
чагї ба худ омадам. Дар толор ѓалоѓула буд, мардум аз ин-
тизорї хаста шуда буданд. 

–Ба диќќати мусофирон',– аз овозбуро баланд шуд садои 
љарангосии гўянда.– Парвози тайёрањо аз сабаби бад шудани 
њаво то соати чањордањи ваќти мањаллї мавќуф гузошта ме-
шавад 

Ба соат нигаристам. Аќрабакњои он раќами дувоздањро 
нишон медоданд. "Эњ, намерасонам",– ѓамгинона аз дил гу-
заронидам тилгроми якљоя бо чеки њавопаймо дар кисаам 
бударо, ки чун санги гарон ба сари синаам фишор меовард, 
ба ёд оварда. 

Зўњро духтари хушандом, боњаё ва мењнатї буд. Одатан 
ин гуна духтарон ба балоѓат ки расиданд, дар хонаи падарї 
бисёр таваќќуф намекунанд. њамин ки ў мактабро тамом 
кард, хостгорон њам омадан гирифтанд, вале Зўњро гапи 
тўйро шунидан њам намехост ва хостгорон њамеша ду даст 
дар бинї баромада мерафтанд. 

–Чї ин кадар якравї мекарда бошад?– кифт дарњам ме-
кашид модарам.– Инаш ба вай маъќул не, ваяш маъќул не. 
Шояд фикр кунад, ки ба ў ягон шоњзодаи афсонавї 
хушдор мешавад. Бо ин њавою њавасат боз пирдухтар 
нашавї, Зўњро! 

Њар ваќт калимаи "шоњзода'–ро шунида, Зўњро оњиста ме-
хандид. Касе намедонист, ки дар дили ў чї гапњо мегузараду 
сабаби якравиаш чист. Гоњо ў ба абрўвонаш ўсма кашида, ба 
ман айёрона чашмакї мезад ва худро дар оина тамошо ме-
кард. Гоњо ў маро гўё намедид нигоњаш ба куљое дўхта 
мешуд ва аз њаяљони ќалби љавонаш дарак медод. Мурѓи 
хаёлњои ширинаш ўро ба куљоњо, ба кадомин мулку диёр ме-
бурд? Чи орзуе, афсонае дар дили ў ошён гузошта буд? Кист 
он шоњзодае, ки ў интизорї мекашад? 

Шарму њаёи духтарона ба Зўњро имкон намедоданд, ки 
дарди дилашро ба касе гўяд. Вале рўзе аз рўзњо ин сир барои 
њама ѓайричашмдошт ошкор шуд, ки сабабгораш ман будам. 

Фасли бањор наздик омада буд. Њоло дар ёдам нест, ки он 
рўз дар тањмон ман чї мекофтам. Вале њамин ки даст ба таги 
кўрпаи махмалин бурдам, њис кардам, ки ангуштонам ба як 
чизи шараќосї расиданд. Ќоѓазпечи на он ќадар калоне буд 
ва ваќте ки ман бо тањрики њисси кунљкобї онро кушодам, 
як даста мактуби бо тартиб чидашуда ба замин афтод. 

Ин дам як чизе љарангосзанон ба рўи фарш ѓелон шуд. 
Зуд хам шуда бардоштам. Он ангуштарини зебои мунаќќаш 
буд, ки нигини калони зумуррадї дошт. Ман пеши тиреза 
омада ангуштаринро дар рўшної доштам. Он якбора ду-
рахшида ба чанд ранг тобид. Худо донад, ки устояш ба ин 
мўъљизаи кўчак чи ќадар ќувва, њунар ва мењру муњаббати 
худро љой карда бошад. 

Мактубњо ба ёдам заданд. Ман зуд назди тањмон барга-
шта, яке аз онњоро гирифта ба хондан cap кардам 

"Азизи ман, Зўњро! Дар фироќи ту рўз дар назарам чун 
сол менамояд ва ангубин бароям ба мисоли зањр талх аст. 
Ман фаќат бо як фикру хаёл ба хоб меравам: Худоё, лањзае 
дидори Зўњроям боз кай фаро мерасад. 

Дирўз боз ба xoбам даромадї ва ман дастонатро ба да-
стам гирифта, дер ба чашмонат нигоњ мекардам. Чашмони 
ту ба сони осмон софу ба мисли бањор беќаъру зебоянд…" 

Э–ња! Њељ гумон намекардам, ки Зўњрои мо чунин чашмон 
доштааст. Вале он дам бароям ин чиз муњим набуд. Ман 
њарчи зудтар фањмидан мехостам, ки кист ў, ки дар фироќи 
аммаљони ман ин ќадар азобу љазоб мекашад, аммаљонам ба 
хобаш медарояд? 

Мактуб бо хати майдаи хоно дар њаљми чанд сањифаи 
дафтари мактабї иншо шуда буд. Ман мактубро батамом 
нахондам, балки сањифаи охирашро гардонда, ба љое ки ода-
тан номи муаллиф сабт мешавад, чашм дўхтам. Нор... 

Акнун ба ман њамааш рўз барин аён гашт. Шоњзодае, ки 
Зўњро ннтизорї дошт аз њељ афсона не, балки писари заргари 
њамдењаамон– Нор буд. Ў ба падараш дастёрї мекард ва бо 
вуљуди љавониаш мегуфтанд, ки панљ панљааш њунар аст. 
Асбоби ороише, ки ин косибони авлодї месохтанд, харидо-
ри зиёд дошт. Пас ангуштарине, ки аз байни мактубњо баро-

мад, мањсули дасти Нор аст. Вале худи ў ќариб ду сол меша-
вад, ки дар хизмати њарбист. 

Ман ангуштаринро ба киса андохтам ва мактубњоро ќаб-
за карда, зуд аз хона бадар шудам. Модарам дар деги калон 
барои љомашўї об гарм мекард. Хамин ваќт дарича таќќї 
карда Зўњро бо сатилњои пуроб ба њавлї даромад. 

Ќоѓазпечро дар дасти ман дида, ў њамаашро фањмид ва аз 
тарс дар љояш шах шуд. Вале аллакай дер шуда буд. 

–Зўњрои мо Тоњир дорад! Шунидед, Зўњро Тоњир дорад?!– 
фарёд мезадам ман, мактубро болои сарам партофта.–Ў Нор 
аст, Нор! 

Мактубњо чун кабўтарони сафед чархзанон оњиста ба рўи 
замин мефуромаданд. 

Акнун ман дарк мекунам, ки ин чї бешафќатие буд аз 
љониби ман. Вале он ваќт ин рафтор бароям як шўхии бача-
гонае буду бас. 

Сатилњо аз дасти Зўњро парида рафтанд ва гулдуросзанон 
ѓелон шуданд. Вале Зўхро гўё њељ љизро намедид. Вай ба да-
руни хавлї давида, сари по нишаст ва саросемавор мак-
тубњои титу парешонро љамъ кардан гирифт. 

–Ана гап дар куљо будааст. Ман хуни чигар шуда гашта-
ам, ки ин духтар чиба ин кадар якрањагї мекунад. Ў бошад, 
одамашро кайњо ёфта, бо вай гапро пазонда будаасту мо ин 
љо бехабар. Дилам мегуфт–а... 

Ин суханони сарди янга Зўњроро гўё мехкўб карданд, ў 
шармзадаю гунањкорона меистод ва мактубњоро ба банди 
дилаш пахш мекард. Яке аз он мактубњоро шамолак чанг 
зада гирифту бозингарона чархонид ва баъд рў–рўи њавлї 
пеш карда бурд. 

Бегоњ падарам аз ин воќеа огоњ шуда, аммаамро хашмо-
луд садо кард. Ў бошад дари хонаро аз дарун баста бо овози 
гиряолуд якзайл такрор мекард: "Кушед њам, ѓайри Нор ба 
касе намерасам". 

Не, падару модари ман ба Нор ягон хусумат надоштанд. 
Баръакс, хешигарї бо хонадони машњуру сарватманди зарга-
рон барои њар сокини дењаи мо обрў буд. Вале ваќте дони-
станд, ки Зўњро аз онхо рустї бо љавоне ошної кардааст ва 
онњо ќасди издивољ доранд, ин ба волидайнаш сахт расида буд. 

Баъди ин воќеа обу њавои хонаи мо чандин рўз тира буд. 
Падару модарам озурдахотир мегаштанд. Хандањои беѓаши 

Зўњро њам шунида намешуд. Ман худро гунањкор њис мекар-
дам. 

... Садои гўшкаркунандаи њуштак љараёни фикрњои маро 
ќатъ гардонд. Дар толор маѓал хеста буд, лекин ман њанўз 
њам банди хотироти хеш, чи воќеа шуданашро намедони-
стам. Ду милиса љавони барзангии ришаш расидаро, ки бад-
маст буданаш аниќ буд, пеш андохта мебурданд. Аз паси 
онњо кампири резапайкаре саросема ќадам мемонд ва дуои 
бад мекард: 

–Э, муттањаме! Ќариб њамёнамро дуздида барад. Шарм 
кун!.. 

Марди миёнсоли чарминапўши мўйлабї, ки дар шафати 
ман нишаста буд, анбони сафарии маро нишон дода гуфт: 

–Хушёр бошед, ки баѓољи шуморо њам ба яѓмо набаранд. 
Дар фурудгоњу вокзал ин сањл гап. 

–Ња.. Дуруст мегўед,– анбонамро наздиктар кашида па-
решонхотир љавоб додам ман. 

... Њамин ки Нор аз хизмати харбї баргашт, заргар 
дарњол ба назди падару модарам хостгор фиристод. Баъд аз 
адои расму русуми бобої дар хонаи мо тайёрї ба тўй оѓоз 
ёфт. Падарам бо ният як љавонаро баста монд ва ду бор ба 
шањр рафта бозорї кард. Модарам аз даруни сандуќ ма-
тоъњои пинњон кардаашро як–як бароварда, барои арўс кур-
та медўхт. 

Вале рўзи тўйро эњтимол аз њама беш ман интизорї ме-
кашидам. Ман борњо дар дењаамон тўю сурро дида будам ва 
акнун бо шавќ тасаввур мекардам, ки чи гуна ин маросими 
зебо ва куњан дар хонаи мо мегузарад, ду дилдодаро васл ме-
созад. 

Шаби тўй дар хонаи арўс, яъне дар хонаи мо байни хавлї 
гулхан меафрўзанд ва ёру љўрањои шањ дар гирди он да-
стафшон ѓазал мехонанду покўбон cap меандозанд. Баъд 
арўси чодирпўшро бароварда болои аспи ба зину љињоз са-
вор мекунанд. Мувофиќи оин падарам аз пеши арўс меши-
над ва дар мушояати иштирокчиёни тўй бо созу тараб њама-
гон ба хонаи шањ равон мешаванд. 

Ва инак он рўзи муборак фаро расид. Њама хурсанд, њама 
дар такопў. Падару модарам мењмононро пазирої намуда, 
муборакбодињои онњоро бо тамкини зоњирї ќабул мекунанд. 
Њама мамнун, њама розї, ба љуз як кас: Зўњро. 

Ў, чунонки арўсро мебояд, дар кунчи хона зери чодар 
нишаста, ашк мерезад. Чаро, њайрон шудам ман. Охир ў ба 
шахси хостааш, ба Нор мерасад... 

–Чаро нагиряд охир?– мењрубонона посух дод модарам.– 
Охир хонаи падарро аз ин баъд тарк мекунанд... Ќисмати мо 
занњо њамин. 

Инро гуфта, модарам оњ кашид. Зўњро пеши чашмони ў 
калон шуда буд ва модарам ўро мисли духтари худаш дўст 
медошт. 

Вале чї бояд кард, ки дар чунин рўзи хотирмон табъи 
Зўњро хуш шавад, дар лабонаш ханда гул кунад? 

Ногоњ фикре аз сарам гузашт: гиряи вай барои њамон ан-
гуштарин аст, ки ман дар байни кўрпањои тањмон ёфта бу-
дам. Ваќтро ѓанимат дониста чун бод ба даруни боѓ, сўй бу-
лути пире, ки ангуштаринро дар ковокии он пинњон карда 
будам, давидам... Онро ёфта, бо остинам чангашро пок 
намудам. Ангуштарї љило дод. 

Ноаён аз мењмонхона, ки он љо занњо базм ороста буданд, 
гузашта назди арўс омадам ва хомўшона дастамро дароз 
намудам. Дар кафи ман тўњфаи Норро дида, чашмони Зўњро 
аз хурсандї барќ заданд. Баъд ў сари маро ба сандуќи дилаш 
пахш карда бўсаборон кард, дар як ваќт њам механдиду њам 
мегирист. 

Њарчанд ман нигарони афрўхтани гулхани арўсї будам, 
вале иштирок дар маросими гусели арўс ба ман муяссар 
нагардид. Ман, ки аз тохту този рўзона хастаю лакот гашта 
будам, ноаён дар зери нимпўстини падарам, ки касе охиста 
ба болоям партофта буд, хобам бурдаасту лањзаи гусели 
Зўњроро надидам. 

– Хез, писарам! Об овардан лозим!– ин овози модарам 
аст, ки бо чењраи хастаю мањзун маро бедор мекунад. Атроф 
њама сокит, хомўш. Гўё на тўй буду на мењмону на созу су-
руд. "Эњ, дар хоб мондаам!"–худро коњиш кардам ман ва да-
вида аз хона берун баромадам. Дар миёни хавлї, он љо ки 
дишаб гулхан месўхту мардум гирдаш раќсу бозї мекарданд, 
фаќат як мушт хокистар монда буду бас. 

... Касе оњиста аз оринљам мекашад. Баргашта њамон мар-
ди чарминапўши мўйлабиро дидам. 

–Хањ, хунукиро бинед!– бо овози гирифта гуфт ў.– Хезед, 
як буфет рафта гарм шавем. 

Мўйлабї ба гулўяш њўппок зад.  
Ман cap љунбондам. 
–Не, наметавонам. Ба маросими дафн меравам.  
–Ба дафн?– хиљил шуд мард.– Набошад, узр...  
Бале, ман ба дафн равон будам. Дирўз шабона хабари 

љонсўз расид: аммаам фавтидааст. Њамоне ки ба амма 
гуфтанаш забонам намегашту фаќат номашро мегирифтам – 
Зўњро. Ман намехостам ба ин бовар кунам, тамоми њастиям 
муќобилият менамуд. Вале тилгроме, ки дар кисаам мехо-
бид, њама умедамро канда буд. Ва инак ман дар фурудгоњ 
нишастааму нигарони онам, ки кай њаво мекушояд. 

Бахти Нору Зўњро чун умри барќ кўтоњ будааст. Агарчи 
оѓози зиндагии якљояаашон бисёр ширин буд. Мегўянд, ки 
ба онњо чашм расид. Аљаб не, рост бошад ин гап. Зеро бахти 
онњо чун офтоби нимрўзї баланду пурнур буд ва ба чашми 
њама намоён. 

Пас аз тўй Зўњро дар ќадаш бача ёфт. Дар хонаи заргар 
хурсандии бепоён маъво гирифта буд. Нор аз пањлўи занаш 
ќадаме дур намешуд. Чунонки одатан бо занњои њомила рў 
медињад, Зўњро сарторик гардид, майлаш ба туршї зиёд буд. 
Аз хоњиши ў огоњї ёфта, Нор ба дарахти сершоху барги за-
рдолу баромад, то ки барои зани њомилааш ѓўpa чинад. Но-
гоњ шохе, ки ў дар рўи он истода буд, хам хўрд. Нор калавид 
ва барои нигоњ доштани мувозинат саросемавор пояшро ба 
шохи дигар монд. Вале пояш лаѓжиду ў якбора сарозер шуд. 
Аз зарби сахт сараш лати марговар хўрд ва худи њамон рўз 
вай дигар ба њуш наомада љон ба хаќ супурд. 

Зўњро аз фољиаи ногањонї дарун–дарун сўхта бистарї 
шуд. Вале боз як зарбаи дасти бешафќати ќисмат ўро ба 
пеш буд. Аз ѓаму ѓуссаи бекарона бошад, ки тифлаш мур-
да ба дунё омад. Баъд аз ин њодиса ў боз ба хонаи мо бар-
гашт. 

Вале ў дигар Зўњрои пештара набуд. Куљо шуданд он 
хандањои беѓаш, завќи љавонї, нигоњи пур аз умед? Ў зери 
бори гарони ѓам монда буд, гўё тори дилаш канда шуда буд 
Ва гўё ба охир расид он афсонае, ки аз дили ў нумўъ карда 
буд. Ў соатњои дароз нигоњи чашмони хомўшшудаашро ба 
як нуќтаи номаълум дўхта, ѓарќи андешањои ѓамангези худ 
мешуд. Ў ба мурѓе монанд буд, ки пару болашро дар айни 
парвоз шикастаанд. 

Ў дигар бора шавњар накард. 
Ба дафн расида натавонистам. Як бел хок ба гўри аммаам 

таќдир накард. Вакте ки ба дења омадам, мардум аз гўристон 
баргашта дуои фотиња мекарданд. Одами бисёре буд, мисли 
њамон ваќте ки Зўњроро савори аспи сафед гирифта бурданд. 
Кї медонист он ваќт ки ў, дере нагузашта, вопас мегардад. 
Вале акнун њама медонанд, ки ў дигар вопас намеояд. Аз он 
љое ки Зўњрои нокомро савори аспи чўбин бурданд, роњи 
бозгашт нест. 

Касе аз хешовандон маро як сў хонда бо мањзунї гуфт: 
–Рањматї пеш аз вафоташ хохиш намуд, ки ин чизро ба ту 

дињем. 
Ман ба дасти дарозшуда нигаристам ва ... ангуштаринро 

дидам. Оре, хамон ангуштарине буд, ки писари ошиќи зар-
гар – Нор барои Зўњрои нозанинаш сохта буд ва ман онро 
ёфта, сирри онњоро фош карда будам. 

Ашки шашќатор беихтиёр аз чашмонам равон шуд. 

Равшани ЁРМУЊАММАД 

 
ШАФАЌИ СУБЊ 

 
Ба назараш чандест, ки кораш пеш намерафт. Субњ ба 

коргоњаш меомаду ними шаб ба хона бармегашт. Баъзан дар 
рўи кати нимдоште, ки матои фарсудаи рўи он доѓ гирифта 
буд, мехобид. Њама чиз дар ин коргањ парешону бетартиб ба 
назар мерасид: ќуттии рангњо, мўќаламњо, сангу чўбу 
лавњањо … Ќариб љои помонї намеёфтед. Ў рангњоро бо њам 
меомехт, бо мўќалам рўи коѓази ѓафсе доѓњо мегузошт, то 
бифањмад аз ин амалаш чї ранги тозае њосил шудааст. 
Рўзњое буданд, ки ў соатњо рўи курсии чорпояи чўбин мени-
шасту тамоку мекашид. Чароѓи рўи мизи ў он љоеро, ки 
рангњоро бо њам меомехт, равшан мекард. Дар пешгоњи хона 
лавњаи калоне меистод, ки рўяш бо карбоси сафеде пўшида 
буд. Рассом Зарроб њар субњ ин карбосро аз рўи лавња меги-
рифт. Ду чароѓи муќобилашро фурўзон мекард. Худ ба 
аќиби утоќ мегузашту ба расм аз њар нуќта менигарист. 

Ин расми нотамом ранљи зањмати дањсолаи Зарроб буд. Ў 
њарчанд мекўшид, ки онро зудтар ба итмом бирасонад, аммо 
наметавонист. Дар он, ба назараш, ким – чї намерасид. Ана, 
ў њамин ким – чиро љустуљў мекард. Шабњо бехобї мекашид, 
рўзњо рў – рўи хона ќадам мезад. Аз нобарории кораш асабї 
мешуд, тамоку мекашид, ќањваи талх менўшид. 

… Аз дур ќуллањои кўњ намоёнанд. Онњо сап – сафед. Дар 
фазо абрњо мегарданд. Абрњо сафедтоб, порча – порча. Аз 
самти Ғарб абри сиёње њаракат дорад. Раъду барќ медурах-
шад. Гўё он ба камари кўње бархўрдааст, ки аз чанд љое ша-
рорањо бархестаанд. Дар домани кўњњо рамањо мечаранд, ки 
борони мањине ба сари онњо мерезад. Чўпон ба осмон мени-
гарад. Ў аз омадани абри сиёњ дар ташвиш аст. Дар самти 
дасти рости лавња водии зарнигоре тасвир ёфтааст, ки мар-
дум машѓули коранд. Талу теппањо, дењањо, дарахтони пиру 
љавон, љўйборњо, роњњо … Мошинњо дар њаракатанд. Дар 
пеш: майдони пахта, занон, духтарон, тифлон машѓули 
чидани он. Дар сари майдон зане тасвир ёфтааст, ки домани 
пур аз «тиллои сафед» дорад. Сараш ба рўймоле баста, 
чењрааш равшан нест. 

Аз паси майдонњои пахта талњо намоёнанд, ки аз болои 
онњо хати њавоии ќавии барќ мегузарад. Дар каноре одамон 
ба сохтани корхонае машѓуланд. Аз заводе дуди сиёњ ба фазо 
мепечад… 

– Офтоб нест! – худ ба худ такрор кард рассом. – Офтоб 
дар кадом нуќтаи осмон бояд љой гирад. Дар шарќ, дар ѓарб 
ё байни осмон. Офтоб зери абрњои сиёњ мондааст. На! Агар 
хуршед зери абрњо бимонад, он гањ ба рўи кўњу талњо соя 
мефарояд.  

Ў намехост он чизе ки дидааст, он чизе ки дар тасаввури ў 
ѓунљидааст, он чизе ки вуљуди ў – Зарробро ба љўш оварда-
аст, таѓйир дињад. Ў зиндагиро васф мекард. Барои ў њар 
лавњаи табиат вуљуди зинда буд. Инсон хушбахттарин офа-
ридаи Парвардигор, ки зебоињо ва накўињоро њис мекунаду 
дар оѓўши табиат умр ба сар мебарад. Зарроб мехост бигўяд: 
Эй одамон, сар бардоред ба осмони нилгун, ба хуршеди то-
бон,ба ќуллањои сап – сафеди кўњњо бингаред, хуни бадани 
шумо, рўњи шумо ба онњо пайваста аст. Агар ин Фалак, ин 
Замин набудї, онгоњ шумо њам набудед. Бингаред ба чор та-
рафи хеш… 

Дари коргоњи рассом таќ–таќ шуд. Зарроб ба дили но-
хоњам ба паси дар рафт.  

– Кист? – пурсид ў. 
– Ман, Дилбанд! – шунида шуд садои занонае аз паси дар. 
Зарроб худ ба худ ѓур – ѓур карда гуфт: 
– Сабр кун, калидро ёбам, мекушоям.  
Ў танбалона аз паси дар байни хона омад. Рўи расми ка-

шидаашро пўшонд. Сонї аз байни коѓазпорањо калидро ги-
рифта ба сўи дар рафт. Онро кушод. Зани бисту панљ – сисо-
лае вориди коргањ шуд. 

– Ин љо торик – ку? Чароѓ надоред? 
Зарроб чароѓи барќии даромадгоњи хонаро равшан кард. 
– Ана, ин кори дигар. Телефонатон кор намекунад? – пур-

сид Дилбанд. 
– Не, – гуфт Зарроб, – кор накарданаш бењтар. 
Дилбанд њис кард, ки табъи Зарроб хуш несту парешон-

хотир аст. Пурсу пос ва саволу љавобро давом надода, хо-
мўшона ба назди мизи кори рассом рафт. Зарроб аз рўи кур-
сие коѓазњоро гирифта, барои нишасти мењмон љой тайёр 
карда гуфт: 

– Бинишин, љонам, чї шуд, ки ба ин љо омадї? 
Дилбанд табассуми малење карда, мўи сурхчатоби зебоя-

шро, ки ба пеши рўяш фаромада буд, бо як ишваи дилрабое 
ба ќафо партофт ва рўи курсї нишаст. 

– Шуморо чанд ваќт боз надидаам. Ба Иттифоќи рассо-
мон кам меоед. Дар маљлисњо ва намоишњои асарњо ширкат 
намекунед. Ба хонаатон чанд бор занг задам, мегўянд, ки дар 
коргањашон. Телефони ин љо љавоб надод, хестаму омадам. 

– Хуб кардед. 
Зарроб рў ба рўи Дилбанд нишаст. Ба чењраи зебои ў бо-

диќќат нигарист. Ин чењра њамеша ба дили ў гармї меовард. 
Сўњбати Дилбанд љозибае дошт, ки Зарробро ба худ мека-
шид. Дар муќобили ў рассоми кордида ќариб њама чизро 
фаромўш мекард. Дар дил меандешид: оё сурати зебои 
Дилбандро кашида метавонад? Инсон бо самимияташ, бо 
мењрубонияш, бо эњсоси гармаш зебост. Мо, рассомон, мета-
вонем тавассути рангњо инсонро оро бидињем, вале самими-
яту эњсоси онро инъикос кардан мушкил аст. 

 Зарроб даст ба риши нотарошидааш бурда, худро каме 
нороњат њис кард. Сонї аз Дилбанд пурсид: 

– Љонам, корњои худат чї навъ аст? 
– Бад гўям, бад не, хуб гўям, хуб не. 
– Њамаамон њамин њолро дорем. Замона дигар шуд. Мо 

њам дигар гаштем. 
– Не, – гуфт Дилбанд, – ман ба ин розї нестам. Замона 

дигар шуд. Мо њамон њастем, њамон. 
– Замона бо ту насозад, ту бо замона бисоз. – гуфтаанд. – 

Аммо ман наметавонам бо ин замона бисозам. Бо замоне ки 
ќадри асари маро намедонад, бо замоне ки равшан нест чї 
мекунаду чї мехоњад. 

– Ман ба фикри шумо розиям. Аммо рассомон њамеша 
њаќиќатро тасвир мекарданд. Мо, чизеро ки дар табиат ва љомеа 
мављуд аст, тавассути рамзи бадеї ба мардум пешкаш мекунем. 
Мо наметавонем, ки аз њељ чиз њар чиз созем, дурўѓ гўем. 

– Њељ кас маро маљбур накардааст, ки њаќиќатро бар-
дурўѓ инъикос кунам. Аз дурўѓ гуфтан, хомўш будан бењтар 
аст, – Зарроб аз љояш хест. 

– Як пиёла ќањва тайёр кунам. Ин бањсњо поён надоранд. 
– Зарур нест, устод. Ман барои як маслињат ба њузури 

шумо омадам. 

– Худам њам аз сањар боз ќањва нанўшидаам.  
Зарроб аз љояш хеста ба сўи матбах рафт. Чашми 

Дилбанд ба маљаллае бархўрд, ки он дар рўи курсичае ва-
раќњояш кушода меистод. Дар байни маљалла асари А. Н. 
Иванов «Зуњури Исо ба мардум» ранга ва хеле хушсифат ба 
табъ расида буд. Дилбанд маљалларо вараќ заду сонї бо-
диќќат ба расм нигарист. Расм ба ў аз айёми донишљўияш 
шинос буд. Муаллимон дар хусуси он соатњо њикоятњо карда 
буданд. Баъдтар Дилбанд дањњо маќолаю рисола дар хусуси 
он мутолиа њам кард. Вале њар гоње ки ба он менигарист, боз 
маънии наверо дармеёфт. Ин маротиба дамидани субњ – ша-
фаќи офтоб ва сапедадам диќќати ўро ба худ кашид. Аз паси 
кўњ нури сурхчае ба сафедї омехта, водии васееро равшан 
мекунад. Тобиши ин нур ба рўи ќањрамонњои асар гуногун 
афтодааст. Баъзе нуќтањо ториканд, баъзе чењрањо норав-
шан. На њама ба истиќболи пайѓамбари Худо Исои Масењ 
хестаанд. Иддае аз онњо ба сўи ў наменигаранд.  

Зарроб аз матбах баргашт. Дилбанд маљалларо ба рўи 
миз гузошта гуфт: 

– Сабру тоќат лозим. 
– Сабру тоќат аз ин зиёд намешавад. 
– Ман сабру тоќати кори эљодиро дар назар дорам, – гуфт 

Дилбанд. 
– Кори эљодї зањмат металабад. Ана, дидед, зањмати 

бистсолаи рассом, – ў ба сўи маљалла ишора кард. – Ќалби 
њар бинандаи закиро тасхир мекунад. Ман бинандаи закї 
гуфтам, на бинанда. Санъатро касе мефањмад, ки ба он сар-
фањм меравад. Вагарна њамаи мо дар оѓўши њамин табиатем. 
Дар табиат нозебї нест, њама чиз дар љои худ ва мавриди худ 
зебост. Аммо ин зебоиро на њамеша дарк мекунем, на њар кас 
мефањмад. Одамоне њастанд, ки на ба осмон менигаранд, на 
ба зери пойи худ. 

– Санъат барои њама нест. 
– На, мо барои њама зањмат мекашем. Бояд њама асари 

моро бинаду фањмад. Вале ба ин ноил шудан мушкил аст. 
– Мо боз ба бањс дохил шудем, – гуфт Дилбанд, – Бањсњои 

мо беохиранд. 
– Барои мову шумо фаќат њамин бањсњо мондаанд. Дигар 

њама чизро рабудаанд. Ваќте ба ќадри санъат намерасанд, 
санъаткор дилозурда мешавад. Истеъдод ва илњомаш мему-

рад. Бетабъон ба майдони санъат медароянд. Бозори онњо 
гарм мешавад. Љомеаро бо асарњои сусти худ фиреб дода, ба 
роњи каљ мебаранд. 

– Дур намераванд, – гуфт Дилбанд. 
– Бале, дур намераванд, аммо мову шуморо мекушанд. 
– Не, устод, моро кушта наметавонанд. Мо аз он мемур-

дагињо нестем. 
Дилбанд аз љояш хест. Либоси танаш шинам ва ќоматаш 

зебо буд. Зарроб ба ў бодиќќат нигариста гуфт: 
– Ба њаяљон омадед? 
– На, аз њаяљони ман чї суд. Шумо шинед, ман худам 

ќањва тайёр мекунам. 
– Не, не.., – гуфт Зарроб, аз љояш хеста. 
– Ман матбахи шуморо аз шумо дида хубтар медонам. 

Ташвиш нашавед. 
Пас аз лањзае Дилбанд дар ду истакон ќањваи сиёњ тайёр 

карда овард. Бўи хуши ќањва ба димоѓ зад. Табъи Зарроб 
хуштар шуд. 

– Устод, – гуфт Дилбанд, – ман барои як маслињат ба 
њузури Шумо омадаам… 

– Хуш, хуш… 
– Дар як љо коре њаст, – бо эњтиёт гуфт Дилбанд, – гўё аз 

шунидани ин хабар Зарроб ба хашм меояду истакони ќањва 
аз дасташ меафтад. – вале зањмати бисёр мехоњад. 

– Чї кор? 
– Як биноро ороиш додан лозим. Шумо роњбарї кунед. 

Корро мо иљро мекунем.  
– Яъне кињо? 
– Шогирдони худатон. Бе шумо намешавад. 
– Шумо мехоњед, ки аз њамин кунљи узлат маро берун ба-

роред? Маишатамро бењтар кунед. Чї биное будааст? 
– Хонаи як шахс. Думанзила, дањ – дувоздањ њуљра дорад. 

Мехоњад тавре ороиш дињем, ки дар шањр ягона бошад. 
– Ман наметавонам. Ваќт надорам. Корњои нотамомам 

бисёранд. 
– Мо шуморо зањмат намедињем. Роњбарї мекунед. 
– Наметавонам, маро азоб надињед. Корњои нотамомам 

бисёр аст… 
Онњо хайру хуш карданд. 
 



 142 

 
* * * 

Ташрифи Дилбанд Зарробро гўё аз њолати карахтие, ки 
намедонист чї коре кунаду рўи чї матлабе биандешад, бе-
дор кард. Ў чодарро аз рўи расми нотамомаш гирифт. 

 «Тољикистони хушбахт» ном гузошта буд ба ин асараш. 
Аммо зиндагї таѓйир ёфт. Чењрањо дигар шуданд. Рангњо 
пажмурда ба назар мерасанд. Майдони пахта чарогоњи 
говњо шудааст. Дар домани кўњњо ба љои рамаи гўсфандон 
танкњо мегарданд. Њамаро бояд аз сари нав сохт, њамаро бо-
яд аз нав кашид. 

 – Тољикистони бадбахти ман, – аз дил гузаронд ў. – Бо ту 
чї карданд? Ба љои ин лолањо, ки дар майдонњои ту руста-
анд, ман бояд ќатрањои хун бикашам. Ба ќалби ту, ба ќалби 
њассос ва нозукат корд заданд. Туро хостанд кушанд. 
Љароњатњо шифо меёбанд.., – ѓур – ѓур кард худ ба худ Зар-
роб.  

Ў «Дарахти тут» ном асаре дошт. Дар он тути пире тасвир 
ёфта буд, ки њар сол шохањояшро барои парвариши кирми 
пила мебуриданд. Вале тут боз њам ба умеди зиндагї навда 
мекард. Навдањояш дар амалу баргњояш сабз…  

 Дари коргоњ таќ–таќ шуд. Зарроб рўи расми нотамомаш-
ро напўшонда, ѓур–ѓуркунон сўи дар рафт. 

 – Кист? 
 – Ман. 
 Овоз ба назараш шинос намуд. Дарро кушод. Ба коргањ 

дўсти деринааш Ёрманд даромад. Онњо гарму љўшон вохўр-
данд. 

 – Ња, ба ту чї шуд? Ба мисли муш аз хона берун намеба-
рої? 

 – Дар берун дон набошад, ба умеди чї бароям? 
 Донро кофтукоб мекунанд, дон аз осмон дар пеши пои 

кас намеафтад. 
 Онњо ба мобайни хона омаданд. 
 Чашми Ёрманд ба асари нави Зарроб бархўрд. 
 – Эњ, офарин, ана мењнат, ана зањмат. Ман аз ин корат 

хабар надоштам. 
 – Ин кори нав нест, – гуфт Зарроб, – соли 1989 сар карда 

будам. Он ваќт дар ин сарзамин СССР њукмрон буд. Бояд 
дар пештоќи Кохи намоишњои комёбињои хољагии халќи 

Тољикистон гузошта мешуд. Асар тамом нашуда, замона ди-
гар гашт. Касе аз ману асар суроѓе намекунад. 

 Ёрманд ба назди расм рафта, ба тамошои он машѓул 
шуд. 

 Тољикистони хушбахти ман. Ќуллањои кўњњо 
барфпўшанд. Доманаи онњо сабзу хуррам. Рамањо бепарво 
мечаранд. Чўпоне бо ташвиш ба сўи осмон менигарад. Дар 
самти Ғарб абрњои сиёњ дар њаракатанд. Раъду барќ меду-
рахшад… Занон пахта мечинанд. 

 – Ин расм кай тамом мешавад? – пурсид Ёрманд. 
 – Тамом шудани он ба кї лозим? – оње кашида гуфт Зар-

роб. 
 – Чї хел? – бо оњанги тааљљуб пурсид Ёрманд. 
 – Оё њамин асар ба касе лозим аст? 
 – Бале. Чаро ин тавр савол медињї? Ин як асари кўчак 

нест. Роман аст, ки дар маљмўъ њаёти Тољикистонро инъикос 
мекунад. 

 – Бале, инъикос мекунад. Оё он сохтмоне, ки ман каши-
даам, њоло вуљуд дорад? Оё он дуди сиёње, ки аз новдони За-
вод ба осмон мепечад, фазои беѓубори дашту даманро тира 
мекунад, њоло њаст? Он рамаи гўсфандон, он чўпон, он 
роњњо, он нињолњо ва ѓайра ва ѓайра. Ман бояд ба љои ин 
гўсфандон танку тўпњоро бикашам. Ба љои ин биноњои обод 
хонањои бесоњиб ва сўхтаро. Ин занонро аз майдони бе-
соњиби пахта берун кунам. Дар лаби ин љўйњо ба љои нав-
нињолон бачањои пойлучу сарлуч бикашам. 

 Ёрманд љиддї ба чењраи Зарроб нигарист, нигоњаш 
чунон тез буд, ки бар ќалби Зарроб кора кард. Зарроб аз Ёр-
манд рў гардонд. 

 – Ту сињату саломат њастї, ба ту чї шуд? – гуфт ба Зар-
роб. 

 Зарроб љавоб надод. 
 – Мон ин гапњоро. Ман ба ту бист сол пеш гуфта будам: 

истеъдод дорию њунари зистан не. Чї, ин бадбахтињо ба сари 
як ту омад? Њамаамон аз сар гузарондем. Яке бештар, дигаре 
камтар. Шукр кун. Коргоњат дар љояш, ќаламу ќоѓазат дар 
пешат. 

 Зарроб ба нуќтаи номаълуме нигариста, њарфе намезад. 
Худ ба худ мекўшид, ки ѓазабашро пинњон кунад. 

 Ёрманд гуфт: 
 – Ману ту бояд њељ чизро насозем, он чї њаст, њамонро 

тасвир кунем. 
 Зарроб хомўш буд. Ў њамеша мекўшид, ки зиндагиро та-

вассути образњои бадеї тасвир кунад. Пеши назараш каш-
макашњое, ки ба сари асараш Калтут омада буд, љилва кард. 
Ў хоста буд, ки муборизаро барои њаёт, барои њастї нишон 
дињад. Ба сари ў чї гуноњњоеро назаданд. Мунаќќиде хеста 
гуфт: «Ин асар муќобили кирмакпарварї аст. Ба пешрафти 
иќтисодиёти мамлакат зарба мезанад» Дигаре мегуфт: «Дар 
ин расм чизе намебинам. Манзараи хушку холї. Зебої нест. 
Образњо такрор…» Сеюмї мегуфт: «Зиндагии сотсиалистиро 
дар замоне, ки коммунизм месозем, ин тавр нишон додан ба 
осиёби душманони љомеаи мо об рехтан аст. Яъне, ки 
зиндагї нав шурўъ мешавад, мо онро сар мезанем. Аз нигоњи 
сиёсї ин асар зараровар мебошад…» 

 – Ња, чї шуд? Шах шуда мондї, – ба Зарроб нигариста 
гуфт Ёрманд. 

 – Насиби ман њамеша лату кўб будааст. 
 – Чї хел лату кўб? – пурсид Ёрманд. 
 – Ё ман љомеаро намефањмам, ё љомеа маро намефањмад. 
 – Агар љомеа туро намефањмид ва ту љомеаро наме-

фањмидї, ба ин дараља намерасидї. Ном дорї, унвон дорї, 
яке аз бењтарин рассомони љумњурї ба њисоб меравї. Боз чї 
мехоњї? 

 – Ман мехоњам, ки халќам хушбахт бошад. Саодатман-
дии онро тасвир кунам, аммо атроф пур аз фољиа. 

 – Фољиаро тасвир кун, то онро бинему ба муќобилаш 
мубориза барем. 

 – Тани танњо! 
 – Чаро тани танњо? Танњо касе ба љое намерасад. 
 – Халќ бояд бедор бошад. 
 – Халќро кї бедор мекунад? – пурсид Ёрманд, – кї? Ману 

ту! Боз аз кї менолем? Њамин дузду ќотил, авбошу 
нашъаманд, коргурезу фиребгар, гадою дарвешро кї тарбия 
кардааст? Ману ту барин равшанфикрони тољик. Ману ту 
хушбахт будем, ана хушбахтиямон равшан шуд. Зоњиран да-
рахти мо сарсабз буд, вале аз дохил пўсида. Ваќте парда аз 
рўй афтод, њама ошкор шуд. 

 Зарроб ба назди расм рафт. Пардаро ба рўи он кашид. 
Ёрманд њис кард, ки ин бањс ба Зарроб нафорид. Ба он хо-
тима дода, ба рўи курсї нишаст. Онњо ором шуданд. Пас аз 
чанде Ёрманд баромада рафт. 

 Зарроб хештанро нороњат њис кард. Ташрифи Дилбанду 
Ёрманд ба ў хушї наоварданд. Зарроб паси мизи кориаш 
нишаст. Чароѓи саримизиро хомўш кард. Бо ду даст сараш-
ро дошта, ба андеша фурў рафт. 

 Наход ў аз зиндагии имрўза аќиб монда бошад? Ин гуна 
њолатњо ба бисёр рассомони машњур рух додаанд. Дигар шу-
дани сиёсат, ё сохти иљтимої онњоро аз майдони санъат бе-
рун партофтааст. Чаро рассомон дигар асарњои бузурги 
динї намеофаранд? Чаро мо наметавонем љараёни бузургеро 
дар санъат ба вуљуд орем? Чаро дар остонаи ќарни бисту 
якум њаќиќатро пинњон медорем? Чаро? Тољикистони хуш-
бахти ман! – Зарроб аз љояш хеста, ба назди мусавварааш 
рафт. Парда аз рўи он боз кард. Ў мехост асаре офарад, ки 
тамоми комёбињои Тољикистон дар он инъикос ёфта бошад. 
Кишвари зебои мо, кишвари кўњсор, кишвари водињояш 
зарнисор, мардумаш зањматкашро тасвир кунад… 

 Зарроб ба назди љевоне рафт, ки мусавварањои хомакии 
ин асараш он љо буданд. Онњоро аз назар гузаронд. Бале дар 
нусхаи аввал офтоб нав аз паси ќуллањои кўњсор баромада 
буд. Нурњои он гўё ба сари ин диёр – Тољикистон зарњал ме-
пошид. Њаёт пас аз гузаштани шаби торик аз сари нав шурўъ 
шуда буд. Њама, гўё Тўфони Нўњ фурў нишаста бошад, хур-
сандї мекарданд. Касе дар андешаи он набуд, ки ин Офтоби 
саховатбахш дар Чархи фалак давр мезанад. Ин Замини саб-
зу хуррам дар тўли бисту чор соат барои сокинонаш шабу 
рўз меорад. Бо њамин андеша Зарроб дамидани субњро 
таѓйир дод. Абрњои сиёњро кашид, ки аз омадани хатаре 
одамонро огоњ месозанд. Аммо хатар чунон зуд омад, ки ху-
ди Зарроб њам интизораш набуд. Акнун ў сари он меанде-
шид, ки ин њодисаи мудњишро чї гуна дар ин асар инъикос 
кунад. Мусавварањои хомакиашро як сў гузошту рў – рўи 
хона ќадам зад. Акнун ў дар хусуси асари нотамомаш не, дар 
бораи воќеањои солњои 1992 фикр мекард. Дар њама љо беса-
ру сомонї, касе ба доди касе намерасад. Њар кас зўр мезанад, 
ки худашро ќањрамон нишон дода, дигареро ѓорат кунад. 
Мурдањо гўр накарда, зиндањо дар ѓами љони худ… На об 

њасту на алав, пиру кўдак дар љустуљўи як буридаи нон. Дар 
хонаи худат барои моли њалоли худат ба ќатл мерасї. Худоё, 
чї бадбахтие ба сари бандагон овардї, чї сириште дар 
вуљуди онњост? 

 Зарроб метавонад, ки дар фазо каргасњои шумро тасвир 
кунад, дар пеш дарахтеро, ки шохањояш хушк шудаанду 
љамљамаи њафтодсолаи инсонро ба хотир меорад. 

 Ваќте ин мавзўъ ба хотираш зад, Зарроб дар љояш лар-
зид. Ба назараш чунин намуд, ки љамљамаи бељон ба сўяш 
меояду ба њоли ў механдад. 

 – Худоё, – гуфт ў худ ба худ, – дањшат аст ин, дањшат! 
 Ў худро рўи кати фарсудае, ки дар канори утоќ меистод, 

партофт. 
 

* * * 
 Ваќте ба худ омад, њаво торик шуда буд, хонаро танњо 

чароѓи саримизї равшан мекард. Зарроб хеста ба назди мизи 
кораш омад. Чашмаш ба њамон маљаллае афтод, ки расми 
«Зуњури Исо ба мардум» чоп шуда буд. Иддае аз одамон ба 
сўи пайѓамбар менигаранд, ќисме аз ў рў тофтаанд, ё тарс 
доранд, ки бингаранд, љозибаи пайѓамбар онњоро ба худ ме-
кашад. Оё инњо њамон одамоне нестанд, ки аз пайѓамбар Исо 
рў тофта, сипас ба таълимоти Муњаммади Расулулоллоњ га-
равидаанд. Агар њама уммати Исои Масењ мешуданд, чї 
мешуд? Ба назараш савол бе мантиќ намуд. Оё њама метаво-
нанд уммати як пайѓамбар бошанд? Оё як пайѓамбар мета-
вонад њамаро ба таълимоти худ фаро гирад? Њамаи мардум 
бандаи Худоянд. Иродаи њама ба дасти як пайѓамбар нест. 
Њамаи халќњоро ба пеш ё ќафо Парвардигори олам мебарад. 
Чаро рассом њамаи онњоеро, ки рў ба љониби пайѓамбар 
нанињодаанд, дар либоси мусулмонон кашидааст? Оё он ваќт 
мусулмонї буд? 

Зарроб худ ба худ ларзид. Эњсоси шубња ва нобоварие дар 
вуљуди хеш дид. Чаро ў дар хусуси расми «Зуњури Исо ба 
мардум» фикр мекунад? Чаро ин расм дар рўи мизи кори 
ўст? Ин расм ба кори имрўзааш, ба ин шўру шарри даврон 
чї иртиботе дорад? Ё ў мехост љилои рангњоро аз ин рассом 
биомўзад? Шафаќи субњ њама љоро равшан кардааст. Ғуборе 
аз рўи замин пароканда мешавад… 

Ана, њамин шафаќ ба асари ман намерасад. Оё ман мета-

вонам, ки дамидани онро дар саросари Тољикистон тасвир 
кунам? Оё субњ дамидааст, мо торикиро тарк гуфтаем? 

Ў ба расми кашидааш бо диќќат нигарист. Ња, Зарроб то 
имрўз ба хулосае наомадааст, ки офтобро дар самои кишва-
раш тасвир кунад. Бале, њама чиз ба дамидани субњ иртибот 
дорад. «Тољикистони хушбахти ман», ба сари ќуллањои 
сафедат шафаќи субњро мебинам, пардаи хираи шаб аз рўи 
водињоят бардошта мешавад, чењраи хандони занонро меби-
нем, ки дар майдонњоят кор мекунанд! 

«Худоё, – гуфт худ ба худ Зарроб, – оё ман манам. Чаро 
ин фикрњо ба сарам меоянд? Чаро ман дамидани субњро 
надидаам, чаро одамон аз ман пештар аз хоб хестаанд? Ё 
ман хоб мебинам? Ин њама тањаввулот шабањ аст, ки маро аз 
чор тараф мефишорад». 

Ў бовар надошт, ки аз хоб хестааст. Мўќаламро ба даст 
гирифту ба назди расм рафт, то эњсос кунад, ки аз олами 
авњом бурун омада, дар рўи фарши хонаи хеш ќадам мемо-
над. Дамидани шафаќи субњро кашид, ки сурхчатоб буду 
сиёњии шабро фурў мебурд, чењраи дашту даман ва одамон-
ро равшан мекард… 

 
Соли 2001 

Аброр ЗОЊИР  

 
СЎХТОР 

 
Нисфирўзї ѓалоѓулаву фарёди имдодхоњона, гиряву ше-

вани занона хўроки мардуми дењро зањр кард. Њама луќма 
дар дањон ба сўи овоз давиданд. Табаќњои таом рўи дастар-
хони бефотиња њайрон монд. 

– «Об бизан?!» 
– «Зинаро мон!» 
– «Пожарникда» телефон кунед!» 
– «Ту Њомид чаќонї, бизан хез, хонаи раис, телефон до-

рад», – гуфт бобои Хол. 
 Њомид сўи хонаи раис давид, ки канори дења воќеъ шуда 

буду сол то сол њудуди он аз њисоби замини колхоз, ки аз 
марзи њаёти ў оѓоз меёфт, вусъату пањно пайдо мекард. 
Панљарањои найзадори њаёта чун лашкари Темурланг за-
минњои колхозро ќадамзанон ба тасарруфи худ медаровард. 
Њомиди бечора, дар сари телефон чун талабаи духон наме-
донист љињати даъвати сўхторхомўшкунандагон ќадом 
раќамро чинад. Сар мехориду шарм медошт, ки пурсад. 
Ѓалоѓула нерў пайдо мекард. Зану мард, пиру барно атрофи 
хонаро печонда, ба сари оташ об мепошиданду хок. 

 Бобои Ќурбон, «бале» мегуфту бо тамоми овоз љавонон-
ро ба мубориза даъват мекард. 

– Дар хоки потон садќа, тоќат кунед, лаба таги дандон 
карда, як зўри дигар бизанед! 

 Кампири Баргї дояи собиќадори дења, бо остинњои дарози 
чочалагирияш рўяшро паноњ карда, дарун – дарун механдид. 
Кампири маст гуноњашро дар он лањзаи пуртањлуќа пардапўш 
мекард. Аммо китфонаш мељунбид. Чашмони айёраш медурах-
шиданд. Мушхандаи ўро сухани бобои Ќурбон сабаб шуда буд, 
ки дар даъвати љавонон баён кард. Кампир гапро чап бурд. 

 Момаи Савлат, миёни чангашро ба зўр ба такяи асо дода, 
дами дарвоза баромад. Наими набераашро дастгир карда, 
рафтан намемонд. Наим саги воњимазадавори силтав зада, 
ба тамошогоњ шитофтан мехост. Аммо кампир бо њама 
заифии зоњирї њанўз боќувват буд. 

– Куљо меравї? 

– Тамошо… 
– Нарав, мон бисўзад. Дар ќудратат љонам. Парвардигор, 

дар шаб оташ надодед, ки хокистараш ба бод мехест. Бобои 
ин дар бачагиаш хориам дода буд. Оњи дил карда будам. Ху-
до, дер њам бошад касеро бе љазо намемонад. 

– Момаи љон, мон ки биравам. Боз фардо нагўянд диду 
наёмад? 

– Мон, бигўянд. Нарав! 
– Сатила биёр! – овоз рўшан кард Нўъмон. Њама ба рўи ў 

бо њайрат нигаристанд. Њатто девонаи Љамолро тааљљуб зад. 
 Нўъмон дар њаќи Саттори љабрдида кай гапи хуб мезад. 

Дасту гиребонгирии онњо афсонаи замон шуда буд. Нўъмон 
якуним сол сабаќ гирифта баромад. Аммо дар ин ќазия 
сањми Нўъмон кам набуд. «Чї дањонат воз истодаї? Ова 
биёр..» Ба писараш Ќамар чашмакї зад. Чашмакии ўро касе 
надид ба љуз ман. Ќамар ду сатил об овард. Аз хонаашон 
Нўъмон обро ба љои њанўз оташ нагирифта пошид. 

– Ба рўи оташ назадї? – эрод гирифт Ќобил. 
– Оташ ба сари об намедавад, атрофро безарар кардан 

даркор, – гуфт Нўъмон. 
 Аммо оташ ба љои обзадаи ў доман пањн кард, гўё об не, 

рўѓан пошида бошад. «Худо ин рўза ба сари душмани одам 
наорад», лоф мезад Нўъмон. 

– Душман дар чунин рўз набояд номардї кунад, – мегуфт 
ба мардуми њайрон бобои Хол ишора ба Нўъмон карда. 

– Љавонмард ана њамин хел мешавад, – гуфт бобои Ќур-
бон. 

– Дилаш оина будааст, – гуфт Ќаландари бўчка. 
– Ёд доред дастугиребоншона? – пурсид Убайди шофир. 
– Чї хел ёд надорам? Ин хел корњо фаромўш намешавад, 

– гуфт Ќаландари бўчка, ки оби овардаи љавононро аз да-
сташон гирифта, болои оташ мепошид. 

 Рўзи мурофиа байни Нўъмону Судя чунин саволу љавоб 
шуда буд, ки он дар бањру бар достон шуд. 

– Чаро ба сари ў мушт бардоштї? 
– Њаќорати ќабењ кард. 
– Ба суд мурољиат мекардї? 
– Худро дошта натавонистам. 
– Оча њаќорат кард? 
– Кошки оча њаќорат мекард. 

– Хоњар њаќорат кард? 
– Агар хоњар мегуфт, мўям хам намехўрд. 
– Чї гуфт? 
– Зан гуфт… 
– Барои њамин задї? 
– Ба номус даст зад, чї хел назанам? 
Саттор аз фољиаи ба сараш омада, ба худ меларзид. 
 Хурду калони дења ба ў дасти мадад мерасониданд. Њат-

то душмани раќами якаш Нўъмон бо писараш Ќамар ба сари 
оташ «об» мезаданду «об» мезаданд». «Гуноњ – гуноњи худам 
будааст, акнун фањмидам», – ба худ мегуфт Саттор. Пеши 
пош зону мезанам. Хоки пояшро мебўсам… 

– О, дар хоки потон садќа, љунбед, як зўри дигар, – мегуфт 
бобои Ќурбон, ба љавонњои ба обу араќ тар. 

– Њомид куљо гум шуд? – суол кард Хол. 
– Телфонкунї рафта буд, – гуфт Ќурбон. 
– Баъде ки њама сўхт, «пажарник» ба кї даркор? – гуфт 

Ќаландари бўчка. 
– Бе «заключении пажарник» намешавад, – гуфт бобои 

Ќурбон. 
– Баъде ки њама сўхт «заключении» онњо ба кї даркор? 
– «Госстрах бе заключени» пул намедињад. 
– Ваќти њамин гап аст? – ба мусоњибон дандон тез кард 

бобои Ќурбон, баъди он ки аз љои обзадаи Нўъмон оташ 
аланга зад. «Ин чї бало буд? Об занї оташ мехезад-е?» 

– Иќболаш, ки гашт, об бензин мешавад, – гуфт Нўъмон. 
Ва ба писараш Ќамар сатилњои холиро дод. 

– Чї истодаї? Об тамом шуд? Ё тавба. 
– Як сатилворї таги бочка мондааст, ки онро њам очам 

надод. 
– Барои чї? 
– «Барои пешдаргиронї даркор мешавад» гуфт очам, – бо 

овози паст гўшакї кард Ќамар. 
– Аз њавз об бикаш, ним сатил бас! Боз сатилњоята пур – 

пур накунї. 
 Зани Саттор ба обу араќ тар, худро ба чор тараф мезад. 
– Вой хонам сўхт… 
– Худатро ба даст гир, – њамдардї мекард њамсояи дасти 

рост Сайлї. Шавњари Сайлиро барои авбошї њабс карда бу-
данд. Бечораи Сайлї бо чор бачаи шўх бесаробон монд. 

 «Аз ў саг баракат намедид, ба њар њол сояи сари бачањом 

буд», – мегуфт Сайлї бо њасрат дар њаќи шавњараш пеши 
њамсояњо. Шавњари Сайлї Барот љавони боодоб буд. Аз 
дањонаш гап намебаромад. Агар рафту дурўѓгўеро вохўрад 
зўраш мерасад ва ё не аз гиребонаш мегирифт. Оќибат ин 
феъли бад зиндониаш кард. Ба гуфти њолдонњо Барот муди-
ри хољагии яслињои колхоз бо хазинадори хољагї Амир 
дасту гиребон шудааст. 

– Ман ваќти бачагиам аљинаро дидаам, – гуфт Амир. 
– Чї хел дидї? –дар тааљљуб афтод муњосиби амвол. 
– Аљинањо тахмин бист нафар аз хокистари кўњнаи поёни 

њотаамон баромада, аспи бобоямро давра гирифтанду ба 
бофтани ёлњояш сар карданд. чунон майдабофї мекарданд, 
чунон майдабофї мекарданд, ки… 

– Набошад, духтарњои мо майдабофї кардани мўяшонро 
аз аљинањо ёд гирифтаанд? – бо тамасхур луќма партофт Ба-
рот. 

– Шояд, кї медонад? 
– Бори аввал дар бораи аљинањо шунидам, – гуфт иќти-

содчї. 
– Онро на њар кас мебинад, – гуфт Амир. 
– Чашмони ту хусусиятњои дигар доштагист? – гуфт Барот 

бо киноя. 
– Чашми ман њам мисли чашми шумост, аљинаро он касе 

мебинад, ки дилаш покасту аќлаш расо ва рафтораш некў. 
– Ё тавба, – гиребон гирифт Барот. 
– Бовар надорї? 
– Чї хел бовар кунам? Забони ѓару дузд дароз мешудааст. 
– Шак меорї – а? 
– Дурўѓа кам кун! Худат медонї, тоби шунидани дурўѓро 

надорам. 
– Гапи ман дурўѓ бошад, чї гўш кардї? 
– Гўша пахта монед? 
– Пахта мемонї… 
– Гапта њамвор бизан! 
– Сахт мерасад – а? Ту бошї сухани маро, ки бо ду чашми 

сар дидаам, дурўѓ мегўї? 
– Чашми сарат кўр мешуд, ки на олама медидиву на аљи-

наро… 
– Њаќорат накун! 
– Ту ин одамора гов хиёл кардї, ки дурўѓ мегўї? 

– Касеро нафорад гўш накунад. 
– Писарамаки шайтон.. 
– Ту худат шайтон… 
– А бача… – онњоро халос карданї шуд муњосиби амвол. Ал-

лакай дер шуда буд. Хазинадор ба хоку хун оѓушта, дароз мехо-
бид. Барот барои ин амалаш сазовори мањбас дониста шуд. 

 Сайлї, ки дар ин ќиёмат њамсари Сатторро дилбардорї 
мекард, баробари ў месўхт. 

 Њомид њам омад. Бо забони дароз пеши аќлакњои дењ 
њисобот дод. 

– Занг задам… 
– Нестанд– ку? – чизеро бобои Хол аз киса баровард, соат 

буд. Нигаристу аз нав онро латтапеч кард, ба љилдаш гузо-
шта, ба баѓалкисааш зад. 

– «Сўхторхомўшкунакњоро» замин кашида бошад? – 
луќма партофт бобои Ќурбон. 

– Шояд, дар роњ балонаш кафида бошад? – дурўѓашро 
љома пўшонд Њомид. 

– Ягон мошиндора фиристонем чї? – гуфт Ќаландари 
бўчка. 

– Мошиндор кист? 
– Ивани чаламусулмон, – гуфт Ќаландари бўчка. 
– Иван, њо Иван, биё ба сари «пажарнико» бирав, – хоњиш 

кард бобои Ќурбон. 
– Њомид рафта буд – ку? – араќи пешонаашро пок карда, 

пеши бобои Ќурбон њозир шуд Иван. 
– Дер карданд. Ку як рафта бинед? Боз дар роњ балони 

мошиншон накафида бошад? 
 Иван чорхез давид сўи хонааш. То ки мошинашро барои 

назди сўхторхомўшкунандагон рафтан омода кунад. 
– Э дањанвозњо… – овоз баланд кард Нўъмон.  
– Чї истодаед? Об биёред! Оташ ба шифер часпид.  
 Дар паси девори њамсоя, ки рў ба рўи хонаи сўхтаистодаи 

Саттор воќеъ афтода буд, занон бачањои хурди худро аз да-
сташон дошта, ба оташи алангагирифта менигаристанд. 

– Кори кї бошад? 
– Аљаб не, бачањояш дар торикї гўгирд зада, болохона 

баромада бошанд, то ки пиёз ё тарбуз гиранд. Дар болохона 
њазору як майда – чуйдаи дигарро нигоњ медоранд. 

– Саттор њам на шаб хоб буду на рўз, њамаро кашонд. 
– Муш барин… 
– Аз гўру лањад сер набуд –е. 
– Ана, фоидаи кї шуд? 
– Сиву се сари сол дар ин дења зиндагї дорам. Боре њам 

надидам ва нашунидам, ки Саттор об љуш карда, ба ду одам 
хайр карда бошад. 

– Санг кафида баромадааст… 
– Занаш каму беш мусулмонї дошт… 
– Хок мусулмонї дорад. Занаш хуни муша мехўраду арза-

на ба барма шикоф мекунад. 
– Нўъмони беномуса бинед – а. 
– Кї мегуфт онњо сояи якдигарро аз девор метарошиданд? 
– Сайлиро бинед!  
– Аз китфи зани Саттор гирифтааст – е. 
– Ба дили худ ўро миннатдор мекунад. 
– Зани биргада бине, ваќташ хуш аст. Гўё ба тўй омада 

бошад. 
– Шавњараш, ки меорад њарому њалол, назараш касеро 

намегирад. Сайлии бечоравори мешуд, баробари зани Сат-
тор мегирист. 

– Бечораи берўзї, њама мењнаташ барбод рафт. 
– Яке ў бечораасту яке ту. 
– Њатто тўи хатнаи бачањоша нагузаронд. 
– Тўи духтароша њам касе надидааст. 
– Аз куљо тўй кунад, ки духтарош дум гирифта рафтанд. 
– Тањсини Саттор, харвори кор карда, муш барин анбор 

кард. Њамааш дар як лањза ба бод рафт. 
– Бобои Ќурбона бинед, дастша дар коре намезанаду аз 

њама зиёд њаю  
њўй дорад. 
– Ту ба умри ў биравї, шояд худатро ковок карда ната-

вонї. 
– Азоб мекашид, кори вазнин мекард, хусури ман барин 

дар дами 65 дунёро падруд мегуфт. Чї кор кардааст? 
Тутхўраквори зукахўрї карда гаштааст. 

– Њайфи мењнатои Саттор… 
Занњо ба њадде пичир – пичир мекарданд, ки кас намедо-

нист ин гапро кї гуфту онро кї ба забон овард. Сарњисоби 
онро касе намерафт. 

 Нўъмон аз таги хасњои нимсўхта пўсти ќоќшудаи говро 
канда ба кўча њаво дод. 

– О… Ин пўсти гови гумшудаи ман аст – е. Иќлима 
пўстакро ба даст гирифта ба занњо рў овард. 

– Кадом говат? 
– Се сол пеш, баъди гандумдарав, пеш аз љуфти замин ба 

сањрои колхоз њайдав карда будем говама. Гум шуд, њарчанд 
кофтем њама љоро… 

– Болохонаи Саттор алафхўрї баромадааст – да? – гуфт 
Њољарбї зани Холи бўчка. 

– Э илоњи хонат сўзад говдузд-е, – ба ѓур – ѓур даромад 
Иќлим. Хонаи дузд сўхт, дигар чизаш монд? 

– Биковед – ку, шояд пўсти бузу гўсфанди ман њам барояд, 
– гуфт Љамила. 

– Ту кай гум кардї бузу гўсфандта? 
– Як сол пеш… 
– Барои чї њељ кас намедонад? 
– Мо худамон овоза накардем. У ваќт хушдоманам зинда 

буд. Отаи Раљаб бачањоро љамъ карда маљлис кард. «Бузу 
гўсфанда як њафта бикобед. Ёфтед, хуби хуб. Наёфтед дам-
тона дарун бигиред. Кампир пурсид гўед, ки отам бепул шу-
ду бозор бурда фурўхт». 

– Барои чї аз кампир пинњон доштен? 
– Кампири сергап гўшу майнамона мехўрд. 
– Мурду љонат халос шуд… 
– Илоњи дар алови дўзах бисўзад заб ѓамум надод! Бегоњ ба-

чааш аз кор меомад, гапи набударо ба сарам бор мекард. 
Очааш аз дарун, бачааш аз берун зањробаам медоданд. Сад бор 
ќањр карда рафтанї шудам. Модарам насињат мехонд: «Сабр 
кун! Сабр ки кардї, ба рањмати Худо сазовор мешавї». 

 То ба нафаќа баромада хонашин нашуд, саг рўз дошту 
ман не.  

Хонашин ки шуд, гандагии очаша дид. Ба касалии сил ги-
рифтор шуд.  

Рўзе иќрор шуд, ки њама дарду аламої додагии кампир аз 
дилам баромад. Тањсини ту Љамила, ки дар ин ѓут – ѓути 
кампир зинда мондї, љонат аз санг будааст.  

 Ба гапи ў бовар мекардам. Акнун фањмидам гап дар куљо 
будааст. 

– Њамина шавњарат гуфт? 

– Боз кї мегуфт? 
 Писари Нўъмон балонњои нимсўхтаи мошинро баровар-

да ба кўча њаво дод. Илњом сатили оба ба кўча пошида, да-
вид ба паси балон, ки чархида – чархида кўчаро нишеб шуд. 

– Куљо меравї? Ёфтї ваќти бозита, – асабї шуд бобои 
Ќурбон аз рафтори Илњом. Илњом љои ѓелхўрда пањлў задаи 
балон ќарор ёфта, бо таасуф сар мељунбонд. 

– Одамро шинохта намешудааст – е… Мани сода Ѓаффори 
шпиона гунањгор кардам, ки балони мошина ў дуздидааст. 

 Ба милиса дода, товони балона гирифтам. Ана балони 
дуздбурдаи мошинам. Кї гумон мекард, ки ин кори Саттор 
аст? Илоњи хонат сўзад дузд.  

– Чаро оба ба кўча рехтї? – шўрид Холи бўчка. 
– Мон бисўзад… 
Њомид њанўз њам худашро таъриф мекард. 
– Занг задам, сардорашон гирифт… 
– Адреса дуруст додї? 
– Дуруст додам… 
– Чаро дер карда бошанд? 
– Иван њам рафт, даракшон нест. 
– Боз ягон љои дигар нарафта бошанд? 
– Ин рўзњо чандин њодисаи сўхтор рўй медињад, кї медо-

над? 
– Як тараф истед! – шиферњоро шикаста «велосипеди» 

кўдаконаро ба кўча њаво дод Љаббор. 
– О… – сухани Гулнигор дар гулўяш монд. Љамшед силтав 

зада, аз дасти модараш рањо шуд ва ба сўи велосипед давид. 
– «Велика» худам ёфтам. 
– Аз пушти њавлї гум шуда буд. Дар ќудрати Худо љонам, 

моли њалол, ки буд ёфт шуд. 
– Як тараф истед! – Нўъмон бастањои сим, халтањои пури 

дони љувориву гандумро ба рўи њавлї њаво медод, ки ни-
масўз шуда, дигар ба истифода кор намеомад. 

– Мон бисўзад, – гуфт Саттори аламзада. 
– Барои чї? – ба оташи аламаш рўѓан рехт Убайди ронанда. 
 – Кор меояд. 
– Чизаш кор меояд? Мон бисўзад, – гуфт Саттор. Аз 

рафтори Нўъмону писараш Ќамар, ки амволи дуздидаашро 
пеши мардум њаво дода, бо ин роњ ба Саттор «хизмат» кар-
дан мехост, дандон ба дандон месоид. 

 «Мани ањмаќ хело барваќт, аз хизмати ў миннатдор шуда 
будаам. 

 Кадом душман дўст шуда буд? Кадом душман дасти 
њарифашро гирифтааст? Барои шарманда кардани ман ома-
даанд. Омадаанд, ки гуноњи маро пеши дўсту душман фош 
кунанд». 

 Авзои Саттор лањза ба лањза бад мешуд, гўшњояш ќулф 
зада, чашмонаш хира шуда буданд. Девонавор чун одамони 
маст дар рўи њавлї чарх мезад. Суханонаш низ берабту бе-
маъно буданд. Акнун хоњишаш дигар буд. «Кош месўхту ха-
си хона боќї намемонд. Ба пастиву камбаѓалї гирифтор 
шудам. Шармандагї чї буд, ки ба сарам овардї, эй Худо?» 

 Авзои мардум њам дигар шуда буд. Ба ќавли Зиёи мате-
матик сесаду шасту панљ градус таѓйир ёфтанд. 

– Њамин хел будааст, ки Худо нишонаш дод? 
– Ин дунёяш–ку сўхт, сўхтан њоло дар пеш, дар он дунё 

аст. Њама ин хоку хори дуздї хасми љонаш мешавад.  
– Кї мегуфт аз дасти Саттор њамин кор меояд? 
– Фаришта гумонаш мекардем. Дилам ба њолаш сўхта буд. 
– Хаппаки таги тапака дидед? 
– Кї оташ зада бошад? 
– Кї медонад? 
– Њарду рўи Саттор сиёњ шуд… 
– Худо душмани одама ба ин рўз гирифтор накунад. 
– Нўъмон кори худро кард… 
– Э ба фикри ман, Нўъмон љои об ба оташ рўѓан мерехт. 
– Аз куљо фањмидї? 
– Љое, ки об мепошид, оташ аланга мезад. 
– Кори хуб кардааст. Падарашда рањмат. 
– Ман кори ўро беномусї гуфта будам. 
– Мардбача баъд аз чил сол ниќор мегирад. Офаринаш! 
– Бечораи Сайлиро бинед! 
– Аз думи зани Саттор канда нест… 
– Вой хонам, вой хонам, – алам мекард њамсари Саттор. 
– Айб аст, ин хел нагў њамсоя, – ўро насињат кард Сайлї. – 

Мазмуни сухани мардум накун худро. 
– Тамошобинї омадаанд, гўё тўй дошта бошам… 
– Илоњї хокистари хоната наёбї, – набераша гирифту рўбо-

ло шуд зани бобои Ќаландар. – Бечора Саттор хонахароб шуд 
гуфта давидам. Аз паси ў зани бобои Хол рањакї шуд. 

– Илоњї худат месўхтї! – Љамила њам давраро тарк кард. 
– Њоли онњоро дида дилам об шуда буд. 

 Занњои дигар низ тамошоро монда аз алами суханони 
њамсари Саттор ба хонањои худ рањсипор шуданд. 

– Хубиро намедонад, гуфтам-ку! Хиёлаш мо тамошо ома-
даем. 

– Ваќте шунидам хонаи Саттор сўхт, дар назарам тофт, ки 
аз сарам як сатил оби хунук рехта бошанд. 

– Луќмаам дар дањон монд. Табаќи оши палавро монда 
давидам… Њељ гумон надоштам, ки таънаи зани ўро мешу-
навам. 

 – Акрам зора кард, ки биншин, гапашро гўш накардам. 
Бечораро як моњ боз надида будам. Аз Душанбе ба умед 
омада буд, ки занамро бубинам. Кош намеомадам. 

– Агар њамин хел рафтораш бошад, саг аз дараш намеда-
рояд. Мо омадем, ки њаќи туро хўрдем. Мушкилї ба сараш 
омад, наравем хуб намешавад гуфтам. Чињоеро фикр 
накардем. Илоњї хокистари хоната бод барад, ки хонаам 
гўиву бигардї. 

– Айби беваи хушдоманам шуд. «А духтар бихез бидав, ки 
хонаи саѓераи Саттор сўхт». 

Акнун сари дастархон шишта будам. 
– Садќаи хубї шаве касофатњо… 
 Занњои дења мавзўи дигар ёфтанд, дар ѓайбати Саттору 

њамсари ў, ки дар нимаи рўзи чиллаи тобистон ба вуќўъ 
омад, аммо масъалаи асосї њанўз муайян нашуда буд. Гу-
нањгори сар задании сўхтор кист? Саволњо хеле ва хеле зиёд 
буданд дар ин маврид. Аммо ваќти љустуљўи гуноњ њанўз фа-
ро нарасидааст. 

 Зеро оташ аланга мезаду мубориза тўл мекашид. Дар 
дењае, ки обро ба доругї меёфтанд, об намонд. Хок мепоши-
данд. Аммо ин чиз фоида намекард. 

– Як ќатра об нест… – сатилњои холиро тагу рў мекард 
бобои Нозим. Њатто оби офтобаро, ки барои зањраш ши-
кастан дар офтоб монда будам, бурдаанд. 

– Бобо, об нест, «таяммум» кун! – гуфт наберааш Содиќ. 
– Гап меёбед. Наврўид – балорўид. 
– Об биёред! Мардум! – нидо мекард Нўъмон. 
– Об нест… 
– Наход? 

– Бобои Ќурбон, – мурољиат кард Убайд. 
– Лаббай… 
– Об њаст дар якљо. Аммо намедињад. 
– Дар куљост об? 
– Дар хонаи момаи Савлат. 
– Чорхез бизан Убайдулло, бигў, ки бобои Ќурбон фиристод. 
– Овора нашав, – ўро аз роњ гардонд Ќаландари бўчка. 
– Барои чї? 
– Ту беваи Савлата намедонї, дар зимистон барфат на-

медињад. 
– Барои ман медињад, – даст ба сина зад бо боварї бобои 

Ќурбон. 
– Гањвораат аз осмон њам омада бошад, намедињад. 
– Ту њамаро худат хаёл кардї? Ту Ќаландариву ман Ќур-

бон. – Ба Убайд рў овард. 
– Чї истодаї? 
– Равам? 
– Ваќте ки супориш додам, мерафтї њозир инљо будї… 

Убайд чорхез зада, пеши момои Савлат њозир шуд. 
– Барои чї омадї? 
– Барои об. 
– Оба чї мекунї? 
– Ба оташ мепошем. 
– Ба оташи чї? – худро ба нодонї зад кампир. 
– Нашунидед? Хонаи Саттор оташ гирифт.  
– Оба барои њамин мебаред? 
– Боз барои чї гумон кардї? 
– Агар Саттор њафт шабу њафт рўз зораву тавалло кунад, 

ки гуноњата ба ман бидењ, намедињам. 
– Бобои Ќурбон фиристод. 
– Ќурбони Шер… 
– Ќурбони Шер хари куљо буд? 
Убайд ба сатилаш хок пур карда омад.  
– Нагуфтам, ки ба умеди кампири Савлат нашавед? – 

дањони Ќаландари бўчка гарм шуд. 
– Гуфтї, ки Ќурбон фиристод? 
– Гуфтам… 
– Наѓз нафањмондї? 
– Фањмондам. Бовар надошта бошед, худатон равед. 
– Њозир равам, медињад, – гуфт бобои Ќурбон. 

– Намедињад. Феъли ўро ман медонам, – гуфт Ќаландари 
бўчка. 

– Биё шарт? 
– Биё… 
–Ту ба чї? 
– Агар обат дињад, ман ба ту як љома ќарздор. 
– Шунидед? Агар надод, як љомаро ман ба ту пўшонам. 
– Гап нест… 
– Ту њам барои об омадї? – пурсид момаи Савлат. 
– Шармандаам накун! Пеши онњо гапи калон зада ома-

дам. 
– Ба гапи ту ман чї кор дорам? 
– Аќаллан як сатил обам дењ! 
– Як ќатра намедињам. 
– Пагоњ тобути туро њамин саѓираи Саттор мебардорад. 
– Агар ў гўшаи тобутам бигирад,худамро аз тобут ме-

партоям. 
– Биё, ваќти шўхї нест? 
– Ту аз ман чї мехоњї? 
– Об… Пулашро медињам. Агар гапи калон намезадам, 

њаргиз ќадамамро ба хонаи ту намемондам. Ба гуфти мардум 
ту кайкатро ба касе намедињї. 

– Чанд пул доданиї? – мулоим шуд кампири Савлат. 
– Ду сўм… 
– Бо ду сумат бирав оба аз дарёи Вахш бигир. 
– Чанд сўм мегўї? 
– Ту панљ сўм бигў… 
– Панљ сўм садќаи сарат, – пулро аз киса бароварда ба 

дасти кампири Савлат дод.  
– Боз нагўї, ки оба фурўхт. 
– Дили ман аз ту пур нест, ки боз пеши мардум лоф 

назанї, ки як сатил обро ба панљ сўм фурўхтам, – сатили об-
ро гирифта кўча баромад бобои Ќурбон. Мўйсафед бурд 
кард. Њам обрўяшро баланд карду њам љомаи биступаљсўма-
ро бо панљ сўм ба даст овард. 

– Чї хел дили кампира ёфтї? – бо тааљљуб пурсид бобои 
Хол. 

– Ман пеши шумо ќадр надорам. Ин ( ба Убайдулло ишо-
ра кард) наѓз нафањмондааст. Хаёли кампир ўро Ќурбони 
духтур фиристодааст. 

– Эй мардум, њуштона ба сар гирен! – худнамої мекард 
Нўъмон. – Ваќти гапатона ёфтен. 

– Болои њо ана њамон оташи баланд баред оба, – ба 
Нўъмон фармуд бобои Ќурбон. Нўъмон њарчанд «кўшид», 
об ба њадаф нарасид. 

– Куљо рехтї? – шўрид бобои Хол. 
– Чї дод мезанї? – ба Нўъмон садои бобои Хол нафорид. 
– Оба дар болои њо ана ун оташи баланд рез гуфтем. 
– У ќадар њунарманд будед, чаро худатон нарехтед? 
– Аз дасти ман кор меомад, миннати туро намекашидам. 
– Хайр бас, – онњоро ором кард бобои Ќурбон. – Ана 

оташнишон омад!– ишора кард ба бонги хатари мошин. 
– Дер кард… 
 Мошини оташнишон расидан баробар оташнишонњо 

лўлањоро гирифта, аз чор љониб ба оташ њуљум карданд. 
Њомид назди командири онњо омада, худро муаррифї кард: 

– Ним соат пеш занг зада будам. 
– Ба мо касе занг назадааст. 
– Чї хел занг назадааст? 
– Ба мо як љавон хабар расонд, ки худаш ба мошинаш 

омада буд. 
– Бо кадом раќам занг задед? 
– Раќами будагї… 
– Кадом? 
– Ту чї, маро санљидан мехоњї? 
– Не, санљидан намехоњаму фањмидан мехоњам, ки чї гуна 

бо сардори мо гуфтугў кардаед. 
– Худаш гуфт, ки сардорашон њастам. 
– 01 занг задед, 02 ва ё 03?.. 
– 03.. 
– Офарин! – бо тамасхур гуфт сардори оташнишонњо. 

Ќаландари бўчка ба китфи Њомид панљаи тањсин зад, ки 
махлут ба њазлу истењзо буд. 

– Ба ту номи мувофиќ ёфт шуд. Минбаъд номи ту 
Њомиди 03… 

– Барои чї? 
– Барои он ки бо ин раќам ёрии таъљилии тиббї даъват 

карда мешавад. 
– Чї? 
– Бале, Њомиди 03… – ќањ – ќањ зад Ќаландари бўчка. 

 Сўхторро хомўш карданд, акнун расид ваќти он ки санад 
тартиб дињанд. 

– Сабаби сўхтор чист? – пурсид сардори оташнишонї.  
– Ку пурсам? – пеши њамсараш рафт Саттор. 
 Саволи Саттор ўро ба худ овард ва якбора ба рўи Сайлї, 

ки аз лањзаи сар задани сўхтор ба як по рост буду ба ў њам-
дардї мекард, њуљум кард: 

– Кўдакони ту карданд. 
– Девона-ку нашудаї? 
– Худам дидам. Ба ду чашми сарам дидам, ки писари 

дуюми ту Расул аз болохонаи мо фаромад. 
– Аз Худо битарс. Тўњмат назан! Кўдакони ман дар њавлї 

бозї доштанд. 
– Аз Худо ту наметарсї, ки дидаву дониста писаратро та-

рафгирї мекунї… 
Оташнишонњо рафтанд. Дар назди хонаи нимсўхтаи Сат-

тор мўйсафедони њангомаљў монданд. 
– Кори бачаи дуюми Барот будааст, – гуфт бобои Ќурбон. 
– Ўро ба мактаб – интернати бачањои душвортарбия до-

дан даркор, – гуфт бобои Хол. 
– У бачаро чашмаш безеб аст. Аз ў некї намеояд, – гуфт 

Ќаландари бўчка. 
– Аз Барот рўидагї, ба фикри ту одам мешавад? Таќдири 

ў њам чун падараш хоњад буд, – гуфт Убайди шофир. 
– Шаттоњии зани Барота дидед? – ба онњо рў овард Сат-

тор, – Рўйрост мегўяд, писари ман оташбозї накардааст. 
– Кї мегўяд дўѓи ман туруш аст? – хандид бобои Ќурбон. 
– Њама карасинњоро сарф кардї? – ѓур ѓур кард њамсари 

Нўъмон… 
– Ба фикрам Ќаландари бўчка фањмид. 
– Њељ кас нафањмид… 
– Оба чї хел партофтед? – ќањ – ќања зад Ќамар. 
– Оби аз кампири Савлат талабидаи бобои Ќурбона? Ле-

кин бобои Хол фањмид, ки барќасд ба дигар љо партофтем. 
– Хизмати асосиро Њомид кард. 
– Ба Њомид гап нест. Ба фикрам ба 03 њам занг назадааст. 

Агар занг мезад, ёрии таъљилї меомад… 
– Ба фикрам тамоман занг назадааст.  
– Бо тилфон сару кор нагирифта бошад, аз куљо медонад, 

ки раќами 01, 02, 03 чист? 

– Кї оташ зада будаст? – пурсид зани Нўъмон. 
– «Гурга дуру майдона холї дидаанд». Гуноња ба гардани 

писари дуюми Барот заданд. 
– Писари Сайлї? 
– Агар Барот дар озодї мебуд, кї њад дошт дар њаќќи 

кўдаконаш гап занад? 
 Дар њавлии бобои Хол ба шарафи гањворабандони набе-

рааш занњо љамъ омада буданд. Мавзўи асосии бањс боз њам 
сўхтори дирўзаи хонаи Саттор буд.  

– Сайлї бебало дум – думи зани Саттор намегаштааст. 
– Бо ин роњ гуноњи писарашро паноњ карданї будааст– да… 
– Не, зани Саттор, аз одамгарї бў бурдагї нест. Агар зар-

рае инсоф медошт, дар њаќќи занњо унхел намегуфт. Мо-ку 
тамошо нарафта будем. 

– Сайлї ба гуфти ту ноњаќ тањќир дидааст? 
– Ина боз Худо худаш медонад… 
– Писари Барот – да. Падараш кї буд? Аз ў рўидагї одам 

мешавад? 
– Одам шуданаш ба гумон. 
– Кори кардагиша кард. Саттори бечора ба кун шишт. 

Мењнати якумрааш ба бод рафт. 
 Ањли дења, мўйсафедони рўзгордида маслињат њам карда 

Сайлиро аз дења кўчонданд. Оќибати корро «андеша» кар-
данд пирони кор. Охир писарони ў њоло кўдак буданд. Агар 
солманд шаванд, аљаб не дуди дењаро ба осмон хезонанд. 
Сайлї ба чор кўдаки ноболиѓ аз дења дод гуфта баромад. 

 Касе тасаввур карда наметавонист, ки он рўзи дањшатбор 
дудбарои трактори «Беларус» – и Мирзо ба даромадгоњи бо-
лохонаи Саттор рост шуда буд, ки трактор дар зери боми он 
аз дарвозаи дутабаќа даромада буд, меистод. Онњо бехабар 
аз сар задани сўхтор аз телешка коњ мефароварданд.  

Юсуфљон АЊМАДЗОДА 

 
ДАР КЎЧАИ ГАДОЧАЊО 

 
Нахуст… 
Аз рахнаву равоќи дар… 
Шикофаи калиддон… 
Накњати њазориспанд меояд…  
Андаке талх… 
Андаке тунд… 
Аммо латиф… 
Форам... 
Бўи ќўњњо… 
Дарањо… 
Даштњо… 
Сањроњо… 
Бўи дења мекунад… 
Бўи дастони модарам… 
Кафи обиласои падарам… 
Саранљом афсонањои кўдакиям… 
Лањзае хумори дења мегирад… 
Дилам гум мезанад... 
Пасон… 
Садои кўфтани дар… 
Дар њавои соати мутањаррик: 
«Тиќ–тиќ!.. 
Тиќ–тиќ!..» 
Баъде ки иљоза медињам... 
Дар оњиста кушуда мешавад. 
Дар сари остона… 
Боз њамон… 
Гадоча!.. 
Як гадочаи ношуд. Кашидаќад. Хушку хароб. Пироњани 

чиркинаш поразада. Фароху доманкашол то зонувонаш. 
Аммо чашмонаш… 
Чашмони мешии барќвораш…  
Пур аз виќор… 
Овозаш низ… 
Нањифи зангўладор…  

Њатто… 
Пурасрор… 
– Садаќа радди бало…  
Лањзае хомўш меистад: 
– Дуди њазориспанд ба њазор дард даво… 
Вай…  
Њамчунон бељуръату тарсон… 
Гуруснаву ларзон… 
Дами остонаи долон… 
Долони васеи беодам, ки аксар… 
Аз љидоли шањрвандї пањну парешонанд... 
Хомўш меистад… 
Эњ, балоча!.. 
Њанўз њам иззатталабї мекунад ин гадоча!.. 
Ман низ ба чи ваљњ дам фурў баставу ба андеша рафта...  
Охир дилам сахт месўзад ба њолаш. Кўдакони замони 

љанг, бекасу кўй, бепарасторро ба ёд меорад ў. Сањл аст ашке 
фурў резам аз риќќат. Гадоча њам... њамчунон нигоњњои 
мармузу маъсумашро бар ман намуда, ангор, ќалби маро 
мехоњад аз ќаъраш фарочанг занад, то таваљљўње бештару 
тарањњуме рештар бар вай ангезам. Ва њамоно ќуттии сўрох–
сўрохи тунукагиашро, ки бо чўбаке хушку ѓурмдор дарњам 
баста, дар як даст нигоњ медорад, дами дањонаш бозмеорад. 
Дар он донае зуѓол. Рўи зуѓол муште аз њазориспанд, ки 
њамвора дуд мекунад. Дуде борик ва бељон, ки рўи он ду 
лунљаки берангу тунукашро дарњам чида, дам ба дам бод 
медињад:  

«Пуф–ф–ф!..» 
«Пуф–ф–ф!..» 
Дуд… 
Дуди кабуд… 
Ин бор… 
Тундтару талхтар… 
Форамтару латифтар… 
Густардатар… 
Фазои хонаро пур мекунад… 
Боз њамон… 
Бўи њазориспанд… 
Бўи ќўњњо… 
Дарањо… 

Даштњо… 
Сањроњо… 
Бўи дења… 
Бўи дастони модарам… 
Кафи обиласои падарам… 
Нињоят ба худ меоям!.. 
Бархоста аз бозувонаш медорам. Бозувонаш сусту ду-

рушт. Зањкашида. Сардие эњсос мекунам. Дилам дубора 
месўзад ба њолаш ва њамоно меандешам, ки тирамоњ агар 
чунин аст, пас… зимистонаш бадтар аз ин аст?! Кош, Худо 
рањми ятимон ва беваю бечорагонро мехўрд?!. Охир… ин чї 
рўзгоре, ки бар сари мардуми бечора омада?!.  

Ўро њамчунон дар курсии роњат мехоњам бинишонам, ки 
њич намехоњад. Магар море бар он печида, ки мехўсад. Њар-
чанд аз шукўњу шањомати ин курсї дигар чизе намонда. Ам-
мо замоне дар ин курсии кошї бо дабдабаву ифтихор ниша-
стани сардабир, сарвари бонуфузтарин рўзномаи њизбиро 
медид, чї кор мекард, бечора?! Магар фарсахњо мегурехту 
њич намеомад?! Шояд, њич намеомад!.. 

Он рўз… 
Рўзи нахуст низ… 
Њайрон… 
Шигифтзада…  
Гоњ ин тараф… 
Гоњ он тараф… 
Чашм вомедўхт… 
Чашм вомеканд… 
Ќарор надошт чашмонаш…  
Аммо ќуттии њазорисфандаш… 
Дуд мекард… 
Дуде борик… 
Бељон… 
Ки парвое надошт аз он. 
Њамвора тамошо мекард… 
Ангор, ки њич серие надошт. 
Охир ин њама молу маноли њизби коммунист… 
Ки баъди фурўпошии давлати Шўравї… 
Дигар…  
Чун як љињози мурда!.. 
Исќоти меросї! 

Бар ин маљлисгоњи бузург овардаву партофта… 
Ва маро бо маоше ночиз… 
Масъулу нигањбони ин њама чиз карданд... 
Чї илољ?!.. 
«Рўзгор оинаро мўњтољи хокистар кунад!..» 
Аммо ман… 
Мутаваљљењи гадочаи њайратзада… 
Ки саргарми тамошост ў…  
Вай аз нимпайкарањои хурду калони Ленин муддатњо чашм 

намеканд, ки дар гўшае нињода буданд. Нимпайкарањо гуна–
гуна. Хурду бузург. Аз гаљ, биринљї. Гадоча шояд њамчунин 
пайкарањои аљибро дар њич куљое надида , ки гарангу њайрон 
меистод. Ё вопасин дареѓи доњии бузургро мањз њамин гадоча 
мехўрд, ки бечора… нињоят як оњ кашида, рў ба гўшаи дигар 
овард. Ба гўшае, ки даста–даста байраќњои сурхро танаи девор 
такя дода, аз шафату муќобили он рўи рафњои пушт дар пушт 
даста–даста маљаллаву рўзнома ва љилд–љилд асарњои доњиёни 
сохти коммунистиро болои њам парчин зада буданд. Акнун ин 
њама муќаддасоти як давлати бузургманиш дар чангу чанголи 
луоби тортанакњо маѓор баставу хору зор ба назар мерасиданд. 

 Гадоча нињоят чашмони њайратзадаашро рўи девори 
пурнаќш, ка аз пушти сари ман буд, калонтар кушуд. Наќши 
девор њам ба чї истеъдоде наќш шуда?! Оре! Ба чї истеъдо-
де! Яккасурати Ленин! Ленин бо њамон кулоњи лапардори 
сиёњаш! Шиму костуми сиёњаш! Як даст дар киса. Аз пушти ў 
майдони машњури дунё: Майдони Сурх!.. 

Дар охир ба акси Сталин, ки дар як гўшаи миз, миёни 
чањорчўбае ќадим меистод, чашм давонид, ки бо лањне нарм 
пурсидам: 

–– Мешиносї? 
Бо љид сар такон дод ва њамоно ќуттии њазорисфандашро, 

ки дуде андак бар худ дошт, рўи фарш гузошт ва дароз кашида, 
дар њоле ки рў ба саќф овардаву овозаш меларзид, гуфт:  

– Бобоям гоњо… њамин тавр… дар хобаш садо мезад: 
«Рафиќо, марг ба фашистон!! Ба пеш!! Барои ватан, барои 
Сталини љонаљон!!.» 
Баъде ки бархост, ѓуссаолуд афзуд: 
– Тањи болишаш буд фаќат њамин… акси Сталин!.. 
Ман низ гўё њамдаму њамрозе ба худ ёфта бошам, даст ба 

шонаи гадоча нињода, бо оњанги дилљўёнае гуфтам: 

 – Падари ман њам… њамин аксро дошт… Тањи болишаш 

мегузошт то он ки бимурд, бечора. 
Бо афсўсе илова кардам: 
– Дигар чї монд аз он шукўњу шањомат… дабдабањои як 

империяи соњибќирон, ки дунёро меларзонид!.. 
Лањзае китф дарњам кашида, худ ба худ шарњ додам: 
– Њичї намонд?!. Оре њичї?!. 
Гадоча њанўз њам чизе намефањмид, ки шадидтар 

афзудам: 
– Дареѓи он њама хунњои падарон! Охир… барои кї?.. Ба-

рои чї рехта шуданд?!. Ваќте ки баъди њафтод сол њамаро 
пора–пораву несту нобуд мекардаанд?!. А?! Барои кї?!. Ба-
рои чї?!. 

Гадоча нињоят сар такон дод: 
– Айби худашон… 
Бо ин њарф чашмонамро калонтар кушуд: 
 – Худашон сохтанд, худашон сўхтанд!.. 
Лањзае мот шудам... 
Мабњут шудам... 
Карахт шудам… 
Ва дар худ… 
Мањдуд шудам… 
Мањдуд!.. 
Хомўш!.. 
Охир мегўяд ў, рост!!. Чї сода мардуме будаанд онњо!!. Бо 

он њама ангорањо бовар доштанд, бовар!!. Аммо на ба Ху-
до!!. 

Балки ба њизби коммунист!!. 
Ба ояндаи дурахшон!!. 
Яъне… 
Коммунизм!! 
Коммунизми олї!  
Оњ!.. 
Магар мисли њамин гадочаи чиркинак фаросате надошта  
буданд магар?!. Надошта буданд?!.Њай, дареѓи хунњо!!. 
Њай, дареѓи њазор њазору миллионњо!!. 
Куштањо… 
Љон ба хун шустањо… 
Миллионњо!!. 

Миллионњо!!. 
Њанўз њам моту мабњути ў дар замирам наљво мезадам, ки 

ин мањмаддонои фалокатзада аз кадом минтаќаи даргир 
бошад? Аз кадом ?! Эњ, агар ин гадоча њоло мактаб мехонду 
муаллим медошт, дунёро ба њайрат мегузошт. Њароина, аз 
Душанбе на. Албатта, фирор кардаву омада, бечора. Айни 
њол љуз Душанбе атрофу акнофро васвасањои љанги 
шањрвандї ба гирдоби худ кашида буд. Пайкори њаќиќї ме-
рафт. Њамсоя ба њамсоя, хеш бо хешу падар бо писар рўёрўи 
њам сангар гирифта хун мерехтанд. Хуни ноњаќ!.. Шањр 
ваќтњои ахир пур аз гадозанњою гадочањо ва мардуми гуреза 
буд. Болои ин орд набуд. Рўѓан набуд… 

Њамаро ќањатї задаву ќиматї буд… 
Дигар шармзада њар чи ба забон меомад, мегуфтам: 
 – Аз куљо мешї?  
 – Вахш. 
– Падару модар дорї? 
Бо садое хаста љавоб дод: 
– Куштанд… њамроњи ду бародарам… 
– Барои чї?!. 
Гадоча китф дарњам кашид: 
– Барои њичї… 
Аз ин суоли нољо дубора дасту по хўрда, худ ба худ ѓур–

ѓур мекардам: 
– Намедонам, ба чї ваљњ љанг мекунанд?! Даст ба ќатли 

њам мезананд?! Месўзанд!.. Ѓорат мекунанд!.. Ба чї ваљњ?!. 
Ин њарфњо низ дархури њол набуданд, ки дигар хомўш 

пушти мизи худ нишастам. Бастаи хўрдание, ки њамроњ 
оварда будам, аз гўшаи миз наздиктар кашидам. Пеши худ 
густардам, ки гадоча њанўз њам ором меистод. Чашм аз рўи 
миз намеканд. Дар њоле ки гулўяш ќулт мезад, гуфтам: 

– Сахт гуруснаї–а? 
Посухе намедод, ки дар пиёла чой рехта, даъват кардам: 
– Чаро истодаї, биё! 
Бе он ки њамоно ояду рўи миз фурў ѓалтад, якта–якта по 

монда, ором–ором наздик шуд. Аз рў ба рўи ман нишаст. До-
нае шалѓаму боќило ва пораи нони сиёњро пешаш гузоштам: 

– Бихўр, шарм макун… 

Њамвора сурх мешуд. Аммо нигоњ намекард. На ба ман, на 
ба хўрданињо. Балки чашм аз тиреза намеканд. Мутаваљљењи 
кўча буд. Ангор касеро мељуст… 

 Дубора хоњиш кардам: 
– Чизе намехўрї? 
Бо садои ларзон гуфт: 
– Серам… 
Бархостаму чї гуна фарёд задам, намедонам: 
– Агар серї, садаќа чаро металабї?!. 
Бо ќањр посух дод: 
– Ин њама… барои ќоида… 
– Пас… ин њама… барои чї?! 
Лањзае гунг, карахт сар такон дода, сўи ќуттии исфандаш, 

ки рўи фарш њанўз њам дуди кабудчатоби бењол мекард, 
ишора фармудам. Вай њам ба сўи ќуттии исфандаш лањзае 
мутаваљљењ шуду зањрхандае кард: 

– Ин њама… барои савоб... 
Инак пеши як гадочаи фисин аз хиљолат дам ба дарун ги-

рифта, ба љои узр нањории густаридаро дубора бастам ва ба 
дасташ додам: 

– Бигир… барои савоб… 
Љиддию хиљолатзада то остона гуселаш кардам. Бидуни 

ихтиёр дами тиреза омада, ѓарќи хаёл чашм ба мардуми кўча 
медўхтам. Мардуми на он ќадар бисёре мањзуну хамўш пи-
ёда дар равуой буданд, ки кори наќлиёти шањр њам мисли 
дастгоњи њукумат ба тамом фалаљ шуда буд. Фалаљ… 

Яке буд, ки гадоча… 
Хориљ аз бино сўи истгоњ шитоб мекард. Ба як даст ќуттии 

исфанд, ба як даст бастаи хўрок. Бо њамчунон аљала ва шавќе 
аљиб пеши гадочаи дигар омад, ки кўчактар аз ў буд. Канори 
истгоњ меистод. Дар даст њамчунин ќуттие дошт, ки ба љуз 
муште зуѓол чизе набуд. Њар ду ба њам чизе бигуфтанду зуд 
биншастанд. Исфандќуттињоро дар канор нињода, бастаро рўи 
хасу хок густарданд. Њамчунон фурў афтоданд, ки лањзае пас 
дар баста чизе намонд. Дигар охирин резањоро аз бари домону 
хасу хок чун мурѓакони љонњалок чида–чида, ба дањон бурда ва 
нињоят ангуштњоро як–як лесида–лесида, бархостанд. 

 Баъзе аз рањгузарон ба њоли онњо механдиданд, баъзе бо 
таассуф сар такон дода, гиребони худ медоштанд. Баъзе 

лањзае бозистода мерафтанд. 

Аммо онњоро ба атроф парвое набуд, ки набуд… 
Њафтае пас… 
Боз њамон…… 
Бўи њазориспанд…  
Бўи ќўњњо… 
Дарањо… 
Даштњо… 
Бўи дења… 
Бўи дастони модарам… 
Кафи обиласои падарам… 
Боз њамон… 
Садои кўфтани дар… 
Дар њавои соати мутањаррик: 
«Тиќ–тиќ!.. 
Тиќ–тиќ!..» 
Дар сари остона… 
Боз њамон… 
Гадоча!.. 
– Садаќа радди бало… 
– Њо, омадї? Биё, биё!.. 
Боз њамон бастаро, ки ба љињати ношитої меовардам, ба 

ў додам. Гуселаш кардам ва њамоно дами тиреза омада, бе-
ирода мутаваљљењи берун шудам. Вай њамчунон шитобзада 
боз пеши њамон гадоча, ки ин бор њамроњи як гадочаи дига-
ри дар ќаду бар баробари ў буду танњо дар танаш боронии 
сиёњи кўњна ва чанд љояш даридаи аз худаш дарозтаре дошт, 
омад. Лањзае миёни худ чизе гуфтанд, ки гадоча рўй ба тире-
зае овард. Чун маро дид, бесаранљом шуд. Чизе гуфт, ки дар 
як он пароканда шуданд њамчунон ки касе аз паси онњо 
таъќиб мекарда бошад… 

Дигар њафтае пас омад, ки гуфтам: 
– Дер кардї, ки субњона меовардам… 
Њамчунон сурху сапед шуда, бо оњанге ќавї гуфт: 
– Нахостам, ки бисёр ташвиш дињам… 
– Чї љои ташвиш?! Ин рўзњо њам мегузаранд… 
– Ташаккур. Дигар… њафтае як бор меоям… 
Ва зуд бастаи хўрданињоро гирифта, афзуд: 
– Исфанддуд мекунам шуморо… 
Лабханд задам: 
– Аз барои савоб… 

 Њамин тариќ гадоча њафтае як бор меомад. Ба ќавли ху-
даш исфанддуд мекард ва он чи аз хўрданї буд, мебурд… 

 Боре гадочаи дигаре пайдо шуд. Хурдтар аз онњо. Зарду 
заиф. Танњо. Бе ќуттию исфанд. Рўзи нахуст дарро кушодан 
њамоно гуфт: 

– Гуруснаам, амакљон… 
То нону чой мехўрд, борњо аз њуш мерафт, ки чашмонаш 

бељову боло мешуд. Бечора, аз гуруснагї базўр мепоид, ки 
рањм кардаму риќќат оварда, гуфтам: 

– Гушна ки шудї, биё. 
Гоњо њар рўз меомад. Гоњо ду рўз пас. Порае нон ё донае 

себ медодаму мерафт. Гоњо њамроњ тањтўл мекардем, ки боре 
гадоча омад. Моро сари миз диду рангу рў бохт. Сурх шуд. 
Љуз муште тутмавиз чизе набуд, ки додам. Бо диле нохоњам 
гирифт ва гадочаро бо ќањр тањдид кард: 

– Дигар омадї, мурдї!.. 
Бечора, њафтае зиёд бедарак шуд.  
Чоштњангом буд, ки бозомад. Њамчунон харобу заиф. 

Сахт гурусна. Нону чой хўрдем. Ваќти рафтанаш хоњиш 
кард: 

– Омадани маро… ба вай… нагўед…  
Рўзи дигар пиёда ба кор меомадам. Бо азобе роњ ме-

гаштам, ки шаб барфе баланд борида буд. Чунин барфу 
њавои сардро хеле солњо надида будам. Худ ба худ рањму 
шафќате ба гадоњои кўча меовардам, ки фаросўи роњ чанд 
рањгузаре дидам. Аз њар сў гирд омадаву сар такон медоданд 
ва афсўс мехўрданд. Чун наздашон рафтаму воќифи њол 
шудам, њуш аз сарам парид… 

Гадоча ѓарќоби хун! 
Мурда!.. 
Марди салладоре дар љомааш печонида, мегуфт: 
– Дар масљид љанозааш мекунем… 
Чанд рўзе бар ин дањшат дар худ набудам, ки яке бўи ис-

фанд омад. Чун тир худро берун задам, ки гадочаи ќотил аз 
дами остонаи долон меомад. Фарёде вањшиёна кашидам: 

– Ай кўрнамак!!. Ќотили ў… туї, ту!!. 
Гадоча исфандќуттиашро партофту фирор кард… 
Дањ–дувоздањ соли дароз надидам ўро… 
Ваќте ки Душанберо низ љанги шањрвандї дар оташу хун 

кашид, дигар дилам аз кору хона монд. Ба зодгоњам рафтам. 

Боѓи ангурро, ки дастранљи падарам буд, сабз карда, њар сол 
њосилашро њамроњи њамсояњо ба Руссия мебурдам.Мефурўхтам. 
Боре як вагон ангурро ба кишвари Сибир бурдем. Чанд тан аз 
њамшањр омада савдо карданд. Вагонро шабона ба куљое бурда, 
гуфтанд, ки пулашро субњњангом меоранд. Њафтаи дароз њама 
интизорашон будем, ки яке аз шинос гуфт: 

– Њанўз ваќт аст, ки пеши фалонї равем. 
Дигаре гуфт: 
– Хонааш намедонем. Ту медонї? 
Бо итминон посух дод: 
– Дар кўчаи гадочањо… 
Њайрон шудам. Аммо чизе нагуфтам.  
Чошт ба роњ афтодем. Субњњангом канори Байкал, шафа-

ти љангале анбўњ ба дами дарвозаи баланду бошукўњ, ки ми-
ёни чанд иморати боњашаму хушсохте буд, аз «Мерседес» 
фуруд омадем. Моро њамоно хидматгори љорўббадасти 
тољик пазиро шуд. Роњбалад чи ишоре фармуд, ки боздаро-
мад. Њамроњи як љавони тануманди хушбархўрд берун омад. 
Чењрааш шинос буд. Чун маро дид, шодона оѓўш кушуд: 

– Маро нашнохтед? 
Бо лабханде шармолуд илова намуд: 
– Охир… ман њамон гадочае, ки њамеша дар истгоњ… ити-

зори нону намаки шумо будам… 
Оѓўш гирифта, ашк рехтам. Гадочаро ёд кардам, ки гуфт: 
– Њоло наздаш меравем… 
Рўи њавлии васеъю барњаво, канори њавзи шиноварї, ки 

бар њар радаи он фавворањои фаровон ва рангобаранге буд, 
ки мошинњои гароннархи хориљї ќатор меистод. Ронандањо 
низ њама тољик буданд. Ду даст ба бар меистоданд, ки љавон 
моро аз миёни онњо ба кунљи рости њавлї, ба яке аз дарњои 
наќшини дудтабаќае даровард. Толоре бузург буд, ки чанд 
тан аз љавони ќавибозу машѓули варзиш буданд. Онњо низ 
роњ додаву пазиро шуданд. Мо њамчунон толорро убур кар-
да ба њуљрае на он ќадар бузург, аммо хушљињозу ором во-
рид шудем. Он низ њавзе дошт бо чанд фавворае мунаќќаш, 
ки обњое рангорангаш нањиф фурў мерехтанд. Дар канорта-
ри њавз рўи кати малофадори сапед зани фохтачењрае масњ 
мекард, онро ки фурў хобида буд.Љавон чолок назди њамон 
фурўхобида рафт ва фаротари гўшаш наљво зад, ки якбора 
боло шуд. 

Вай љавоне буд зебо ва ќавињайкал, ки нахуст пеши ман 
омад. Гарм оѓўш кашид. Сахт бигрист. Ман низ шинохтам 
ва баробараш гиристам. Њар ду хеле ашкњо рехтем. Пасон, 
рўй ба љавон оварду фарёд кашид: 

– Ин кори њамон–н?!. 
Љавон сар такон дод, ки фармуд: 
– Агар ба узр наояду... амонати инњо наорад!.. 
– Фањмо шеф! 
Љавон њамоно пушти худ гашт ва њамчунон хориљ шуд. 
Субњдамон онњое, ки ваъдаву вафо карда буданд, узрњо 

оварданд ва як даста пул доданд. Дигар моро моње тамом ба 
сайду сайр мебурданду дар мењмонхонањои боњашам зиёфат 
ороста, дар гуселамон њамеша таъхир мекарданд. Бо њазор 
хосту хоњиш нињоят иљоза доданд. Аммо гадочаро љуз он рўз 
дигар њич надидам. Ва низ напурсидам. Чун аз гиряњояш, ки 
мамлўи узру афсўс ва пур аз гуноњ буд, дарк карда будам. 
Дигар чї илољ, ки кори љанг љуз дареѓ хўрдану куштан чизе 
нест, ки нест?!.  

Танњо аљиб он буд, ки субњдамон њамон љавоне, ки моро 
нахуст пазиро шуда буд, дар ќуттии њамчунон тунукагии су-
рох–сўрохе рўи муште зуѓол исфанддуд мекард: 

 – Садаќа радди бало…  
 Ва лабханд мезад: 
 – Дуди исфанд ба њазор дард даво... 
 Боз њамон…… 
 Бўи ќўњњо… 
Дарањо… 
Даштњо… 
Сањроњо … 
Бўи дастони модарам… 
Кафи обиласои падарам… 
Дар мўњтаво… 
Бўи Ватанам… 
Тољикистонам… 
Кишвари њазорасра… 
Хонае аз хуну хокистари ман… 
Ба њазор дарду бало… 
Њазорисфанди даво!.. 
Њазорисфанди даво!!. 

Марямбонуи ФАРЃОНЇ 

 
НОЛАИ ШОНАСАРАК 

 
Вай њељ гоњ тобистонро чун имсола интизор нашуда буд. 

Њоло бањор аст. Пас аз фасли гул тобистон мерасад. Дар 
оѓози тобистон тут мепазад. Тутпаз барои мардуми кам-
бизоат фасли рањої аз маргу мир аст. Вале духтарак ин фас-
ли деррасро танњо барои серии шикам интизорї намекашад. 
Тутпаз ба ў шодиву сурур бояд биёрад. Оре, шодиву сурур. 
Он гањ ашки чашмони шањлояш хушк хоњад шуд, дар лабо-
наш табассум гул хоњад кард. Ва бешак он гањ тамоми дунё 
бедарду доѓ хоњад гашт. 

 Духтарак ба боѓ баромад. Ин боѓи бењадду њудуд њамо-
нест, ки замоне модаркалон дар хонаяки пасту танги иљора-
ашон ба набера таъриф мекард. Таъриф мекарду бо њасрат 
чашмаш об мегирифт. Тавораи каљу килеби ин боѓ ба чашм 
намерасад. Зеро дарахтони анбўњи себу зардолу, ноку бињї, 
анљиру анор ва анвои тут шиѓдеворњоро аз назар дур ме-
доранд. Духтарак аз кисачаи камзўлаш оиначаи гирдаро ба-
роварда, ба чењраи коњидаи хеш назар меандозаду як оњи ба-
дард мекашад ва чашм аз рухсораи худ барканда, аз пушти 
акси хеш ба манзараи беохир нигоњ мекунад. Чї дилфиреб 
аст ин манзара! Бале, дилу дидаро мефиребад акси ин боѓ, 
њамчунон ки афсонаву хобу хаёл аз воќеият ширинтаранд. 
Вагарна худи ин дарахтзор ба ин андоза дилкаш нест.  

Умеду интизорист, ки ќалби орзупарвар афсона мебофад. 
Ў дар кўдакї орзу мекард: «Чї мешуд, агар оилаи онњо ба 
љойњои дури дур кўч бандад… Аз кўчањои каљу килеб, аз ин 
кулбањои пасту бањам часпидаи мањаллаи Кўњдоман, ки мар-
думаш худро њатто «шањрї» медонанд, дур бираванд…» 

 Маркази шањр, хонањои бисёрошёна ё порку боѓњои фа-
роѓатиро њавас намекард духтарак. Зеро њар сари чанд – рўзњои 
иду љашн падару модараш ўву бародаронашро либосњои озода 
пўшонида ба хиёбони марказї тамошо мебурданд. Духтарак 
чунин рўзњо худро озод эњсос намекард: нигоњашро аз кўдако-
ни луфтаквор ороста, ки аксаран кабудчашму малламўй бу-
данд, мегурезонид. Охир, бештар ваќт духтарчањои фаришта-
сурат, ки пирањанњои њариру сафеди серчину парпарадорашон 

онњоро аљаб афсонавї менамуд, забончаашонро бароварда ўро 
мазоњ мекарданд, ё биничаашонро, ки бе ин њам сарболо буд, 
баландтар бардошта ба вай беэътиної менамуданд. Дар чунин 
лањзањо духтарак куртачањои сабуку хушдўхти онњоро ба 
пўшоки хеш – куртаи дарозу фарохи сергул, камзўлчаи сиёњ, 
пољомаи зењдори урфї муќоиса мекард. Фиттаи мўйњои тило-
ранги фариштасуратон њамранги пироњанњояшон мебуд. Ин 
мўйбандњо ба мисли шоњпаракњо гўё дар сари гулбаргњои хуш-
рў пар–пар мезаданд. Ў аз сари орзуву хаёл беихтиёр ба коку-
лони кўтоњи хеш, ки бибиаш боњавсала љамолак бофтаву ба 
нўгашон пилта тофта мемонд, даст мезад. Духтарак њељ дар 
хотир надошт, ки волидайн ба дасташ даста–даста пуфакњои 
парон ё байраќчањо дода, ўро дар сари китф шинонида, дар 
сафи мардуми озодалибос аз идгоњ гузаронида бошанду вай 
даст ба сўйи њайкали доњї ё одамони расмии минбарнишин 
афшонида, дар љавоби «Зинда бод!»–гўйињо нидои «Урра!» сар 
дода бошад. Шояд падару модар барои чунин корњо ваќт 
надоштанду харидани байраќу пуфакњоро сарфи бењуда медо-
нистанд? Ва ё он мардуми саф андар сафу кўдакони фаришта-
сураташон аз ќавму тоифаи хосе буданд, ки зодмандони ўро 
дар бари онњо роњ набуд? Шояд… 

 Ин духтарбача њанўз мактабхон набуд ва рўзу шабаш ан-
дар ин кулбаи намкашидаву кўчањои каљу килеб мегузашт. 
Ин кўйи бенавоён ба ном кўча буд. Дар асл обпартоеро ме-
монд, ки аз обмўрињо ба он маѓзобаву хунукшўйи бадбўй 
мешорид. Дигар бачагони ин мавзеи нообод низ њамранги 
ин духтарчаву бародарони вай буданд. Бибии падариаш, ки 
тирамоњи гузашта ба аёдати онњо омадаву дигар илољи боз-
гаштан ба дења намеёфт, пайваста ѓур–ѓур мекард: 

 – Њамин њам хонаву дар шуд? Дар ин њелча сага баста 
монї, намеистад. Боз кош ин катаки мурѓ аз они худат 
бошад. Љой ќањт задагї барин аз миёни шањр нею аз сари 
адир хона гуфта сагхоная иљора гирифтанаша бин. Хара 
шинохтагеш – шўра. О, зану шў кор мекунед, наход, аќаллан 
талош карда аз љойи кор хобгоње гирифта натавонед?! Но-
шуд, ки шудї, рўзат ба њамин оѓилхона мемонад. «Шањр ме-
рем… Шањр мерем…» Мана дидам шањри таърифитона… 

 Набера ба ѓур–ѓуру нолишњои модаркалон гўш медоду 
фикр мекард, ки шояд бибиву бобо дар русто соњиби манзи-
ли бошукўње бошанд, хонањои боњашам, боѓу бўстон… 

 – Бибиљон, ќишлоќ наѓзи наѓз аст? 
 – Набошад–чї. Ун љо бандчаи пиёзу кашнизро пул дода 

намехарї, ширу љурѓот фаровон, меваю чева дар таги дарах-
тњо резу чош. Себу нока сагу пишак намехўрад.  

 – Саги Сокинаино њам себу нок намехўрад, фаќат нону 
њасиб мехўрад. Пишаки мо њам мева намехўрад, муш 
мехўрад. 

 Модаркалон ба гапи наберааш эътибор надода, боз гўё 
ба худ мегўяд: 

 – Одам, ки нону намаки бедардимиёни шањра чашид, ди-
гар њавои дашту даману боѓу роѓаш намефоридааст. Дар 
дења касе нони муфт намедињад, мењнат кардан даркор, ња, 
мењнат! 

 – Дар ин љо њам одамон кор мекунанд. Додоям коргари 
заводи хишт. Очаам кўчарўб… 

 – Эъ бас, тирмизак! Чї, дар дења падарат лой хобонда, 
хишт рехта наметавонист? Њамин шабу рўз айни ѓунучини 
мева. Боѓи бобоят як сар куљову як нўг куљо… Очаи ту 
бошад, ин љо таги пойи мардума мерўбад. Беномусњо… Аз 
вуљудатон бўйи маѓзобаву туршоба меояд. Э, Худо–е, кай ба 
хонаи худам бармегардам? Кай дар боѓу роѓам љавлон меза-
нам?... 

 Набера боѓу роѓи модаркалонро тасаввур мекунад: ба мис-
ли порки марказї сояву сардгин, њама љо гулзор, сарњавзаш 
фаввора дорад. Ва кўдакони хушлибос шоњпараквор аз гуле ба 
гуле даст мезананд, бо њаёњуй дар арѓунчак бод мераванд, ре-
заборони фаввора ба њафт ранг метобад. 

 – Бибиљон, мана ќишлоќ баред. 
 – Худо хоњад, мебарам. 
 – Кай ба роњ мебароем? 
 – Кош болу пар мебаровардаму њамин њозир ба парвоз 

меомадам. 
 Тирамоњи њамон сол падари духтарак бибиро ба дења 

бурд. Модаркалон мехост набераашро њамроњ гирад, аммо 
модар розї нашуд. 

 – Не,– гуфт ў,– имсол љони оча ба мактаб меравад. 
 – Дар дења њам мактаб њаст,– гуфт бибї. 
 – Агар мактаби он љо мактаб мебуд, писаратон хиштпазу 

ман љорўбкаш намешудам. Ман ба њама азоби шањр тоб 
мебиёраму бачањома хононда одам мекунам. 

 Ва модаркалон рафт. Духтарча оњи сарде кашиду ба хо-
наи пурнаму зах даромад. Ў рў ба девор дароз кашиду оби 
дида рехт. 

 Њаёти якранг идома меёфт. Аввалњо модар њар субњ 
љорўби дарозро ба сари китф гирифта, њамроњи фарзанди 
калонї ба кор мерафт. Акнун писари дуюмашро њам бо худ 
мегирифт. Охир, вай њам калонак шудааст. Он рўз њам, аз 
афти кор, онњо сањари барваќт баромада рафта буданд. Па-
дар, ки аз басти сеюми кор навакак баргашта буд, ба пањлўи 
духтараш дароз кашид. Фарзанди дўстрўяки падар чунон 
ширин мехуспид, ки … 

 Духтарбача хоб дид. Хоб дид, ки рўзи иди бузург аст. 
Ўро, ки луфтаквор оро ёфтааст, падар сари китфони васеаш 
гирифтаву њамроњи мардуми хушлибос дар майдони марказї 
роњ мепаймояд. Падар аз њад зиёд шод аст. Духтарак ўро 
ягон ваќт ин гуна кушодачењраву хандонрў надидааст. Вай 
дар тан куртаи сап–сафед дорад, галстуки сиёњи њамранги 
пиљакаш чунон зебидааст, ки!... Мўйњои сиёњи љилодораш 
шона задагї… 

 Аз минбар касе бо нидои «Шод бош!» издињомро ба 
љашн табрик мегўяд. Падару духтар дар баробари дигарон 
љониби минбариён даст афшонда «Урра–а–а!!!» мегўяд. Ба 
њаво як не, дањ не, сад не, балки њазорон пуфакњои рангаро 
сар медињанд. Ва пуфакњо баланди баланд мепаранд. «Гум!!! 
Гум!!! Ќарс!!! Ќарс!!!» Ин садои пасу пеш таркидани му-
шакњои рангаи ороишии љашнист, ё пуфакњои парвозї дар 
њаво кафидан доранд? Ин лањза ќандили чарх хомўш меша-
вад ва осмон шароразор мегардад. 

 – Салют!– дод мезанад кўдак,– Салют!!! Урра! Аскарон 
мушак сар медињанд! Мушакњои ранга сар медињанд.Урра!!! 
Салют!!!... 

 – Хез, духтарам, хез, љони додо! 
 Духтарча сар аз болин бардошта, худро дар хонаи пур-

зању маѓор дарёфт.  
 – Тез бош, камзўлчаат ку? Љўробакат–чї? 
 Духтарак меранљад. Охир, аз чї падар намемонад, ки ў 

аќаллан дар хоб лаззати иди айёмро бичашад? Чї хоби зебое 
буд! 

 – Хез, чї хамёза кашида мешинї? 
 – Ба мактаб меравем? Њолї барваќт нест? 

 – Мактаб чї? Љанг сар шуд, љони додо… 
 – Љанг? Чї хел љанг? Мисли кино? Фашистон њуљум кар-

данд?  
 – Гўш кун, духтарам. Беист мепаронанд. Хаёлам, дар 

назди бинои њукумат парон–парон сар шуд. Модарату 
акоњоят… Охир онњо хиёбони марказиро мерўбанд–ку… Ту-
ро ба хонаи њамсоя мемонаму худам пеши онњо метозам, боз 
ягон фалокате нашавад, мегўям… 

 
* * * 

 Дўшиза ба дарахти тути сершоху панља баумед менига-
рад: «Кош тезтар тут пазад…» Вай дар ин хона, дар ин боѓу 
роѓи бењудуд худро бегона мењисобад. Амаку янгааш, амак-
бачаву амакдухтаронаш њама ба ў бо нигоњи аљиб менига-
ранд, гўё чўљаяки мурѓобие дар катаки мурѓони хонагї 
бошад. «Мурѓи бегона»,– аз дил гузаронид духтарак ва хо-
риаш омад. Гиристу гирист. Кош бо як чашм пўшида кушо-
дан худро дар њамон кулбаяки пурзањи кўњдоманї дарёбад, 
ки модаркалон бо кароњат гоњ катаки мурѓу гоњ њелчаи саг ё 
оѓилаш мегуфт. Бигзор, бо падару модар, бо бародаронаш 
дар њамон кулбаи вайрона бошад, ки аз обмўриаш оби зулол 
не, маѓзобаву туршоба мерехт... 

 Ва аз он айёми тифлї солњо гузашт. Кокулони нимваљабаи 
духтар то лаби домон расид. На модар дар њаёт асту на модар-
калон. Њанўз пас аз чили модар бародари хурдиаш њам аз дома-
на талаф ёфт. Падар солњост, ки мардикори мулки бегона. Баро-
дари ягонааш, ки аллакай пушти лабонаш хатти нављавонї май-
са зада, аз пайи љустуљўйи падар мусофират ихтиёр кард. Ў пеш 
аз он ки муњољир шавад, хоњарашро ба дења овард. 

 – Кай бармегардї, акољон?– оби дида мерехт хоњар. 
 – Базудї. Пас аз чанд моњ. 
 – …? 
 Бародар нигоњашро аз чашмони кони саволи хоњаракаш, 

ки бо модар себи дукафон аст, мегурезонид. Чї љавоб дињад, 
охир? Кай бармегардад, худаш намедонад. Аслан, куљо ме-
равад, инро њам намедонад. Падар дар кадом гўшаи он ки-
швари бењадду њудуд бошад? Сињат бошад? Оё дида ба дидор 
мерасад? 

 – Мегўм, пас аз чанд моњ гуфтанат чї маънї дорад? Ту 
даќиќ гўй. 

 Бародар аз љавоб мегурехт, аз афти кор, ки аз шохаи тути 
балхї гули «гўшворак»–ро канда ба баногўши хоњар наздик 
оварда мегуфт: 

 – Вањ, гўшњои духтари калони катта њанўз шикоф надо-
рад. Оиначаатро гирифта бин, ба ту гўшвор чї ќадар ме-
зебад. То омадани ман гўшњоятро сўрох кунон, ман аз сафар 
бароят гўшворе меорам, ки шабењи шањтут бошад. Хуб? 

 Хоњар бо овози ларзон мегуфт: 
 – Ба ман гўшвор даркор нест. Ту додома ёву тез гирифта 

биё. 
 – Албатта, хоњарљон. 
 – Кай мебиёйї? 
 – Ваќти тутпаз. Интизор шав. Тутпазро интизор шав, 

ширини акош. 
 – Баъд ба шањр бармегардем? 
 – Албатта, бармегардем. Ту боз ба мактаб меравї. Ман 

додома дигар зањмат кашидан намемонам. Худам њам мехо-
наму њам кор мекунам. Мо хонда одам мешавем. 

 Аз миён чанд сол гузашт. Чанд мавсими тутпаз паси сар 
шуд. Чанд тобистону чанд тирамоњ, чанд зимистону чанд 
бањор…  

 Ѓўрањои тути балхї сафед шудан доранд – мавсими тут-
паз мерасад. Духтарак беист ба боѓи бобої мебарояд, ки мо-
даркалони рањматї бисёр дўст медошт. Бо умед ба шохсоро-
ни тути марворидак чашм меандозад ва аз киса оинача ме-
барораду бо орзуњои ширин ба гўшаи номаълуме, ки аз та-
риќи оина бисёр зебо менамояд, чашм медўзад. 

 – Ба куљо назар меандозї, духтари шањрї?– бо тамасхур 
савол медињад зани амакаш. 

 – Ба оянда,– љавоб медињад духтараки софдил бо со-
дафеълї. 

 – Ба ломакон гўй. 
 Духтарак ба гапи он зани сиёњдил эътибор намедињад. 

Чашмонаш роњ мебинанд. 
 – Њуд–њуд! Њуд–њуд! 
Духтарак гўё њушёр мешавад ва ду кафи дастро карнай-

вор ба њам меорад. 
 – Тут пухт! Тут пухт!– ба мурѓи пўпишак њамовоз меша-

ваду ба боѓоти дигар метозад. 
 – Њуд–њуд! Њуд–њуд! 

 – Тут пухт! Тут пухт! 
 – Оча, боз «тутпухт» омад. 
 – Корат набошад, Шонасарак ба сони мурѓаки беозор. 

Хафа накун.  
 Ба вай касе кордор намешавад. Ва ў аз боѓе ба боѓе мера-

вад. Њар боѓ албатта чанд навъи тут дорад: марворидак, 
понѓозї, сафедак, бедона, мавизак, балхї, љиртут, шањтут… 
Шонасарак ба парвоз меояд ва аз мавсими тутпаз мардуми 
рањинтизорро дарак медињад: 

 – Тут пухт! Тут пухт!!  
 Кўдакон ба шохањои туте мечаспанд, ки мевааш расида 

бошад. Чї маззаи гуворо дорад меваи тару тозаи тут! Мода-
рон ба зери тутњои њил–њил чодир меандозанд. «Шукр, то 
тутпаз расидем»,– мегўянд онњо. Ба кулчаи рўйи кўдакон 
ранг медарояд, навдаи ќоматашон шира мегирад. Аз субњи 
солењон то намози шом мардуми дењ дар боѓот љунбуљул ме-
кунанд. Рўйи бомњо аллакай тут мавиз мегардад. Дегњои до-
ши ширинї дар љўшанд. «Ширинї дар сармои кўњистон да-
вои сад дард аст, барои њалвои сурхак масолењи зарурист»,– 
таълим медињанд модарон духтарони хешро. Кадбонувони 
боњунар фарзандакони коргурезро ба дастёрї маљбур месо-
занд. Бояд аз тути хушк поплангу тутпис омода кард: тутпи-
си шалпї, тутписи манур…  

 Њама машѓули кору бори хешанд. Касеро ба таќдири 
минбаъдаи Шонасарак парвое нест. Мардуми дењ дар тало-
ши ёфтани ќути лоямуте љон мекананд. Гоњ аз боѓу гоњ аз 
роѓ садои дилнишини Шонасарак ба гўш мерасад. 

 – Њуд–њуд! Тут пухт! 
 Ин нидо оњанги интизорї мекунад, бўйи умед меоварад.  
 

       15.04.05. 

ШАМСИЯ 

 
Шамсия ягона навќалами баъди ис-

тиќлоли ватан буд, ки эљодиёташ љо-
изаи љањониро (бо номи «Истеъдоди но-
дир») сазовор шуда, баъди маргаш њам-
чунин бо љоизаи кумитаи љавонони 
љумњур доир ба соњаи адабиёт ва санъат 
ќадр гардида, то имрўз 13 асараш ба 
табъ расида, навиштањояш ба забонњои 
зиёди олам тарљума шудаанд. Шамсия 
рўи олам 19 сол зиндагї ба сар бурд, вале 
бо истеъдоди нотакрор корњое анљом 
бидод, ки то њанўз њамагонро дар 
њайрату шефтагї медорад. 

 
 

САДСОЛАЕ ВА ОШУФТАЕ 
 
Вай аз хурдї бисёр сухан гуфтанро наомўхт, аз њаросе, ки 

пургў ва лаќќї мешавад. 
Бисёр даву тоз накард, то мабодо афтода, дасту пояш 

бишканад. 
Њарчанд ханда хоси инсон аст, вай аз хурдї бисёр 

нахандид, то лабаш инљ ва ќаљ шуда, чунин намонад. 
Барои фањмидани моњияти ашё бењад синча накард, то 

мабодо чашмонаш зарар бубинад. 
Бисёр фикр карданро наомўхт, то ба дарди сари мудом 

гирифтор нашавад ва пеш аз ваќт майнааш заиф гашта, аз 
кор набарояд. Хуллас бисёр наомўхт, зеро шунида буд, «До-
ниш зиёд шавад, ѓам зиёд гардад». 

Либосњои ранга ба ранга њам напўшид, корњои гуна ба 
гунаро њам анљом надод, то мабодо чашми бад ба вай бира-
сад ва ба сараш балое бирезад. Хуллас аз њама чиз, ки зери 
дил њарос дошт, аз зањри чашми дигарон њам метарсид. Бал-
ки бештар вањм мекашид аз зањри чашм. 

Ошиќ њам нашуд, ишќварзї њам накард, ки маѓзу љонашу 
устухонаш ба сўзиш наояд. Зеро шунида буд, ишќ сўзанда ва 
хокистар мекунад баъзе ошиќонро… 

Оиладор њам нашуд, аз хотире, ки њамсару фарзанд ба 
дўши инсон бори зиёдатї бошад, њол он, ки одамї дар 
зиндагї бори як худашро базўр бардошта мегардад. Баъд 
њамсаре дарёфтан магар мумкин аст, ки баъди оиладор шу-
дан, вай њељ не як–ду маротиб, хиёнат накарда бошад. Гар 
чунин бикунад, бори ин аламу ѓамро чї тур бардоштан ва чї 
тур тањаммул кардан мумкин?… 

Эњсоси ѓаму шодии зиёдро ба дили худ бор карданї њам 
набуд. Бор карданї набуд, ки ѓалаёни эњсос метавонад дилро 
ба лакнат ва сакта бикашад. Дар дунё бошад аз бардошта 
гаштани дили сактадор ва бемор душвортар чизе набошад. 

Хуллас худашро ягон маротиб миёни дарёи зиндагї ва 
тўфони њаёт назад. Миёни дарёи зиндагї ва тўфони њаёт 
назад, ки ѓарќа нашавад.  

Мудом худро аз кўњамављи зиндагї канор мегирифт. Њат-
то аз соњили зиндагї худро дур доштанї мешуд, то мабодо 
кўњамавље аз соњилњо баромада, варо печонда, миёни тўфони 
пурисён бикашад… 

Аз тўфони аљал низ дар амон мондан мехост ў ва зинда-
гиро дар кунљакњои зиндагї ноаёну мудом идома бахшиданї 
мешуд... Идома бахшиданї мешуд. 

Бо гузашти солњо њамсолони вай яке думболи дигар аз 
олам дармегузаштанд, вале њанўз вай зинда буд ва зинда 
мондан мехост бо тарзи њамешагї. 

Бо гузашти солњои дигар, рўйи замин, њамсолонаш кам 
мемонданд. 

Балки кайњо намонда буданд њамсолони вай рўи замин. 
Аммо вай зиндагиро идома њамедод. 
Синнаш наздик мешуд ба сад. То рафт наздик мешуд ба 

садсолагї. 
Ва рўзе расид ба синни садсолагї! 
«Аз сад, ки гузаштї, аз љамеи садњо гузаштагї њисоб ме-

шавї, яъне аз монеаи асосї гузаштагї њисоб,–андеша мекард 
вай бо худаш. –Баъди садсолагї аљал касро аз ёд дур мекар-
дагист, фаромўш мекардагист, албат!..» 

Ба назараш мерасид аљал варо, дар њаќиќат, фаромўш 
карда… 

Фаромўш карда варо гўё аљал… 
Вале аз њама хотирањо хотираи аљал пурќувваттар буда, 

ки ягон каси рўи замин омадаро фаромўш намекарда ва 
меомада дер ё зуд ба суроѓи вай. 

Ба суроѓи садсолаи гўё фаромўшкардаи худаш омада буд 
аљал. Садсолае, ки њосили умраш иборат буд аз «накардан», 
«наомўхтан», «нафањмидан», «наварзидан», «бањра набар-
доштан» ва «не»–ву «не»–њои дигару дигар. 

Марг варо андохта буд ба нестон, яъне андохта буд ба 
«на+будан», яъне ба несту нобуд шудан. 

Хуллас мурда буд одами садсола, ки бимирад њар инсони 
рўи замин. Инсонњо низ зода шуда барои он, ки билохир љон 
ба љаббор биспаранд. 

Љисми бељоншудаи ин садсоларо ба ќабристон бурда бу-
данд дар нињоят ва андохта буданд ба гўрхона. Ва болои вай 
хок бардоштанд, ки чени ќадаш буд. Яъне гўрпуштаи азиму 
баланду пањно бардошта бишуд болои љисми садсола. 

Аз рўйи одати мањал баъди гўр кардани мурда, бо овози 
баланд мегуфтанд, ки «каси ин љо маскангирифта одами хуб 
буда, ки бояд тасдиќ бикунем! Њамин тавр не?» 

Аз рўйи таомул, ба пурсиш бояд бо овози баланд посух 
дармедоданд, ки «албат, одами хубе буд», яъне «рўйи замин 
зиндагии сазовор гузаронида буд». Бо лањни баланд љавоб 
доданашон бањри он буд, ки малоикањои фиристодаи Худо, 
яъне Мункару Накир бишнаванд ва гувоњ бишавад барои 
камтар гаштани азоби каси рафта дар дунёи охират. 

«Каси ин љо маскан гирифта одами хуб буд, ки бояд тас-
диќ бикунем, њамин тавр не?»–шунида шуд ин суол аз сари 
нав. 

«Одами хуб буд»–чунин посух дардодани одамон яќин буд.  
Яќин буд агар сар намезад хандае. 
Хандае сар намезаду гувоњии нуги забони њозиринро 

бознамедошт. 
Мардум забонбаст шуда буданд, ки дар ќабристон чунин 

густохона хандидани нафареро нашнида. Хоса дар њолате, 
ки њамин њозир мурдаи навро зери хок карда. Ќабристон на 
љойи гиря шуморида шудааст, на љойи ханда! 

Хандаи густохона ба нафаре мутааллиќ буд, ки ќатори 
дигарон, аз чї бошад, омада ба ќабристон. Нафаре буд, ки 
«девона» лаќаб дода буда вайро одамон. 

«Ва гар девона набошад, чунин механдад дар гўристон?–
андеша мекарданд мардум.–Чунин механдад даме ки инсон-
ро њамин њозир зери хок карда. Ќабристон љойи гиря аст, на 
љойи ханда!» 

Одамиён њамагї ба девона менигариста. Ба ин ошуфта, ки 

либосњои ранга ба ранга дошта, њол он, ки имрўз бо либоси 
хосаи мотамї омада буда ашхоси дигар, яъне либоси сиёњча-
тоб ва кабудча дошта унњо ба танашон. 

Девона бошад либоси ранга ба рангаи танашро љумбони-
да, ба гўрпуштаи шахси гўркарда наздик бигардид ва сари 
зону зад, хоки гурпуштаро ханљолкаш бикашид ва партофт. 
Бикашиду партофт… 

Густохии девона дар зиндагии њамарўза ќариб њар рўз аён 
буд, вале дар ќабристон то ин дараља густохї карданаш зиё-
ди зиёд метофт. 

–О, девона–е, ин садсола буд, ки бояд бидонї? 
–Хайр чї?!–саволе дода буд њамчунин девона. 
–Ва гар азизи замину осмон намебуд, вай ин ќадар умри 

зиёд дида метавонист? 
–Гар азизи хок мебуд, замин мекашид кайњо ба комаш ва 

гар азизи осмон мебуд осмон мебурд кайњо ба тораш,–
љавобе буд, ки фаќат девона дода тавонад, хоса дар ќабри-
стон ва хоса дар бари каси нав зери хок шуда. 

Мардуми њайратзада менигаристанд ба ошуфтаи девона… 
–Балки аз дањ сол зиёд умр надид,–сўи гўрпуштаи нав 

ишора карда буд девона ва албатта мурдаи зери хокро дар 
назар дошт. 

–Ту девона медониву мо намедонем–а?!… 
–Њо-о, медона–ам! Зеро дар умри дидааш, он ќадар нагашт, 

ки гаштанаш лозим буд, он ќадар нагуфт, ки бояд мегуфт. Он 
ќадар надид, ки бояд медид, он ќадар нахандид, ки бояд ме-
хандид. Он ќадар, ки… Пас кардањои варо љамъ биоварем аз 
карда ва саргузашти њашт–дањсолае зиёд мешавад? Аъ?!… 

–О-о, девона–е!… 
–Пас ќабраш низ бояд баробари кардањош бошад–

баробари ќади њашт–дањсола!..–хоки гўрпуштаи азимро ка-
шида фароварду ханљолкаш пош додаш. 

–Э, девона–е!… 
–Тамоми нишони рўйи заминеш њамин гўрпушта шуда, ки 

бояд бошад чени кардањош, чени ќади њашт–дањсола…–хоки 
гўрпуштаро парешон кард, ки чунин густохиро боре накарда 
касе бо гўрпуштаи мурдаи нав… 

–Эъ, девона–е!… 
–Умре дид, ки њашт–дањсола бубинад. Аз ин зиёд надид. 

Аз ин зиёд накард,–такрор намуд девона,–Ќабраш њам бояд 
чени њашт–дањсола бошад, на ки зиёд…–ханљолкаш хоки 

гўрпуштаи азимро боз кам намуд. Кам мекарду баробари ин 
хандаи љунунвораш бадар мешуд. 

Њайратзада буданд њозирин аз чунин рўйдод. Аз он ки 
чаро пеш рафта монеъ намешаванд ин ошуфтаро. Монеъ 
намешанд ѓайри «ањ, девона!» гуфта нидо дарзадан… 

Бархе шояд аз андешае, ки «девонаро боз дардаш гирифта 
ва њоло илољ надорад» ё шояд аз боисе, ки ба сару танашон 
хоки гўрпуштаи парешоншав назанад, худро канор мекаши-
данд. 

Девона ханда мезад њамоно ва хоки гўрпуштаи фавтидаро 
мекашид, њаво њамедодаш. 

–Гўрпуштаи болои љисми њар инсон бояд бошад чени 
кардањош, на чени умри дидааш. Гўрпуштаи болои њар ин-
сон бояд бошад чени кардањош, на чени ќаду ќоматаш… 

Одамон њанўз њайратзада, ки девонаро чаро монеъ шуда 
наметавонанд ё, ки намешаванд. Монеъ намешаванд аз 
гуфтањош ва аз кардањош?… 

–Гўрпуштаи болои њар мурда бояд бошад чени кардањош, 
на чени умри дидааш, на чени ќаду ќоматаш…–хоки 
гўрпуштаро боз ханљолкаш паст ва кам карда буд ошуфтаи 
девона. Балки дастонаш бо суръат чунин мекард. 

Шумори боќимондаи одамон низ ягон–ягон дур мешуда, 
шояд намехостанд тулонї шоњид бимонанд ба чунин рўйдо-
да. Њайрон буданд, ки девонаро аз гўрпушта чаро дур 
насохта, гўрпуштаи кўчаккардаи варо чаро зайли ќадима ва 
баланду азим накарда? 

–Гўрпуштаи њар кас бояд бошад чени кардањош, чени 
саргузашти рўи заминиаш, на чени ќаду ќоматаш, на чени 
умри дидааш… 

Гирди гўрпуштаи кўчаккардаи девона одам кам мемонд. 
Баъзе љониби дарвозаи ќабристон ќадам мезаданд, зеро 

ин љо истоданро дигар аз рўи фаросату тамиз намедо-
нистанд. Ё намехостанд шоњиди бештари рўйдоди ѓайри-
муќаррар шуда бошанд. 

…Баъд девона танњо монда буд. Танњои танњо монда буд 
дар ќабристон… 

Ба гўрпуштаи кўчаккардаи худаш менигарист вай. Мени-
гаристу боз ханда мезад. Балки механдид беист. Балки ханда 
мезад акнун баланди баланд. Ханда мезад дар ќабристони 
хилват, ки зиндањо аз он рафта… 

Балки муттасил оњанги дигар мегирифт хандаи вай.  

Балки ба чизи дигар бадал меёфт.  
Балки гиря мекард ин девона?…  
Бале гиря мекард магар вай?… 
Ва барои чї гиря мекард акнун, ки худаш намедонист. 
Ё шояд ѓайри худаш каси дигар намедонист боиси ги-

ряњои варо. 
Гиря мекард канда–канда. Зор–зор гиря мекард девона. 
Чашмони ашкрезаш њамоно дўхта шуда буд ба гўрпуштаи 

кўчаккардаи худаш. 
–Чаро дар сад сол зиндагие ба сар набурдї, ки ба 

зиндагии садсола баробар бошад? Чаро дар умри садсола 
зиндагие доштї, ки ба зиндагии њашт–дањсола баробар бу-
да? Чаро-а?–бо нафари зери хок чунин њарф мезад девона. 

Гиря мекард њамчунин вай. Метакиду меларзид баданаш 
аз осори гиря… 

Чї туре, ки ба хандањои девонавори вай касе монеъ шуда 
натавониста буда, ба гиряи пурсўзи ларзонаш нафаре монеъ 
намешуд. Ва зиндае њам намонда буд дар ќабристони мурда-
гон. Зиндае намонда буд ѓайри худи њамин девона. 

Баъд гиряи вай муттасил паст мерафт.  
Баъд аз гиря њам монда буд. 
На гиря мекард акнун, на ханда.  
Вале косаи чашмонаш аз ашки собиќа пури пур буд.  
Танњо менишаст пањлўи гўрпуштаи кўчаксохтаи худаш.  
Танњо менишаст миёни мурдагони зиёди ќабристон.  
Ва чї фурсате ин љо танњо монд, чї муддате ин љо ни-

шаст, чї миќдор ин љо дар тааммул буд, касе надонист, яќин 
худаш њам намедонист. 

Менишаст њанўз миёни ќабри мурдагон девонаи хаёлзада, 
менишаст тани танњо. 

Боз чї миќдор нишаста буд, чї фурсат тааммул карда 
буд, чї миќдор нољунбон буд, касе намедонист, шояд худаш 
њам намедонист. 

Шояд њаргиз наљунбад ва нахезад аз ин љо? Шояд њаргиз 
наљунбад ва нахезад?… 

Шояд њайкал барин нољумбон бимонад ин љо то абади 
абад. 

Вале пайдо шуда буд назди баромадгоњи ќабристон вай. 
Яќинтараш дами дарвозаи баромадгоњи мадфанљо пайдо 
шуда буд баногањ.  

Дарвозаи баромадгоњ амсоли худи мадфангоњ, дар балан-

дии доманакўњ мавзеъ дошт. Девона аз ин љо назар бурда 
буд ба дурињои поёнрў. Менигарист бо чашмоне, ки дошт 
њанўз осори ашки собиќ. 

Дар поён манзили зиндагон доман гушуда буд. Манзиле, 
ки дар водии пањно буд. Ба назар мерасид он љо њавлї ва хо-
нањои зиёд. Боѓу роѓ њам дошт ин манзар. Киштзору љўйбор 
метофт дар он. Рангу тобиши махсус доштанд мављудоти он 
љо. Ва ранга ба ранга, гуна ба гуна ба назар мерасид. Балки 
њазоргунаву њазорранга метофт.  

–Ин аст зиндагї!–љунбиданд лабони девона якбора. 
Ба зиндагии поён менигарист њанўз. Зиндагие, ки тобиши 

ранга ба ранга дошт, гуна ба гуна дошт. 
Менигарист ба ин девона. Менигарист бо дидагоне, ки 

дошт њанўз осори ашки собиќа. Вале дар умќи ин дидагон 
падид меомад чизи дигар. Падид меомад тобиш. Ва ба то-
биши зиндагї шабоњат дошт. 

Ва ин дидагон менигарист њанўз љониби поён. Поёне, ки 
дошт водии пањно, боѓу роѓ, киштзору љўйбор, хонаву њавлї 
ва айвону њавзњои фароѓатї. Парандагони сурудхон њам 
дошт сари њар шохсори дарахту нињол. 

Аз косаи чашмони девона, ки ба водї дўхта шуда, як чиз 
рўй мезад. Балки рў зада буд кайњо. Дар лабонаш низ падид 
омада буд чунин эњсос. Балки осори зиндагї буд. Осори 
зиндагї, ки ѓолиб омада аз нав... 

Тобише доштанд чашмонаш, лабханде доштанд лабонаш. 
Нињоят ханда њам берун зада буд аз миёни лабони нимво. 

Ханда, ки андарунаш дошт гиряњо. Гиряи собиќ. Балки 
хандае буд аз гиря моломол. Балки девонавор буд њам ин ва 
њам онаш. Ва нидояш њам девонавор баромада буд: 

–Бояд зист рангомез! Бояд зист дар ин зиндагї! 
Баландтар ханда зада буд вай. 
Балки гуфтугў мекард девонавор бо худ. 
–Дар зиндагї набояд зист амсоли садсола, ки зиндагии 

њашт–дањсоларо дида. Набояд зист амсоли садсолае, ки 
зиндагии њашт–дањсоларо дошта… 

Њамчунин баландтар ханда зада буд вай.  
–Дар зиндагии рангомез бояд зист рангомез! 
Аз дами ќабристон ќадам нињода буд љониби водии поён. 
Балки ба зиндагии рангрез наздик мешуд. Балки ба он расида 

буд, балки ба он даромехта. Балки ба ин зиндагї печида буд.  
Балки гум шуда буд дар ќаъри зиндагї. 
Зиндагие, ки варзидан дошту бањра бардоштан, хандидан 

дошту шуѓл варзидан, амал кардан дошту худро ба тўфон 
задан ва њамчунин аз миёни тўфон гузаштан дошт бо чораву 
тадбир ва чизњои зиёди дигар: 

 Ба дарё афту бо мављаш даромез, 
 Њаёти љовидон андар ситез аст!..- 

девона ин тавр нагўяд њам мегуфта нигоњи ў. Мегуфта 
хандањои ў. Хандањои љунунвори вай мегуфта чунин, ки 
меомада аз ќаъри зиндагї. Зиндагие, ки девона ба он печида, 
фурў рафта дар жарфои жарфаш нопайдо гардида. Печида 
ва фурў рафта ва ѓўтида ва ѓарќа шуда дар ќаъри зиндагї.  

Меомад фаќат хандањои девонавораш аз ќаъри зиндагї.  
Балки хандањои зиндагї буда ин. Зиндагие, ки љамеи чиз-

ро дошт: шукуфтан дошт, хандидан дошт, рустан дошт, офа-
ридан дошт, сохтан дошт... Дошту дошту дошт… Барои 
зиндагї хос набуд надоштанњо, хос набуд накарданњо. Хос 
набуда ин њама… 

Хандањои девонавори ошуфтае меомад аз ќаъри зиндагї: 
зиндагии рангбор, зиндагии пуртароват, зиндагии но-
такрор… 

Шояд нисбати садсолае, ки варо боре дар зиндагиаш «де-
вона» нахонда буда, бештар ботамиз буда ин ошуфтаи гум-
шудаи ќаъри зиндагї… 

Ё дар њаќиќат девона њам набуд ѓарќшудаи зиндагї, ки 
меомад њанўз хандањош. Меомад аљиб–аљиб… Девона набу-
ду вале азбаскї гуфтањош, кардањош ба тафаккуру аќоиди 
љорї ва одамони атроф, билкул, монанд набуд ва ба расму 
русуми мављуда рост намеомад, варо њамчу девона ќабул ме-
доштанд, амалу аќоиди варо девонагие меангоштанд. Бале 
ба касе шабоњат надошт ва монандї надошт ин нафар. 

Аз ќаъри зиндагие, ки мављ дошту туфон, омехтан дошту 
бањра бардоштан, афтидан дошту хестан, ишќ дошту ошиќї, 
завќ дошту ханда ва њама чизи дигарро дошту дошт, меомад 
њанўз хандањои ба назар ва хаёли баъзе девонавор. Хандае, 
ки ба зиндагии ранга ба ранга печида ва омехта ва яксон 
гашта ва аз он чунин маънї бармехеста: 

 Ба дарё афту бо мављаш даромез,  
 Њаёти љовидон андар ситез аст…  

Хандаи девонавор меомад њанўз аз ќаъри зиндагии пур аз 
тобиш, пур аз ранг, пур аз маънї…  

 Ба дарё афту бо мављаш даромез…  
 Њаёти љовидон андар ситез аст!…  

Сайидањмади ЗАРДОН 

 
  

ВАХШ 
 

Пора аз роман 
 
Шафаќ лолагун гашт. Офтоби дами ѓуруб магар бе-

тањорат шуд, ки барои ният аз нав паси кўњ паноњ бурд. 
Корвон аз пайроњаи борики даруни туѓайзор ба манзил роњ 
гирифт. 

Садои одамон ва њайвонот ба њам омехта, љангали касно-
гузари Ленинизмро ноором карданд. Э–ња, ку ќувваи барќу 
ку роњу ку кошонаи зист? Ин њама хобу хаёле буд дар ун 
мавќеъ. Охир, аз макони дарандањо ва чўлистони касногузар 
метавон шањри афсонаи зебое сохт?! На, дар тасаввур 
намеомад, намеомад! Аммо аз ќадами аввал рўбоњу шаѓолу 
гург, мору суѓуру кўрмўшу љуку љондори дигар осема «тах-
таву тирак» партофта, худро ба њар сў мезаданд.  

Шабонгоњ њалуљаки дарози гургњо гўшњоро харошид ва 
хомўшаку пашањои дигар хобро дар косаи чашм бишикаст. 
Њай, мегазиданд хомўшакњои гурусна, њай мегазиданд! Љон-
сарак хун мемакиданд «гушначашмон» ва шикамакашон ва-
рам, мисли пуфаки сўзанрасида, бехост торс мекафид. Љойи 
нешашон кулча–кулча сурх мегашт. Азоби дўзах доштанд 
одамон. Ва муњољирон ба танњої њар сў нарафтанд, дар як 
хонаи чўбини жарф, ки баъдтар онро ба хирмани пахта ва 
мактаб табдил доданд, якљоя «хобу хўр» карданд. Дарозтар 
аз њама шабњои дигар намуд ун шаби нахуст. Гўё онњо дар як 
чоњи тангу торике шаби дилгазонро ба сањар оварданд, 
хаставу афсурдаву парешон, чашмњо вараму сарњо мисли 
сурб вазнин. Муњаммад дар ќалби њамдењагон тухми умед 
корид:  

–«Поёни шаби сиёњ сафед аст». Сабр, сабр, сабр! Толиби 
дидор бедор ва орзуманди гул бояд як муддат бо хор бошад. 
Роњи бозгашт ва фирор номардист. Дилњо ба ёди Шайхњо 
гум занад њам, дигар ба пас нигаристан ва баргаштан но-
мумкин. Омадем, акнун обод мекунем, бо нохун, бо дандон, 
бо талафот. Њо, душманро «дўст» бояд дошт ва бо ў муросо 

бояд кард, вагарна ба вањдату ободї расидан мушкил. Бо 
њамфикрї макони дарандањоро сарвату сархату сармоя 
ќарор медињем. Њамакнун замини мо, манзили мо, ватани мо 
њамин љост. Пирон, бузургон, азизон, даст ба дуо бардоред 
ва биёед ба хотири фардо нињоли аввалинро шинонем, 
нињоли аввалин… 

Кадоме бо њазл савол андохт:  
–«Дарандањоро ром мекунем», лекин якбора насламон 

даранда нашавад, мабодо?!  
Муњаммад ќатори дигарон завќ бурд ва бо нармї 

бифањмонд:  
–Одам шудани њайвонро шунида будам, аммо њайвон 

гаштани одамро на. Кадоме њадс зада, ки одам ќаблан бузи-
на буда. Чї бофтае! Шахсан бовар надорам. Ин гап–дурўѓ! 
Охир, чаро бузинањо имрўз одам намешаванд?!.. Ба ёдам 
омад, як љарроњи машњури хориљї узвњои бадани мурдањоро 
љамъ овард ва одаме сохт. «Одами сохта» барошуфт ва љар-
роњро пора–пора кард. Чаро сохтаодам чунин амалро раво 
дид? Зеро узвњои бегона дар раќобати якдигар ва хусумату 
бадбинї ќарор доштанд, яке бо дигаре натавонист муросо 
бикунад. Муљрим кист? Дарёфтанд, гунањкор њамун љарроњи 
одамсоз аст, на каси дигар,–Муњаммад лањзае таваќќуф 
овард ва сипас афзуд:–Бо чор њисси зотї дар ќолаби тафак-
кур дарк кардам, ки инсон бандаи худост ва махлуќи ноши-
нохтааст. Ин махлуќ танњо бо њукму инояти худованд аз 
Одаму Момоњаво чашм ба олам во кард. Инаш даќиќтар. 
Аммо пўшида нест, одам метавонад аз худ хўи њайвонї, бал-
ки бадтар аз онро содир кунад. Худро ношинохтанаш њамин. 
Њо, агар худро нашносад, аз даранда њам бадтар мешавад. 
Мисол кофта нагардед. Оё медонед, ки Таѓайи осї бо баро-
дари фардонигари ман–Њабиби љавонмард чї кард? Бо 
Њабибе, ки дар сад анљуман Юсуф-истон меорост! Ў нияти аз 
Фарѓона бозовардани муњољиринро дошт. Вале сари мазори 
волидайнаш бехост ба чанголи одамсуратони девбашара 
афтод. Ношустарўњои ба хунаш ташна, љавонмардро, мисли 
гургњо, берањмона дариданд. Тавре лату кўб ва заљраш до-
данд, ки њич дарандае наметавонад чунин шўри ќиёмат ба-
рангезад ва ѓарќоби њалокат биорояд. Пирон дигар натаво-
нистанд љисми абгору хароби ўро иморат кунанд. Дер гашта 
буд, бо сўз ба мазораш нињоданд, ба мазори дилњо! 

Хаёле сукут лангар андохт. Муњаммад аз сухани нотамом 
хулоса бардошт:  

–Њо, дидед, одам ќодир аст, ки аз њайвон њам боло бира-
вад, аммо чорпойи беаќл дар сурати инсон аз зењн берун. 
Умедворем, ки Парвардигор аз њайвон гаштани бандааш 
љомеаро нигоњ медорад. Пас, бими инсон аз даранда бењуда 
аст. Одам бояд аз одам бирамад, аммо набояд фирор кунад. 
Аз бало дур на, байни бало будан авлотар. 

Овози мудири анбори сиёњљурда риштаи сўњбатро бар-
канд: 

–Њой, мардум, нагўйед, ки нагуфтам: бо варсоќї кор са-
ранљом намешавад! Њозир раис биёд, ба њафт пуштатон 
лаънат мефиристад. Суханњои маро аз бехи гўш нагузаронед, 
балки њалќа кунед. Бењтараш зудтар белу каланду досро ги-
рифта, аз пайи кор шитобед. Ку, мењнаткашони советї, 
њуљум ба љангали дарандањо! Вагарна разведка аз фориѓбо-
лии мардум ба њукумат хабар мебарад, он гоњ оќибати кор 
дўѓоб мегардад. Бо ду гўш шунидед, ки мўњтарам раис чї 
гуфт?!.. 

–Разведкаат аз сарат монад, ходаи мазоре! Илоњо, муд-
датњо ба тарбод гирифтор шавї, ки ас аз љоят наљунбї! Ба 
мо фаќат хабаркаш намерасид. Сабр кун, сабзидани боѓи 
сияњдилро њич кас надидааст,–кадоме ѓурунгид.  

Лоѓарандом ба ин тарафу он тараф нигарист, аммо 
соњиби овозро нашинохт. «Гўрсўхта, кадом бунгиаш буд? 
Дар чангам мезад, ки як–ду лагади обдораш мефуровардам, 
гап аз биниаш неву аз роњи дањонаш мепарид»… 

Кор оњиста–оњиста дар гирифт. Кўдакон њам ёриро аз па-
дару модар дареѓ надоштанд. Аммо гармии офтоби тафсон 
батадриљ афзуд ва то ба њадде расид, ки равѓани тан дар зери 
пўст об шуд. Одамон бењолу нафасгардон сарашон чарх ме-
зад, аз дањону биниашон хун мезањид ва мисли дарахти 
пўсида тап–тап аз по меафтоданд. Кўдакон дар таб 
месўхтанд ва пирон мадори рост шудан надоштанд. Усту-
хонњояшон зира–зира сўзиш мекард ва гўё инак–инак мисли 
орд мерехт. Гўшти хом овезон мемонду бас. «Худоё, кай шом 
мерасад? Кай офтоб ба ѓуруб меравад? Магар рўзи дигар низ 
чунин бошад?!.. Эй боди анбаринмўйї Шайхњо, куљойї, ки 
ќадам–ќадам аз ин кў бигзарї, то љисму љони харобу бењол 
як дамаке биосояд?!»  

Муњаммад ва чанд нафари дигар аз ќамишу туѓайњои да-
равида каппа месохтанд, ки кўдакону занон зери онњо хази-
да, тану љони бењоли худро аз гармои тафсон паноњ биба-
ранд. Обкашњо аз нањр пайваста об меоварданду меовар-
данд. Ташнагї намешикаст. Њалќ зуд хушк мегашт. Ин дам 
Адолат аз каппаашон, ки канортар воќеъ буд, сар берун 
овард ва бо овози гирифта фарёд зад: 

–Њабиб, Њабиб, модарат ку?! Бигў, ки назди модарам биё-
яд! 

–Чї шуд?–њаловна савол кард Њабиб ва дарзаи ќамишро 
ба замин партофт. 

–Дар таб месўзад, аз биниаш хун мешорад! 
–Њозир, њозир, модарамро мегўям, амакамро мегўям! Аз 

љоят наљунб… 
Њабиб шитобон ба сўйи мардону занон давид. Садои белу 

каланду дос ба гўш меомад. Писарбача модарашро овоз дод: 
–Модар, тоби холаам гурехт! Аз биниаш хун меравад. 

Мегўяд, ки зудтар биёйї. 
–Аз кї?–дос аз дасти Њабиба афтод. Сукут хаёле соя ан-

дохт. 
–Аз холаи Тобон! 
–Аз Тобон?!–гапи писарбачаро шунида, осема шуд 

Муњаммад њам. 
–Њо, аз холаи Тобонам, зудтар!..  
Онњо думболи писарбача давиданд. Сардї ба дили дига-

рон рехт, дасташон ба кор нарафт.  
Дар назди каппа Муњаммад аз Њабиб хоњиш кард: 
–Ту, љонакам, Адолатро њамроњ бигир, ба каппаи худатон 

бибар. 
–Хуб, амак. 
Њабибу Адолат бо хавоси пареш канор рафтанд. Њабиба-

ву Муњаммад ворид гаштанд. 
Тобу таб маризро мепечонд, чун мўйи дар оташ месўхт ў. 

Араќ аз сару рўяш шиппа мезад. Аз биниаш хун зањида, аз 
кунљи лаб ба фук ва гардани сафедаш љўйборак мекушод. Аз 
баданаш тафи гармї ва бўйи ѓализи хун ба димоѓ мезад. Ња-
зён мегуфт. 

–Муњаммад, пудина даркор,–оњиста садо андохт Њабиба.–
Бўйро нест мекунад. 

–Аз куљо? Дар куљо мерўяд?!–аз љо рост шуд љавонмард. 

–Эњ, агар Шайхњо мебуд, сари њар ќадам! Ин љо надонам, 
аз куљо?! 

–Мепурсам,–Муњаммад сўќвор озими рафтан шуд. Мариз 
яке чашмони хунгаштаашро во намуду канда–канда хоњиш 
кард: 

–Муњаммад, илтимос, канор нарав. Гап дорам… 
 Сипас Тобон дасти ларзонашро оњиста љониби Њабиба 

дароз кард. «Дугонаи азиз, канорам бинишин». Садои бемор 
низ ларзид: 

–Апаљон… Умедам ин набуд. Дар љойи нав орзу доштам 
дарахти муњаббат сабзонам. Љуфти муносиб будем, фаќат 
ханда, ханда… Аммо… зуќи чашм гирифт, њасратї мера-
вам… Охир, ба касе бадї надоштам, бало аз куљо омад?!.. 

–Ин хел нагўй, Тобон, хоњаракам, зиндагї дар пеш. 
Фикрњои бемаъниро аз сарат дур кун,–Њабиба шитобон 
пањлўи Тобон нишаст ва рўймолро аз сараш гирифта, хунњои 
лабу гардани маризро ба пок кардан пардохт.–Ором бош, 
ором, ором… мегузарад. 

–Муњаммад куст?..–бо нолиш пурсид Тобон. 
–Њастам,–Муњаммад зону ба замин зад ва пойњои Тобон-

ро молид.–Чї гап шуд, љонакам? Якбора…–забони љавон-
мард гардон нагашт. 

–Надонам. Яке аз по афтодам. Гармо зад, чашмам хира 
шуд, сарам тоб хўрд. Нафасам тангї мекунад, нафасам… Об, 
об, об…  

Муњаммад сафоларо ба бемор наздик овард. Тобон танњо 
лабони парсингбастаашро ба косаи об расонду халос. Бо сар 
ишора кард: «Наменўшам!» Садои ларзони љавонзан хо-
мўширо дигарбора бишкаст: 

–Муњаммад, нону намакатро бињил кун. Узр, натавони-
стам ба Худои азизи худ хидмат кунам. Илтимос… Шуморо 
ба Худо… Адолатамро хор накунед. Ягона нишонаи ман... 
Адолат, Адолат… 

–Тобон, номард набош, маро танњо нагузор! Ай, кошифи 
асрор, давое, сафое, вафое, рањкушое бифирист, охир!..–ў аз 
буѓс њамсари азизашро натавонист дигар тасаллое бидињад. 
Суханаш роњи дањон гум кард. «Акнун равзанаи роз ба сўйи 
кадом дари боз бибарам?!» 

Тобон дасти Њабибаро бигирифт, рўйи сандуќи дилаш 
бинињод ва барои вопасин бор забон гардонд: 

–Апаљон… Эњсос мекунам. Меравам. Ба роњи дур мера-
вам. Медонам, аз ун љода дигар барнамегардам. Адолатам 
ба ихтиёри ту. Натавонистам хоњиши дил барояш модарї 
кунам. Орзуву армонњои ширин дар ќалбам зиндон бимонд. 
Акнун ту ба љойи модараш. Модари аслиаш бишав. Агар 
чунин накунї, як дастам аз гўр–берун. Ќавл бидењ, апаљон, 
ќавл бидењ... Адолатам аввал ба Худо ва баъд ба ту… 

–Ту ин тавр нагўй, хоњар! Адолат бе ин њам духтари ман. 
Ќавл медињам, ўро хор ва ба нони касе зор шудан намемонам. 
Гиря накун, хоњарљон, ашк нарезон, осуда бош. Фарзандон 
набояд ашки чашми моро бибинанд. Онњо бояд бидонанд, ки 
модарон њам алораѓми мушкилињо њељ гоњ сар хам намекунанд, 
ин корро шайхи Ќаландар ба мардум омўхта буд, Њабиби ља-
вонмарги ман такрор кард, шайхи Зулбайта сари њар ќадам 
таълим медод. Мо њам меросбари ун мардони покнињоду рав-
шанзамирем, онњо як умр бо мо њастанд, дар љойи љони мо 
њастанд. Ту осуда бош, хоњари ќиёматї… 

Суханони пурмуњаббати Њабиба дар дили бемор бодаки 
форам вазонд. Дилаш аз фарању нишот рўшан гашт. Аммо 
натавонист эњсоси ќалбии худро ифода бикунад. Танњо си-
посгузорона љониби Њабиба чашм дўхт. «Бо ин аќлу фароса-
ту заковат њазорсола бош, апа! Дастат асло дард накунад, 
хокро бигирї, зар гардад! Умри нурро бибинї, апа!» Хун аз 
гўшаи чашмони Тобон реза–реза сар омад. Ў бо илоље забон 
гардонд: 

–Њазор рањмат, апа. Бовар дорам, њалолат бод! Аммо хо-
бамро дидам. Маљнунбедам танњо монд. Саъбаву канорї 
нагаштам, ки соле як бор, њамагї як бор назди падару модар 
биравам. Дидор дар ќиёмат, азизон… Маро бибахш, 
Муњаммад…  

Лабони хунолуди карахшбастаи Тобон аз гап боз-
монданд. Ў оњиста чашмонашро пўшид. Дења ва маљнунбеди 
канори он ба ёдаш омад, ки Адолати парпеч дар даст видоъ 
мегуфт: «Эй дарахти Маљнун, ту барои њамеша ин љо мемонї 
бо кўдакиву љавонињои мо! Ин зан аст, ки мисли моњї мера-
вад аз як љо ба љои дигар. Ќисмати дўшиза њамин будааст, 
даргоњи падар барояш абадї нест. Шукр мегўям бо љавон-
марде њамсафарам, ки такягоњ ва Худои ман аст. Илтимос 
дорам, эй дарахти орзуњои љавонї, маро роњи сафед ва неру 
бибахш! Аз Худованди бузург умедворам, ки њар сол аз ман-

зили дур ба зодгоњ њидоятам созад, то мисли саъбаву канорї 
панљараи хонаи падарро тик–тик бикўбам ва бо хониши зебо 
аз худ паём оварам. Илтиљои дигаре надорам, хуш бошед ва 
маро фаромўш накунед…»  

Чашмони ў яке васеътар во гаштанд. Гирду вана ва 
Муњаммаду Њабибаро ба њадде равшану азиз бидид, ки то ба 
ин дам чунин надида буд. Амиќтар нафас фурў бурд ва як-
бора ором гашт, дасту пояш латта гаштанд. 

–Хоњар, хоњарљон!..–садои фарёди Њабиба Муњаммадро 
ларзонд. «Ло иллоња илаллоњу Муњаммадан расулаллоњ…» 

–Хоњаракам, хоњаракам, хоњараки дар ќаду басту шакл 
яктоњакам! Исто, сабр кун, чашмони зебоятро ба зудї 
напўш! Ту њоло њељ чизро надидайї, аз сад гул як гулат њам 
нашукуфтааст. Охир, шањид гаштани Њабиби ба љон пайван-
дам бас набуд, магар?!.. Њо, фалаки берањм, бо чор њисси зо-
тиат њалќаи гўши њуш кун: ба раѓми душманон, ба хотири 
рўњи поки азизон мо ин манзили даррандањоро обод меку-
нем, беќиёмат бињишт месозем! Ќасам, ки ба љойи њама кор 
мекунам, кор мекунам, кор мекунам. Ба љойи ту, ба љойи 
Њабиб, ба љойи шайхи Зулбайта, ба љойи ќиблагоњи рањма-
тиям, ба љойи њама! Намењаросам, кор мекунам, кор меку-
нам!.. 

Овози баланди Њабибаро шунида, аз берун Адолати 
мўпарешон, мисли мусичае, ки дилакаш аз бози тезчангол 
бим гирифта, шитобон ба дарун сар халонд. Модар дароз, 
чашмпўшида ва хомўшу ором хуспида буд, ќабл аз њарваќта. 
Духтарак боре њам ёд надошт, ки модараш пеш аз дигарон 
бармањал ва бо ин ранг дароз хобида бошад. «Модараки 
ширину хандони ман, булбулаки хушхони ман њељ гоњ орому 
хомўш набуд–ку?! Чї шуда?!» Гирён гашт духтараки маъсум. 
Ашк дар чашмонаш њалќаи гирдоб, беихтиёр худро ба пойи 
модар њаво дод: 

–Модар, модарљон, модарљон, бихез! Бихез мегўям, мо-
дарљон! Маро танњо нагузор, рањгум мезанам, модар!.. Чаро 
дароз кашидаї? Пеш аз дигарон хоб рафтанатро надида бу-
дам. Айб аст, бархез, модар!.. 

Аммо модар хоб буд, хоби абад. 
Њабиба худро ба даст гирифт, духтаракро аз модар људо 

карда, сарашро ба сандуќи дил пахш намуд ва бо овози лар-
зон таскин бахшид: 

–Духтаракам, духтаракам… Ором бош, ором бош, шири-
накам. Ман њастам, ман њастам, то рўзе њастам, танњоят 
намегузорам. Ту духтари манї, љону љигари манї, решапай-
ванди манї… Ором бош, ором бош… Аллаё, алла!.. 

Муњаммад ашки дидагонашро бо нўги ангушт рўфта, аз 
каппа парешон берун омад ва яке чашмаш ба Њабиби мањзун 
афтод, ўро аз дур нидо дардод: 

–Њабиб, пештар биё! 
Писарбача шитобон назди Муњаммад омад. Љавонмард 

сари ўро силакунон бигуфт: 
–Писарам, мард бош. Акнун бирав одамонро бигў ба 

љаноза биёянд… 
Њамон бегоњ дар «Ленинизм» ќабри аввалин пайдо шуд, 

ќабри нахустин модари ѓўрамарг, ќабри зани њасратї, ќабри 
ошиќи ноком, ќабри духтари дур аз падару модар, ќабри 
модари ормонї… Афсўс, ин ќабри вопасин набуд, балки 
ќабристон аз он ибтидо гирифт, доман густурд.  

Баъди ба хок супурдани Тобон, чанд нафар Муњаммадро 
суроѓ карданд. Ин дам љавонмард дар як кунљи бинои васеи 
чўбин тани танњо ба андеша фурў рафта, зери лаб чизе 
такрор мекард. Пилтачароѓ милт–милт дошт ва чењраи ља-
вонмардро хира–хира менамоёнд. Чашми ў ба њамќабилањо 
бархўрд, аз љо нимхез шуд. Онњо як–як канори Муњаммад 
нишастанд. Марди баљуръате дар торикї гулў равшан кард: 

–Шайхзода, њолатон хуб аст? 
–Шукр, Худоро сано мефиристам,–ором посух дод 

Муњаммад. 
Мард якбора ба матлаб гузашт: 
–Шайхзода, њамагї дар як рўз ба гармои тафсон тоб нао-

вардем. Бачањалок, аз замину осмон алов мехезад–е! Нафас 
дар гулў дармемонад. Њатто бодаке нагардад, ки як барги 
ќамиш биљунбад. Занону кўдакон дар як рўз аз по афтоданд. 
Худамон ба зўр мељунбем. Ин мулк барои мо набудааст, аз 
њафт дўзах фарќе надорад. Њамаамон сўхтаву пухта, оќибат 
бедареѓ фано мешавем. Бењтараш, њоло ки дер нашудааст, 
њар кас бо сару аробаи худ ба кўњистон баргардад. Тадбири 
дигаре намебинем. 

Муњаммад аз тафаккур сар бардошт ва бо озмоиш савол 
кард: 

–Њангоми видоъ сухани азизамон дар ёди Шумо њаст? 

–Оре, њаст!–посух дод мард ва ун суханро ба ёд овард:–
«Ба ресмони Худовандї чанг бизанед ва њаргиз парешон 
нашавед!» 

–Боракаллоњ, дуруст!–Муњаммад суханро бо муќаддима 
оѓоз кард:–Диламро садои думбураи шайхи Зулбайта пора 
месозад. Дарк мекунам, ки ун мавќеъ танњо думбура садо 
намедод, балки дараи Шайхњо аз ќарнњо садо мезад, аз љасо-
рати Њазрати Бурхи Валї ёд меовард. Медонед чаро Њазрат 
кўњи Турро боло шуд? Агар њадафи аввалаш расидан ба Њаќ 
бошад, маќсади дигараш–инсон агар азм кунад, санги хоро-
ро мешикофад. Мо ворисони њамун њазратем, аз роњ набояд 
пас бигардем. Бозгашт танњо парешонї меораду бас. Агар аз 
якдигар биканем, аз Шайхњо на ном мемонад, на нишон. 
Сонї дигарон њам љуръат намекунанд, ки аз кўњистон ба ин 
њавза кўч барбанданд. Ба хотирам суханони Њабибаи неру-
манд миёянд дар назъи љони Тобон. То ба њол аз таъсири 
онњо берун нагаштаам. Шумо мехоњед, ки гуфтањои рўњбах-
ши Њабибаро такрор кунам? 

–Оре, мехоњем!–якбора нидо дардод чанд нафар. 
 –Пас, бишнавед. Ў бигуфт: «Хоњаракам, хоњаракам, 

хоњараки дар ќаду басту шакл яктоњакам! Исто, сабр кун, 
чашмони зебоятро ба зудї напўш! Ту њоло њељ чизро 
надидайї, аз сад гул як гулат њам нашукуфтааст. Охир, 
шањид гаштани Њабиби ба љон пайвандам бас набуд, ма-
гар?!.. Њо, фалаки берањм, бо чор њисси зотиат њалќаи гўши 
њуш кун: ба раѓми душманон, ба хотири рўњи поки азизон мо 
ин манзили дарандањоро обод мекунем, беќиёмат бињишт 
месозем! Ќасам, ки ба љойи њама кор мекунам, кор мекунам, 
кор мекунам. Ба љойи ту, ба љойи Њабиб, ба љойи шайхи 
Зулбайта, ба љойи ќиблагоњи рањматиям, ба љойи њама! 
Намењаросам, кор мекунам, кор мекунам!..»  

Муњаммад дарёфт, ки њозирин ду гўши дигар сабз карда-
анд, суханашро бо фаросат идома дод:  

–Љойи гиряву нола њамагї як бонуи дилсўхтаи мо чунин 
гуфт, ба њадде самимї ва заминї изњор кард, ки эњтиромаш ба 
маротиб афзуд. Бо мењр љонибаш нигариста, нидо дардодам: 
«Оре, сарвату сархату сармояи инсон Ватан аст. Эй, Ватан, бо 
сўзи љони хештан оќибат бунёдат мекунем, ќадам ба ќадам! 
Њатто чархи гардун наметавонад, ки гардани моро бишканад, 
ваќте ки душмани силоњдор натавонист». Њо, як бонуи мушти-

пар дар ќолаби тафаккур комилан дарк карда, ки дигар роњи 
бозгашт вуљуд надорад. Њамакнун тасмим аз шумост: биистем 
ё ба чор сў биравем?.. Агар биистем, худамон месозем, на каси 
дигар, агар биравем, ба нестї меравем, на ба њастї!.. 

Одамон ба тафаккур фурўтар рафтанд. Мурѓи андешаи 
њар кадом бо роњи худ пар мезад. Аммо дар нињоят хулосаи 
њамагон як буд: «Њабиба дуруст мегўяд. Бояд биистем! «Гапи 
бисёр–як хара бор». Акнун мурдаву зиндаи мо ин љост, на 
љойи дигар. Вахш замин, хона, саргањи зиндагии навини мо 
хоњад буд. Хонаро бо љоннисорї, араќи љабин ва обилаи 
кафи даст бунёд мекунанд, бунёд! Ба ин хотир њар як ваљаб 
замину девори хона ширин, азиз ва ба љон баробар мегар-
дад. Рост– рост, воќеан Њабиба сади дар сад рост мегўяд, 
модарона ва оќилона мегўяд». 

Ќабила азми комил ва ниятњои тоза матрањ кард. «Агар 
охирин мард зинда бимонад, ин љо мемонад, нохун ба нохун, 
дандон ба дандон!..» 

Пушти намози бомдод одамон аз каппањои худ як–як бе-
рун омада, барои дарави тўѓаю ќамиш ва аз замин тоза кар-
дани шўраку шутурхору ѓумой камар бастанд. Бо амри раис, 
«Разведка» онњоро ба се гурўњ људо кард: иддае ба дараву 
тоза намудан, дигаре барои чанд чоњ кофтану онро аз об пур 
сохтан ва саввумї барои канал кандан. Воќеан, кофтани 
чоњњо басо зарур буд, аммо кандани канал заруртар. Чоњњои 
пуроб сарпаноње буданд, ки шабонгоњ одамон андаруни 
онњо фурў рафтаву пайкарашонро то гулў паноњ бурда, худ-
ро аз неши љонсўзи хомўшакњо як дараља «наљот» медоданд. 
Аммо тасмими аз нањри канортар ба сўйи дења кофтани ка-
нали тоза онњоро аз камбуди об метавонист битамом во-
рањонад. Азму љазм бештар дар ин љода фурў бирехт. 

Ваќте ки одамон ба гурўњњо људо гаштанд, Њабибаи 
сарвќомат бо косаи сафолин як миќдор љав гирифта, назди 
мушкин гузошт. Асп ду–се карат сўйи соњибаш сар љунбонд, 
гўё миннатдорї кард. Адолату Њабиба њамроњи дигар ба-
чањо барои овардани об ба сўйи нањр рањсипор шуданд. 
Чашмони тезбини Шаманов ба бону ва аспи зебо афтод. «Ин 
љонвар бояд моли фармонбари раис бошад!» Ў лангон ќада-
ме ба пеш гузошту чашм аз бону наканда, гўё лаљоми замину 
замон дар даст, њавобаланд овоз андохт: 

–Њо, занаки хола, ин асп чї ном дорад?! 

Њабиба љониби овози дурушт теѓи нигоњ афканду бе лому 
мим ба кори худ андармон гашт. Ба љойи бону Муњаммад 
посух дод: 

–Мебинї азодор аст. Шоми дирўз дугонаи љониаш аз 
дунё даргузашт. Тасмим гирифтем, ки имрўз ба кор андар-
монаш накунем, танњо барои коргарон ѓизо омода кунад, 
кифоя. Бону ќабул кард. 

Шаманови дароз лангон назди Муњаммад омаду бо як 
даст аз гиребонаш чанг зада, дуд аз гулўи дўѓу даранг бар-
дошт: 

–Нагўйед, ки нагуфтам: дар ин љо фаќат ман ва раис њукм 
мебарорем, на каси дигар! Агар њар касро ба сару пойи ху-
даш монем, саг соњибашро намешиносад, олам љазир меша-
вад. Дунё бедарвоза нест, соњиб дорад. Фањмидед?!–
чанголашро аз гиребони Муњаммад рањо карда, бо сахтї 
пурсид:–Ун занаки дароз чї ном дорад? 

–Њабиба,–кўтоњ посух дод Муњаммад. 
–Шавњар дорад? 
–… 
–Чаро дамат дарун зад? Шў дорад, мегўям?!  
–Писару духтар дорад, бењамсар. «Худоё, чї иштибоње!» 
–О–њо, гови гўсоладор аст, гўй! Њељ гап не, дар ин замон го-

ви багўсола баќадр, нозу нузаш камтар, хору молаш ширинтар, 
баракаташ зиёдтар. «Тарбуз авло аз харбуза», тарбуз наќду 
харбуза нася. Аспаш њам бад не, а?! Раисзеб!–љониби Муњам-
мад абрў паронда, лаб лесид Шаманов. «Кош, ба љойи пакана 
худам раис мебудам, то кабки мастро муфт ба чангол меовар-
дам. Барои якдаст њайф мешавад ин парї, њайф! Ё калаѓафсро 
огоњ накунам?! Бигзор якваљаба бурутњои шофашро тоб додаву 
яку–ду карда гардад… Не, номардї мешавад, аз боварї меба-
роям, бењтараш аз як лаб нон намонам. Разведка бояд воќеан 
љосус бошад, на хиёнаткор!» 

Аз пушт нохост овози раис баланд гардид: 
–Бар падарат лаънат, хар, њайвон, самбаќа! Ќасам ба но-

ми доњии пролетариати љањон, агар дар ќалби пурсўзам 
муњаббати якдилии мењнаткашон љо намедошт, баъзе хола-
беѓамњоро дар як мижа хоку туроб мекардам! Ту ба чї 
сафсатањо машѓулї? Корат фаќат њет–њет гаштан, бо њар 
сангу сафол яку–ду кардан! Одамонро кї назорат мекунад, 
гургхўрда?! Кай канал кофта мешавад, кай об меояд, кай 

ѓалла мекоранд, кай боѓ мекунанд?! Кай, кай?!.. 
Шаманов пойи лангашро наздиктари раис овард ва мисли 

афсар назди ќумондон, мутантан иттилоъ дод: 
–Рафиќ раис, нагўйед, ки нагуфтам: тибќи муќаррарот 

разведка ба шумо иттилоъ медињад, ки бароятон аспи ра-
исзеб пайдо кардам. Соњибаш як бонуи сарвќомати беша-
вњар. Агар дилашро ёбед, якбора соњиби ду аспи љиран ме-
шавед,–каф ба каф совида, хушњол мужда расонд лоѓаран-
доми дароз ва љониби љонвар ишора кард:–Ана, нигоњ кунед, 
раис! 

Раиси пакана аз дур љонварро нигарист, аммо соњибашро 
надид. 

–Бад не, лекин сарвќомат наменамояд–ку?! 
–Сарвќомат–азодор! 
–Кї талаф ёфт, гургхўрда?! Чаро ман бехабар? Ќасам ба 

номи доњии пролетариати љањон, агар дар ќалби пурсўзам 
муњаббати якдилии мењнаткашон љо намедошт, саратро ми-
сли харбузаи фач аз тан људо мекардам! Ње, разведка 
нашуда… 

–Ногањон њамсарам аз дунё рењлат кард,–бо дилсўзї 
лоѓарандомро љонибдорї кард Муњаммад.–Аммо мо ўро та-
лаф надодаем, балки дар љойе гузоштаем, ки ёфтанаш мушкил. 

–Дар куљо гузоштед, одами зиндаро?! 
–Дар дилњомон љош кардем, дар дилњомон! 
–Гўш кун, мањмаддоно, ту фаќат бо асрору розу ниёз гап 

мезанї!–ба ѓазаб омад раиси пакана.– Магар одами думетра 
нахўд аст, ки дар як ваљаб шикам љош мекунї? Брос–се!.. 
Фалсафаи ту ба кї даркор? Мурдаро мурд мегўянд, зиндаро 
зист!.. Бирав, љулу пўстакатро бигир! Ба районат мебарам. 
Як њафтаи дароз муаллимиро меомўзї. Ба дења наомада, он 
љо зист мекунї. Баъди бозгашт саѓерањои бесаводро таълим 
медињї, ки мабодо дузду ѓоратгару каллабур нашаванд. 
Фарзандони доњии пролетариати љањон бояд босавод 
бошанд. Медонї, Ленини ѓамхор њатто беваи Капланаро, ки 
ба сўяш тири марговар андохта буд, муљозот накард. Гуфт, 
ки ин махлуќи тирааќлро бурда таълим дињед, тарбия кунед, 
ба љамъият даркор мешавад. Мо, фарзандони доњии проле-
тариати љањон, ана њамин хел ѓамхору дилсўзем!–ифтихор 
кард раис ва амр зад:–Ту, донотарош, ояндаат дурахшон, 
мисли гургхўрда, самбаќа шуда наист, биљунб, акнун!.. 

Муњаммад метавонист якбора ва тунд «намеравам» 
бигўяд. Зеро пўписа ва омоли зишти раиси азимкалла наф-
раташро барангехт. Сабри љамил суханони шайхи Зулбайта-
ро дар лавњи хотири ў гардон кард: «Муњаммади азиз, ња-
макнун ту ба дигарон бигў ва фарзандони онњоро бехї беха-
ту савод нагузор. Бесаводї торикї ва љањолат аст! Бехирад 
ба фарќи хубу бад намеравад. Ин кор нобахшиданист. Ту 
метавонї дар замони нав омўзгори хуб ва лизо њифозатгари 
хату забони хеш бибошї. Дуо мекунам, ки ин ният амалї 
бигардад. Ишооллоњ, пирўз хоњед шуд». Ёди сабзи суханони 
шайх нафраташро фурў гузошт. Аз беаќлии лањзаина худро 
канор гирифт. Ў ором гашт ва бо тањаммули азалї бигуфт: 

–Мунтазирам бошед, њаминак бо шумо меравам. 
–Биљунб!–амр зад раис ва каллаи азимашро љониби Ша-

манов тоб дода, оњиста фањмонд:–Разведка, муаллими 
мањмаддоноро район мебарам. Ту дарзаи тўѓай ќабза карда 
нашин! Ба ин бева бифањмон, ки сару афзори љонварашро 
нами њозир барбандад. Раис барои сиёсат бояд байни ода-
мон аспсавор ва фукчухт бигардад, вагарна ягон беваи поча-
канда гапамро намегирад. Аввал аспашро душоха савор ме-
шавам, баъд худакашро. Фањмо, гургхўрда?! 

–Илтимос, раис…–даст ба сандуќи сина гузошт лоѓаран-
дом ва мисли лаклак гардан ёзондаву ќомат афрохта, савол 
андохт:–Нагўйед, ки нагуфтам: магар бењтар нест, ки худи 
њозир бо њамин асп район биравед? 

Раис нешханд заду гуфт: 
–Њой, разведка, дар район дўсту душман аз мўйи сар њам 

зиёд! Њамаи хўљаинњо–пойи пиёда, њатто хар надоранд, ки аз 
як дења ба дењаи дигар бираванд. Чашмонашон чор рўзи да-
роз роњ мепоянд; ку, кї савора меояд?.. Агар маро аспсавор 
бинанд, якбора талхаашон ба дањон мезанад. «Аз куљо ёфт, 
киро ѓорат кард?» Ноилољ мемонам. Маљбур мешавам, љон-
варро ба ягон болонишин муфт њадя кунам. Бо љирани бева 
дар ин љо савлат карда гардам, бењтар нест, магар?! «Аз 
чашм дуру душман кўр». 

Шаманов хушњолиашро сохтакорона изњор кард: 
–Нагўйед, ки нагуфтам: ба калаи тилоии Шумо арљ мегу-

зорам, раис!  
Пакана аз ифтихор маѓруртар гашт. «Аспу майдон дар да-

стам, чї коре хоњам, мекунам. Хурўс дар шањри урус њам 

хурўс!» 
Муњаммад назди муќомгоњ Њабибаро садо зад. Сарвќомат 

бадар омад. 
–Тинљист, бародар?!–мушаввашхотир пурсид бону. 
–Адолату Њабиб аз нањр барнагаштаанд? 
–Њоло на! Чї буд? 
Љавонмард матлаб гуфт: 
 –Хоњарам, як њафта ва ё шояд бештар дар маркази район 

муаллимї меомўзам. Буду бошам њамон љо, омада намета-
вонам. Хоњиш дорам, Адолатро аз худ канор нагузоред. 
Баъди бозгашт мактаб мекушоям, бачањоро хату савод 
меомўзонам. Шайхи Зулбайта чунин орзу карда буд. Толеъ 
мадад кард. 

–Чї хубе! Аз Адолат осуда бошед, бародар,–бо хушњолї 
гуфт Њабиба. 

Муњаммад хаёле сукут варзид ва сипас хоњишомез ба за-
бон овард: 

–Медонї, хоњарам, як гап дорам…  
Њабиба гўши њуш шуд. Муњаммад мутафаккирона ба су-

хан пардохт: 
–Аслан љисми инсон киштист ва эњсоси ў мисли кўдак. 

Агар киштї бехудо бошад, њар лањза ѓарќшавї тањдидаш 
мекунад ва агар эњсос бемодар монад, дар зиндагї рањгум 
мезанад. Илтимос, модари Адолатам бош ва дар набуданам 
ин ќабиларо роњбарї намо. Онњо ба ту эътимод доранд ва ба 
њарфат гўш мекунанд. 

Авзои Њабиба дигар гашт. Дар ќалбаш рахи шубња соя 
андохт. Шубњаро канор гузошт ва таври љид бигуфт: 

–Бародар, ман ба Тобони азизам ќавл додаам ва њамчун 
шайхњои ростгў њич гоњ суханамро намешиканам. Барои Адо-
лат модар ва барои ќабила љигарам. Аз ту њам илтимосе дорам, 
њич гоњ бо оњанги хайрумаъзур бо ман њарф назан, дигар тобу 
тоќати кандани шуморо надорам. Људої аз Њабиб бароям бас, 
рењлати Тобон бароям кифоя. Дигар намехоњам, ки аз Шумо 
њам бишнавам. Илтимос, маро пора накунед, дар нимароњ 
нагузоред. Њар лањза баргаштану омадани шуморо бесаброна 
мунтазирам. Худо ёру мададгори Шумо бод! 

–Худо њофиз,–гуфт љавонмард низ ва ба сўйи раису мудир 
ќадам бардошт. 

Њабиба аз пушти Муњаммад косаи об рехт. «Роњи сафед, 

ба саломат баргард!» 
Чашми њариси раис аз дур чењраи поку беѓаши бонуро 

сўрох мекард. Аз нозанинии сарвќомат як лањзаяке дилаш би-
решиму ќадаш баландтар гашт. «Сабил, паризод будаст–е! 
«Сайд дар боѓу гург дар роѓ». Ин чашми кўр куљоњоро менига-
рад? Тилои чачкарда дар пеши чашм, ба хирољи мамлакат ме-
арзад–е! Мегўйї гавњар ворї аз дањони мораш гирифтайї. Му-
аллими пойлуч, мурдаи занашро як рўз нашуда, барои њамин 
гирд–гирдаш мисли анкабут тор метанад, тор метанаду 
думѓозаашро сар намедињад. Њо–о, паризод, чашмакони ку-
шандаатро васеътар кушо, султонро аз гадо фарќ кун, охир! 
Хўљаини ин водии бекарона манам, охир! Агар ба болинам сар 
монї, ба пойи ќадамат зар мерезам. Ин муаллимаки пат–
патиро ба сарат мезанї. Як ишораат бас, агар бењуда саргаран-
гат кунад, ба ќадаш чунон љома пора кунам, ки худаш сари мў 
пай набарад! Њоло ў бо кї сар ба сар шуданашро дарк накар-
дааст. Хаташро аз Сибир нахонем, ман њарчї!»  

Дањони вои мудири анбор хашми раисро овард. Авзои 
пакана дигар шуд, дар ќиёфааш аз бечорањолї осор намонд 
ва якбора пўписа кард: 

–Бар падарат лаънат, хар, њайвон, самбаќа! Ќасам ба номи 
доњии пролетариати љањон, агар дар ќалби пурсўзам муњаббати 
якдилии мењнаткашон љо намедошт, чашми њар касеро, ки ба 
ин бева бо њавас менигарад, кўри кўр мекардам! Дањонатро 
бипўш, гургхўрда, боз ягон паша надарояд!  

–Илтимос, раис… 
–Бигў, ки муаллимак зудтар биљунбад! Дар балои «ошиќи 

печон» мондем–ку! Мо ѓами таълиму тарбия хўрем, онњо 
ѓами ишќварзї! Як доњии муаззами пролетариати љањон хо-
бу хўрро бо њамсараш тамоман аз ёд рўфтаву партобида бу-
ду ин буќаи зотиро бинед–е! Њай–њай нагўйї, њамин занаки 
ходаро дар рўзи равшан хобонда… Ње, лаънатии бадзот, ин 
љо майдони кор аст ё ошиќхона?! 

–Албатта, кор, кораст, раис!–Шаманов даступоча шуд ва 
осемаву лангон–лангон љониби Муњаммад ду–се ќадам гу-
зошт.–Нагўйед, ки нагуфтам; муаллим, зудтар, зудтар!.. Раис 
ќабратона меканад, зудтар!.. 

Паканаи азимкалла сарашро палмосида, бо ангушти 
ишорат ба сўйи лоѓарандом тањдид кард: 

–Супориши партиявиро фаромўш накун, то омадани ман 



 204 

корњо тахту рахт шавад, вагарна рўдаву ручукатро канда 
мепартоям! Дар бораи кї ва чї гуфтанамро фањмидї–а, сам-
баќа?! 

–Хуб, мўњтарам раис, хуб! Шумо бепарво рафтан гиред, 
лаљомаш дар дасти худам. Чунон намадмолаш кунам, ки дар 
дасти шумо, мисли мум, мулоимак шавад… 

Раис пеш–пеш ва Муњаммад аз думбол пайроњаи пурхок-
ро рўболо шуданд. Шаманов назди каппаи Њабиба омаду 
ду–се бор ошарф дод: 

–Касе њаст? 
Мушкин ноором шиња кашид. 
–Њаст, њаст!–аз каппа бадар омад бону, мисли офтоби па-

си абр. 
Кўдакќавораи ланг ба чењраи поки Њабиба бори аввал 

амиќтар зењн монд. Аз зебоии бону моту мабњут гашт, забо-
наш печид, сухан роњи дањонашро гум кард. «Оњ, љонам фи-
доят, парї! Нигоњат бас, адоят бас, куштї–ку!» Шаманов аз 
хиљолат ба замин хат кашид. 

Мушкин беќарор пасу пеш тоб хўрд. Дар дили бону 
шубњае рах андохт. 

–Тинљист, ака?!–пурсидани Њабиба гургхўрдаро ба худ 
овард. 

–Њо, бева, бахтат хандид, акнун хоки гирифтаат зар ме-
гардад! 

–Чї гап?!–абрў дарњам кашид сарвќомат. Дар андоми 
кўдакќиёфа ларза афтод. «Гўям ё нагўям? Њарчї бодо бод! 
Аздусар аз дасти ин заифи муштипар чї меояд, биниашро 
дорї, љонаш мебарояд».  

–Раис ба аспат–хушдор. Акнун сару афзорашро барор, аз 
район баргардад, аспатро саворї ва дар њаќќат дуои давлат 
мекунад. Ба фикрам, худат маликаи «Ленинизм» мешавї, бева. 

–Нафањмидам!..–китф дар њам кашид Њабиба. 
–Њо, бева, гўшњоят вазнинанд, магар?! Раис аспи туро ме–

хо–њад! Афзорашро барор! Сару дањонат, воњ!–нарангушт 
боло кард Шаманов.–Лекин ягон куртаи гули аноратро 
бипўш, нозанинтар мешавї. Фањмидї? 

Љонвар дигарбора шиња кашид. Бону бо афсўс сар 
љунбонд. «Ња, ана таги гап дар куљо! Мо дар чї хаёлу фалак 
дар чї хаёл? Гургро чўпони гўсфандон мондаанд, магар?!» 

–Фањмидам, пештар биё. Биё, ба гўшат як гапаке дорам, 

бобо! 
Шаманов бо ун роњгардии ќаблї ва ба бўйи гапи хуш ши-

тобон наздиктари Њабиба омад. «Маро бобо нагў, нозанин! 
Куљои ман ба бобо монанд? Думи фили Њиндустона канда 
мепартоям–е!» 

–Хамтар бош, ки мабодо касе нашунавад. «Тўѓайзор 
шаѓол дораду шаѓол бешамол нест». 

–Хуб, хуб! Ку, зудтар бигў, тоќатам тоќ шуд,–бо таваљљўњ 
рости дањони Њабиба сар поин кард Шаманов. «Дар овозаки 
ширинат садќае, булбули маст!»  

Бону бо ангуштони дасти чап пилтаи гўши лоѓарандомро 
дошта, нарм–нарм молид ва якбора ба зер силтав дод. 

–Вой–вой, мурдам, бева!–ќомати Шаманов аз дард хамтар 
зад.–Рањо кунед, љонам баромад, љонам баромад… 

Њабиба дасти росташро мушт карда, ба пушти гардани 
дароз зарбаи сахту обдоре бизад, мисле ки бо хоиск мехро. 
Аз чашмони гургхўрда шарора љањид ва якбора пешаш то-
рик гашт ва рўйи замини хордор каладав парў афтод. Як 
муддат натавонист аз љо биљунбад. Ѓазаби бону боло ги-
рифт, гўё каштали Таѓайи калтапалаки Њабибкуш ба чанго-
лаш зада, ки пайи њам ду–се лагади дигар ба шикам ва ти-
гањи афтода фуровард. Њо, нафрати дерини Таѓайро бедареѓ 
бар сари ў бирехт. Шаманов аз зарбањои бону шикаммол гу-
рехтаву аз халидани хору хаси дасту рўяш эњсос набурда, бо 
талвосаву љонсард фарёд зад: 

–Апа, апаљон, илтимос, назанед! Тавба кардам, тавба!.. 
Такрор намешавад, бас!.. 

Њабиба аз пушти гиребони куртаи Шаманов мањкам до-
шта, бо як чолокии мардона, гўё дарзаи тўѓай бошад, ўро 
бардоштаву ба по рост гузошт. Сипас мушти дасташро, мис-
ли саќои овезони соати девор, пеши чашмони пурњароси 
ланг ин сўву он сў тоб дода, тањдид кард: 

–Ња, мизбонњои ношустарў, мењрубонии шумо њамин аст?! 
«Буз чарбуро набардоштааст». Дар як рўзи роњбарї аз худ 
рафтед?! Аз њад нагузаред, ки хомўшї табиати зани кўњистон 
нест! Мекушам, фањмидед?! 

–Фањмидам, фањмидам!..–бо бинї ѓурунгид Шаманов. 
–Акнун бигў, ту чї мехоњї, бунгї?! 
–Њељ чиз намехоњам, касе хоњад, худаш пурсад,– аз тарс 

лабони хуншори дароз пир–пир париданд.–Илтимос, апа, 

назанед... 
–Шумо, ношустарўњо, тавбаро намедонед, имон надоред! 

Табармусулмонед шумо! Бо дўѓу даранг, дамдамаву њамњама 
одамони бегуноњро метарсонед, бо турктозї тањќир мекунед, 
чизу чораашонро зада мегиред. Раиси гургат чї хиёл дорад? 
Ба гумонаш, ки тамом, чўпони рамаи гўсфанд таъйин шуда, 
њар чї хоњад, мекунад?! Бў гирифт, ки аспи ман бесоњиб аст?! 
Аввал асп ва баъд маро аз худ мекунад?! Фањмида мон, ин 
асп соњиб дорад! Соњибаш дар љойи љони ман, на дасти ту 
мерасад, на чашми раиси мундуќат!  

–Фањмидам, апа, фањмидам… 
–Хоки мазорро фањмидед! Одамро одам њисоб намекунед! 

Гўш кун, љосус, агар як бори дигар номи мушкин ва маро бо 
дањони бетањорат бигирї, аз пойи дигарат њам мањрум ме-
шавї! Ун карат гург хўрдааст, ин дафъа мушкин мехўрад по-
ятро. Акнун бирав, ин гапро ба раиси белабат њам бирасон. 
Бигў, ки то Њабиба зинда аст, номи занњои покдоманро 
бењуда доѓдор накунад, танњо бо калаи ѓафси худ саргардон 
бошад, вагарна мўйлабњои шофашро ба думи дарози муш-
кин баста, то аз пову пар мондан, гирд–гирди чойлоб 
кашола мекунам. Њабиба раќќоса нест, ки дар њавои доираи 
шумо бираќсад!.. 

Сипас Њабиба лоѓарандоми дар хоку хун оѓўштаро ба 
њоли худ гузошт ва ѓолибона пас гашт. Мушкин ором шуд. 

Шаманов бо сари хам, мисли шохи шикаста ва лангон ба 
сўйи чойлоб роњ гирифт. 

Карим ДАВЛАТ 
 

«МОРСКОЙ КАПУСТ» 
Њикоя 

 
Аз ин воќеа чанд соле гузашта бошад њам, њељ фаромўш 

намешавад. Дар омади гап гоње ба хотирам ояд, ба дўстонам 
наќл мекунам. Дирўз њам дар сўњбате ба ёд омаду наќл кар-
дам. Дўстам Сайфулло хеле хандиду пурсид «Лекин ин ќис-
саро аз ягон китобат нахондаам?» «Оянда мехонед» – љавоб 
додаму дар андешаи иншои он шудам… 

Рўзи истироњат буд, ќарибињои хўроки чошт. Бо дили 
хоњам–нохоњам аз дарвозаи њавлиамон берун баромада ди-
дам, ки дари маѓозаи дења кушодаву Њабибуллои магазинчї 
берун аз он рост истодааст. Маѓоза рў ба рўи хонаи мо аз он 
тарафи кўча буд. Њабибулло дар дењаи дур истиќомат ме-
кард ва се сол пеш њам дар њамин маѓоза фурўшанда буду ба 
хислату миљози одамони дења наѓз шинос. Ба андешаи ман, 
агар дар дењу мањалла ба сифати табиб, омўзгор ва ё саркор 
бошї, давоми як сол њам мардуми онро меомўзї, нисбати 
зану марди он тасаввурот пайдо мекунї. Њамчунин, одамон 
туро низ мешиносанд ва дар бораат маълумот низ мегиранд. 
Мардуми дењаи мо соли аввали кораш ба Њабибулло номи 
(лаќаби) Хилват – Њабиби Хилватро монда буданд. Ба он 
сабаб ки баъзе молу ашёи камёфти рўзгорро ба одамони ди-
гар, ба њамсоядењањо пинњонї мефурўхту баъд овоза мешуд. 
Чанд бор ман њам хилват сарзаниш кардамаш. «Моли кама 
љанљолаш бисёр» мегуфту худро сафед мекард. 

– Дар хона будай–ку, – маро дида овоз баровард мага-
зинчї. 

– Ња, имрўз истироњат дорам, марњамат, ба хонаи мо, 
Њабибулло, хўрок тайёр–гуфтам. 

 – Рости гап, худам њам дар андешаи куљо рафтан будам, – 
хурсандона иќрор шуд ва бо нияти вохўрї наздам омадан 
гирифту– аз дўст як ишора, аз мо ба сар давидан– гуфт. 

Оѓўш кушода гарму самимї вохўрї карда  
– О якбора дари маѓозаатро ќулф накардї?– гуфтам 
–Ду ќадам роњ, мушкил не, хуни почањоям медаванд, – 

гўён чаппасар гашт. 
– Зиёфат аз мову газакаш аз Шумо, Њабибулло, – шўхио-

мез аз пасаш овоз додам, зеро медонистам, ки баъди садто 
задан улфатию хушчаќ – чаќ мешавад. Рафту дар бораи касе 
гап сар кунад, ў хоњ одами хуб бошад, хоњ бад, аввал «тано-
ви умраш канда шавад!» гуфта, номашро мегираду баъд 
наќлашро оѓоз мебахшад. 

Њавлї даромада бинам, ки аз вохўрию сўњбати мо бо ма-
газинчї пайхас рафта, занак аллакай рўи кати таги тути му-
заффарї дастархон оростаааст. 

– Эња, танови умраш канда шавад, хушдоманам дўст ме-
доштааст– ку– њавлї даромада хушњолї кард Њабибулло. 
Дар даст ду ќуттичаи якшаклу якранг дошт ва онњоро намо-
ишкорона рўи дастархони болои кат монд. 

– Инаш боз чї?–њайрон шуда пурсидам. 
– О дархости худатон, «газакаш аз шумо» гуфтед–ку,–

хандида љавоб дод Њабибулло. 
Ин хел газакро бори аввал медидам, як ќуттичаашро ги-

рифта хуб зењн мондам «Морской капуст». г. Магадан. 
Охотское море. Год. Выпуск 1979». Аз дилам рафт, ки љойи 
хизмати аскарии Мирзои Магадан. Љое, ки шаш моњаш рўзу 
шаш моњи дигараш шаб. Боз акаи Мирзо таъриф мекард, ки 
диёри офтобист – солничний Магадан… Аз рўи таърифњои 
осмонияш мардум Мирзои Магадан лаќабаш монданд. 

– Њабибулло,аз ваќти истењсоли ин дањ сол зиёд гузашта-
аст. Инро хўрдан мумкин нест! 

– Мумкин, мумкин, танови умраш канда шавад, бањр ях-
дони табиат. Њатто мурда дар об сад сол истад њам, вайрон 
намешавад, лекин як рўз дар хушкї монад, бўй мегирад. – 
гуфту аз кисааш кордча бароварда як ќуттичаашро кушод, 
бўи алафи гандида зуд ба машом расид.Даруни ќуттї ба об-
сабзањо, дурусттараш ба љомаи ѓуки лаби њавз монанд буд. 
Дилам дур рафту бењузур шуд. Гумони бад ба хаёлам омад. 
«Хайр, бигзор, аввал худаш хўрад, ку – бинам оќибаташро»– 
гуфтам ба дил. 

– Бирез, акнун газак тайёр – ба иштињо омад Њабибулло– 
ин ба сад дарду алам дармон. Табаррук њам њаст, аз ў лаби 
дунё чандин мазорро гузашта омадагї. 

Шишаи араќро кушода ба ду пиёла тасмалаб рехтаму 
«марњамат»–гуфта яктоашро бо эњтиёт назди Њабибулло 

мондам. 
– Дўсто тори сар, душмано зери по, танови умрашон кан-

да шавад, – гўён бо як дам пиёларо бардошт ва саросема 
«Морской капуст»–ро ба косаи холї гардонда онро њам дам 
кашид. Алафњои сабзашро чун тўпаи отала бо лабонаш фурў 
бурда, – Бай–бай, танови умраш канда шавад, валоки мур-
дара зинда мекардаст –гуфту нафаси озод кашид Њабибулло. 

Ба рангу рўяш чун табиб зењн мондам, аз таъсири араќ 
буд ё «Морской капуст», ки чашмонаш сурху рухсорањои 
арѓувонаш дамидан гирифтанд. Сафедињои чашмонаш њам 
торафт арѓувонї мешуданд. Гумонам ботил баромад. 

– Бардоред – гуфт Њабибулло ќаноатмандона ќуттичаи 
дуюмро кушода ба коса гардонду наздам гузошта илова 
кард: – Аз ана њамин нўши љон чор сол пеш, дар давраи ма-
газинчигии Ќуввати Бинї, илоњам танови умраш канда ша-
вад, ду яшик оварда буданд. Њамин ду яшикро ноканда аз ў 
ќабул кардаму њамон зайл ба Саттори Гўш супоридам. 
Баъди чор сол њамин магазинро ќабул кардам. Яшикњо ба 
њоли худ истоданд. Њар яшик чил дона, љамъ њаштод ќуттї 
«Морской капуст». 

– Гиред, мо њарду аввалин хўрандањо! Мо дар куљову 
Охотааш дар куљо?! Худованда дар номаш садќа, бо њар са-
баб ризќу рўзиро аз у лаби дунё њам мерасондааст. Гиред, 
зинда бод, амаки Лиёнка. 

– Амаки Лиёнкааш кї? – ба тааљљуб афтодам.  
– Брежнов Леонид Илич, танови умраш канда шавад, 

сиккаву сураташ олама зер кардааст. 
«– Мекушт, Њабибуллоро мекушт», – аз дил гузарондаму 

баъди нўшидан дар пайравии ў косаи «Морской капуст»–ро 
ба лаб кашидам. Тунду шўр, ба назарам як мушт љомаи ѓук-
ро ба зўр фурў бурдам. Дилам бењузур шуд, ќариб ки нўши-
дагию хўрдагиамро гардонам, вале нафас дарун кашида 
тоќат кардам. Боќимондаи «Морской капуст»–ро дур 
партофтам, то ба чашмонам дигар нанамояду косаи дўѓро 
дам кашидам. Бењтарин газак дўѓ аст, боз агар турш бошад, 
тумчию шўриро тез рафъ мекунад. 

Ваќте боќимондаи «Морской капуст»–ро дур партофтам, 
Мушкак – саги хонадонамон, ки дар сояи тут фукашро рўи да-
стонаш монда ду чашми чор сўи мо нигарон буд, њаллос зада аз 
љой хесту аз таги кат ба дав гузашта, «Морской капуст»–и 

партофтаамро њарисона бўй кашидан гирифт. Лањзае дум ли-
конда табъаш хира шуд, ки тарафи мо нигоњи нафратомез кар-
ду ноумед ба љойи аввалааш рафта, баръакс пушташро сўи мо 
гардонда хоб рафт. Аз ин амалу рафтори саг хандаам омад ва 
баланд хандидам. 

–Чї механдї? – ба тааљљубу хавотир пурсид Њабибулло. 
–Саг аз мо рў гардонд, намебинї?! Њатто нафраташ омад, 

ки песонд. 
–Барои чї? 
–Барои ана њамин газаки таърифї – «Морской капуст», 

ки ту хўрдию ман партофтамаш. Надидї, њатто табъи саг 
њам нагирифте! Бин, пушташро гардондааст. 

–Њой танови умрат канда шавад ба у табъи нозукате, – ба 
саг нигариста бо тамасхур гуфт Њабибулло ва ба ман бо та-
ассуф рў оварда, –об–бое, як сандуќашро ќабул мекунанд, 
лекин сандуќи кушодагиам дарди сарам мешавад. Ќуввати 
Бинї ба њамин наздикињо бояд магазинро ќабул кунад. Аниќ 
маълум, њамин сандуќи кушодагиро ќабул намекунад. Сию 
њашт ќуттї «Морской капуст», яксаду шаст сўм! 

–Њељ гап намешавад, ѓам нахўр, Њабибулло, шумо, савдо-
гарњо дар фанду фиреби мо, харидорон, устухон надоред, 
лекин рекламаро намедонед, –рекламаро –, дилбардорї кар-
дамаш. 

Нигоњи ў њанўз њам сўи Мушкак дўхта шуда буд, гўё чаш-
монаш роњ мепоиданд… Ба хотири ман ќиссаи ду деги њамин 
магазин омад. Тахмин як сол пеш буд, ваќти магазинчигии 
Саттори Гўш (азбаски модарзод гўши росташ ба ќурут ё ба 
кулўлаи чормаѓз монанд буду ягон сўрохие надошт, мардум ба 
љойи Саттори Якгўш Саттори Гўшаш мегуфтанд). Ду деги ка-
лони яксаду бистлитра аз беруни дари магазин се–чор моњ рўи 
њам пурў мехобиданду касе эътибор намедод, гўё ба чашми ка-
се наменамуданд. Рўзе падарам (Худованд љояшро љаннат гар-
донад) гуфт, ки рафта њардуяшро бихар, чизи хубай, сад рўз 
дарбору як рўз даркорай. Рафтам, ваќте Саттори Гўш фањмид, 
ки њар ду дегро мехарам, чунон хурсанд шуд, ки гуфтан надо-
рад. Худаш бачањои муаллими њамсояамонро љеѓ зада фармон 
дод, ки дегњоро хонаи мо баранд. Понздањсумї сї сўм будааст, 
нархашон ба гуфти Саттори Гўш. Имрўз он дегњо тухми анќо 
гаштаанд, ёбї њам дошт надоранду нархашон дар осмони 
њафтум, зурат намерасад.  

Деги якумро хона бурда, омада акнун дуюмашро мебар-

доштанд,ки овози муаллим аз њавлиашон баромад:–Истед, –
амр кард бачањояшро ва номи маро гирифта– ин магазин аз 
отаат намондай,мо њам њаќ дорем,мо њам ба сари худ буна-
ем, Худоро шукр, шонздањ хўранда дорем, ба рости мо њам 
тўйу маърака меояд! –гўён њамсояамон давида омаду ба ба-
чањояш гуфт,ки дегро ба хонаи худашон баранд. Лањзае ма-
газинчї ба ман, ман ба дег нигарон мондем. Муаллим чунон 
ба ќањру ѓазаб омада буд, ки гуфтани як калима маънои ба 
оташ равѓан рехтанро дошт. 

–Муаллим, мебахшед пули дегро аллакай ман гирифтагї 
– гуфт магазинчї. 

–Бас кун хотирбиниатро, Хилват, бо дарзаи пул занамат, 
валло ки пал намекашї, фањмидї!? 

–Њамсояи мо рост мегўяд, – оромона фањмондам мага-
зинчиро, – як дегаш њаќќи ў мешавад, пули маро гардонда 
бидињед… 

Ќиссаи дег њанўз њам дар хаёлам, аз беруни дарвоза овози 
бачае баромад: «Њабибуллои магазинчї дар њамин љост?»  

Ман– њамин љо, чї гапай? – баланд љавоб дод Њабибулло. 
–Бобои Рањим магазин омадай. – гуфт бача. 
Бо шунидани ин ном Њабибулло њадања ду даст ба фотиња 

бардошту «Баракат ба њамин хонадон» гуфта аз сари да-
стархон хест. 

Њафт соли умри љавонии бобои Рањим дар фронт, дар 
Љанги Бузурги Ватанї гузашт, маљрўњи гурўњи дуюм, ангуш-
ти мобайни дасти росташ аз буѓуми дуюм ќад шуда, болои 
ангушти ишораташ мехобад. Ваќтњои лозим њамон дасташро 
боло бардошта «Мо барои шумо хун резондаем, агар мо 
намебудем, њолатон аз њоли саг њам бадтар мегашту дар зери 
пои немис љив мегуфтед!». 

Бо вуљуди асабї, нозук, љанљолию дилхарош буданаш 
хурду калони дења ба бобои Рањим мењру шафќат доштанд. 
«Сад офаринаш, аз оѓози љанги Гермон то љанги Япон ќариб 
њафт сол дар саф буд. Чандин бор мурдаю зинда шудай, ле-
кин Худованд амонаташро, ки нагирифтай, њељ балош наза-
дай», мегуфтанд одамон дар ѓайбаш. Номаш њамчун ишти-
рокчии Љанги Бузурги Ватанї дар журнали махсуси магазин 
сабт ёфта буд ва гоњ–гоње ба номаш молу ашёи алоњида 
меомад. Харидани ўро њамсояњо дида њасад мебурданд. Са-
росема хестани Њабибулло барои он буд, ки нахост бобои 

Рањим асабї шавад, ба ѓазаб ояд. Ман њам саросема аз паси 
мењмон то дарвозаи њавлї рафтам, маќсад чун мизбон гусели 
мењмон буд, ки нохост ба чашми бобои Рањим афтодам. 

– Ба иќаре магазин дар пеши хонаат, магазинчиро зиёфат 
медињию моли хуби камёфтро худат мехарї?! – шўхї буд ё 
љиддї ба њуљум гузашт бобои Рањим. –Аз ин даргоњ њама ба-
робар умед дорад. Чї, мо барои њамин рўз дар акопњо 
(њандаќњо) љон канда хун резондем. Дар ваќти (времи) љанг 
агар мо намебудем, њолатон аз њоли саг њам бадтар мешуд, 
дар зери пойи немис љив мегуфтед… 

Гўё њељ чизро нашунида бошам, наздашон рафта,бобои 
Рањимро ба оѓўш гирифта ањволпурсї кардам. Ў њам аз аспи 
љањл фаромада оромона њолпурсї кард ва ќуттии дастамро 
дида гуфт: – Ин чияй? 

Бало занад, дар саросемагї аз рўи дастархон гирифта 
партофтани ќуттии «Морской капуст»–и Њабибулло хўрдаро 
фаромўш кардам. Чї гуфтанро надониста «инро деликатес» 
мегўянд гуфтам. 

–Деликатесашро намедонам, инро мо дар ваќти (времи) 
љанг консерва мегуфтем, аз гуруснагї љони моро дар акопњо 
њамин тушонка наљот медод, мазааш њанўз њам дар дањонам 
мондааст,–гўён ќуттии холиро аз дастам гирифта мисли 
харидор зењн монда пурсид:– Аз куљо харидед? 

–Ана инаш сирри нињон аст,бобои Рањим, агар гўям, ово-
за мешавад. Лекин гап байни худамон,њамин Њабибулло до-
раду ба дилкашњояш медињад, шумо њам дар њисобед,–
гуфтаму дар бало мондам.Бобои Рањим ба шўр омад: 

–Ин магазин аз падарат намондааст,ки моли хубро танњо 
ба хонаи ту баранд. Мо њафт сол –дасти чапашро байраќ 
карда – барои адолат љангидем. Агар мо намебудем, шумо, 
деликатесхўрњои имрўза, њолатон аз њоли саг њам бадтар ме-
гашт. Дар зери пои немис… 

–Бобои Рањим, асабї нашавед, њаќќи шумо дар љояш. 
Чанд ќуттї мегиред ?– бо илтиљо пурсид Њабибулло. 

–Ту чанд ќуттї гирифтї?–ѓазабаш андаке паст фаромада 
аз ман пурсид бобои Рањим. 

–Бо зориву тавалло ду ќуттї дод, бобо, – гуфтам. 
– Ба ман дањ ќуттї биёр!– љиддї талаб кард бобои Рањим.  
Њис кардам, ки аз аспи љањл фаромада бошад њам, по дар 

узангу истодааст. 
Њабибуллои ба њарос афтода зуд даруни анбор даромаду 

ба бобои Рањим оњиста гуфтам:– Бобољон, дења калон,моли 
кама љанљолаш бисёр,боз овозаву дарвоза нашавад,ки ба за-
рари худамон аст. 

– Корат набошад, маро љив–љив нишон надењ, аз ин магазин 
њама баробар умед дорад. Дар ваќти времи љанг мо барои 
њаќиќату адолат хун резондем. Шиори давлати мо–ба њама 
мувофиќи талаботаш, кам бошад, боз меорад,– гуфту домани 
яктањашро мисли дастархон рўи пештахта пањн кард ва 
Њабибулло дањ ќуттї « Морской капуст »–ро болои он гузошт. 

– Бобо, ин ќуттињо мазоргузаштаанд, ба сад дарду иллат 
давоанд, аз бањри Охота, аз Магадан омадагї,– дидам, ки 
ќањру ѓазаби бобои Рањим паст фаромаданд, гуфтам. 

–Ба кї мегўї, шунидан кай бувад монанди дидан! 
Гунљишкбача очаша љив–љив ёд медињад. Ваќте бобот –дасти 
чапашро боло бардошта, фашистонро дар лонааш кўфт, 
июли соли чилу панљ барои саркўби японињои миллитарист 
рост ба Магадан рафт, дар бањри Охота бобот оббозї кард, 
фањмидї ?!– Дар чењраву гуфтори бобои Рањим баръало 
мављї хушњолию фарањмандї давид. Аз ќањру ѓазаби аввала 
асаре намонда буд. Пули ќуттињои «Морской капуст »–ро 
доду ќаноатмандона баромада рафт. Гўё мўйсафед мањз ба-
рои харидани њамин омада буд. 

Дар магазин њарду мондем, лањзае хомўш ман ба 
Њабибулло менигаристаму ў ба ман.  

– Дувоздањ ќуттиаш рафт,– бо хушнудї хомўширо шикаст 
Њабибулло. 

– Њоло ист, сабр бикун, чунон муѓаке шавад,ки бузеро 
барге нарасад, – гуфтаму аз магазин баромадам. Аз роѓи да-
ричаи дарвоза Мушкак хавотир шуда сар бардошта як сўям 
нигаристу мисли ќањрї боз рўй гардонид, маълум шуд, ки 
ѓазабаш њоло њам паст нафаромадааст. Ў бо њамон њолати 
аввалааш дар сояи салќини тут мехобид. Ман њам барои хо-
бидан ба хона даромадам. 

Намедонам, чанд соате хоб рафтам, ки овози занам аз 
њавлї бедорам кард: – А мардак, дар магазин мол омадай – 
чї, мардуми дења њама љамъ шуданд, ту њам намерай! 

Бо дили нохоњам аз хоб хестам, чашмонамро молиш дода 
њавлї баромадам. Дидам, ки Мушкак берун аз дарвоза сўи 
магазин якмаром љакидан дорад…  

Дўѓу пўписаи мардуми назди магазин наѓз ба гўшам 

меомад: 
«Бобои Рањим љанг кардай, барои худаш љанг кардай! 

Ман њам њаќ дорам. Агар маро њам пеш аз љанги Гермон 
очам мезоид, кї медонад, ки Ќањрамон меомадам» – мегуфт 
Давлатшоњи монтёр. 

«–Ба иќаре хонаи Салим (маро мешунавонд) рў ба рўи ма-
газинай, моли пеша фаќат ў мегира – ки?!» – норизогї ме-
кард Њалими носфурўш. 

«–Эй Хилват, ин магазин на ай отаи Салимай, на ай отаи 
ту. Магазини халќай! Басай рўбинию хотирбинї!» – эътироз 
дошт Сафари сигорет… 

Акнун фањмидам, ки «сир»–ро бобои Рањим фош карда-
аст. Ба ними мардуми дења «Морской капуст» нарасидаасту 
омада даъвою норозигї доранд. 

Мардуми дењот аљаб хислате доранд. Маќоли «Хўрдагињо 
пушаймону нахўрдањо дар армон», воќеан њам дар њаќќи 
онњо гуфта шудааст. Њабибулло аз як бало – «Морской ка-
пуст» халос хўрда дар чанд балои дигар монда буд.  

Хандаам омад, хело хандидаму Мушкакро фарёд кардам, 
вале маро гўш намекард. Ў њамоно сўи мардуми назди мага-
зин љамъомада мељакиду норизогию эътирози одамон давом 
дошт… 

 
* * * 

… Баъди як њафтаи љанљоли магазин балои аз њама вазнин 
њавлии мо бор гирифт. Њашт нафар комиссияи бонуфузе ба 
мўњлати њафт рўз рўи кати таги тути њавлии мо–њамон љое, ки 
аввалин шуда бо Њабиби Хилват «Морской копуст»–ро (но-
маш дар гўр) газак карда будем, хиргоњ зада, њар кадоме ба та-
ври худ љилу пўстаки магазинчиро афшонданд. Дар баробари 
онњо ана њамон Давлатшоњи монтёру Њалими носфурўш, Са-
фари сигорет (дар дења бо номи се мушкатёр маълум буданд) ва 
муаллими Ѓаюруф, ки барќасд деги харидаамро хонааш бурд, 
аз њад гузаронданд. Гўё бечораи магазинчї одам кушта боша-
де. На андешаи хешутаборї, на њамсоягию на њамдењагиро 
карданд. Гўё вакили дења бошанд, ки аз номи мардуми дења–
онњое ки «Морской копуст»– (номаш дар гўр) нарасидашон, ба 
райкому райисполком, назорати халќию прокуратура як 
гапњое навиштаанд, ки на дар кафлес рост мегиранду на дар 
дег. Ман њам дар почаки гўсола шарику гўё молњои хубу камё-

фти маѓозаро таќсим мекарда бошам, як хонаам ба анбори 
Њабиби Хилват табдил ёфтааст…Талаб карданд, ки ё маро аз 
назди маѓоза бикўчонанд, ё ки маѓозаро аз назди хонаи мо, ва-
гарна мардуми дења аз он њаќќу њуќуќе, ки партия ва њукумати 
љанољонамон додаанд, мањруманд. 

Аксарият, ба онњое ки «Морской копуст» нарасида буд, 
хизмати магазинчиро ѓайриќаноатбахш мењисобиданд. Му-
аллими њамсояамон Ѓаюруф бошад бо ќањру ѓазаб дар ба-
ёноташ зикр кардааст, ки «Агар њушёрї намекардам, њар ду 
деге, ки ба маѓоза омада буд, харида хонааш мебурд. Чї ди-
гарон буна нестанд, дар дења ѓайри Салим тўю маърака, 
хайру худої надоранд?!». 

Давоми як њафта дар дањони мардум гапу хабари 
Њабибуллову маѓозаи дења буд. Њар кас њар чї мегуфт, њадс 
мезад, гапи дигаронро инкор мекарду гапи худашро мегуза-
ронд. Овоза ба њамсоядењањо низ расид. Сокинони онњо 
њасад бурда мегуфтанд, ки «ќандаша занад Њабибулло, дар 
магазинаш моли ў лаби дунё њам ёфт мешудааст!». 

Тању тагас карда аниќ мегуфтанд, ки давоми чор–панљ 
соли охир чунин деликатес–«Морской копуст» (номаш дар 
хок) ба љуз магазини дењаи мо ба ягон магазини дигар нао-
мада будааст. На аз фурўшандањо ва на аз њайати комиссия 
касе муайян карда натавонист, ки чунин деликатес чї тавр 
ба маѓозаи дењаи мо роњ ёфтааст? 

…Баъди њафт рўз тафтиш ба поён расид. Тафтишгарон бо 
як портфели чарми пур аз аснод алайњи Њабибулло эълон 
намуданд, ки рўзи њаштум тибќи дастури маќомоти њизбу 
њукумати ноњия дар суди рафиќона баррасї мешавад. То бар-
гузории суди рафиќона онњое, ки салоњияту ваколати ин судро 
намедонистанд, дар њаќќи Њабибулло ѓайри њукми парону њаб-
си якумра дигар чї љазоњое раво медиданд. Албатта, љонибдо-
ри ашаддии чунин љазоњои нињої ана њамон се мушкатёру њам-
сояи мо муаллими Ѓаюруф буданд. Њатто Давлатшоњи монтёр 
мегуфт: Сару гардане, ки Њабиби Хилват дорад, зеби дорай. Оњ 
берањме, мегўї, душмани хундораш бошад! 

Мардуми дењаи мо на мурофиаи судиро дида буданду на 
суди рафиќонаро, лекин тасаввур мекарданд, ки гунањкор 
њатман бо сару гардани хам, ба дастњо завлона, дар ињотаи 
муњофизони тартибот дар мурофиа иштирок мекунаду суд 
гуноњашро дайн ва љазояшро эълон менамояд. Суди ра-

фиќонаи магазинчии мо дар рўзу соати муќаррарї, дар 
сањни мактаби дења тахминан њамин зайл сурат гирифт, ле-
кин Њабиби Хилват бо сару гардани баланд, дастњо безавло-
на, озодона иштирок дошт. Аз таърихи ба маѓоза омадани 
ду ќуттї «Морской копуст» (номаш дар хок) ба њозирин 
њамчун љавобгар маълумот ва ба саволњои даъвогарон 
љавобњои боварибахш дод. Шасти аксарият гашт, дили би-
сёрињо ба њоли Њабиби Хилват сўхт, ќариб буд, ки аз об соф 
барояд, агар Давлатшоњи монтёр савол намедод: 

–Чаро ягон бор ќуттии «Морской копуст»–ро дар витри-
наи магазин надидем, ин магар пинњонфурўшї нест, Хилват? 

Ана ба њамин савол дар гармогармиаш љавоби мувофиќ 
наёфт Њабиби Хилват, ба гуфти худаш танови умраш канда 
шавад, аз куљо медонист, ки омада–омада баъди чор–панљ 
сол ду сандуќи назарногири анбор сархўр мебароянд. Ин 
саволи нољои Давлатшоњи монтёр гундиеро мемонд, ки гўё 
дар пеши чанд саг мепартоиш. Њама ба њуљум хестанд, баху-
сус намояндаи назорати халќї. Мурофиа аз нав ављ гирифт, 
ќањру ѓазаби одамон боло хест. Њай гуфтанду гуфтанд ва су-
ди рафиќона ба ќароре омад, ки Њабибуллои магазинчиро ба 
тарбияи коллектив њавола намоянд. Вале бахташ омад 
накард, се мушкатёр иддао карданд, ки ба даъвои мо танњо 
суди халќї нуќта гузошта метавонад. 

Як њафта дари магазини дењаи мо баста буд, гапу калочаи 
«Морской копуст» ва Њабиби Хилват њам мурданд. Мардум 
барои як ќуттї гўгирду як кило намак сарсону саргардон ва 
норозї. «Лаънат ба даъвогарон, танови умрашон канда ша-
вад, илоњим!» мегуфтанд мардуми саргардон.  

Аз рўзи њафтаи дуюм Њабибуллои магазинчї бо ду нафари 
ношинос омада дари магазинро кушоданд. Дидагињо давида 
барои харид омаданду ноумед баргаштанд. Дари магазинро аз 
дарун пўшиданду аз берунаш эълони «Ревизия» овехтанд. Баъд 
фањмидем, ки Њабибулло магазинро месупоридааст, чунки су-
ди халќии ноњия барои «пинњонфурўшї»– аш ўро ба мўњлати 
панљ сол аз кори савдо барканор кардааст. 

Ба андеша рафтам, аз дилам гузашт, ки дар ин кор танњо 
ман гунањкор, агар њамон рўзи нањс шўхиомез «зиёфат аз 
мову газакаш аз Шумо, Њабибулло» намегуфтам, имрўз њама 
орому осуда буданд.  

Истад ЌОСИМЗОДА 

 
РЎ –РЎИ ЯХ БА СЎИ САРНАВИШТ 

Њикоя 
 

Ангушт макун ранља ба дар кўфтани кас, 
То кас накунад ранља ба дар кўфтанат мушт! 

   Рўдакї 
1 

Зимистони ќањратуни соли 2008. Вай он ќадар бо тўфону 
туѓён омада буд, ки барфи аввал об нашуда, дуюму сеюмаш 
фуромад. Шамолу яхбандињои замњарираш мардумро ба 
ташвиш овард. Талу теппањои атрофи Душанберо низ барфи 
баланд фаро гирифта буд. Шохањои дарахтон бодому олу-
болуи бањорон гулкардаро мемонд. Кўњњои осмонбўси атро-
фи Варзобу Њисор гўё доимї даруни тумани ѓафсу абрњои 
тира афтода буданд. Њамон бегоњї танњо осмони љануб каме 
соф буд. 

Офтоб аз пањлўи чапи Хољабаркўњи азим мегузашт, ки 
дар истгоњ Лазиз махсуму Надим духтур аз таксї фурома-
данд. Њарду баробар ба соати кисагии сарпўшдору 
ялаќќосиашон нигаристанд. 

– Дањ даќиќа кам шаш! – гуфт Лазиз махсум. – Њоло 
барваќт. Бањузур то Ќалъа–хонаи писар расидан мумкин. 

– «Ё насиб» гўед, махсум, – шўхї кард Надим духтур, ки 
махсум ўро бо лаќаби байтор ном мегирифт. 

Махсум лабханд кард. Ду дандони тилоияш ялаќќос зад. 
Ин лањза ѓизолтаксие наздик омад. 
– Махсум, – гуфт Надим байтор – њамин њоло рўз торик 

мешавад... Бењтараш, хонаи мо равем. Мењмон шавед. Субњ – 
чашми рўз ки кафид, хона меравед. 

– Не, – розї нашуд ў. Аз рўи одат, дамдуздона дигар гап 
назад. 

Байтор ин хислати ўро медонист. «Бемории ошнояш На-
винаро бењуда барояш хотирнишон кардам. Аљаб не, масто-
маст хеста њамон сў равад!» – аз дил гузаронд. 

Мошин пуродам шуду ёвараш боз њам љор меандохт: 
– Бийо–о! Охирин мошин! Њи–сор, Ќалъ–а.. Се кас лозим, 

ду кас, ана як љо монд, би–йо!.. 

– Љо дорї? – ба дарун нигоњ кард махсум. 
– Барои шумо њаст! Пањлўи ронанда мефорад–тон? Чаќ–

чаќ карда меравен бобї, то «конечка»1 – гуфт ёвар ва мах-
сумро аз оринљаш дошта боло баровард. – Кам–кам кайф 
њам дорен–а, бобї? – хандид бача. 

– «Тиш–ш–ш!» – ангушт ба лаб бурд махсум. 
– Хуб. О–мин! Саломат ба манзил бирасед! – дуо дод бай-

тор. 
Атрофиён њама даст ба рў кашиданд. Мошин ба роњ да-

ромад. 
– Ўњ, кабина гарм! – гўён махсум кулоњи сиёњашро аз сар 

гирифт. 
– Њоло яхдон барин сард мешавад, – телпак ба сар нињод 

ронанда ва аз роњ чашм наканда гуфт: – Маро нашинохтед–
а, амакї? 

– Дар чашмам оташ барин гарм метобї. Дар љое дидаам. 
Вале...  

– «За то» мо мешиносем. Дар Ќалъа писаратон Ашраф 
њаст–а? 

– Бале. Мешиносї ўро? 
– А как–же!.. 
– Соз–соз гап зан! – ислоњ карданї шуд ўро махсум. 
– Бобї, кайф доред–а? – пурсид ёвар. 
Махсум гўш ба карї зад.  
Мошин аз пањлўи ќабристон ба роњи рост баромаду ша-

фаќи лолагуни осмони љануб ба чашмаш зад. Махсум ин 
байтро ба ёд овард: 

 
Шафаќро лолагун дидам, намози шом дар гардун, 
Магар хуршедро куштаст, дорад домани пурхун. 

 
– О–њо–о! Гап нест ба шумо, бобї. Чї шеъри љонон! 

Такрор намекунед, бобї? – хоњиш кард ронанда. 
– Неъ! – гуфт махсум. – Чунин байтро бе «нимта!» такрор 

намекунанд!.. 
– Љонам–катї! Ќалъа расем, баъд... 
Махсум байтро такрор карданї шуд, ки забонаш 

нагашт... Кайфаш халал расонид... 
Мошин хеле роњ тай намуд. Ба мавзеи Мортеппа наздик 

                                                 
1 Конечка – лафзи навбаромад, ба маънои истгоњи охирин. 

шуду кадоме хост фурояд. Махсум як ба атроф њаросон ни-
гоњ кард: 

– Моро куљо мебарї, бача? 
– Ќалъа мебарам, бобї! Худ гуфтед–ку!.. 
– Аз роњи боло омадї? 
– Бале. 
– Ба сероња, ки расидї, ист! 
– Ќалъа намеравед–чї? 
– Неъ! 
Ў «ња»–ро ин бегоњ гўё фаромўш карда буд. 
Офтоб фурў рафт. Батадриљ оламро пардаи торикї фаро 

гирифт. Танњо чароѓи мошин рўи роњу барфи атроф ме-
лаѓљиду халос. 

– Дар ин њавои сард, куљо меравед, бобї? 
– Бовим «свидания»1 дорад, – шўхї кард ёвар. 
– Дурам набар, бача! – гўён махсум як сомониро бозї до-

ронда ба ў дароз кард. 
– Лозим не, амакї. Аз шумо – як дуо!.. Дуо аз пул воло-

тар!.. 
– Э, умрат дароз бод! – дуо кард ў. – Чї ном дорї? 
– Субњон! Додари Мустафои љўраатон. – гуфт ронанда ва 

баъд аз хамгашти Мортеппа мошинро таваќќуф дод. Мах-
сум ињњасзанон фуромад. Мошин роњашро давом дод... 

Махсум рў–рўи барфи тагаш ях ѓирч–ѓирч ќадам монда, 
ба роњи мањалла дохил шуд. Бодиќќат ба атроф ва гоње ба 
таги пояш менигарист... Ў мерафту пеши чашмаш сурати ду 
хонум – зављааш Собина ва собиќ дўстдоштааш Навина љил-
ва мекард... 

2 
Хонаи писари хурдии махсум, ки худ бо хонумаш он љо 

мезист, дар аќиби Ќалъа, дар домани теппањои бедолу да-
рахти таги барфу яхмонда воќеъ буд. Њоло ќадам мезаду ба 
ёд меовард: «Дувоздањ рўз боз хонум дар хона не. Наберадор 
шудам гуфта, хонаи духтараш (ба Шарора) рафту њамон љо 
монд. Худаш–танњо... Одатан, зиќ шавад, дамудуд хеста ягон 
сў мерафт... Инак, њоло «Иллат биравад, одат наравад!» – 
гуфта роњи хонаи Навинаро пеш гирифт... Хайрият, ки На-
дим байтор хотирнишон кард... Вай бемор будаст. «Бинам» – 

                                                 
1 Свидание – вохўрї. 

гуфта дар ин сероња фуромад... Аљаб не, имрўз Собина њам 
ба хона бозгашта бошад, – аз дил мегузаронд. – Хавотир 
мешавад!.. Насиб бошад, имшаб Навинаро дида, фардо пас 
мегардам. Илоњо сињат ёфта бошад–дия! 

 
3 

Њамон рўз хонумаш Собина, дарвоќеъ њам ба хонаи худ 
омада буд. Дар бухорї оташ дардод, таом тањия намуда, пас 
аз намози пешин чашм ба роњи «махсумљон»–аш дўхта ни-
шаст. Аммо аз ў дарак нашуд. 

Писараш Ашраф аз ферма омаду Собина гуфт: 
– Куљо рафтани додота медонї, охир?.. Дар ин њавои сард 

ба љое намерафт–ку? 
– «Назди байтори ошноям меравам»–гуфта сањарї аз хона 

баромадаанд!.. 
– Худат њамроњ бояд мерафтї, бачем? Одами пир!.. 
– Рост, оча... Дар ферма кори зарур доштам. Ањволи 

молњомон бад!.. Хурду калони ноњия дар ташвиш!.. 
– Мефањмам, – гуфт Собина. Ў чанд сол дар шўрои љамо-

ат кор карда, ба нафаќа баромада буд. Масъулият чист, ме-
донист... 

Њамон шаб чашмаш монугир мепарид. На вай хоб карду на 
Ашраф. Сар ба болин бимонад, хоби парешон медид. Ногањ 
бедор шуда, дар њавои сард рўи њавлї мебаромад. Аз дур ак–
аки сагњоро шунида, умед мебаст, ки шояд ў меояд... Не. Аз ња-
во реза–реза «зањр» меборид ва то рафт ба барф мубаддал 
мешуд. Собинаро вараља гирифту дар рўшании шамъ (барќ 
набуд) гашта ба љойгањи гарм даромад. Дергоњ ба хаёл рафт: 
«Ин мардаки дамдузд пеш њам, агар хона набошам, гап назада, 
ким–куљоњо мерафт. Ким–чињоро бањона мекард. Хуб, он ваќт 
љавон буд, бардам–баќувват!.. Њоло чї? «Пуфф!» гўйї, њафт 
меѓелад! Бадии кор ин ки «улфат»–њои худро бинад, то мурда-
на менўшад... Аз инаш метарсам... Эњ, хайр, саломат бошад 
шуд! Бо ягон кас гапаш гурехта куртаканї накунад мегўям. 
Байни улфатњояш акаи Надим одамљон. Назди он кас рафта 
бошад, дилам пур! Ким–чї хел доруи наѓз ёфта медињад – аз 
дарди гурда. Номаш њам аљиб «Медный всадник»... 

Он шабро Собина бањушу бењуш сањар кард. Ба хонаи пи-
сари дигараш кас фиристод!.. 

4 

Лазиз махсум рў–рўи яху барф эњтиёт шуда, ќадам мезад. 
– Кайњост, ки исун наомадаам!.. Рўзњои гарм, бањору то-

бистону тирамоњ Навина ба ёдам нарасид... Агар байтор 
намегуфт, бехабар будам!.. «Њањ, мўйсафед, – худ ба худ ме-
хандид ў. – Агар шифо ёфта бошад, имшаб даврањои љаво-
ниро ба ёд меовардем–дия!.. 

Хандаю гапи безебаш ба худаш њам нафорид. Лаѓљида 
афтоду хест. 

Шамоли сард виззас ба рўяш мезад. Гарданбандашро аз 
нав њалќа андохта баст. Донањои резаи барф кулоњашро тар 
мекард. Мўзаи гўшакдори сабукаш хунук гузаронид, 
панљањои пояшро сармо сўзонд. Пошнаи хўрдашудаи пойи 
росташ чанд бор лаѓљонда, баробари ќадаш афтонд. Њар 
бор: 

– Ўњ, рўи яхмолакљойи бачањо пой гузоштам–чї? – мегуфт 
ва бо ду даст, чорпоя шуда, аз љо мехест. Ба атроф назар ме-
кард. «Њељ кас надид, охир! Бењуда ин љо фуромадї, мулло 
Лазиз! – пушаймон шуд ў. – Бо мошини тайёр рост Ќалъа 
рафтанат лозим буд. Ба њамааш кайфи сабил сабабгор!.. 
Хуб, кори ношуданї шуд! – Дам ба дам маќоли «Одам ба 
умед, шайтон – ноумед!»–ро ба забон меовард. 

Ў ба ёд меовард, ки каси дигаре њам аз мошин фуромад, 
борхалтае сари китф дошт. Аммо надонист, ки ў куљо рафт. 
Баъд аз лањзае он одам аз паси дарахте баромаду ба вай 
ким–чї гуфт. Гўшаш, ки вазнинтар буд, нашунид. Вай дар 
торикї кї будан ва ба куљо ѓайб задани он марди калонљус-
саро дигар фарќ карда натавонист. Охир, ў одамони ин 
дењаро мешинохт, онњо низ ўро медонистанд... «Лекин, њоло 
намехоњам, ки маро бинанд!» – мегуфт ба худ. 

Вай сари роњ истода дам гирифт. Фикр мекард, ки барои 
чї расидан ба хонаи Навина ин ќадар душвор шуд? Эњ! Бо 
он љингиламўю чашму абрўсиёњ чї лањзањои гуворо ба сар 
бурдаам!». Њоло чї њол дошта бошад? Ва оё ў дар хона аст? 
Агар хона набошад, пас чї хоњам кард? Ин љо боз дари хо-
наи киро задан мумкин?.. Чї гуна хонаи дигаре медарої? Як 
ваќте ин љавонзан маро интизор мешуд, аз хона берун пой 
намемонд. Бо касе ба љойе намерафт. Дар ин як њавлии дево-
раш похсагин умре зист.. Њо–о, бори аввал ин љо бо Ќиёми 

Њазрат омада будам, – ба ёд овард ў. – Ќиём мехост ба вай 
хонадор шавад. Доруфурўш буд Ќиём. Дўконаш дар гўшаи 
бозорча, лекин аз шањрњои калон дору оварда мефурўхт. Ба 
ин хонум, њар чиз ки бихоњад, харида медод. Нозу нузаш аз 
њад зиёд буд. Пул писандаш набуд... (Кошкї ба худаш насиб 
карда бошад!) Медонистам, ки ин љо дилсўзе надошт, он 
саѓира!.. Њо–о, Лазиз! Инро танњо ту медонистию Ќиём.  

Вай њатто намедонист, ки ин Навина асл аз куљост. Фаќат 
ман медонистам: аз авлоди паризодњои Њурватан буд. «Ме-
хонам!»–гуфта омаду ба ном «шавњар» кард... Худаш мегуфт, 
ки бародари шофбуруте дорад, њар ваќт хабаргирї меояд... 
Љавонмарди баору номус буд додараш! Ќиём њам аз ў 
монданї надошт. Пањлавон буд. Гапаш аз як љо мебаромад. 
Ман худро ба нодонї зада мегаштам... Њис мекардам, ки 
Навина ба ман бештар майл дорад. Оњ, агар як сол пештар 
бо духтари боботовї – Собина (муаллим будем њарду, маро 
он ваќт Лазиз–муаллим мегуфт) издивољ карда, соњиби фар-
занд намешудам, Навинаро аз ин љо гирифта мегурехтам. Аз 
ин рў, Ќиёмро чашми дидан надоштам. Аз ў, рости гап, ме-
тарсидам! Баъд аз њалокати Ќиём, ки дар поёни хонаи Нави-
на, дар сел афтода ѓарќ шуд (дар ин кор даст доштани маро 
касе исбот карда натавонист) ба фикри ба даст овардани ди-
ли ин љингиламў афтодам. Ба маќсадам расидам... Ун хону-
ми боботовиям Собинаро њурмат мекардам, лекин Навинаро 
дўст медоштам... Ваќте ки рўйирост инро ба худаш гуфтам, 
хурсанд шуда буд. 

Аз ростї, кам–кам беинсоф њам будам! Нотарсона амал 
мекардам. «Маро фаромўш накунед, бас! – мегуфт Навина. – 
Фаќат бародарам Наљот нафањмад. Ќабри њардуямонро 
канданаш мумкин. Вай аз њалокати Ќиём ѓамгин аст! Агар 
фањмад, ки дар ин кор шумо даст доред, ба додситону 
муфаттишњо маълум мекунад!..». Њамин тавр ў – Навина 
љони маро харида гирифта буд... Эњ, зиндагї–зиндагї!.. Баъд 
аз таваллуд шудани фарзанди дуюмам – Машраф очааш Со-
бина корро вайрон кард. Маро сахт ба даст гирифт. Аз 
алоќаам бо Навина кадоме хабар додааст... Аз љоям љунби-
дан намемонд!.. Дарс, хона ва гоње бозор мерафтаму тамом!.. 
Навинаро ќариб, ки фаромўш карда будам... Боре њам шу-
нидам, ки бемор шудааст. Як бало карда, хабараш гирифта 

будам, дар бемористони Ќарияи Боло. Њамон љо гириста 
буд. «Бе шумо зиндагї карда наметавонам! Духтурњо каса-
лат сахт мегўянд!.. Ба љарроњї тоб надорам! Гап занед ба 
онњо. – зорї карда буд, – љарроњї лозим не!». 

Илоњо барака ёбад, њамин байтор, бо шиносњояш ёрї дод. 
Як навъ сињат шуда баромада буд ў њамон ваќт... 

Инак, боз нотоб шудааст... Бародараш гуфтааст. Њамин 
рўз, агар байтор аз сахт мариз буданаш гап намезад, ман ха-
бар надоштам... Ин аст, ки боз ин сў омадам!.. Афсўс, новаќт 
пир шудаам! Занњо умри каса арра мекардаанд. Дар куљое 
хонда будам. Се њазор сол пеш, Њамурапї ном њукмдор 
иборат аз дусад модда ќонун бароварда будаст. Ду чизаш ба 
ман хеле маъќул шуд: яке «њељ марде њаќ надорад, ки беш аз 
як зан дошта бошад». Дигаре «Љазои дузд марг» гуфтааст... 

Њардуи ин гап ба ман њам тааллуќ дорад. Хайрият, аз ин 
гуна панду андарзњо хулоса карда, «фаъолиятам»–ро бо он 
ду–се ќадами хатарнок!.. бас кардаам. Вагарна, љойи ман њам 
мактаб не, кунљи зиндон мешуд!.. 

Хуб, чизи ношуданї шуду гузашт. 
Њањ! Њай гап мезанї–а? Дигар, пушаймонї суд надорад, 

Лазиз ошно! Хатарњо рафъ шуданд!.. Лекин, чи тавр дар ин 
сармо, љавониро ёд оварда, дар чор–панљ рўзи набудани 
«очаи бачањо!» боз ба суроѓи Навина омадї?.. Рањгаштанот 
ин бошад. Ба ќавли имрўза хонуми танноз, «ранги мурда 
њастї!» (Аљаб маро боб кард–а? «Њаракаташ ранги мурда! 
Охир, гашта натавонї, дар ягон гўр ќарор бишин!»)–гуфт–е! 
Байтор ба гапи он зан сари роњ расо хандид.  

Лекин, он зан гапи рост гуфт. Чї њам мегўї!.. Агар ин 
гапро ваќтњои љавонї мешунидам, худам медонистам чї 
бигўям!.. Њо–о, ганда будам, хеле ганда! 

Њоло, дигар нотавонї, Лазиз махсум! Базўр ќадам мебар-
дорї. Намедонї, ки ин пойњои карахту камќувват туро то 
куљоњо мебаранд? Ња–ња–ња, то хонаи Навина баранд, шуд! 
Он тарафаш, як гап мешавад... 

Лазиз махсум дурусттар чашм кушуда, сари роњ дўкони 
нави шарќисохтро дид. Чароѓе рўи бомаш хира месўхт. Хи-
ра–хира ба он нигарист. Дўкон баста буд... 

Аз боло мошини УАЗ омад, ки љониби роњи калон ме-
рафт. Мастомаст, даст бардошт... Худаш њам аз ин кораш 
шарм кард. 

Дар ин шаби зулмонї кї одами масти кўчаро бо худ 
мегирад?.. 

– Бузгар–бузгар (бигзар!)!–роњ дод ронанда ба ў, ки байни 
роњ ќарор дошт. – Љону њол дорї?! 

– Э рав–е, рав! «Роњ те!» нагуфтаам ба ту!.. – суст наомад 
махсум њам. 

Ронанда ѓур–ѓур карду рафт... 
– Эњ! Лазизбой! Чаро асабї шудї! Дард якбора аз њарду 

поят ќапид–ку! – гўён Лазиз махсум ба як дарахти ќади роњ 
такя кард. Ба атроф нигарист. Дар торикї њељ чиз ба чаш-
маш намерасид, чароѓи мошин хирааш гардонида буд... 

Кори нашуданї, шуд! – гуфт. Пойњояшро то зону даст–
даст кард, молиш дод... «Љону њол дорї?»–будааст–а? Њањ 
сабил! Ку он љасорати љавонї!.. «Барои ин гап гулўяшро 
мељафидам–а?! – аз аќиби ў хитоб кард махсум. Њамин На-
винаро њам, бо љасоратам ба даст оварда будам. Њо–о! Агар 
доруфурўш Ќиём ва љўрааш – духтури дандонро бо лагад 
зада, якеро дар селу дигарро дар оби кўл ѓарќ намекардї, як 
рўз не–як рўз онњо туро нест мекарданд! – баланд ба забон 
овард ў ин сирро ва: «Тиш–ш–ш! Оњиста гап бизан! Девор 
муш дораду муш гўш!»– гуфт ба худ. 

Не, ман њам љавони барбаста, њушёр ва чор кас медидагї 
будам. Бо маълумоти олї савлат карда мегаштам!.. Аммо 
Ќиём–чї? Хуб, пањлавон буд! Лекин тарбият надида, даѓал, 
љангара, араќхўр!.. Ин хислат дар худам низ буд! Лекин 
«пањлавонї» не!.. Бо Фармонљўгї гўштингирии Ќиём њељ аз 
ёдам намеравад!.. Дар њељ давра маѓлуб намешуд. Њамагї 
бистучор сол дошт, омўзишгоњи тиббиро хатм карда буд, 
аммо пањлавонњои номдорро сари китф гирифта, лингашон-
ро аз осмон меовард. Он ваќт, дар гўштин марду зан, бачањо 
омада ќатор менишастанд. Бори аввал Навинаро дар њамин 
љо дида будам. Ситораи тобоне буд. На фаќат бо њусн, балки 
бо љасорату лабу дањонаш диќќати њамаро мекашид. Ба гап 
усто. Љањл њам дошт. Ќошу ќавоќ њам мекард, нозу ис-
тиѓноаш њам ба дараљааш буд. Њар љавонмард ба як дидан 

«аз они ман шавад!» мегуфт... Лочии тайёр аз «Як гулу сад 
харидор!». 

Ќиём њама чизу чораашро хонаи ў мебурд. Аз худаш дида, 
чизу чора ва пулаш ба Навина даркор буд... Боре гўшзад 
кардам. Ќиём зиќ шуд. «Ин тавр нагў!» гуфт. Пулро бењисоб 
бароварда медод. Боре гуфт: «Бародарам Лазиз! Мефањмед? 
Ман ўро дўст медорам. Њавлии хамсояаш фурўшї будааст. 
Онро мехарам. Ана пулл!.. Њавлиро калон мекунем. Њам-
роњи ман меравед? Њавлиро тармим, ки кардам, зиёфат дода, 
аз назди ањли дења мегузарам, иљоб карда мегирам!». 

Бањор буд. Борон паёпай меборид, аз њамаи сойу дара сел 
мегузашт њамон рўз... 

Њарду аз њамин пайрања гузаштем. Дарвозаи чўбинашро 
таќ–таќ задем. Касе набаромад... Ќиём дипломатро аз зери 
боронияш бароварда ба дасти ман дод: 

– Ќапед, ман «тањорат шиканам» – гуфта, рўи сабзаи за-
минаш аз оби борон фалла барин нарм гузашт. Гузашту 
«Маро доред!» гўён фиѓонаш баромад... 

Бинам, лаѓљида афтидааст... Бо ду даст лаби љариро до-
шта талвоса мекард, баромаданї мешуд... Тохта рафтам... 
Дипломатро таги харсанге гузоштам... 

... Ман њам лаѓљида, ба тахтапушт рўи лойу алаф задам. 
Дастам бо шасти худам ба он хоросанг бархўрд... Ќиёмро 
«ќапида» метавонистам... Лекин... Вай аз он нишебї... сад 
ќадам сарозер рафту даруни сели пуртуѓён фурў ѓалтид... 
«Дасташ ба дастам мерасид, ормон набуд, аз лаби љарї ме-
кашидам. Афсўс ки нашуд... Кори нашуданї шуд!» (Баъдтар 
њамин тавр ба муфаттиш навишта додам). Ќиёмро сел ме-
бурд. Сели сабил лўм шуда аз поёни он љарї, сарбанди оби 
дењаро њам рўфта бурда буд... Њаёњуй бардоштам. Дењќоно-
ни он бари сой ба по хестанд... Лаб–лаби сел давиданд. Ќиём 
талвоса мекард, гоњ таги об мерафт, гоњ рў мебаромад... Ба 
буттањои соњил њам даст зада дошта натавонист!.. Баъд но-
намоён шуд... Аммо одамон чўбу белу белдаста дар даст ме-
давиданд... Сели азим «тўъмаи худ»–ро бозї доронда, 
мављњояш њарљо–њарљо шутури маст барин кафк зада, саро-
зер мебурду мебурд. Аз сад љони Ќиём як љонаш њам халос 
нахўрд!.. Дипломат дар дасти ман монд.  

Гуфтам–ку, кори ношуданї шуд...  
Ба бозпурсњо њамин тавр посух медодам...  



 226 

Аммо дар хусуси «дипломат» њарфе намезадам. (Агар 
мегуфтам, њатман аз ман гумонбар мешуданд!)... «Дамдуздї 
ва дарундориям» он љо кор дод!... Вагарна чанд сол меги-
рифтам... На зиндагиамро пеш мебурдаму на Навина насиби 
ман мегардид!.. 

Одамро фиреб додан њам осон будаасту њам душвор. 
Аќли худро кор фармої, сир бой надињї њам, аз рафтору 
кирдор, аломату намодњоят њис мекардаанд. «Ин муаллими 
одї чї тавр хонањои там–там сохт? Пулро аз куљо ёфт?» 
гуфтанї гапњо солњои њукмронии Шўро бас хатар дошт!.. 
Инро дониста, ду–се сол хонањоро бе дару тиреза, бе андова 
партофта мондам... Назарногир буданаш хубтар буд... 

Баъд гуноњи дигаре њам содир кардам. Он љо њам дарун-
дорию дамдуздї, камгапї ба ман мадад расонд. Боз аз љазо 
«гурехтам». Намедонам, гуноњњои маро Худо мебахшида 
бошад ё не?!. 

Бо њамин фикрњо Лазиз махсум аз рањи мошин ба 
пайроњае гузашту боз таваќќуф кард, боз ба атроф назар ан-
дохт. Ѓайр аз девору дарахт ва буттањои барфпўш дигар чиз 
ба чашми ў намерасид. Хаёлаш, ки ваќти зиёде роњ тай кард, 
аммо њељ не, ки ба таги дарвозаи Навина бирасад. Чї бало? 
Оё рањи хонаашро гум кардам? Не–не, њў–ў вай чароѓи хонаи 
Ёр пањлавон!.. Он љо ки расидї, бузроњае тарафи сой меба-
радат. Њамон сой, њамон љарї, ки шодравон Ќиём дар сел 
ѓарќ шуда буд... Пас, маълум, ки рањгум назадаам!.. 

Вай таги дари маѓозаи дигаре расид. Онро њам таври 
шарќиёна, бо гумбазу сутун сохтаанд. Чароѓи он њам хира 
месўзад. Пеш ин љо дўкони харобе буд. Аммо њама чиз дошт. 
Нархњо арзон. Барои ду тин зиёд нархгузорї њабс мекар-
данд!..  

Њоло чї? Гап–гапи тољирњо бизнесменњо! Пулу мол дорї 
– аз ту зўраш нест! Иќтисоди бозориаш њамин!.. Ху–у–б, ба 
њаминаш њам шукр!.. Худо бадтар нагардонад!.. 

 
6 

Њо–о ана ёфтам: ин пайрања туро хонаи ў мебарад... 
Пайрања пурбарф!.. Одам кам гаштагї... 

Ба дарвоза наздик шуд. Њалќаи онро дошт. Хаёл кард, ки 
занбўре зањр зад. Дарвозаи беранг занг задааст. «Њамон 
дарвоза, ки худаш ба умед оварда нишонда буд.  

Воќеан, кї њам нигоњубин мекунад ба Навина?.. Тавба – 
тавба! Зани фарзанднадида чию дарахти хушк чї?!.. Тавба–
тавба!.. 

Ў њис кард, ки сахт хаста шудааст. Дасту пояш меларзад. 
Дилаш туѓён дорад: «Чї хоњад шуд?.. Оё Навина ўро ќабул 
мекунад? Охир, «вай нотоб!» – гуфтанду ман омадам!»... 

Пирамард ба атроф гўш андохт: мањалла орому ором. 
Њатто саге берун намебарояд аз тарси сармо! Ў хандид: 
аќаллан бўи каси бегонаро њис карда, «Лазизи гумгашта 
омад!»– гўён аккосе њам намезананд–е! Ў панљањои дасташро 
бо њаври дањон гарм кард, баъд бо мушт дарвозаро кўфт... 

Одатан, пеш сангчае аз замин бардошта туќ–туќ мезад. 
Њоло сангча куљо?.. Њамааш зери барфу ях... 

Гўш андохт. Садое шунида нашуд. Як замон Навина ба 
таќ–таќаш аз дарун «Њу–у–в! Ана рафтам!» – мегуфт. Акнун 
чї?.. 

Боз ду–се бор тап–тап заду мањтал шуд. Аз дарун ѓижаси 
дари хонаро шунид. Баъд хаш–хаш поймонї ба гўшаш расид 
ва касе бо овози хирринамо гуфт: 

– Кистї? 
– Ма–нам... 
– Чї ном дорї? 
– Лазиз... муаллим. 
– Лазиз махсум? 
Ќулф шараќошуруќ кушода, занљирааш бо ќањр фуровар-

да шуд ва аз ин сару садоњо љисму љони Лазиз ба ларза омад. 
– Ту–у? – гуфт Наљот – бародари Навина, ки дар тан пи-

роњани сиёњ дошт ва љомаи сиёњеро ба сар гирифта баромада 
буд. Риши кулўтаи сиёњ, чашмони калони њайратзадааш дар 
рўшании барф дањшатбор метофт. 

– Наљот нестї? 
– Гапата гўй? Чї мехоњї? – даѓалї кард ў. 
– Навинаро диданї омадам!.. Вай бемор будааст!.. 
– Паси корат рав! Вай кайњо «туф!» кардааст ба ту, 

ифлос!.. Туро чашми дидан надорад. Номи ўро ба забон 
нагир!.. Вай дар дами марг аст!.. То дирўз њељ гап намезад... 
Ин бегоњї чорпоя шуда аз замин хестани туро дар роњ дида-
му омада ба ў гуфтам, ки ту маст меойї... Вай њама асрори 
ваќти мастї барояш наќл кардаатро якто–якто гап зад!.. 

– Ман ўро дидан мехоњам! – гуфт бо дабдаба. 

– Оё вай туро дидан мехоњад? «Гум шуда рафта буд. Боз 
аз кадом гўру лањад хеста омадааст?»–гуфт бо њамњама. – 
Фањ–ми–дї? 

– Не... Ман ўро дидан мехоњам!.. 
– Ќиёмро чї? Ўро њам дидан мехоњї? 
– Ту чињо мегўї? Ќиём кайњо аз ин љањон рахти сафар ба-

ста буд... Ман њамдењаи ўям!.. 
– Дурўѓ нагў! Айб аст... Ќиём манам! – Пирамардро маст 

дида, бозї доронданї шуд Наљот. – Хаёл кардї, ки ман мур-
даам? Дар сел ѓарќ шудаам?.. Дипломати пури пулро њам сел 
бурд?... 

– Не–не! Сафсаттаро бас кун! Ту Наљоти оњангар! Додари 
Навина њастї! 

– Њањ хонасўхта–е! Шояд ман Тоњирам–а? – чашм нимкоф 
кард ў, – Тоњири духтури дандон?.. Њамон ки ту боиси дар 
оби кўл ѓарќ гардиданаш будї?.. Тилоњо, нуќрањо, дандону 
гўшворањои бутуну шикаста, ангуштаринњои чашмашон 
афтодаи ўро бо сумкаи корияш пинњон дошта, баъд об кар-
даю хўрда гаштї. Ту њамон Лазизи њаромхўр њастї, медо-
нам!.. 

– Ту чињо мегўї? 
– Ба наѓзї бирав аз ин љо! – Наљоти оњангар як паллаи 

дарвозаро сўи худ кашид. Паллаи дигараш дар дасти Лазиз 
махсум бимонд. Ў низ онро бо зарб сўи худ кашид. Бо дарво-
за якбора паснокї рафту ба девор бархўрд. Дарвоза гашта 
ба равиши худ сўи Наљот омад... Ў эњтиёт шуда онро мањкам 
дошт. Аз дарун занљиру ќулф зад ва дар њоле ки аз дањону 
бинияш бухор фаввора мезад, бо ѓазаб хона даромад... 

 
7 

Навина сар аз бистар набардошта мехобид. Чашмони 
фурў рафтаашро ба додараш дўхт. Бинияш теѓ кашида буд. 
Маълум, ки њолаш хароб... 

– Э вай кї буд? – базўр пурсид Навина. 
– Напурсед, моњам! – ба хоњаркалонаш аз хурдї «моњам!» 

гуфта мурољиат мекард, ки аз рўи одоби хонавода буд. Вай 
бо он њама «тундрафторї», дили нозук њам доштааст. Ин 
буд, ки њоли зори «моњ»–ашро дида, хатари људоиро њис 
кард, рў ба девор оварду чашм аз ў нињон дошта, ашк рехт. 
Сипас дид, ки Навинаро аз сустї ва заъфи пирї фиш–фиш 

хоб рабуд, худ низ дар кунљи хона кулўла шуд. 
 

8 
Аммо Лазиз махсумро таќдир дигаргуна њал гардид: ваќте 

ки вай бо паллаи дарвоза паснокї рафта ба девор бархўрд, 
њељ гумон надошт «кори љањон» як бори дигар такрор меёбад 
ва омада–омада, таги дарвозаи Навина, дар њамон љое, ки як 
замон «ошиќи шайдои Навина – Ќиёми њамдењааш ба ќаъри 
љарию даруни сел афтода буд, ба ѓазаби Парвардигор ги-
рифтор мешавад. Худ њам надониста монд, ки ин њодиса чї 
гуна сурат гирифт. 

Њамин ќадар дар хотираш буд. Ваќте ки бо љањл дарвозаро 
кашид, дастаи зангзадаи он дар дасташ монду худ рўи барфу ях 
чалпак шуд, мисли лижатозон шуввас фуромада рафту даруни 
љўйбор зад. Љўйбори бетонї, мисли тобут тангу тор ва пур аз 
яху барф буд. Њамаи инро ба чашмони худ бидид ва аз тарс бо 
тамоми овоз фарёд кашид. Ба тасаввураш њамон фарёди Ќиём, 
њини аз баландї рафта ба даруни мављи сел заданаш ба гўшаш 
омад. Баробари ин ќасаррас шикастани устухонњои дасту поя-
шро шунид, бо талвосаи љон бори дигар фарёд кашид, то ки 
одамон ба ёриаш шитобанд. 

Баъд чї шуд, надонист. 
Ў аз њуш рафта буд. 
 

9 
Он нишебї зимистонњо љойи яхмолакбозии бачањои гузар 

буд. Аввали зимистон, ваќти боридани барфњои пайдарпай, ба-
чањо хуб яхмолак кардаанд. Баъд он љо мисли шиша ях баста, ба 
љойи пурхатар мубаддал шудааст. Волидон бозиро он љо барои 
бачањо манъ карданд. Худи хунукињои сахт низ бачањоро 
маљбур карда буд, ки ин рўзњо аз хона берун набароянд!.. 

Лазиз муаллим даруни љўйбори бетонї чї ќадар хобиду 
баъд ба њуш омад, худ намедонист... Аз сўзиши дасту по ва 
вазнин шудани љуссааш, ба дод омада, њушу бењуш менолид. 

Ў табиатан одами ќавї ва зирак њам буд. Њис кард, ки са-
ру рўяш хуншор, кулоњаш дар сар нест... 

Хост даст–даст карда, ба ягон чиз такя оварда аз љо хезад. 
Аммо даст аз зери тан кашида натавонист. Пояшро 
љунбонданї шуда озмуд. Не, пой њам тамом карахт, вазнин. 
Дарди сахте њис карду дод гуфт. Ин овози худаш ё овози ка-

си дигар аст, фарќ карда натавонист, баъд боз аз њуш рафт... 
Он шаб соатњо гузашту доду войи ўро шунида касе нао-

мад... Ва он љойи хилват, ки одатан гургроња буду рўбоњу 
дигар љонварони вањшии кўњу дашт убур мекарданд, гўшаи 
фаромўшшудаи як бурљи мањалла ба њисоб мерафт. Ба замми 
ин абрњои тамоми рўз азми барфрезї дошта, як поси шаб 
«орди худро бехтанд». Донањои барфи реза ба сару рўи ў 
рехта, аз њаври дањону њарорати баданаш об шуда, ўро ба 
њуш меоварданд магар, ки гоњ–гоњ чашм кушуда, ба нолиш 
медаромад. Шамоли дара мўяшро тор–тор људо карда, бозї 
дошта, баъд ях мебандонид... 

Вай ин дафъа чашм кушоду дуртар аз љойи хобаш, рўи 
бутта кулоњеро бидид... Хаёл кард, мисли худаш кулоњпўше 
ин љо омадаасту аќаллан, «њў–ў ошно, ба ту чї шуд? Чаро ин 
љо хобидаї?» намегўяд–е!.. Хост, ки худаш бо ў гап бизанад. 
Лекин чї њам гуфтанаш мумкин? Ба њар њол, дилаш тоќат 
накард: «Њў–ў ошно! Мешунавї?.. Мо њам аз њамон менўши-
дагињо!..»–гуфт овозашро паст карда. 

Аз он сў овозе нашунид. 
Ўро сиёњї пахш кард... Ким–чињо гуфта нолид. Њарза 

гуфт!.. Баъд ба хоби ѓафлат рафт, ё рўъёњо њуш аз сараш ра-
буданд, ки аз тарс боз фарёд зад... Лек фарёдаш ба гўши касе 
намерасид... 

 
10 

Дар он давру бар ѓайр аз хонаю дари Навина, наздиктар 
хонае вуљуд надошт. 

Навинаи сахт бемор шаб басе нороњат буд, ќад–ќад пари-
да, њарза гуфтаю нолиш карда баромад. 

Бародараш бо либоси худ ба девор такя карда, хобу хобо-
луд гуфт: 

– Об мехоњї, моњ! Як ќулт чойи гарм дињам? 
– Не–е, до–дар–љон!.. Вай кї буд, ки дар–во–заро зад? – 

гуфта пурсид.  
– Пурсида чї мекунї, эй бенаво! – гуфт бародараш зери 

лаб ва даст ба љабини хоњаркалонаш нињод.–Табат баланд! 
Духтур фарёд кунам? 

– Б–б–а к–к–а–си т–т–а–мом–шуда д–духтур чї л–л–о–
зим? До–дар–љон, кї буд, ки дарвозаи моро кўфту худ нао-
мад? Оё мах–сум на–буд? Ме–мон–дї, да–рояд буд!–гуфт. 

– Ту худ мегуфтї, ки ўро чашми дидан надорї!. Агар 
бинї, фишорат баланд мешавад! Ў њамон Лазизи дамдузду 
дарундор буд. Њамон кас ки гуноњњояшро њатто зирактарин 
муфаттиш, донотарин додситон исбот карда натавониста 
буданд... Бо маккорию дамдуздї, фиребу найранг бељазо би-
монд!.. Ту худ мегуфтї, ки як рўз не – як рўз сирњояш ошкор 
мешавад!.. Худат фош месозї. Агар ин корро карда на-
тавонї њам, ў ба ќањру ѓазаби Худо гирифтор хоњад шуд!.. 
Аз ин рў ба њавлї роњаш надодам!.. Охир, ў маст буд, базўр 
ба по меистод! Аз дањонаш бўи бадрафт меомад. «Бирав!» 
гуфтам. Дарвозаро сахт кашида ба рўйи ман пўшонд!.. 

– Кори хуб нашудаст, до–дар–љон! Да–ви–да баро, ўро аз 
роњ бигардон! Вай дар ин торикшаб куљо меравад? 

– Чї донам куљо меравад!.. 
– Хоњиши маро ба љо ор! Ил–ти–мос! Ту худ медонї, ки 

мо замоне аќди никоњи мусулмонї доштем! – Ин таомули 
заношўист. Ман мехостам, ба њар њол, ризоияти ўро гирам!.. 
Баро, хабар гир! Аљаб не паси дарвоза ларзида нишаста 
бошад. Бемории маро шунида, ба пурсишам омадагист?..  

Навина, пеш аз хона равшан кардан, якбора булбули гўё 
шуд... Бародараш њайрон, ки ин љасорат дар ў аз куљо? Ху-
доё, аз ќудратат гардам! Охир, онњо замоне «ишќ» доштанд, 
«аќди никоњ» низ доштаанд! Чаро хоњиши ўро, пеш аз чашм 
пўшиданаш, ба љо наоварам? 

Наљот он љавонмарди «берањми девсиришт» (ба ќавли Ла-
зиз махсум) аз љо хест. Љомаашро сари китф гирифт. Кулоњ 
ба сари пурмў зер карда, берун баромад. Садои занљиру 
ќулфро шараќошуруќ бароварда, дарвозаро кушуд. Дуртар 
аз он љо–сари роњи дења, чароѓе хира месўхт. Барф реза ме-
борид.  

Наљот бо чашми уќобона њар сў назар андохт. Касе набуд. 
Дар пайрања лаѓљида–лаѓљида, сари роњи калон гузашт. Бо-
лойу пойинро муоина кард. Посбони дўконро дида пурсид: 

– Ягон кас ин сў гузашт? 
– Каси бисёр, пиёдаю мошинсавор гузашт! – гуфт ў. – Ба 

ту кадомаш лозим? 
– Бало занад! Махсумро надидї? 
– Ман аз мурдани худ хабар дорам, аз махсум не!.. 



 232 

Кайњост, ки ўро надидаам... 
Лазиз махсум баъд аз нафаќа баромадан ба даст тасбењ, 

бо љелаку пироњани сафед ба давра медаромад. Агар сўи 
шањр равад, кулоњу палто мепўшид ва гарданбанде мебаст. 

Он бегоњ ў аз пойтахт бо њамин навъ сару либос баргашта 
буд. Наљот њам, бо ѓизолтаксї омада дар истгоњ ўро дида, ба 
њолаш хандида, ба њавлии моњаш даромада буд... Посбон 
ўро надида бошад, чї тур «дидам» бигўяд?.. 

Наљот аз нимароњ баргашт. Вай, ки акнун рў љониби дара 
ќадам мезад, сару рўяшро боди сарсар мелесид. Бо гиребони 
љома дањону бинияшро печонду давдавон ба њавлї бозгашт. 

– Нест! – кафи ду даст нишон дод ба хоњаркалонаш. Вай 
зери лаб ким–чињо гуфт. Ларзид, тапид... Хаёлаш, ки хоб ме-
дид, ё рўъёњо безобитааш мекарданд. Чашмаш бегумон мах-
сумро мељуст!.. Аммо ў набуд. Бидид, ки бародараш ба девор 
такякунон фиш–фиш хоб аст, «На–љот! Соз би–хо–об! Сар ба 
болишт мон!» гуфт. 

Наљот сар нињоду хур–хураш бас шуд. Дар хона як хо-
мўшии фавќулодда њукм ронд... Шамъ орому ором месўхт. 
Парвонае њам набуд, ки гирдаш чарх бизанад... 

Дертар болишти Навина лаѓљиду сараш рўйи гилем омад. 
Маљоли боло шудан надошт. Сараш ногузир бо мўйњои кабуд-
чатоби пиронааш рўи гилем омаду баногањ чашмаш калон ку-
шода шуд. Вай ба њаяљон омад: – О–во–оз?! Худоё, аз куљо – ин 
овоз? Аз ќаъри замин ё аз кўки осмон? Овози ши–нос!.. Ме–но–
лад!.. Аз дур, хеле аз дур меояд он!–Ва бари рўи дигарашро ба 
замин совид!.. Не, дигар нашунид. Овоз ќатъ шуда буд. 

– Хобам ё бедор? 
Њавои сарди хона ўро ларзонд. Дарунтари кўрпа сар ха-

лонд... Як назар бидид, ки шамъ сўхта ќариб тамом шудаст. 
Лип–лип шунаъ медињад, љон меканад мисли бечора Навина. 
Ваќти сањар, баробар бо шамъ хомўш шуд, шамъи гирёну 
нолон адо шуд... 

Њамон лањза, ки тасодуфан сари Навина рўи гилем фуро-
мад, соњиби овоз њанўз зинда буд... 

Ин овоз аз њамон дурї, ќабати барфу ях заминро шикоф-
та, аз дару девор гузашта, ба гўши инсони чун шамъ хо-

мўшшаванда расид. Вале афсўс ки маљоли хестан надошт... 
Лазиз махсуми маст баъди сахт зарбу лат хўрдан њамон 

шаб бењуш хобид. Дарди љонкоњ, талвосаи марг љисму љо-
нашро меларзонд, гулўяш гирифта, овоз бароварда натаво-
нист ва нињоят ба таќдир тан дод... Аљаб не, он охирин но-
лаю фиѓонаш буд, ки ба гўши Навина расид.  

Дами њалокат, аз пичароси ў бародараш Наљот чизе эњсос 
накард. Хаёлаш, ки хоњаркалонаш пеш аз хона равшан кар-
дан, њарза мегўяд. 

Ваќти сањар Навина дигар пурсида натавонист, ки махсум 
куљо шуд?! Охир, инсон ба њар њол, бо ёди якдигар зинда 
аст... Аммо охирин дидор на ба ин муяссар гардиду на ба 
он!.. Аљаб не, ин ѓазаби осмон буд, барои гуноњњои азим. 
Шояд чунин хулоса кард Навина, ваќти сањар, пеш аз љон ба 
љаббор таслим карданаш!.. Аљаб не Лазиз махсум низ зери 
барфу рўйи ях хобиданаш чунин фикр кард. Њамин ќадар, ки 
сари болини Навина бародараш Наљот њузур дошт. «До-
дарљон... Маро поёни пойи модарам ба хок супор!» – гуфту 
бечора тамом шуд.  

Њамон рўзу боз ду рўзи дигар паллаи дарвозаи дастааш 
кандашудаи њавлї воз буд. Аз гирду пеш фотењахонї меома-
данд одамон. 

Дар ин рўзњо барфи баланд, аз шиддати шамолњои сарду 
офтоби «бачакуш» каме њам об нашуд. Бачањо ба хотири 
бибии Навина он љо ќивучув накарданд. Мањалла онњоро ба 
интизом даъват мекард. Вагарна бачањои шўху бозингар 
љойи яхмолакбозии њамешагии худро тарк намекарданд... 
Касе ба яхмолак напардохт. Агар не, љасадро онњо худ 
«кашф» мекарданд... 

Он рўзњо њавлии Лазиз махсум ѓайричашмдошт пури 
одам шуд. Аксар, ба пурсиши ў омада, аз «хобњои паре-
шон»–и худ ќисса мекарданд. Занаш Собина, писаронашро 
ба чор тараф фиристод, то хонаи хешону шиносњоро пурсад. 
Писараш Ашраф ба пойтахт рафт. Медонист, ки падараш он 
сў равад, њатмї хонаи улфаташ Надим байтор медарояд... 

Вай ѓалат накарда буд. 

Ба таќ–таќи дарвоза худи байтор баромад. 
– Ашрафљон–ку! Бидаро!.. Берун хунук! – даст дода 

вохўрд. – Чї хелї? Наѓзї? Созї? Хотирљамъист? 
– Не, амак! Љўретона кофта омадам?.. Се рўз боз дара-

кашон не?.. Рўзи аз хона баромадан бо шумо буданд?.. 
– Ња–а, бо ман буд... Њарду беморбинї хонаи Мирзои 

Хол рафта будем... Аз он љо дер баромадем... Хона даъваташ 
кардам. «Не» гуфт. Якравиашро худ медонї–ку! «Хона – та-
рафи Ќалъа меравам!» гуфт. Офтоб парпарон буд, ки аз ист-
гоњ... ба ѓизолтаксї нишаст... 

– Мабодо, «нўшидагї» набуданд? 
– Њо–о, бањузур «гирифта» буд, аз хурсандї!.. 
– Ронандаашро бинед, мешиносед?..  
– Мешиносам!.. Њатман ўро ёфтан лозим, – гуфт байтор. 
Ин ваќт телефони љайбии Ашраф садо дод. Ў саросема: – 

Алло!.. Машраф, туї? Хонаи амак омадам. Мегўянд, ки 
њамон бегоњї тарафи «Ќалъа» рафтааст... Раќамашро?.. Не, 
намедонанд. Ќалъа бояд рафт... 

– Њатман бояд рафт, – гўён байтор либосивазкунї, хона 
даромад. 

– Аз кадом роњ равем? – пурсид Ашраф. 
– Аз роњи «Шарора»... Наздик аст. Аљаб не, ронандаро дар 

роњ дучор оем. Хатти њаракаташ аз тариќи «Шарора»–ку?.. 
– Фањмидани таги дили падарам душвор, – гуфт дар ома-

ди гап Ашраф. – Шумо он касро медонед–а, амак? 
– Бале, медонам. Лекин «одам шири хом хўрда», ѓалат кар-

данам њам мумкин, – хоксорї кард Надим духтур. – Каме 
якрав, ќайсар аст, – гўён аз ибрози баъзе фикрњо андеша кард. 

Њарду њам зиќ буданд. Байтор лањзањои ошної, улфатї, 
тўйгардї ва давранишинињояшро бо махсум ба ёд меовард: 
«Лазиз аз ў се сол калон буд. Омўзишгоњи омўзгории пой-
тахтро тамом карда, ба зодгоњи худ Боботов муаллим шуда 
рафт. Пас аз ду сол, барои давом додани тањсил, боз омад, ба 
шўъбаи ѓоибона дохил шуду њамин шиносаш Мирзои Хол 
кўмакаш кард: вай ба миён даромада ѓоибхони худ – модари 
имрўзаи бачањояш – Собинаро ошно кард... Дар тўяшон 
иштирок намуд. Пас аз як сол њамин Ашраф ба дунё омад, ки 
њоло таги пояш мошини хориљї!.. 

Зану шавњар бачањоро тарбият мекарданд... Баъди Бобо-
тов рафтан онњоро одамон хеле кам медиданд. Он њам дар 

баъзе маъракаи њисориён... 
Аз шишту хези Лазиз маълум буд, ки гоње бо либосњои чир-

кин, як тукма поёну яке боло гузаронда, ба ќавле то бас гуфтан 
нўшида, дар давра ба касе гап надода, њам ќадањ мегирифт ва 
њам, лозим ояд, донам – надонам, ин ё он сураро ба арабию 
дуояшро ба тољикї хонда мегашт. Ин ба баъзењо маъќул, ба 
баъзењо нописанд буд!.. Ба ў чї њам мегуфтї! Аќл ёд дода 
намешуд.... «Худ кирои гап задан, бояд аз ў як сару гардан бо-
ло бошї!» андеша мекардам. «Хайр, хурўсро барои нўл за-
данаш ба ифлосї, санг намезананд–ку?»–мегуфт байтор. 

Бадии кор дар ин буд, ки андак ширакайф шавад, бо ину 
он дилмонї мекард. Дандонњои аз сигору нос зардшудаашро 
намоиш дода, дигаронро писханд мезад. «Чапанї» мекарду 
шарм њам намедошт... 

Як дафъа дар маркази ноњияи Н. моро ба тўй даъват 
намуданд. Якљоя рафтем. Он љо як рафторашро дида, дасту 
дил шуста будам, – ёд меовард байтор. Вай раисии давраро 
ба ўњда дошт... 

Ќарибињои ними шаб мењмонон хона ба хона рафтанд. 
(Он ваќт тўю маъракањо мисли имрўза танзим нашуда бу-
данд). Дар охири давра махсум дањ–дувоздањ каси аз шањр ва 
мењмони аз Боботову атрофи он омадаро ба таги дари «шар-
батхона» хосту яктої љомаро сари китфи њар кас партофта, 
«ин њаќќи шумо! Муборак бошад!» – гўён таќсим кардан ги-
рифт. 

Он љо ба охирин кас, љавонмарди пањлавонљусса аз 
дањмардањои боботовї, љома нарасид. Ќолини дароз печо-
нидашудаеро ба ў дода гуфт: 

– Бардор! Ин њаќќи ту, ошно! 
Ин њазлу шўхї буд, ки фањмидан душвор набуд. Соњиби 

тўй љавонмардро диду хандида гуфт: 
– Ња–а, чї гап? Ќолинро куљо мебарї, ошно? 
– Ба мо њаминаш расид! – гуфта гашта оварда дар љояш монд. 

Баъд барои мењмонони боботовї рўйи кати њавлї љой ан-
дохтанд. Пирамарде љома ва миёнбандашро бо бастаи пули ка-
лон таги сар монда хобид. (Ў њамон рўз ќариб сї сар 
гўсфандашро дар бозори ноњия фурўхта будаст). Шаб Лазиз 
махсум, ноаён, пулро мебардорад ва зери њамон кат љо мекунад. 

Субњ бобо хеста кайфаш парида, сўи мо мењмонони 
шањрї нигарист. Аз воќеа бехабар, њама њайрону хомўш бу-

данд... 
– Махсум! – гуфт нињоят соњибхона. – Бо њама шўхї ку-

нед, ихтиёратон. Лекин бо ошнои чўпони ман њазл ба кор 
намеравад. Ба ягон «бало!» гирифтор накунад боз?! «Аз бало 
њазар!» – гуфтаанд. 

Махсум бо лаби пуртабассум, даму дуд, дар њузури мо, 
пулу пайсаи мардакро аз зери кат бароварда дод.  

– Шўхї кардем, узр, – гуфт. 
– Марги чунин шўхї! – гуфт яке аз мењмонони њайратза-

да.– «Бинї – бозї, набинї–дуздї» мегўем мо дар ин маврид!.. 
Аз ин гап ранљида, чанд ваќт ў ба маъракаи шиносњояш 

наомад.  
Он ваќт фарзандони махсум хурд буданд. Дар ин бора ба 

онњо гап задан хуб не. Фоидае надорад. Лек аљибаш ин ки чї 
гуна инсон будани ўро онњо, њоло њам нафањмидаанд. 

Бо њамин мулоњиза байтор дар пањлўи писари љўрааш 
Ашраф сўйи Ќалъа мерафт. Телефони љайбии Ашраф боз 
занг зад. Ў мошинро таваќќуф дода, «Лаббай, гуфт. – Чї? Ба 
милисаю додситонї хабар кардаанд?.. Чї гуфтаанд? Номи 
ронандаи таксї – Субњон? Ња, фањмидам?»... 

Ашраф ба байтор гуфт: одамони њифзи њуќуќ њам аз ким–
чї хабар ёфта, ба роњ баромадаанд!.. «Њамон ронандаро ёф-
танї шудаанд... «Ман, худам ўро пайдо мекунам! Агар рости 
гапро нагўяд, љоѓаша зада мешиканам»– гуфтааст Машраф... 

Ашраф аз нав раќами телефони додарашро гирифт: 
«Машраф, ба ман гўш кун додар, ором бош! Њозир наздат 
меравам. Вай дар Ќалъа будагист! Дур намеравад. Беаќлї 
накун! Мулло амак ўро бинанд, мешинохтаанд!.. Фањмидї?» 
– таъкид кард Ашраф.  

 
16 

Собина ду шаб, пай дар пай шавњарашро хоб дид. Яке да-
воми хоби дигараш: «додои бачањош аз байни кўњу кулот 
мегузаштаст. Манзарањои махуф–љарї, пастї, баландї, бан-
ди об, љўйбор... Баногоњ вай байни найзору буттањои газ 
нињон мешудааст. Њарчанд фарёд мекардааст, лек ў љавоб 
намедодаст, ноаён ба як сў нигоњ карда мерафтаст»... 

Рўъёи дигараш ин: «Зери зави баланд ќарор доштаст. Аз 
куљое овози њазину имдодталаби одамї ба гўшаш мераси-
даст. Он садо гоње ба нолаю шеван бадал мегардидаст: «Ху-

доё, – мегуфтаст,– ин чї ќисмате! Њарду даст банд, пойњо 
карахту дардманд! Либос тар. Палтои ѓафс оби барфу яхи 
љўйборро љабида гирифтаст. Вазнин, гўё сад ман борро бар 
дўш бор карда бошанд... Оё рўзи сахт аз ин зиёд мешавад?! 
Фарёду шеванам ба гўши касе намерасад! Чї шудааст ин 
љањонро? Чаро одаме аз ин атроф гузар намесозад? Магар 
гўши фалак кар шудааст!.. Эй вой, љонам!.. –мегуфтааст. 
Овозаш шинос барин, вале хиррї, бо гулўи гирифта гап ме-
задааст». 

«До–дои Ашраф? – мегуфтааст Собина. – Шумо дар куљо-
ед? Аз чї намеоед?» – як ќад парида бедор мешудаст. 

Ана бинед гиряву нолаашро! 
«Худоё, таъбири ин хоб чї бошад?» мегуфтааст худ ба 

худ. – Аз кї бояд пурсид? Оё кас ба хоб њам бовар мекунад? 
Хоб хоб аст. Дар ким–куљо хонда будам: дар хоб танњо 
њодисањои кайњо рўйдодаро дидан мумкин. Баъзан инсон 
хобњои аљибу ранга мебинад. Дар маѓзи сари шахси хуфта 
кулли умри инсон, мисли навори филм, давр мехўрдааст. 
Онњо њар ќадар рангоранг бошанд, ба њаќиќат хеле наздик 
мешудаанд!»... 

Собинаро он рўъёњо ва ин фикрњои пурдањшат ба ларза 
меовард. Шаб фаро расад метарсид, ки боз чунин хоби па-
решон набинад!.. 

 
17 

Лазиз махсум дами марг ќарор дошт. Дер–дер ба њуш 
меомад. Пою даст, тамоми љисмаш бељон барин: «Њо–о–о, – 
мегуфт оњи бадард кашида. – Худоё! Поко, парвардигоро! 
Ин бандаи осиятро бубахш! Аз ќудратат гардам. Чї тавр 
маро дидаю дониста, мањз дар ин љо, ки боиси нестии ља-
вонмарде шуда будам, ба ќафас гўё андохта, љонамро си-
тонданї њастї?! Охир, маро хуни яке не, ду љавони шиноси 
бегуноњ гирифтаст!»  

Аљаб не, вай ба худ тасаввур мекард, ки «чї гуна дар оби 
мусаффои кўл, пеши назари худаш, Тоњири духтури дандон, 
даруни об «до–о–д!» гуфт, наљот хост, то ман дасти ёрї да-
роз бикунам... Њо–о, ман бо зањрханд сўяш даст дароз кар-
дам, лек берун накашидам! Вай ба љойи чуќуртару пурхата-
ри кўл ѓўта хўрд. Дигар баромада натавонист! Љуръат карда 
барои наљоташ амале анљом надодам... Нафси сабил ѓолибї 
карда буд! Сумкаи пури пул, тилопорањо, гўшвораю ан-

гуштарињо, њар гуна зебу зинати занона, ки дар куљоњо ба 
фурўш расонидани онњоро ман њам, якљоя бо ў гашта меди-
дам, чашми гуруснаи маро мебурданд! Онњоро зери ќамишу 
лухзор пинњон кардам. Хаёлам, ки касе надид!.. Не, тори сар 
Додори њамабин будааст, ки њамаашро медидааст ва медо-
нистааст, ки аз ниятњои ман чї хоњад бархост!.. Танњо ман 
бехабар будаам, Худобехабар будаам... 

Инак, њис мекунам. Мебинам, ки рўи яху зери барф ќарор 
дорам. Шаб торик. Аќаллан абр намегузорад, ки рўи сито-
раеро бубинам. Барф мерезаду мерезад. Болоям кўрпа шуда-
аст. Охирин нафасњоямро мекашам. Хаёлам, ки љонам, 
рўњам чандин бор маро тарк карда рафту ба ким–кињо, аљаб 
не ба лошахўрњо њам хабар дода боз омада дар колбадам 
љойгир шуд! Чаро ин тавр кард? Худам њам намефањмам. 
Аљаб не, вай бо рўњи Навина омезиш ёфта, назди Собинаи 
мењрубон рафту ўро огоњ карда баргашт!.. Ана, боз њалќам 
хушк шуд!.. Ба њалќи одами миранда одатан, бо пахта об ме-
чаконанд! Ба њалќи ман худи табиат об мечаконад. Донањои 
барф худ об шуда мефуроянд... 

Ў бо талвосаи љон охирин нерўи худро ба кор бурда, сар 
боло карданї шуд. Аммо натавонист... Сараш ѓуввас мезад. 
Пеши чашмонаш њар гуна чиз ба шакли гургу шаѓол, шеру 
паланг, филу зурафо намудор мегардиданд. Нињоят, май-
мунњои думдор пайдо шуданд. Онњо гўё ўро «мазох» мекар-
данд, механдиданд!.. Ў тарсидаю ларзида калимаи шањодат 
гардонданї мешуд, суханро нимѓурма такрор мекард, миёни 
кому забон илтиљо менамуд: «Эй Худо, дигар худам назди 
додситон меравам (Вай аз аввал ба ман шубња дошт!). Ба гу-
ноњњоям иќрор мешавам! Њар љазо, ки ќонун раво бинад, 
бубинад!.. Ту наљотам дењ, на–љо–там–м?!.» 

 
18 

Нисфирўзї пайи фотињахон аз њавлии ѓарибонаи Навина 
канда шуд. Охирин мардњоро бародараш Наљот гусел кард. 
Занњо њам гиряро бас карда, ќатор–ќатор аз дарвоза берун 
шуданд. 

Њаво њамоно сард буд. Офтоб ялаќќос мезад. Аммо 
таъсири гармияш чандон њис намешуд. Љо–љо барфи 
лабгўшаи хонањову рўи буттаю хорњо об шуда, ќатра–ќатра 
рўи барфу яхи зич мефуромад. Аммо осмони дења боз њам 
њайратовартар буд: аз чоштгоњї лошахўрњо пайдо шуда, ду–
ду, се–се, пайи њамдигару дур–дур баланд парвоз доштанд, 

ба рафтуои одамони он мањал чашм дўхта, љуръати фурома-
дан намекарданд. Одамон ба онњо ањамият медоданд ё не, 
маълум набуд. 

Фаќат Наљот, ваќти пўшидани дарвозаи њавлии хоњарка-
лонаш, баногоњ сари теппањо лўк–лўк хазидани чанд ло-
шахўрро дида њайрон шуд: 

– А? Чї гап? Ягон љонвар мурдааст–чї? Ё гург хареро да-
рида бошад? – тахмин мекард вай. 

Мўъљизоти табиат аљиб! Ин парандагон чї гуна њис ме-
кунанд–а? Гўё шаб хоб дидаанд! Субњ ба њаво боло шуда, ба 
њар дару девор назар меандохтанд!.. 

Имрўз баъд аз дарвозаро бастани Наљот њодисаи дигаре 
њам рух дод: наврасакони яхмолакбозро хумори бозї гирифт 
магар ки паси дару девори момои Навина гузаштанд... 

Ваќте ки нахуст наврасаки љасур аз баландї худро ба по-
ён андохту лаби љўйбори бетонї расид, пояш ба пои мўзадо-
ре бархўрд. Бидид, ки он љо љасаде даруни љўйбору зери кўр-
паи барф хоб аст. Онсўтар кулоњеро бидид ва як ќад парид. 
Забонаш гирифт магар ки бо ишораи даст, бачањоро аз 
лаѓљидан боздошт... Касе аз онњо пойин нафуромад. Худ бо 
рањи поёни љарї, давр зада назди бачањо омад. Чанде аз 
онњо сўи хонаи сардори мањалла давиданд... Аз мањалла зуд 
одам омад...  

Њамонњо ба милиса ва додситон хабар карданї шуданд... 
 

19 
Ваќте ки Ашраф ва Надим байтор ба сероњаи назди Ќалъа 

расиданд, он љо мардум ба «тамошо»–и фарёду ѓирев омада 
буданд... 

– Нагуфтам! – зуд мошинро сари роњ дошт Ашраф. Њарду 
худро ба тўдаи ронандагону рањгузарњои тамошобин заданд. 

– Девонагї накун, Машраф! – гўён бародаркалонаш дасти 
ўро аз гиребони љавонмарде, ки имдодталаб ба атроф мени-
гарист, људо кард. – Ин сў биё. 

Надим амак он љавонро аз дасташ дошта тарафи дигар 
бибурд. 

Одамони милиса ва додситонї њам расиданд. Њама хо-
мўш. Касе ниќќї накард. Гўё он љо њељ воќеа рух надодааст. 

– Хў–ў–ш! – аз авзои мардум хулоса кард муфаттиши 
додситонї. – Субњон – ронандаи «ѓизолтаксї» кадомат 
њастї? 

Масъала маълум буд, яъне њама аз воќеа бохабаранд. 

Муфаттиш ба ду–се суол посух гирифт. Барои вай муњимаш 
гапи ронанда буд:  

«Бобї «Ќалъа меравам!» гуфта ба мошини ман нишаст... 
Баъд, сари роњ чурт зада, «ту маро куљо мебарї? Аз роњи боло 
бирон!» – гўён сиёсат кард... «Маро њамин љо фурор!» гуфт... Аз 
Мортеппа гузашта, дар сероња таваќќуф кардам... ў фуромад. 
Њатто ман: «бобї, дар ин њавои сард куљо меравед?» – гуфта 
пурсидам. Мо њис карда будем, ки ў кайф дорад... Ба мо паси 
дасташро нишон дода, «корат набошад!» – гуфт. 

– Хуб. Ту љойи фуровардаатро ба мо нишон дода мета-
вонї? – гуфт муфаттиш. 

– Метавонам!.. 
– Нишин, ба мошин! – гуфт ў. 
Њар кас ба мошини худ нишаст. Субњонро Ашраф ба мо-

шини худ гирифт. Ваќте ки онњо аз маркази ноњия гузашта, 
сўи сероња равона шуданд, муфаттиш ба идорааш сим зада, 
њамин ќадар гуфт, ки «ду парвандаро аз бойгонї берун ова-
ранд. Раќами парвандањо дар дасти котиба...». 

 
20 

Онњо ба сероња расиданд. 
– Њамин љо истед, – хоњиш кард љавони бурутдор, ки 

абрўву мўйи сип–сиёњаш ба њам мутаносиб афтода буд ва 
ўро зебо нишон медод. 

Ашраф дар пањлўи роњ ќарор кард. Дигарон низ пасопеш 
расиданд. 

– Ана, дар њамин љо фуромад, бобї. Баъд он тарафи роњ 
гузашт! – гуфт ў. 

Њама сўи рањи мањаллаи Н. рў оварданд Ва ногањ шоњиди 
дар осмони он мањалла давр задани лошахўрњо шуда, ба 
якдигар суоломез нигаристанд... 

Нигоњи Надим байтору муфаттиш ба њам бархўрд. Ким–
чї барои њарду як хел њайратовару асрорангез вонамуд гар-
дид. Аљаб не, њарду њам фањм ва дарк карданд, ки Лазиз мах-
сум чаро мањз дар ин љо аз мошин фуромадааст?.. Охир, 
маќсад Ќалъа рафтан буд–ку?–андеша меронданд онњо. Ди-
гар њељ чиз нагуфтанд, аз ронанда њам дигар суоле накар-
данд. «Метавонед биравед», – гуфт муфаттиш ба ў. 

... Чаро мањз ин љо фуромадаст? 
Бародарон Ашрафу Машраф китф дарњам кашиданд... Ин 

лањза як гурўњ бачањои гузари њамсоя, рў–рўи яху барф, 
лаѓљидаю ба њам бањскунон он сў нигоњ карда давиданд... 

– Чї гап? Чї њодиса? – мепурсиданд бачањо аз якдигар. 
– Он љо – дар яхмолакљо мурдаеро ёфтаанд! – гўён паси 

њам медавиданд... 
Гуфтугўи бачањоро Ашрафу Машраф, Надим байтору 

муфаттиш низ шуниданд. Фармони мошинњо он сў тоб хўрд. 
Ба майдони назди охирин њавлии он гузар–њавлии Навина 
расиданд. Дар баландї сардори мањалла ва чанд пирамард 
бо њаяљону изтироб, ба пастї менигаристанд. Намегузош-
танд, ки касе он љо фарояд.  

Њама баробар он љо расиданд. 
Муфаттиш назди сардори мањалла рафту гуфт: 
– То аз назар гузаронидани экспертњо, касе он љо по нагу-

зорад! 
Ашрафу Машраф аз дуртар кулоњи падарашонро ши-

нохта, фиќ–фиќ ба гиря даромаданд... 
Баъд аз анљоми расмгирию кушодани рўйи љасад, ўро аз да-

руни љўйбор, ки дастаи дарвоза дар ќабза дошт, кашиданд. 
 

21 
Муфаттиши додситонї ѓамгину андешаманд буд. Ин 

марди мўяш кабудчатоб, чанд сол пеш низ чун муфаттиш 
кор карда, баъдњо ба вазифаи додситони ноњия бардошта 
шуда буд. Ба нафаќа рафту ба љояш яке аз шогирдонаш 
омад. «Устод бекор нагардед»–гуфта ўро боз муфаттиш 
таъин намуд. Инак, ў њамон воќеаи чанд сол пеш тафтиш 
кардаашро ба хотир овард. Майдони пурбарф, љойи ях-
молакбозии бачањоро бори дигар саъй кард. Дар њамин 
љо ба сел ѓарќ шудани Ќиём ном љавон ба ёдаш расид. 
Одамон њама парешон аз наздаш мегузаштанд. Улфати 
Лазиз махсум.  

– Надим байтор, ки дар пањлўи додари Навина Наљот ис-
тода, барои даргузашти хоњаркалонаш њамдардї изњор ме-
кард, ором омада ба мошини Ашраф нишаст. Байтор, ки аз 
ќиссаи Лазиз махсум наѓз воќиф буд, гиребони худро дошта 
њайрон монда буд, ки чї тавр ў мањз ин љо омада, љон ба 
љаббор таслим кардааст?!. 

Муфаттиш, пеш аз рафтанаш, тарафи Наљот гуфт: 
– Шумо бародар, баъд ба идораи мо як сар халонед. Ду 

дањон гап њаст. 
– Хуб шудаст, сардор, – даст пеши бар гирифт Наљот. 
Муфаттиш ба осмони дења назаре афканд: лошахўрњо ба-

ланд ва дур–дур аз њамдигар парвоз карда, гўё ноумед гар-

дида, аз осмони мањалла як–як нопадид мешуданд... 
 

22 
Рўзи дигар махсумро дар ќабристони он сўйи Ќалъа ба 

хок супурданд.  
Дар маросим муфаттиши пир низ иштирок дошт. Барои 

изњори тасалло даст ба китфи писарони ў гузошт: «бардам 
бошед, таъзияи маро ќабул фармоед. Бигзор, падар осуда 
бихобад», – гуфт. 

Он љо Наљоти оњангар низ њузур дошт. Вай дар пањлўи 
Надим байтор истода, њарду аз гардиши чархи гардун дар 
тањайюр буданд магар ки ба нуќтаи номаълуме менигари-
станд. Касе бо касе гап намезад. Нигоњњо, имою ишорањо бо 
забони безабонї бори маънї мекашиданд. 

Наљот муфаттишро диду сар љунбонд. Баъд ба идораи 
додситонї як сари ќадам даромад. 

– Ња, омадї Наљоти Њурватанї? 
– Омадам раисбобо!.. 
– Бигзар, биншин, – љой нишон дод муфаттиш. 
– Узр, – гуфта ў нишаст. 
– Ту бигў, њамон бегоњї Лазиз оё ба дидани Навина омада 

буд? 
– Бале, омада буд, – росташро гуфт Наљот. – Аммо ба да-

ромаданаш иљозат надодам. Дарвозаро ба рўяш бастам. 
Наљот он љо ќариб њамаи гапро, то љое ки хабар дошт, як–як 

баён намуд. Вай медонист, ки суханаш дар кадом «дастгоњи 
махсус» сабт мегардад. Инро њам медонист, ки умри дурўѓ 
кўтоњ, вале рости гапро бигўйї, њаргиз ѓалат нахоњї кард!.. 

– Магар аз ў нафрат надоштї?–пурсон шуд муфаттиш. 
– Аз паси мурда гап задан хуб не, – гуфт Наљот. – Баъди 

шунидани баъзе гапњо аз хоњаркалонам дар бораи ин одам, 
рости гап, бадаш медидам. Бинобар ин ба хона роњаш надо-
дам... Навина худ њис карда буд, ки ў ба суроѓаш омадааст, 
нолида гуфт: 

– Додарљон!.. Мо издивољи мусулмонї доштем... Ман 
мемирам, аз ў розигї бояд гирам! Бењуда ўро пеш кардї. 
Кўча баро! Вай нарафтагист... Гирифта биё...  

Хоњиши каси сари сакаротро чї тавр рад мекунї? Кўча 
баромадам. Касеро надида пас гаштам. Дигар ў куљо рафту 
чї шуд, хабар надоштам... Магар ин ки дирўз њамаи мо 
шоњид будем... 

– Маълум, – гуфт муфаттиш. – Њамон ваќт њам... ту бета-

раф будї!.. Ёдат њаст, мо дар атрофи ду парвандаи љиноятї 
кор мебурдем? 

– Не. Ёд надорам. Шояд њамин тавр њам бошад. Ман он 
ваќтњо хонаи хоњаркалон намеомадам. Ќањрї будем, ногап 
мегаштем. Боисашро шумо хубтар медонед... 

– Бале – бале! – ба фикр рафт муфаттиш ва тукмаро пахш 
кард. 

– Шуморо мешунавам, – посух дод кадоме. 
– Парвандањоро биёред, – амр кард ў. 
Афсаре парвандањоро рўйи миз гузошт. 
Рўйи онњо як хел раќам сабт шуда, бо мурури ваќт 

коѓазњояшон зард ва камнур гардидаанд... 
Муфаттиш дар вараќи тозае чанд сухан навишт: «Сероњаи 

Мортеппа... Њалокати Лазиз махсум, Ќиёми Њазрат ва 
Тоњирљон – духтури дандон. Кўли пуроб. Баъд аломатњои + 
ва – гузошт. Вай он вараќро рўи парвандањо монда фармуд, 
ки бубаранд, яъне «дигар њољат ба тафтиш нест». 

Ў аз љо хест. Ба Наљот, ки хайрухуш карданї буд, гуфт: 
«Мо ин парвандањоро муваќќатї хобонда будем. Акнун 

њамааш маълум. Метавонем тамоман бипўшонем. Зеро на 
љабрдида монду на гунањкор!». 

Наљот дасти муфаттишро фишурд. Гап назада бадар 
рафт. Вай бо шитоб ќадам мемонд.  

 
* * * 

Банда аз гузашти махсум бехабар будам. Аз хориља бар-
гаштаму улфаташ Надим байтор моро ба маъракаи солаш 
даъват намуд. Рафтем ба њавлии тамтамаш, ки танњо дару 
тирезањояш буд нашуда буданд... Дар бозгашт ака Надим ин 
достони рў–рўйи барфу ях сўйи сарнавишт рафтани ўро ба 
мо ќисса кард. 

 
Сентябри соли 2008 

Шералї МЎСО 

 
ШАБЗОД 

 
Офтоб ба ѓуруб мерафт. 
Домани шафаќ лолагун мегашту дили пирамард сиёњ.  
Ва андак-андак умедаш ба сўз мубаддал мегашт. Ба ин мар-

дум чи бало асар карда бошад? Њељ кас парвои њељ касро надо-
рад. Инсоф, рањму шафќат намонда. Чашму гўшу дасту дили 
њама ба пул. Ё тавба! Ин ќадар ба пул эњтирому садоќат доранд! 
Гўё барои пул ба дунё омада бошанд. Њама аз паси пул. Пул 
гуфта худро ба чор сў мезананд. Шабу рўз бо орзуи пул мезиянд. 
Барои пул шуда њатто љонашонро дареѓ намедоранд-е! 

Пулпарастанд, пулпараст! 
Пулмастанд, пулмаст! 
Охир, чаро?! 
О, ин марги рўёрўй аст-ку! 
Њайф, сад њайфи зиндагї, ки бо пулљамъкунї гузарад!  
Ба ў чунин намуд, ки мошинњо низ «Пул! Пул!» гуфта ба 

пеш метозанд. 
Нињоят дили пирамард аз фишори беинсофии ронандањо 

ба изтироб омаду вуљудашро аламу ѓам фаро гирифт. Аз бо-
ри беинсофї ќоматаш хам гашт. Ин њама ба њам омада ўро 
фишор доду фишор ва наздик ба таркидан расид.  

Навњаи талхаш танин андохт: 
– Ноинсофњо! Хаёлатон ки пирамард пул намедињад?! 

Танњо дуо медињад! Э садќаи дуо шавед! 
Дили пирамард холї нашуд, ки нашуд. Сафед нашуд, ки 

нашуд. Ва боз таркид: 
– Падарсўхтањои касофат! 
Аммо зуд пушаймон гашт: 
– Худоё, бубахш маро! Онњо аз куљо медонанд, ки чашми 

набераи бемори ман ба роњи бобо чор аст. 
Пирамард назар ба сояи худ кард. Он дарозу рангбохта. 

Оњи пурдарде кашид: 
– Эњ, асри суръат! Ду соат њамчу тире аз камоне ба рой-

гонї рафт! 
Бегумон чашм ба уфуќ андўхт. Шаб гулўи Рўзро бе-

рањмона медарид. Аз хуни Рўз домони уфуќ рангин буд. 

Њо, Шаб Рўзро мекушт. 
Пеши назараш чењраи набера ба љилва омад. Чењрааш 

заъфаронї буд. Дар тобу таб месўхт. Хаёле эњсоси бобої ди-
лашро ба ларза овард. Баданашро араќи сарде пахш кард. 

Лањзае аз худ бехуд гашт.  
«Бубахш, набераљон, имрўз насиби дидор набудааст». 
Дилаш аз аламу яъс сих зад. 
Не, не, ана мошине истод. Садои шинањои он ба гўшаш 

расид. Бале, расид. Не, не, кобусе беш нест. Наход… 
Не, бахт ба рўяш хандид. «Жигули»-е наздаш истода. 

Чашмони пирамард рўшан шуд, зуд дари мошинро кушода, 
беихтиёр: 

– Здрасти, – гуфт. 
– Салом, падар, – љавоб дод ронанда. 
– И-и… Илтимос бубахшед, тољик будаед. 
Вай бо камоли эътиќод сар љунбонда, бо оњанги бурро 

гуфт: 
– Худоро шукр, тољикам. 
– Э мани пир рус гумон кардам, – гунањгорона гуфт пира-

мард. – Пирї-да, писарам, пирї. Њазор бахшиш. 
– Њељ гап не, бахшиш напурсед, падар, – бо табассуми ма-

лењ гуфт ронанда. – Ин айби кепкаи сарам.  
– Рост-рост, писарам! Чашмам аввал ба кепка афтид-да. 
– Агар ба шањр мерафта бошеду аробаи кўњнаи маро лоиќ 

донед, марњамат шинед.  
Дар овози ў мењрубонии ў эњсос мешуд. 
– Чаро «аробаи кўњна» мегўед? 
– Њоло одамон дигар «Жигули»-ро писанд намекунанд. 

Ба он савор шуданро айб медонанд. Мошинњои хориљии 
«Мерседес», «Опел», «Некси»-ро меписанданд.  

Табъи пирамард хуш шуд, табассум дар лабонаш гул кард. 
– Э не-йе! «Жигули» бењтарин мошин аст. Бадошт, кор-

гар, бе нозу нуз. Халќї гўем њам мешавад. Ња… Пурсидан 
айб не, мегўянд. То куљо мебаред? 

– То куљое ки хоњед мебарам, падар, – хушнудона гуфт 
ронанда. – Аз файзи сўњбататон бањраманд шавем, шуд. 
Шумо розї бошед, бемалол нишастан гиред. 

Пирамард бо хотири болида: 
– Бо дилу љон, – гуфт ва «Бисмиллоњи рањмони рањим!» 

гўён ба мошин нишаст. 

– Роњро бо њам чаќ-чаќ карда ба охир мебарем, – ронанда 
мошинро сабук ба роњ даровард. 

– Э, умратон дароз бод! Илоњо, хока гиред, зар шавад! – 
дуо кард пирамард ва оњи сабук кашид. Ин нишонаи осу-
дагии ў буд. 

Хомўшї ба миён омад. Баъд ронанда лаб боз кард: 
– Чаро зиќед, падар? 
Пирамард бо алам ва канда-канда гуфт: 
– Чї хел зиќ нашавам, писар? Бовар кунед, ду соати расо 

дар канори роњ рост истодам. Як ронанда намегўяд, ки саги 
куљої. Ё тавба! Шув-шув гузашта мераванд. Мегўйї паси 
рул робот нишаста бошад. 

Худоё! Дурўѓ гуфтам. Як нафар истода буд. 
Баробари истодан пурсид, ки: 
– Чанд сўм медињї? 
– Чанд сўм? Панљ сомонї медињам. 
Рўи ронанда каљ шуд. 
– Бист сомонї дињї мебарам. 
– Во-о-њ! 
Шинањои мошин фиѓон кашиду мошин гўё аз љо парид. 
Ронанда ба њасрат оњ кашида: 
– Наранљед, падар, – гуфт. – Асабњоятона эњтиёт кунед. Ба 

гапам розї њастед ё не? 
Пирамард бо шавќи беандоза гуфт: 
– Сад дар сад! – ва афзуд: – Ња-а, њоло аз њељ кас ранљидан 

мумкин нест. Умедвори некї шудан њам хатост. Аз худат 
намонї. Аз худат мондї – тамом, њолат хароб. 

– Аз куљо меоед, писар? 
– Аз дењаи Мењнатобод, – љавоб дод ронанда. – Волидай-

намро хабар гирифтам. 
– Чї, онњо беморанд? – ташвишомез пурсид пирамард. 
– Э не-е, шукри Худо сињату саломатанд. Аёдати онњо 

ќарзи фарзанд аст. Онњо њамеша бо умед чашм ба роњи фар-
занд медўзанд. Фарзанд риштаи љони онњост. Аз дидани 
чењраи фарзанд бењтар хушбахтие нест. Чашмонашон рав-
шану дилашон мадор мегирад. Аз ин рў тез-тез хабар гириф-
та, хизматашона мекунаму дуо мегирам.  

– Офарин, писарам! – тањсиномез нидо намуд пирамард. – 
Илоњо, баракат ёбед! Хока гиред, зар шавад! 

– Њоло њељ кор накарда, – бо табассуми ширин гуфт ро-
нанда, – ду бор дуоям додед, падар. Ташаккур! 

– Чаро надињам, писарам, – ќаноатмандона гуфт пира-
мард. – Охир, дуои нека ба одами нек медињанд. Замин аз об, 
одам аз дуо бањра мегирад. Писарам, исми шарифатон чист? 

– Фурўѓ. 
– Номи хуб, – хушњолона гуфт пирамард. – Яъне рўшної, 

некї. Ва боз латофат. 
Фурўѓ лаб ба тањсин кушода, бо лањни ширин гуфт: 
– Оњо, шумо олим будаед-ку! 
– Э не-е, олимї куљо? – хандид пирамард. – Чил сол муал-

лими забону адабиёт будам. 
– Падар, исми шарифи шумо чист? 
– Олим. 
Фурўѓ гўё як кўза тилло ёфта бошад, бо нишот нидо намуд: 
– Э, ана нагуфтам! 
– Чаро беваќт азми сафар кардед, падар? 
– Хабар ёфтам, ки набераам бетоб, зарпарвин шудааст. 

Дар балнисаи Чапаев. Ин чї хел балниса бошад, нафањми-
дам.  

– Фањмидам, падар. Ин беморхонаи кўдаконаи беморињои 
сироятї мебошад. Дар кўчаи Чапаев, дар наздикии Ќасри 
Миллат љойгир аст. Њамроњ ба аёдати ў меравем.  

– Њамроњ? Ай садќаи дањонат-е! 
Чењраи пирамард, њамчун нилуфар аз тулўи офтоб ку-

шода шуд. 
– Пас аз аёдат мењмони хонадони ман мешавед. Чї 

гуфтед? 
– Мењмон? Дар шабї? Э не, писарам. Э не! Айб, ба Худо, 

ки айб! 
– Мењмон атои Худо гуфтаанд, – гуфт ў бо табассум. – 

Ќадам болои дида! 
Миёни онњо хомўшї уфтод. Вале пирамард онро зуд 

барњам зад: 
– Шумо чї кораед, писарам. 
– Дар сохтмони Нерўгоњи барќи обии Роѓун кор мекунам. 

Бригадир. 
– Оњ, наход?! Пеш чї кор мекардед? 
Фурўѓ каме фикр карда, баъд љавоб дод: 
– Пеш муовини Вазири энергетика будам. 
Баногоњ дар дили пирамард чї гуна як шубњае шабења 

зад, вале дар даќиќаи дигар, њамчун абрпорае аз шиддати 
бод, нопадид гардид. 

– Дар замони мо бисёр беадолатињо рўй медињанд. Ва њар 
навбат онњоро дида, хуни кас мељўшад. Аз муовинї ба бри-
гадирї. Ин чї хел шуд? Ситораатон туѓрї наомад? 

Фурўѓ хомўш монд. 
– Ња-а, фањмидам. География рост наомад. 
– Наёфтед, падар. На ину на он. Бо хоњиши худам. 
– Охир, сабаб доштагист? 
– Сабабашро ба шумо намегўям. Ин барои шумо гаронї 

мекунад. 
Зимистони соли 2008 сангин омад. Болои сўхта намакоб 

барќ набуд. Вуљуди мардумро сардии ѓаму дард бештар 
беќарор мекард. Хабари марги аввалин устодаш мисли за-
минларза ўро ба љунбиш овард. 

– Охир, ту куљо будї? Устод се рўз туро суроѓ кард! 
– Дар хориљ будам. 
– Гуфтем. Гуфтанд, ки дар хориљ чї мекобад? Чї гум кар-

дааст? Њар чї ки лозим аст, дар њамин љо љўяд.  
Пеши тобути устод ба зону уфтод. Мехост, фиѓон бардо-

рад, навња кашад, вале нафас дар гулўяш дармемонад. Ин 
гуна яъси тоќатшиканро бори аввал эњсос мекард… 

Либоси ѓам дар бар карда, њафт шабу рўз мотам гирифт, 
азодорї намуд. Бо рўњи бузурги устод дар гуфтугў буд. Ва 
дар вуљуди ў тањаввулоте рух дод. Рўзи њаштум ариза 
навишта, бо хоњиши худаш аз вазифа даст кашид. Дења ба 
дења гашта, чил нафар љавононро љамъ овард ва бригада 
ташкил намуда, ба Роѓун рафт.  

– Ташаббусам ба шумо маъќул нашуд, падар? 
– Бад нест… – посух дод ў 
– Чї хел?! 
– Оре, бад нест! 
– Яъне маъќул нест? 
– Ба худат маъќул аст? 
– Бале! 
– Муњим њамин аст. Оё касе пайравї кард? 
– Алњол не. Аммо дунё ба умед, шайтон ноумед. 
– Норак ќасри мўњташам аст. Ќасри мўњташами дўстї. 

Онро тамоми мардуми собиќ Шўравї бунёд намуданд. Ам-
мо Роѓун дигар аст. Он ќасри мўњташами нангу номуси мил-
лати тољик мебошад! 

Ман итминони комил дорам, ки халќи тољик Роѓунро ме-
созад! 



 249 

 
* * * 

 - Ўњ!.. 
Баробари нидои ронанда мошин замин газид ва сахт 

ќиѓѓос зад. Ва чунон такон хўрд, ки пирамард кам монда буд 
аз нишастгоњ биафтад. Ќариб сараш ба шишаи љилави мо-
шин бархўрад. Ибтидо Фурўѓ ба худ омад: 

– Сабил монад. 
– Чї њодиса рўй дод, писарам? – ба ташвиш афтод пира-

мард. 
Садои пирамард ба њадде пуризтироб буд, ки Фурўѓ ши-

тобзада шарњ дод: 
– Дар рўи роњ ким-чизе њаст. 
– Нахо-о-од? Э саг-паг будагист? Њоло чї бисёр, саги де-

вона. 
– Ку бинем. 
Фурўѓ ба чашми худ бовар намекард. Рўи роњ писараке 

мехобид. Дањ-дувоздањсола. Маљрўњ, оѓуштаи хоку хун.  
– Кадом ронандаи нохалафе зада гурехтааст, – бо андўњи 

гарон, ќариб ки гириста гуфт Фурўѓ. 
– Оњ, Худоё! – дар бадани пирамард мурѓак давид. 
Писарак зинда буд, љон дар бадан дошт. Нолиши дардо-

луд мекард. «Оча! Очаљон!» мегуфт.  
– Ањволаш вазнин, падар, – бо тарсу њарос ва саросема 

гуфт Фурўѓ ба пирамард. – Бисёр вазнин. Ўро тезтар ба бе-
морхона бурдан лозим. 

– Истед, писарам, истед, саросема нашавед, – ташвишомез 
гуфт пирамард ва дуздона ба гирду атроф чашм давонд. – 
Охир, ин кори бозї нест. 

– Чї бозї нест? – нафањмид Фурўѓ. 
– Љавони аљибу рањмдиле њастед. Дили рањмин њамеша 

ѓамгин, гуфтаанд. 
– Шуморо нафањмидам, падар. 
– Оё шумо наметарсед? – бо эњтирос суол кард пирамард. 
– Аз чї? Аз кї?– бо тааљљубу њайронї пурсид Фурўѓ. 
– Некї мекунеду ба сад бало мепечед, писарам, – бо алам 

гуфт пирамард. – Кї бовар мекунад, ки ин бачаро мошине 
зада гурехтааст? Кї? Аз шумо домангир мешаванд. Шуморо 
гунањгор мекунанд. Ба бало мемонед, азоб мекашед. Љони 
љавон доред. Ба љони љавонатон љабр накунед. Мефањмед? 

Њиссиёти вазнин ва пуртањлукае тазйиќаш медињад. 
– Падар, њоло ваќти ин гапњо нест, – бо андўњи гарон вале 

љиддї гуфт Фурўѓ. – Охир, дар ин љо марг тантана дорад, 
марг табассум мекунад. Бачаро бояд наљот дињем. Баъд ягон 
гап мешудагист. 

Пирамард каме фикр карда, гуфт: 
– Биё, бењтараш мошини ёрии таъљилиро љеѓ мезанем. 
– Падар, магар намедонед, ки онњо чї хел кор мекунанд? 

Мошин нест, бензин надоранд. Боз њазору як бањона меё-
банд. То меоянд, ки шаб рўз мешавад. Аз сад љони бача як 
љонаш њам намерањад. Худамон ўро ба беморхона мебарем. 
Њар даќиќа ѓанимат. 

Пирамард бо овози пуряъсу илтиљоомез гуфт: 
– Биё, ягон касро њамчун шоњид бо худ гирем. 
– Не, падар, ваќт меравад. Шоњиди мо Худои тори сар. 
Љасорати Фурўѓ ба пирамард њам љасорат бахшид. Ва аз 

беандешагии худ хиљолат кашида гуфт: 
– Хоњиш мекунам маро бубахшед, писар. Ња, ња, рост 

мегўед, писар! Ваќт ѓанимат! 
Гўё бори вазнине аз китфони Фурўѓ бардошта шуд. 
Андаке нафасаш рост гашт. 
Пирамард писаракро бо эњтиёт ба оѓуш гирифт. Нолаи 

љонкоњи писарак баланд шуд. Дард кард љони пирамард, 
сўхт маѓзу устухонаш. 

Мошин аз нав роњ гирифт. 
– Оњ, Худоё! Худовандо! Дар паноњат нигоњ дор! 
Садои мотор баландтар шуд, мошин бо суръати тез ба 

пеш метохт. 
Дар оѓўши пирамард марг ќањ-ќања дошт, панља ба љони 

писарак мезад. Писарак базўр «Оча… Очаљон…» мегуфт. 
Пирамард мехост худро мард бигирад, вале оби дидааш ба ў 
итоат намекард. Беист мерехту мерехт… 

 
* * * 

– Тезтар!.. Ањволи бача вазнин аст!.. 
– Њой, њой! Оњистатар! Ин љо кўча не, беморхона, – гуфт 

бачазанаки зардинаи мўйбуридаи хилъати сафедпўш. – Чї 
њодиса рўй додаст? 

– Магар намебинед… Бачаро мошин задааст… Тезтар 
љарроњї кардан лозим… 

– Ман бояд њуљљат пур кунам, – вай паси миз нишасту 
ќаламро ба даст гирифт. – Чї ном дорад? Чандсола? Адреси 
хона? Падару модар? Кї задааст? Дар куљо задааст? Чаро 
задааст?.. 

– Хоњарљон, – бо зорї гуфт Фурўѓ. – Њуљљатњо намегуре-
занд, баъд пур мекунед. Њоло бачаро наљот додан лозим. 

Бачазанак сар љунбонид ва нафасе сукут карду сонї аз ў 
пурсид: 

– Чї ном дорї? 
Ў зуд номашро ба забон овард. 
– Аз куљо мешавї? 
– Охир, ин ба бача чї дахл дорад?  
– Дорад, ки мепурсам. Ман њамшира. Инро љарроњ њал 

мекунад. Рафтем ба утоќаш. 
Њамшира ќарс-ќарс саќич хоида, онњоро назди дари љар-

роњ бурд. Дарро тиќ-тиќ нохун зад. 
– Кї?! 
– Ман, Гулсанам… 
– Даро. 
Љарроњ марди тоссари фарбењи ќассобнамо зери чашм ба 

онњо нигарист. 
– Њамшира, чї гап? 
– Кўдаке вазнин… 
Љарроњ ўро песонда дод зад: 
– Чанд бор гўям, ки саќич нахой?! 
– Бахшиш… 
– Чї мехоњї? Тезтар гап зан. 
– Бачаро љарроњї кардан лозим. 
Љарроњу њамшира ба њам нигаристанд. Нигоњашон 

маънињои зиёд дошт. Онро танњо худашону Худо медонист. 
– Чї шудааст ба ў? 
– Мошин задааст. 
– Мошин задааст?! – бо шунидани ин хабар ќариб изњори 

шодмонї намуд љарроњ, вале дарњол ба худ омад, эњтиёт 
шуд.  

– Хайр шуд, шуд, – ѓур-ѓур кард љарроњ. – Рафта об биёр. 
Обе нест, ки чой монам. Аз ташнагї сўхтам. 

Назари љарроњ ба Фурўѓ афтод. 
– Ту ронанда? 
– Ња… Ман… Ман ронанда… Ман ўро… 



 252 

– Охир, хонї мемурї-а?! Пул дорам гуфта, праваро меха-
риву газро зер мекунї. Ман бояд милиса љеѓ занам… 

Рўи хотири писарак Фурўѓ ин тањќирро фурў бурд. 
– Не, не, ман назадаам, – гуфт Фурўѓ. – Худо нигоњ дорад. 

Ман ўро аз роњ гирифта овардам... 
– Ња-а, шуд, шуд! Яъне ту падари кўдак мешавї? 
– Не, ман падараш не. Ман бегона, намедонам, ки ў кист 

ва аз куљост. Гуфтам-ку, ман ўро аз роњ бардошта овардам. 
– Ин мўйсафед бобояш? 
– Вай њам бегона аст. 
– Ин бегона, вай бегона, – бо иллат гуфт љарроњ. – Пас 

њаќќи хизмати моро кї медињад? 
Љарроњ нигоњи сард ва берањмонае дошт. 
– Чї хел њаќќи хизмат? 
Љарроњ чунон бо њайрат ва тааљљуб ба ў нигарист, ки гўё 

баногоњ аз сайёраи дигар фуруд омада бошад. 
– И-иъ! Аљоиб-ку!  
– Чї аљоиб? – суол кард Фурўѓ. 
Љарроњ лабханд кард. 
– Чї аљоиб? – гашта пурсид љарроњ ва афзуд: – Дору, ас-

бобу анљом, кор ва боз њазору як майда чуйда… Њамаи ин 
пул меистад, домулло. Ё аз кисаи худам дињам? 

Пирамард ўро сари инсоф оварданї шуда гуфт: 
– Эй писарам, мову шумо аз як кундаем. 
– Чї-ї?! Ман кунда?! 
– Не, не, ман гуфтанї, ки мову шумо мўъмину мусалмо-

нем, ба Худо ки савоб мегиред… Дар дунё аз ин кори савоб-
тар нест. Бовар кунед. 

Љарроњ ба хашм омад: 
– Њой, пиракї! Тормоза зер кун! 
– Чї? Кї? 
– Ку як бор њалво бигў! 
– Чч-чї-чї?! 
– Як бор њалво бигў! 
– Худоё, кар шудаам чї бало! Чї бигўям? 
– Њалво! 
– Њалво? 
– Боз як бор такрор кун! 
– Њалво… 
– Мазза кардї? Дањонат ширин шуд? Не, ширин шуд?! 

Пирамард музтар монд. 
– Дидї, бо њалво гуфтан дањон ширин намешавад. Савоб! 

Савоб! Аз пиракињо танњо њамин гапро мешунавї. Поят дар 
лаби гўру гўрро њам намефањмї. Ман дањто хўранда дорам. 
Дањто-о! Фањмидї? Ману њамсарам ва њашто фарзандам. Аз 
савоб шиками фарзандонам серу танашон пўшида намеша-
вад. Боз мактаб бидењ мегўяд, боѓча бидењ мегўяд, инаш те 
мегўяд, ваяш те мегўяд… Эњ-њ!.. Боз главврач њаст, горздрав 
њаст, минздрав њаст… Эњ-њ!.. Ту бошї «Савоб! Савоб!» гуфта 
сафсата мехонї.  

Пирамард ба ў чашм дўхт. Мехост сухане гўяд, аммо на-
фасашро сахт чизе гирифт. Љарроњ дар дил завќид. «Ња-а, 
забонат ба комат фурў рафт? Бовар кардї? Э, сода, сода! Дар 
бисотам як писар дорам. Пас аз панљ сол ба дунё омад. Чї 
азобњое накашидем. Пеши сад касу нокас сар хам кардем. 
Лекин шер омад, шер! Чор кило! Њоло ў эрка. Нозу нузаш 
бењисоб. Талаботаш калон, баробари дањто».  

– О…о… 
– О по нест. Ана њамин хел. То пул наоред, аз љоям наме-

хезам. 
– Њо. 
Љарроњ ўро песонд. 
– Чї њо?! 
– Наметарсед? 
– Чї-ї? – Ў абрўвонашро барњам кашида, чашмони хурд-

хурди дар косахона чуќур афтодаашро боз њам тангтар кар-
да, оташи ѓазабашро ба тарафи пирамард фиристод: – Аз кї? 
Аз ту? Ту, ту?! 

– Илтимос, ту-ту накунед, – љиддї гуфт ў ва афзуд: – Не, 
аз ман не, аз давлат. Аз сиёсати давлат хабар доред ё не?  

– Ѓам нахўр, хуб хабар дорам, – истењзоомез гуфт љарроњ. 
– Њамин сиёсат маро ќурбон кард. 

– Магар намедонї ки ташкилоте зидди порахўрї амал 
мекунад. Порахўронро ба мањкама мекашад. Рўзашонро сиёњ 
мекунад. 

Љарроњ аз ин сухан мори ба хашм омада барин якбора сар 
боло кард: 

– Њой, мўйсафед! Ту маро натарсон! Ман бисёр тарсидагї! 
– Пас маълум, ки ту аз давлат наметарсї? 
– Заррае њам. Гап дорї? 

Пирамард лаб фурў баст. 
– Чаро хомўшї? Ба гапи рост чї њам мегўї? 
Пирамард бо чашмони пур аз ѓазаб ба вай нигариста, си-

пас густохона пурсид: 
– Гўш бикун, хайр, аз давлат наметарсї, аз Худо чї? 
– Не! Боз њам не!  
– Ба Худо бовар надорї? 
– Не! 
– Буздил ва њаќир њастї? 
– Не, љасурам. Зеро дар ин љо Худо манам! 
Аз беадабї ва ноинсофии љарроњ оташи хашми пирамард 

аланга зад: 
– Чї-чї? Чї гуфтед?! 
– Нашунидї? Гуфтам, ки дар ин љо Худо ман њастам. 
– Шумо-о-о?! 
– Ња, ман, ман! 
Рагњои чаккаи пирамард парида, дилаш аз ќафаси сина 

берун љастан мехост. 
 – Астаѓфируллоњ гўед, тавба кардам, гўед. 
– Э бас-е! Гап ёд нате! То гулў серам! 
Ѓаму ѓусса, дарду алам, хашму навмедї дар нињоди пира-

мард бо њам печиду якбора дар маѓзаш эњсоси маѓшуш ба 
љунбиш омад. Ва њамчун барги хушки дар оташ афтода дар-
гирифт: 

– Э садќаи вазифаи пуршарафи духтурї шавед шумо! 
Шумо ќасами Гиппократро бо пул мефурўшед?! 

– Э њой! Чї ин ќадар Гиппократ, Гиппократ мегўї? Гип-
пократ њам агар имрўз мебуд, бе пул коратонро буд наме-
кард! Ман гений гуфта, шояд дањ баробар зиёдтар њаќ меги-
рифт. Фањмидї! 

Чашмони ў чашм набуд. Як пора шишаи сард буд. Ва холї 
буд. Ѓам надошт. Дард надошт. Нанг надошт. Ор надошт.  

«Дили ў сард аст, сад оташ занї њам гарм намегардад». 
– Майлаш, ман пул медињам, – Фурўѓ даст ба љайбаш 

бурд. – Ана њамагї сад сомонї дорам. Мешавад?  
– Чї-ї?! – љарроњ абрў чин кард, ќавоќ гиронд, яъне наф-

раташ омад. – Сад сомонї њам пул шуд?! 
– Ё тавба!.. 
– Замона охир шуд… – гуфт пирамард ва даст ба љайбаш 

бурд. – Ана ман њам бист сомонї дорам. Бигир! 

– Маро усал кардед? Э њой, бо саду бист сомонї пишак ба 
офтоб намебарояд… Охир, ман сар наметарошам. Љарроњї 
мекунам. Њама љояш маљаќбод будагист. Буридан лозим, љо 
ба љо кардан лозим, дўхтан лозим.  

Њамшира об овард. 
– Оба мону давида сигарет биёр, ки сарам мекафад. 
Љавоне беибо ба утоќ даромад. Се касро дида, саросема 

шуд, дасту по гум кард. Як-як ба њар се дида дўхт. 
– Мемурї пеш аз даромадан дарро таќ-таќ занї?! 
Љавон гашта берун баромада дарро кўфту сипас даромад. 
– Кистї? Чї мехоњї? Касеро мошин зад? 
– Э не-е… Кадомтон аки Хошок мешавед? – бељуръат пур-

сид ў. 
– Хайр, ман Хошок. Чї буд? Ту худат кї? 
– Ман?.. Ман медбрат… 
– Њой, медбрат! Худат намерасидї! Ку харата њай кун! 
– О… Ман гап дорум. 
– Зан гапата! Тез! 
– Ња… вай… Маро акаи Хаскаш роњї кард. Гуфт ки акаи 

Хошокро гирифта биё… 
– Кадом Хаскаш? 
– Њо-о, аз шўъбаи дил… 
– Чї, дилаш зад?! 
– Э не-е… Тура љеѓ дора. 
– Мана? 
– Ња, туя. 
– Шаб сањар намешуд? 
– Чї-ї-ї? 
– Сањар меравам. 
– Э не-е, њозир гирифта биё, гуфт. Чои сафед тайёрай, 

гуфт. Бе аки Хошок аз гулў намегузарад, гуфт. Тез гирифта 
биё, гуфт 

– Э рўш сиёње!  
Чашмони ташнаи њирси Хошок барќ заданд. Ду њирс – 

чои сафед ва пул ба набард омад. Набард дер давом накард. 
Ба зудї анљом ёфт. Кї ѓолиб омад? Кї мешуд? Албатта пул 
ѓолиб омад.  

– Гўй ки њоло кораш аз мўи сар бисёр, андактар меояд.  
Љавон њарфе назада, мунтазири ў истод. 
– Ба дару девор гап задам?! 

– Чї? 
– Нашунидї, чї гуфтам? 
– Чї гуфтї? 
– Сари ќаврат гуфтам! Рав! 
– Бе ту намеравам. Маро љанг мекунад. 
– Тф-у! – љарроњ бо ќањр аз љо бархост. 
– Меравем? 
Љарроњ боз њам бештар ба ѓазаб омад. Аз чашмонаш гўё 

оташ меборид. Ва ў дод зада, гуфт: 
– Њо-о-й, медбрат! Канї гум шав! 
Ва сўи ў ќадам гузошт. 
Медбрат тарсид. Ларзид. Шах шуд. Сипас ба худ омаду 

думашро хода кард. 
Дили Фурўѓу пирамардро гургон тала мекарданд. Онњо 

зайле ки болои сўзан бошанд, вазнашонро аз як по ба пои 
дигар партофта, ба чењраи љарроњ менигаристанд, ором 
надоштанд, дар њаяљону изтироб буданд. 

Дар паси тиреза торикї ва вањшат њама љоро фаро гириф-
та буд. Љарроњ бепарво, орому беѓамона ба соати кисагии 
сарпўшдору ялаќќосиаш нигарист. 

– Дањ даќиќа кам дањ! – нидо зад љарроњ ва гўё ки оњ ка-
шид. – Ваќт ин ќадар тез метозад-е. Мегўї ки тайёра бошад. 

– Бале, ваќт рафта истодааст, – илтиљо кард Фурўѓ. 
– Ваќти кї? – пурсид ў ва лабханд карду чор дандони ти-

лоиш ялаќос зад. 
– Охир бачаро наљот додан лозим, – боз зора кард Фуруѓ. 
– Ман бист сол барои он нахондам, ки ту занию ман 

наљот дињам. Фањмидї? 
– Гуфтам-ку, ман назадаам… 
– Ња, албатта! – нешханд зад љарроњ. – Кї ќоил мешавад? 

Њељ гап не, ба дасти милиса афтида се-чор шаттаи обдор ки 
хўрдї љон-љон гуфта ќоил мешавї. Онњо дар ин кору бор 
усто, метавонанд. 

– Ман ўро аз роњ гирифтам, – ќариб ки гириста гуфт 
Фурўѓ ва ба пирамард ишора кард: – Ана, падарам шоњид. 

– Ња-а, падару писар якгапа шудем гўй?! 
Овози љарроњ оњанги истењзо ва тањдид дошт. 
Дили пирамард беихтиёр кашиш хўрд. Панљањои њасрат 

гўё ба он чангол мезаданд ва риштањои эњсосро мебуриданд. 

– Астаѓфируллоњ гўед, шаккокї накунед, тавба кардам, 
гўед. Ман ин касро бори аввал мебинам. Ин кас аз рўи одоб 
маро падар гуфтанд. 

– Ту ба ман гап ёд нате, мўйсафед. 
– Охир бача вазнин аст… 
– Вазнин? Вазнин ки бошад њаќќи хизмат њам вазнин ме-

шавад.  
Дили Фурўѓ сип-сиёњ буду њељ бовар намекард, ки дар рў 

ба рўяш духтур истодааст. Нафратовар гашт афту башараи 
љарроњ дар назараш. Вой бар њоли писараки бечора. Љавр 
бар љони падару модари ў. Њоло шояд дар кўчањо сарсону 
саргардон, фарзанд мекобанд.  

Куљої, ай адолат! 
Ки аз дасти ту дили љарроњи сияњкор пора-пора гардад.  
Оњ, Худоё! 
Бигзор, бигзор, то набинему насўзем. 
Ба љои адолат ѓиреви Фурўѓ баланд мешавад: 
– Охир шумо бигўед, ки мо чї кор кунем?! 
– Чї кор мекардї? Бачаро гашта бар! 
– Ба куљо? 
– Ба њамон љое ки гирифтї. 
Дили Фурўѓ фишурда шуд. Ва ѓаме чун кўњ бораш гашт. 
– Инсоф кунед… 
– Инсоф мегўї?! – љарроњ ба сўи Фурўѓ ѓуррид. – Аз ка-

дом инсоф гап мезанї? Ман бист сол хондам. Сад сомонї 
маош мегирам. Њамин аст инсофат? 

– Охир, кўдак гунањгор не-ку? 
– Кї гунањгор? 
Зояндаи зулмот – шаб – њокими мутлаќ буду ќањ-ќања ме-

зад. Дар фазои утоќи љарроњ инсоф месўхт. Пора-пора, 
ришта-ришта месўхт. Бе аланга месўхт. Дарун-дарун месўхт. 
Чун кањдуди сўзон месўхт. Дуди ѓализ мекард. Миёни анбўњи 
дуди инсоф Фурўѓу пирамард њайрон монданд. 

«Аљиб, чї коре буд, ки кардам? Чї г… буд, ки хўрдам? 
Кошкї намеистодам. Не, не! Аз рўи ќонуни инсонї рафтор 
кардам. Ё монда равам? Чї мешуда бошад? Не, не! Ин аз рўи 
инсоф не». 

Дасту пои Фурўѓ кам-кам меларзид. 
– Ягон илољ кунед, убол аст… Худатон гўед, чї кор ку-

нем? Кўдак аз даст меравад. 

– Рафта аз падару модараш пурс. Онњо куљо буданд? Чаро 
фарзандашонро соњиб нашуданд? Мезоянду ба кўча сар 
медињанд. Паноњашон ба Худо. Баъд кї гунањгор, духтур. 

 «Худоё, чї гуноње содир карда будам, ки ба чунин инсони 
сияњдилу беинсоф рў ба рўям кардї?» 

– Кам дињаду ѓам не! 
– Чї-ї?! Таъна мезанї, ё тарсам медињї? 
Дар ин љо аз рањму шавќат осоре дида намешуд. Аз дару 

девор садои «Пул! Пул!» меомад. Ба њар куљо ки менигарист, 
манзар аз пул дошт. Њар он садо ки мешунид, садои пул буд. 
Фурўѓ ба чашмонаш бовар намекард. Ба хаёлаш ки хоби 
дањшатноке медид. Кош њамаи ин хоб мебуд. На, ў хоб наме-
дид. Хоб набуд. Њаќиќат буд, њаќиќати талх. Вай аз забони 
садњо одамон дар бораи љаври духтурон шунида буд. Дар 
маљаллаву рўзномањо дањњо маќолаи дањшатнок хонда буд. 
Вале бовар намекард. Њангомаву овоза мепиндошт. Њоло 
бошад бо чашмони худ медид. Ва бењуда њам онњоро Шабзод 
ном намебурдаанд. Халќ хуни дил мехўранду онњо хуни 
њалќро мемаканд. Ва ў аз љафои љарроњ ба дод омад: 

– Худат хурду нафсат калон! 
– Э бас кун-э! 
– Дониста бош: Нафси бад – балои љон! 
– Хайр, ѓавѓо бас! – дод зад љарроњ. – Ку кабинетро холї 

кунед! Тез! 
– Не, то љарроњї накунед, ба њељ куљо намеравем. 
– Э безор аз љонам кардед! Асо! Асо-о!! – љарроњ аз ќањр 

дод зад. – Куљо шудї? Ку ин љо биё! 
Ба кабинет як марди пањлавонљуссаи тоссар даромад. 
– Чї мегўї, раис? 
– Инњора барор, ки асабњоямро хароб карданд. 
Ба тани Фурўѓ чизе хазид.  
– Чї гуноњ кардаанд? – чашмони ў ба рўи Фурўѓ лањзае 

мехкўб шуд. 
– Ѓайри кори савоб ягон гуноње накардаем, – гуфт Фурўѓ. 
– Њм…м. Ин… – Асо номуайян ѓур-ѓур кард. 
– Бењуда намегўянд: ё хара пеши бор, ё бора пеши хар! 
– Чї-ї?! – Асо теѓи нигоњ сўи пирамард кашид, 

ваљоњаташро бадњайбат намуд, ки дар нињоди мењмонон 
тарсу ларз ва њарос эњё созад.  



 259 

Тамоми вуљуди Фурўѓро њиссиёти навмедона ва ноилољї 
фаро гирифт. Дилаш ях шуд. Тамом! Њамааш барбод рафт! 
Бача наљот намеёбад. Дар вуљудаш, њисси ѓазаб ва дилху-
нукї нисбат ба љарроњ пайдо шуд. Њуд ба худ андешид, ки аз 
афташ бо сухани хуб бо ў гуфтугў кардан бефоида аст.  

– Инсони разил! Бешараф! 
Нафасаш банд омад, лабонаш париданд. Пирамард 

њайратзада ба ў нигарист. Ваљоњаташ дигаргун гашт. 
– Писарам, ором, ором бош. Илтимос.  
Фурўѓ худро ба даст гирифту фикри аз куљо пул ёфтан дар 

сараш чарх зад. Ва якбора симои як дўсташ пеши назараш ба 
љилва омад. Зуд рў ба љарроњ овард: 

– Чанд сомонї лозим? 
– Чї-ї? Сомонї? Э, мо бо сомонї кор намекунем. 
– Бо чї кор мекунед? – њайрон ба рўи љарроњ нигариста 

пурсид Фурўг. 
– Намедонї? Не, ту намедонї? 
– Охир, аз куљо донам? 
– Чаро худатро мусичаи бегуноњ мегирї? Чаро худро ба 

нодонї мезанї? 
– Нодонї? – гашта пурсид Фурўѓ. – Агар медонистам, 

њоло пеши шумо набудам. 
– Чї, ту магар аз моњ афтидї? Набошад бидон, бо доллар. 

Як ман не, њама духтурон бо доллар кор мекунанд. Умуман, 
на танњо духтурон. Њама. Фањмидї? 

Ранги сабзи доллар пеши чашмаш љилва кард. Ин љилва 
дилашро табдили ранг дод. Кунун дилаш ранги зард дошт.  

– Хайр, чанд доллар лозим? 
– Лозим нагўй, миннат накун, – бо зарда гуфт љарроњ. – 

Ман барои ту гадо нестам. Ман аз ту пул наметалбам. Ман 
њаќќи хизматамро мегирам. Фањмидї? 

– Фањмидам. Гўй, чї ќадар? 
– Аслан, њаќќи хизмат сесад доллар мешавад, – гуфт љар-

роњ. – Вале, майлаш, барои ту гузашт мекунам. Дусад доллар 
биёр мешавад. 

Пирамард ба шўр омад: 
– Чї-ї? Дусад доллар? О ин беинсофии рўирост-ку! Ме-

бахшед… 
– Бахшиш-пахшиш нест! 

– Дузд бошу боинсоф бош гуфтаанд, – пирамард хост аз 
гиребони љарроњ гирад. – Чаро дусад доллар? Чаро? 

Фурўѓ чолокона пирамардро ба оѓўш гирифт, ба курсї 
шинонд. 

– Чаро?... Чаро?... – такрор мекард пирамард. 
– Ором шавед, падар, хоњиш мекунам, ором шавед! 

Љанљол накунед, падар. Пул ёфт мешавад, бача шифо ёбад 
шуд. 

Дили пирамард боизтироб метапид, нафасаш дарун 
афтид. 

Фурўѓ ба љарроњ рўй овард:  
– Майлаш, ман розї. Ман ба хонаи як дўстам меравам. 

Шумо љарроњиро сар кунед. 
Љарроњ лабханд зад. 
– Э, не-е! Ин љо бозор не. Мо насия кор намекунем. Биё-

ред, мебинем. 
– То омадани ман… 
Аз ин тасаввур дилаш тањ зад, баданаш ба ларза омад.  
– Дунё чапа намешавад. Даматро ба дарун зану тезтар 

рав. 
– Гуфтам-ку, аз дўстам гирифта меорам. 
– Надињад чї? 
– Медињад. Вай дўстї љонї. Барои ман њељ гоњ «не» 

нагуфтааст. 
– Ње, сода, сода! Њоло медонї дўст чї? Пул! Фањмидї? 
Хост гўяд, ки њамаро ба худ чен накун. Вале нагуфт. Ди-

гар гапро њайф донисту ваќтро ѓанимат. 
 

* * * 
– Ана дусад доллар! 
Аз тез-тез роњ гаштан Фурўѓ њаш-њашкунон нафас мека-

шид. 
– Тиш-ш-ш! Оњиста гап бизан! «Девор муш дораду муш – 

гўш!» 
– Муш?.. 
Табассум дар лабони љарроњ гул кард. Чашмонаш барќ 

заданд. Оташи ин барќ маѓз-маѓзи љони Фурўѓро сўзонд. 
– Ња, ин љо чї бисёр, мушу мушбача. Чашми њамаи онњо 

ба дасти ман чор. 
Љарроњ њарисона пулро аз дасти ў гирифта ба киса андохт. 

– Ана ин гапи дигар. Мешудааст-ку! То сахт наої, аќла-
тон намедарояд-а?  

Фурўѓ то сухани нољое нагўяд, оњи љуќуре кашид. 
– Шуд! Корро сар кардан мумкин, – гўён бешитоб аз утоќ 

баромад. 
Ба тани Фурўѓ љон, ба дилаш мадор омад. «Худољон!» – 

гўён чанд ояти медонистагиашро хонд. Ва аз Худо шифои 
писаракро талабид. Вале љарроњ чунон оњиставу бепарво роњ 
мерафт, ки гўё ба зиёфате равон аст. Ѓусса дили Фурўѓро 
фишор доду ба ў рў овард:.  

– Акољон, тезтар, илтимос… 
Љарроњ ба сўи ў нигоњи аљибе партофт, гўё ба Фурўѓ каме 

нафрат дошт. Баъд ќариб бо ѓазаб дўѓ зад: 
– Ту кори худатро дон! Ба ман аќл нашав! 
Сипас бо њамон оњанг изофа намуд: 
– Ман худам медонам чї кор мекунам. 
Назди дари љарроњхона љарроњ ба сўи онњо дўѓ зад: 
– Харатона њай кунед! 
Фурўѓу пирамард паси дар монданд. 
– Худоё! – нолид пирамард. – Пулат набошад, мурдаатро 

зоѓон мехўранд! 
– Бале, рост мегўед, падар. 
– Оњ, Худоё!.. 
 Фурўѓ беќарор буду дар худ меларзид. Дилаш сип-сиёњ. 

Пеши чашмонаш танњо писаракро медид, ки «Оча! Очаљон!» 
мегуфт. Ў њам дар дил: «Худо! Худољон!» мегуфт.  

Пирамард њам љои нишаст намеёфт. Ба Худо рў оварда, 
беист дуо мехонд. 

 
* * * 

Љарроњ бо њаловат ба њамшира амр кард: 
– Ба љарроњї тайёр шав! 
– Љарроњї лозим не, – оњиста гуфт њамшира. 
– Чї хел лозим не?! – ба сўи ў дўѓ зад љарроњ. – Кї гуфт ки 

лозим не? Кї? Гап зан? 
– Охир, дер шуд, – бо андўњ гуфт њамшира. – Дигар ба ў 

њељ кас ёрї дода наметавонад. 
– Чї хел дер шуд? – бо њамон оњанг гуфт љарроњ. – Ба чї 

дер шуд? 
– Бача мурд, – гунањкорона пичирос зад њамшира. 

– Мурд? – бепарвову беѓамона пурсид љарроњ. – Нахо-о-
од? Њм…м. Хайр њељ гап не. Мурда бошад ба мо чї. Мо љар-
роњї кардан мегирем. 

Ва ў дар дил хандид: «Э гаранги Худо. Пулаш додагї, дар 
кисаам». 

Дилаш фарањ, вуљудаш лаззате дошт. 
«Чок мекунему медўзем. Барои ман аз ин кор дида кори 

осоне нест. Мисли карат ду ду-чор. Бори аввал не-ку? Баъд 
худро андўњзада мегирему мегўем, ки аз дастамон њар чї ки 
омад кардем. Таќдираш њамин будааст. Љояш љаннату гўраш 
пурнур бошад. Охир, мо Худо не-ку! Аз мо не, аз Худо до-
мангир мешаванд. Тамом вассалом! То ба имрўз ягон кас 
эътироз кард? Не! Љанг кард? Не! Гапи сахт гуфт? Не! Ба љое 
арзу дод бурд? Не!» 

Љарроњ дасти писаракро ба даст гирифт. Он ях барин ху-
нук буд. Ба рўяш нигарист.. Нигаристу нигарон монд. Ши-
нос барин. Кї бошад? Дурустар зењн монд. Ва гўё барќ зад, 
ки таконе хўрд. Љарроњ бачаро шинохт. Вай ягона писараш 
буд. 

– Не-е! – дод зад љарроњ. – Не! Не! 
Вале ин њаќиќат буд, њаќиќати талх. 
Дили љарроњ сонияе аз кор монд, банди пойњояш суст ва 

бењол шуданд. Сараш чарх зад, нафасаш танг омад. Аз њара-
кат монд, дар љояш шах шуд. Баъд ба худ омаду фиѓонаш ба 
фалак печид. Фиѓон мекашид, мўю рўй меканд. Сар ба дару 
девор мезад.  

Аммо… 
Вале… 
Лекин… 
Афсўс, сад афсўс!.. 

15 ноябри соли 2009 

Маљид САЛИМ 

 
 

ЉУФТИ ПАРАСТУ 
 
Љуфти парасту омадани бањорро хеле пазмон шуд. Вале 

шамолу барфбоди рўзњои охир дили онњоро тангу ѓамгин 
медошт. Парастуи модина љуссаи хурдакакашро лўнда кар-
да, базўр ќанотак зад. Њавои хунук асараш кард, ки оњиста 
пањлуи парастуи нарина омада нишаст. Якдигарро таги бол 
гирифта, ѓанаб рафтанд, аммо хоб аз куљо? Парастуи нарина 
аз тани гарми ёраш њаловат бурда, ба он љафстар шуд. Бо 
минќор болњои љуфташро ба тартиб овард. Аз борони сел 
шоху панљаи гулу буттањои навмуѓча пуроб буданд, шамол 
навдањои тарро алвонљ медод. Парастуи модина дигар хуну-
киро њис накард, ў чашмони сиёњашро пўшида таги тефи 
пуштибонаш дурусттар паноњ бурда. Љониби кўњсорон чашм 
дўхт ва аз дил гузаронд: «Албатта пагоњ гарм хоњад шуд. 
Охир, бањор омадааст, наход сардињо ба дили зимистон 
назада бошад? Кї медонад, шояд зимистон ќасди бањори но-
занин дорад?» 

Ин дам боз шасти хунукї афзуд. Тундбоди сабуке ба 
боѓистони болои дењањои кўњї њамлавар гашт. Шамол хаёле 
охирин нафасњои зимистонро дар шонаи гулу буттањо ши-
нондан хост. Дар як дам гулњои зебои зардолуи чатрсафед ба 
замин рехтанд. Шохњои пургули себи хубонї њам урён гашт. 
Ноилољ љуфти парасту дар таги баргњои пањни чанори пир 
љо гирифтанд. Дигар онњоро шамоли дайду кордор нашуд. 
Парастуро гулу муѓчаи нав шукуфтаю ба замин рехта сахт 
ѓамгин кард. Ў аз ин муносибати берањмонаи табиат тааљљуб 
дошт.  

Оњ, онњо имсол чї ќадар бањорро интизорї доштанд! 
Охир, мо, парастуњо, бе бањор њељем. Бањор аст, ки мо зинда 
њастем. Яке боду борон монду боз офтоб баромад. Осмони 
дења софу беѓубор гашт. Парасту дид, ки селаи гунљишкон аз 
порисае парида, болои буттањои навмуѓча нишастанд. Аз ин 
манзараи дилфиреб дили парасту тањ кашид, хурсанд шуд, 
ки гармї дамид. 

Парастуи модина аз таги тефи ёраш берун шуда, аввал бо-
лафшонї кард. Аз шохе ба шохи дигар парида овоз баровард. 
Шодї кард, болњояшро дар њавои кушод васеъ кушод, ба тану 
љонаш гармї давид, баъди парвозњои дур аз кишвари њамсоя аз 
нав љисми заифаш ќувват гирифт. Тамошои боѓу роѓ, сабзањои 
навруста завќашро бедорї дод, шукр дошт, ки боз ба диёри 
сабзањо расид. Худо хоњад, бањор ин љо мемонаду лонаи пор-
солаашро аз нав обод мекунад. Ин дам парастуро бањори гу-
зашта, азоби лонасозиаш ба хотир омаду дилаш яке хиљил 
гашт. Башаст парида, болои шохчаи зардолу нишаст. Парастуи 
нарина, ки хеле рамузфањм аст, даррав њис кард, ки дўсташ 
хафаву малул аст… 

– Чаро дар як дам авзоят дигар шуд? Аз чї хавотирї? 
Парастуи модина аввал чизе нагуфт. Балки бо дидаи 

аламдору хаста ёрашро навозиш карда аз дил гузаронд: 
«Охир, чанд маротиба гуфтам, ки биё, ин диёрро аз ёдат ба-
рор! Њарчанд мулки сабзу хуррам ва дилкаш асту боѓу 
роѓњои васеъ дорад, вале лонасозї мушкил аст. Охир, лона-
амон боз вайрон нашавад!» Парастуи наринаро хомўшии 
мањбубааш бетоќат кард. Ў гирди зардолу давр зада 
пањлўяш нишаст. 

Бо минќораш парастуро навозишкунон пурсид: 
– Чї хомўшї? Гап зан охир! Чунин боду њавои мушкбез 

барои сайругашту ишќварзист. Аммо ту хомўшиву хаста. 
Парастуи модина нигоњи маъюсонаашро аз атроф канда 

гуфт: 
– Охир, дар он хонаи порсола чї хел лонаамонро таъмир 

мекунем? Аз соњибаш тарс дорам. 
Ин суханони ошно парастуро яке њушёрї дод, дарк кард, 

ки манзили кўњнаро обод доштан албатта, душвор нест, вале 
муомилаи соњиби њавлї пеши рўяш омад. Он сол ў ду маро-
тиба лонаи парастуњоро вайрон карда буд. 

Парастуи наринаро чизе ба хотираш расид, ки нидо зад:  
– Ин ќадар роњи дурро тай кардем, акнун баргаштан 

хосияти хуб надорад. Охир, мо ба одамон чї бадї кардаем? 
Балки парасту аз даврањои хеле ќадим дўсти одамизод буда-
аст. 

Парастуи нарина ин дам наќли модарашро ба ёд овард. 
Азм кард, ки то ёфтани лонаи порсолааш њамин саргузаштро 
њикоя кунад… 

Мегўянд, ки њазрати Сулаймон забони вањшу тайрро медо-
нистааст. Душманон аз ин амалу заковати вай њамеша хавф 
доштаанду дар ќасду ќасос будаанд. Боре кофирњо љонваронро 
љамъ намуда, бо роњи фиребу найранг ќасди љони њазрати Су-
лаймон кардаанд. Хостаанд, гулхани бузурге афрўхта, дар он 
њазратро сўзонанд. Вале ба њезумкашонї аксари љонварон розї 
нашудаанд. Дар ин миён танњо хари нодон розї шудааст, ки 
њезум орад. Оќибат хар њезуми бисёре кашонда ѓарам кардааст. 
Мори бадкирдор њам харро пайравї намуда, бо думи дарозаш 
оташ афрўхтаст. Ана дар њамин ваќт парасту дар дањонаш об 
оварда, хостааст, ки оташро хомўш созад. Душманон њазрати 
Сулаймонро рўи гулхани оташ шинонда, хостанд ўро сўзонанд, 
ки яке бо амри илоњї малоикањо ба ёрии њазрати Сулаймон 
омада, ўро наљот додаанд. 

Баъдтар њазрати Сулаймон њамаи љонваронро ба манзи-
лаш даъват намуда, сабаби ин њодисаро пурсидааст. 

Нахуст њазрати Сулаймон аз хар пурсидааст: 
– Эй хари нодон, чаро ту ќасди куштани ман кардию 

њезум кашондї? Магар аз ман ягон бадї ба ту расида буд? 
Хар бо пушаймонї нидо кардааст:  
– Аз шумо, њазрат, мо, њайвонњо, танњо некї дидаему ха-

лос. Аммо мани нодон оќибати корамро фикр накардаму ба 
ин амали зишт розї шудам. 

Њазрати Сулаймон суханони содалавњонаи харро то охир 
шунида: 

– Ту дар њаќиќат њайвони нодону бетамиз будаї. Илоњо 
як умр њамчунин нодону аблањ бимонї, – гўён омин карда-
аст. Сипас ба мори зираку њушёр мурољиат намудааст: 

– Ту, кўрмор, соњиби дили зебою чашмони тез будї. Оё 
ягон ваќт нисбати ту беадолатї шуда буд, ки бо нўги думат 
оташро баланд намудї?.. 

Кўрмор ба худ печида гуфтааст:  
– Ман ба роњи шайтон рафтам, оќибати корро фикр 

накардам. Маро бубахшед… 
Њазрати Сулаймон, ки хислату хўи њамаи љонваронро хуб 

медонист, аз ин посухи мор ба ѓазаб омада амр кардааст: 
– Илоњо, кўр гардї ва аз думи зебоят мањрум бимонї, як 

умр сарсону саргардон шавї! 
Нињоят њазрати Сулаймон бо мењру муњаббат ба парасту 

назар афканда гуфтааст: 



 266 

– Эй парандаи зебо. Ман медидам, ки дар дањанат об ги-
рифта, њар замон рўи оташ мерехтї, њарчанд алангаи оташ 
баланд буд, ту аз рањат намегаштї?! 

Парасту арзи эњтирому итоатро ба љо оварда гуфтааст: 
– Мо ба шумо ихлос дорем. Шояд оташ баланд буд, вале 

оташи мењру муњаббати шумо болотар буд, бисёр мехостам, 
ки шуморо наљот дињам. 

Аз ин љавоби парасту њазрати Сулаймон ќаноатманд 
шудааст ва дар њаќќи парасту дуо кардааст: 

– Илоњо, њамеша лонаат дар макони одамон бошаду ин-
соният туро дўст дорад ва дар фасли бањори нозанин лона-
созї намої. 

… Ваќте ки наќли ривоят ба охир расид, офтоб як ќади 
найза баланд шуда буд. 

Пеш аз парвоз парастуи модина боз изњори нигаронї 
кард: 

– Аз он айём солњои зиёде гузаштаанд, акнун одамон њам 
дигар шудаанд. Ба онњо эътимод нест... 

– Не, ин тавр нагўй. Охир, одамизод парастуро дўст ме-
дорад. Аз диданаш шод мешавад. Чун парандаи бахосият 
дар хонааш роњ медињад… 

Парастуи модина паст наомад: 
– Он солњо гузаштаанд. Дунё дигар шудааст. Акнун ода-

мизод бо зоти худаш раќобат дорад. Мо чї? Њамагї як па-
рандаи оддием. 

– Ин тавр нест. Њоло њам одамон парастуњоро наѓз меби-
нанд. 

– Чї хел наѓз мебинанд, ки мањз одамон кабкро дар ќафас 
кардаанд?! Дигар њайвонот њам мутеи одамизод шудаанд... 

Парастуи нарина аз ин посух ба риќќат омад. Афсўс хўрд, 
ки дар њаќиќат солњои охир муносибати одамон ба паран-
дањо дигар шудааст, аммо сир бой надода парвозашро идома 
дод. Онњо боѓу майдонњои киштзорро давр зада, оќибат 
манзили шиносро ёфтанд. Ин њавлии боњашамат манзилгоњи 
онњо буд. Дар саќфи пешайвони хона лонаи порсола ме-
намуд. Љуфти парасту болои њавлї парвоз карда, шодона 
дохили пешайвон шуданд. Болои лонаи кўњнаи худ нишаста 
байни худ чиќ-чиќ карда, онро аз назар гузаронданд. 
Мазмун, таъмири нав зарур! Онњо аввал соњибони њавлиро 
надиданд. Бахусус парастуи модина дар ташвиш буд. Ў су-

роби соњиби њавлї – зани сурхинаи чорпањлўеро, ки базўр 
роњ мегашт, наѓз дар хотир дошт. Аз марди хона – мўйсафе-
ди Нуралї хотирљамъ буд. Аммо аз зани вай њарос дошт. 
Балки дар як гўшаи дилаш гумоне ба сайр, ки шояд хислати 
вай занак дигар шудаасту акнун ба парастуњо мењрубон аст. 
Ў кай медонад, ки одамизод хислату муносибати бад ё не-
кашро то ба гўр бо худ мебарад ва ислоњ шуданаш гумон 
аст. 

Љуфти парасту бо умеди навсозии лонаи кўњнаи худ берун 
парид. Хеле давр зада, оќибат љои нармеро пайдо намуданд. 
Бо оби дањон лойхонае рост карданд. Акнун кулўхчањоро 
нарму майда карда ба њам хеле моњирона мечаспонданд. Па-
растуи нарина регмайда меовард. Онњо саргарми кор бу-
данд, мехостанд лонаро пурра аз нав созанд. Љуфти парасту 
бо навбат ба пешайвон даробаро дошт. Ин дам яке овози 
даѓали занак ба фазо печид. 

– Мардак, њой мардак, ин љо биё! Боз онњо омадаанд. 
Пир аз даруни хона берун шуд. 
– Худаш чї гап, ња? 
– Чї, намебинї, боз њамон парастуњо омадаанд?! 
Пир ба лонаи нимтайёри парастуњо нигоњкунон завќ 

бурд. 
– Шукр, ки бањор расиду парастуњо баргаштанд. Бигузор, 

лона созанду чўља бароранд, – нидо кард пир. 
– Эй марди нодон, охир, аз дасти ин парандањо шифти 

хона ѓажд мешавад, њар гуна коњу лойро болои пурпечињо 
мерезанд!.. 

– Занак, ин тавр нагўй, – гуфт пиракї. – Охир парасту па-
рандаи бахосият аст. Мон, нарас, бигзор, лонасозї кунанд! 

– Не, намемонам, њамаро ифлос мекунанд! 
– Занак, аз барои Худо, ин тавр нагўй! Оќибати ин корат 

хуб нест. Мегўянд, ки вайрон кардани лонаи парасту боиси 
харобии хонаи одам мешавад, мефањмї? 

– Эњ, чї ин ќадар афсона мегўї? Њамагї як паранда бу-
даст-да. О, дар хона кабк дорем-ку! 

Пир дид, ки бо кампир бањс кардан бефоида аст. Ў 
маъюсона назди ќафаси кабк омад. Ба ќафаси гулкорї ва 
кабк, ки дохили ќафас беќарорї дошт, дуру дароз нигоњку-
нон оњи бадарде кашид. 

– Њай умр! Ана њамин кабки бечора њам бо сад азоби 
алим зиндагї дорад. Магар ў дар ќафас озоду хурсанд аст? 
Охир, љои кабк кўњсору домани ёлаву пушта аст, на дохили 
ќафасу хона! 

Пир дид, ки кабк худро ба ќафас мезанаду ба дону об ни-
гоње намекунад. Пару болњои рехта, тефи захмини кабк дили 
ўро хиљил кард. Кабк бо овози паст нолиш дошт. Дар фасли 
бањор ўро њам хумори тамошои кўњу дара гирифтааст. 

«Чанд бор ба писарам гуфтам, ки њамин кабкбозиатро 
парто, – андешид пир, – вале гапамро нагирифт. Њар сол ду-
се кабкро хона оварда, дар ќафас љой медињад. «Зеби хона» 
мегўяд, аммо обу дон доданашро фаромўш мекунад. Аќал-
лан соатаке сар намедињадаш, ки дар хона гардад…» 

Пир дари ќафасро боз кард. Кабк аввал њайрон шуд. Бо-
вараш наомад, ки ўро озод намуданд. Тарсону њайрон аз ќа-
фас баромада рост ба њота парвоз кард. Акнун кабк миёни 
гулњои навруста сайр карда ѓуч-ѓуч дошт. Фикру њуши пи-
рамард њамоно ба лонаи љуфти парасту банд буд. Вайрон 
кардани лонаи парасту уболи сахт аст! Охир, парасту аз рўйи 
ривоят одамизодро аз зањри мор наљот додааст! Ба њимояи 
одамизод баромада, забони морро буридааст. Мўйсафед азм 
кард, ки рафта кампирашро мефањмонад, ўро аз раъйяш ме-
гардонад, намегузорад, ки парастуи беозор ин њавлиро тарк 
созад. 

Пир беруни њавлї рафта, кампирро пайдо кард. Дид, ки 
кампираш дар љое, ки љуфти парасту лона месохт, ќарор ги-
рифта, табассум дорад. 

Ў пирро дида, хурсандона нидо кард. 
– Ин љо биё, мардак, бин чї ёфтам! 
– Чї, тило ёфтї, ки ин ќадар хурсандї? 
– Эњ, мардаке, мани нодон аввал ба ин парстуњо бовар 

надоштам! Бешубња, бахосият будаанд! Ана аз лойи хонаи 
онњо ангуштарии гумкардаамро ёфт. Онњо чунон устокорона 
лона сохтаанд, ки њайрон мемонї. Аљибаш ин ки ангушта-
риро пайдо карда як тараф гузоштаанд.  

Пир хеле ба лойхона нигоњ карду афзуд: 
– Акнун биё, лонаашонро тамошо кунем. Њар ду дохили 

айвон шуданд. Дар кунљи айвон лонаи зебое ба таври њайра-
товар овезон буд. 

Пир лонаро аз назар гузаронда бо ифтихор гуфт: 

– Бин, чї хел њунармандона сохтаанд! Лонаи парасту аз 
ду хонача иборат аст,– суханашро идома дод пир. Хоначаи 
калон барои тухмгузорист, ки онро хеле мустањкам месозад. 
Дањлези хона њам аз сангрезањо омода шудааст. Дигар ягон 
парандаи дунё чунин њунар надорад. Охир парасту чунон 
лона месозад, ки аз дари лона ѓайр аз худаш ягон хазанда ё 
парандаи дигар даромада наметавонад. 

… Акнун пиру кампир, ки то ин дам бепарво буданд, бо 
њавас ба равуои љуфти парасту назора доштанд. Њавои тозаи 
бањорї ба димоѓ бўи муаттари гулњоро меовард. Пир дилпур 
гашт, ки имсол љуфти парасту дар њавлии онњо чўља мебаро-
рад. Аз ин хаёл ќалби пир ором гашт. Дигар љуфти парасту 
аз чизе бим надошт. Онњо гоњ як дона хас, гоњ ришта ва гоње 
наск барин лой дар минќор дохили кунљи айвон мешуданд… 

 



 270 

 
Юнус ЮСУФЇ 

 
ТОРИКЇ 

 
Хона тиреза надошт; торикии ситабру сард буд, тарсу 

алам ва бў. Бўи араќи тан, дудаву равѓан, шошаи муш, 
чиркмурда ва фаќру хашм. “Меоянд...” Њар бор ки бўњои 
пиру касифу хашин нафасгираш мекунанд ва ў дањон 
мекушояд ва шонањояш мехезад, ресмони бузмў чун теѓе 
тафсону тез дар пўсту гўшти тани барањна фурў меравад, 
дардро то ба маѓзи устухон мебарад, аз марз мегузарад ва 
мард барои он ки аз њуш наравад, базўр ин фикрро дар маѓз 
љо медињад: “...духтара мебаранд, мана мекушанд...” Пас аз 
ин андеша тану дарди тан як он аз ёд меравад, мушакњои 
таранги рў ва чашмњо суст мешавад, пилкњои хилмзадаву 
часбида во мегардад ва ў дар дурии дастнорас нахе сапедро 
мебинад; равшании рўз аст он, ки аз роѓи мўмони тахтаи дар 
медарояд. Ва њар бори ба ин дам расидан мард аз нўки 
риштарўшноии дур медорад, онро наздиктару наздиктар 
меорад, торикии ѓафсу сардро андак тунук месозад ва кам-
кам фазои хонаву давру барро мебинад; равшанї нерўи 
тавоност, як реса нур як хона торро мекушад. 

Хона њеч ба хона намемонад, ба гунаи секунља аст ва 
бештар ба хафоли даранда мемонад. Рўйи деворе ки мард пушт 
ба он кардааст, пайи зиёди метин монанд ба пайи дандони 
кадом вањшии афсонавї дар пўсти сайд метобад; пайдост ки 
хона аз сўе такя бар замин мезанад. Оташдон рўбарўи мард, 
дар дањони кунље аз кунљњои секунља аст. Кундаи нимсўзи бурс, 
љойљўши сиёњи бедањан, оташгира ва хокистари парешон аз он 
мегўяд, ки ин љо аз дер касе набудааст. Аммо мўрї куљост? 
Мўрї бояд ба бом барояд ва равшание аз он дарояд. Шояд 
дард ўро ба дарозо аз њуш бурдаву инак шаб расидааст? Дилаш 
тањ рафт ва пур аз сардии олуда ба тарсу тањлука гашт. Риштаи 
рўшноиро љуст; он дар љояш буд. На. Тани вай дар панљаи 
дарди тобрабо низ дарки ваќтро аз даст надода буд ва мегуфт, 
ки аз гоњи ин љо афтодани онњо соате беш нагзашта буд. Пас 
њоло дами гашти Офтоб аст. “Шом мебиоянд...” 

 Мард чанд мижа зад, андешаро буѓї кард ва дид девори 
пушт аз ду девори бар пасттар аст, болорњои бурси нотарош 
аз сўи кунда бар он нишастааст ва агар кас истеѓ шавад, даст 
рўйи сар барад, осон ба он мерасад. Васса шоху шипаи 

њамин болорњо буд, ки осема андохтаву аз рў бо найи сабз 
пўшида буд. “Љангал наздик аст, хона њангоми рафти 
бањорону омади тобистон бино шудааст” андешид мард. 
Боди рањгузар ногањ рањ дигар кард, поён фуромад, ба 
девору боми хона зад; аз роѓи вассањо риштаи хок зер омад, 
ки садои аз миёни найи хушк гузаштанаш хазидани мор 
андаруни баргњои хазонро ба ёд меовард. Ва ин садо 
андаруни хонаи тору бесадо тозиши тарсро нерў бахшид, 
чизеро тунд то гулўи мард кашид: “омаданд..!” 

 Фарёди тарсбор, ки аз кунљи дигар баромад, нагзошт 
ин андеша аз нав, бори сад ё њазор, дар маѓзи мард то ба 
охир зояд. Вай ба ташвиш ва нимашунаво овоз даровард: 

-Гулафшон...?! 
-Чизе рўи пом медавад, падар! 
-Муш аст. 
-Муш нест, дандон мезанад, мегазад. 
-Гурусна аст... 
Падар гургбанд буду духтарро танњо дастњо дар банд. 

Мард инро њамин акнун ба ёд овард. Ба ёд овард, ки вай 
кабкро тамошо мекарду Гулафшон њино ба даст мебаст. Ва 
ногањ...  

Ёди он дам оби аламро башаст то гулўш овард, роњи 
нафасро баст. Вай, ангор ѓўзаи хор фурў мебурд, ки ба 
душвор оби гулўро хўрд ва ин бор пасттар аз пешина гуфт: 

-Наздик биё. 
Духтар чизе нагуфт, хост бархезад, аммо натавонист ба по 

шуд, ба зону рањ рафт; домани дарози перањан ба поњо печид, 
гарди тунуку сабуки деринаро аз пайрањаи рўи фарш сохтаи 
хазандањо боло кашид; бўйи хоки мурда, торикї ва муш ба 
машом расид. Вай ин гуна то падар омад, худро дар оѓўши ў 
зад, сар ба синааш овард. Бўйи љавону бомазаи њинои тоза, ки 
аз дасту пойи духтар хеста буд, бўњои чиркину дардманду 
пирро кушт, аз миён бурд. Косањои чашми мард пури об шуд, 
манањаш ларзид ва ногањ, ба гунаи љодуї бозпас ба њамон дами 
гарму равшан расид; Гулафшон њино ба дасту по мебаст, вай 
роњравию гарданзании кабкро нигоњ мекард. Кабк, пиндор 
њуснфурўшї мекард, ки гардан афрохтаву сари зеборо ба чапу 
рост тофта, чида-чида гом мезад. Шигифтангез он буд, ки 
кабку духтар иртиботе розолуд месохтанд дар маѓзи падар; 
њангоме ки духтарро медид, кабкро ба ёд меовард, даме ки 
кабкро медид, духтарро. Ин пайванд ба зебоии он ду дошт. Ва 
гањ-гоњ ки нохудогоњ ба духтар менигарид ва ўро зеботар аз 

дина медид, аз чизе метарсид. Нерўи тунду саркаши зебої 
ангезае мезод дар нињодаш олуда ба васвасаву бим, ки тарозуи 
танро вайрон мекард, зери кашу пушти лабаш араќ менишаст... 

-Метонї дастома кушої? 
-Чї гуна...? 
-Ба дандон... 
 Гулафшон чун оњубараи аз чанги паланг рањидаву ба 

макони амн расида, њамон дар оѓўши падар буд. Пас аз ин 
гап танашро андак канор кашид, ба рўи ў нигарист. Овози 
падар лањне дошт сард, бегона ва занандаву газанда; гўё ў 
набуд, кадом бегона буд, ки аз роњи фармон мегуфт. Як он 
дар дањлези дили духтар садои вохоњї баланд гашт: “чаро 
дасти ў?”, аммо ба забон наёвард. “Оре, падар. Нахуст ўро 
бояд рањо кард...” 

Ду дасти мард чун ду боли тањкардаи паранда ба пушт 
овардаву дар баробари шонањо чилик кардаву сахт баста 
буд. Дарди шона, рагу пай ва пайванди дастњои ќат он гуна 
гарм буд, ки хунро дар андомњо мељўшонд, њамаи љойи 
танро месўзонд. Мард ба душвор гап мезад, камтарин 
љунбиши андом, пиндор ба оташи тан доман мезад, ки сўзи 
дардро дучанд мекард. Духтар ин бор осон ба по шуд. Мард 
як он бар ў хира гашт, ки метавонист нахеста ин корро кард, 
аммо ногањ боз њамон дарёфти тарсзо дар дилаш нишаст ва 
њуши ўро сўи дигар овард. Вай бо шигифт дид, бўњои серу 
пурбори тани духтар ногањ, пас аз бархостан њар андомро 
дар пайкари расову зебои ў он гуна равшану диданї 
карданд, ки пиндор вай пероњан барандохтаву барањна 
истода буд. Бори нахуст буд, ки бў дар маѓзи ў ин гуна 
суратгарї мекард. “Ин дасисаи Шайтон аст, вай бар сустии 
имони ман механдад ва то куљо асири њавои тан будани 
рўњамро месанљад. Кош аз модар намезодї духтар!” 

Гулафшон бозпас сари зону нишаст, гирањи ресмонро ба 
дањон овард, дандон бар он зад. Бўйи туршу вазнини араќи 
мард, ки аз зери каш меомад, нафасгираш кард, мазаи 
пашми олуда ба заку мезак рўйи забонаш нишаст. Вай 
сарашро канор овард, нафас рост кард ва дубора дандон ба 
ресмон зад. Гирањ ба гунае сахт буд, ки мегуфтї ресмон аз 
пашм не, аз санг аст. Бузмў монанди теѓ милкњоро бурид, 
дањон пур аз пашму хун гардид. Духтар хуну мўву оби 
дањонро бар пештанаву рўйи зонуњо туф кард, бозпас дандон 
ба гирањ зад. “Падар ки рањо гашт, дасти маро мекушояд ва 
њамроњ... Ё шояд то он гоњ Сипанд расад. Сипанд...Вай бояд 

бирасад... Гуфта буд, ки имрўз то пагоњ аспи зўру даванд 
меёбад, шаб меояд... ” 

Мард дар банди дастњо сардие форам њис кард, њамзамон 
њашараи резаву бешумор дар зери пўст ба дав даромад, чи 
гуна рафтанаш дар њама љои тан дарк гашт; ба рагњои 
карахту сард хуни гарм омад. Дастњоро љунбонд; банд суст 
шуда буд, тан нарм-нарм аз чанги дард рањо мешуд. 

 Мард ба пушт рўїи фарш афтид ва њамроњи дард 
рафтани вазнро он гуна равшан дид, ки як он савдои ба 
сараш омада фаромўш гардид. Дарду ранљи дароз шохањои 
асабро шикаставу эњсосро кунд карда буд, бар тахтаи пушт 
нишастану дар гўшт фурў рафтани сангмайдаву 
шишапорањои рўйи фарш њис нашуд, аммо ногањ чизе ба 
ёдаш зад, ки барљаст, нўки по сўи риштаи рўшної рафт, гўш 
ба роѓи дар овард, даме нафас назад; њеч гуна садо 
намеомад. “Ваќти зодани бало овозњо мемиранд-андешид 
мард. Дилам мегўяд, ки меоянд, набояд дер кунанд.” Ва 
оњиста даст ба дар зад, ба берун тела кард; вазни санги 
пушти дар сари панљ ангушташ нишаст, бовар кард бо 
њамдастии духтар низ намешавад онро боз кард. Тарс ба 
дилаш вазн овард.  

-Дастома кушо, падар... 
Пас гашт. Пайкараш риштаи рўшноиро канда буд, дар 

хона чизе дида намешуд. Чашмњоро пўшид, жарф нафас 
кашид ва то ваќте њаво шушро пур мекард, ногањ нигоњи 
духтар ба ёдаш расид. Аз куљост ин нигоњ!? Дар њеч як аз 
зану мард ва хурду бузурги хонавода вай ин гуна нигоњ 
намебинад. Рехти рў, чашму абрў, лабу дандон, ёзи гардану 
занахдон ва њар андом дар пайкари Гулафшон бар шукўњи 
ин нигоњ меафзояд, зўри њуснашро дучанд мекунад. Вай 
пеши ин нигоњ даступоча мешавад, метарсад.  

Њамон гуна пас омад, канори духтар нишаст. Мекўшид 
нигоњаш ба нигоњи ў наяфтад. Оромї ба гунае буд, ки садои 
кори андомњо дар пайкараш шунида мешуд. Хун гумону 
тарсро аз хонаи дил ба њама љойи танаш овард, дар 
мушакњои дасту пову шикам ба ларзиши мањин бадал кард. 
Ангошт касоне бешумор хонаро печидаанд; осмони 
гўшњояш пур аз овози пову гуфтугў гашт. “Мебаранд..., 
мўша мебуранд... Ин доѓ то њафт пушт... Њафт пушт? На. То 
рўзе як тан аз инњо њаст, касе аз мо наметавонад сар боло 
овард. Ин барои њамеша нуќтаи заъфи мо мешавад. Реши 
љовидона; њар гоњ хостанд ангушт бар он мезананд, дардро 

бедор мекунанд: духтаратона бурдаву... мўша бурида 
буданд...  

-Падар..? 
Мард бо безорї андешид “кош на ту будиву на ман!” ва 

гўё духтарро нашнида буд, ки гуфт: 
-Инњо сагдил мардумонанд, овозаашон ба њафт кишвар 

расида. 
-Аз чи мегўї? Дастома кушо. 
-Садои пову гуфтугўшона мешунавам... 
-Мо ки гуноње надорем... 
 “Сипанд љавони чорадон аст, њар љо ки њаст, меояд, дару 

девора ба дандон меканад, душмана медарад, дунёро оташ 
мезанад, аммо маро намегузорад. Дар ин обрав саворкоре ба 
ин чустиву пањлавоне ба ун чобукї нест. Кистанд ин чанд 
гўзи хар, ки туи пиру мани муштипара даст бастанд. Инњо ба 
гарди пойи Сипанд намерасанд. Рафту ин њама кор надињад, 
ба танбањо маро рањо мекунад. Чи гуна фањмонам ба ту, 
падар...?” 

-Бад касонанд, ба гуноњу савоб коре надоранд. 
-Намешавад, ки њама бад бошанд. 
-Њама баданд. Дина обову бобошон чунин мекарданд, 

имрўз инњо мекунанд.  
-Дастома кушо, мо ду касем...  
Ин гап ба ларзиши танаш афзуд. Мард, гўё на бо каси 

зинда гап мезад, ки ба хоњиши духтар њеч вокуниш накард. 
“На бори нахуст аст, ки духтарои мардума мебаранд, бадном 
мекунанд... Ё шояд ба ростї хатое рафта. Умедвор буд, ки 
сарнавишт пайомади нек мебандад, интизор шуд, ки бахт ба 
рўшон механдад.” Аммо чанде зўр мезад, ки љойи андешањои 
бадро дар маѓз ба андешањои хуб дињад, баракс меомад. Ва 
ногањ, ангор навори филмро медид, ки Гулафшонро бо 
мўњои буридаву худро сарафканда миёни тўда истода дид. 
Вазни замину осмон бар шонааш нишастааст; ин бори 
нигоњњост, нигоњњои хурду бузург, зану мард, пирони 
нимаљон, кўдакон, парандагон, чорпоён, дарахтон, гулу 
гиёњон... Ва дар ин миён кушандатар аз њама нигоњи 
Самангон. Нигоњони дигар гунагунаанд, аз рањму хашму 
рашку дареѓу дарду њайрату њасрат дарак медињанд, аммо 
нигоњи Самангон монанди он ки наъраи шер дар беша њама 
садоњоро бикушад, ба њеч бадал кунад, нигоњњои рангрангро 
аз миён мебарад, сахт ва ба дард мегўяд: ту бояд худрову 
духтаратро мекуштї, шарафи ро... 

Яъсу навмедї он гуна бузург гашт, ки мард аз алам 
чашмонашро баст. Вай хост аз ин роњ торикиро бештар 
кунад, дар маѓзаш резад ва андешаро, он андешаро, ки дар 
ин чанд соат пайваста дар сараш мезоду мемурд ва њар бори 
зодан инро ба ранљи бештар мекушт, нобуд созад, набинад. 
Аммо он гуна ки бо омадани Офтоб туман аз водї меравад 
ва зебоињои он тозаву диданитар аз пешина мешавад, пушти 
чашмњои пўшида маѓз равшантар мегардид ва ў 
Гулафшонро њамон гуна медид, ки њар бори пас аз дидан 
метарсид. Вай осема даст ба гирдогирдаш зад, ресмонро 
пайдо кард, њалќа баст. Ва пеши худ ањд кард, ки аз ин дам 
ба пас њеч гуна сустиву ноустуворї ба дил рањ намедињад, то 
ба охир меравад. Вале њамон дам ашк косаи чашмонашро 
пур кард ва ин дид, чи гуна нињоду бунёди одам сусту ночиз 
аст; пилкњоро фишурд, оби дар банд афтодаро берун бурд. 
Сипас нўки озоди ресмонро аз болор гузаронд, поён овард, 
дар мушташ ѓун кард. Дигар чанбар...  

-Чи мекунї падар?! 
Мард тарсид нафас занад, китфњоро боло овард, шушро 

аз њаво пур кард. Барои он ки нола аз гулў берун наравад, 
лабро сахт зери дандон кард; мазаи хун рўйи забонаш пањн 
гашт, меъдаро ба љунбиш овард. Дарде гарм аз роѓи 
дандањои чап гузашт, ба сутуни пушт зад, то ба маѓз рафт; 
торе дар ин масофа таранг гашт, пайкарашро андак ба сўи 
дил хам кард. 

-Хунук хўрдї падар, танат меларзад. Биё, ба њаври дањан 
дастота гарм кунам, дастома кушо поњота молиш дињам... 

Садои ба санг хўрдани наъл ва бинї афшондани асб омад. 
Мард ба шаст рў сўи дар кард, риштаи рўшноиро љуст, аммо 
пайдо накард. Араќи сард љўйи пуштро пур кард, поён 
шорид, миёни пойњо фуромад. Дарди паси дандањо ба 
шонањо зад; мард ангошт кадом љондоре зишт дар синааш 
нишастаасту поњои пурхору бешумораш дам ба дам дароз 
мешавад, дар гўшташ фурў меравад, ба рагу паяш медавад. 
Нафасаш танг омад. Аммо шодї аз дили духтар он гуна тунд 
фавора зад, ки пайкараш тафс кард ва ў нохоста њарферо ба 
забон овард, ки аз дами ин љо афтодан мехост ба падар 
гуфту шарм садди роњаш буд: 

-Ин асби Сипанд аст! Ман ўро мешиносам. Вай омад, 
медонистам, ки меомад. Мо меравем, дуртар аз ин бехирадо, 
ки њамаро ба дасти нафсу љањл сохтаву зебоињои зиндагиро 
куштаанд, меравем. Њама кори инњо зодаву парвардаи 



 276 

дурўѓу ситам аст. Фарзандони мо шодиву озодиро аз инњо 
не, аз гулу гиёњону парандагон меомўзанд. Табиат дабистону 
китобашон мешавад. Сипанд... 

Овозњои пушти дар равшантар шуд. Тарс андешаву 
хотираву дардро дар вуљуди мард кушт. Вай фањм накард, ки 
духтар аз Сипанди њамсоя мегуфт, аз њамоне мегуфт, ки он 
рўзњо ба шабгардиву асбдуздї ном оварда буд. “Саранљом 
омаданд...” Мард бадард дунёи равшани берун аз хафоли 
торро пеши чашм овард, сипас зуд чанбари дорро бар 
гардани духтар кард. “Падар..!?” Як он пиндошт овози 
Гулафшон аз дурдасти дунё, аз паси кўњу пуштањо меояд ва 
бо наздик шуданаш љон аз дасту пойи ин мебарояд, танаш 
сард мешавад. Аз нўки озоди ресмон дошт, худро башаст рўи 
хок андохт.  

Вазни падар беш аз вазни духтар буд, аммо дарду тарсу 
яъс нерўи мардро коста, торањои асабашро тофта ўро сабук 
карда буд. Њар бори алвонљ хўрдани тани овезон дунбаи 
мард аз хок боло мељаст, пойњои духтар як он заминро 
медошт, бо нўки ангуштњо танашро ба андозаи сари мў 
мебардошт, њаво ба гулўяш рањ меёфт ва ў ба гуфтани њамин 
як вожа имкон дошт: “Па..дар...љон..!” Гулафшон дар он як 
дами камтар аз дам, ки чанбари танги марг мушакњои 
гарданро рањо мекард ва шарёни хун нафасро ба њуљайрањои 
ташнаи тан меовард, бо пазмонии бепоён ин њарфро аз 
дањон бармеовард. Њалќаи дор ба изњори он чи зиндагї дар 
ин як нафас ба ў нишон медод, дигар замон намедод. Вай 
наметавонист гуфт, ки њатто бо ду дасти дар банду њалќа бар 
гардан як дам зинда будану канори худ як тани ба љон 
пайвандро дидан, ба гармии пайкараш расидан, бўйи 
араќашро шамидан, овози олуда ба њаяљону тарсашро 
шунидан ва бовар кардан, ки боре аз ин хонаи тору ганда 
берун меравї, аз њавои соф нафас мекашї, ба Офтоби тобон 
менигарї, пањнои дашту даману фарози кўњу пуштаро 
мебинї, атри гулу гиёњонро мебўї, овои рўду овози 
парандагонро мешунавї, озоду шод гом бар хок менињї, чї 
хушбахтии бузург будааст, чї шодии номањдуд доштааст! Ва 
зиндагї як имкони кўтоње будааст барои дастёбї ба ин 
зебоињо ва дигар рамзу розњо. Гулафшон мехост ин њамаро 
дар њамон як вожаи “падар!” гунљонад, мењри хуфтаи ўро 
биљунбонад, бедор кунад, ба ёдаш биоварад, ки ин заррае аз 
тани ўст, аз хуну гўшту пўсти ўст. Бо њамин як вожа ба ў 
бигўяд, ки чї гуна онњо то дина хонаашону кўчањои офтобии 

дењашону хондани кабкашону овози барањошону мављзании 
пали гандумашону бўи шаби тобистону осмони лабрези 
ахтарону Роњи Кањкашону суруди зиллањою базми ѓукњову... 
дўст медоштанд, њамроњи онњо худро хушбахт меёфтанд. 
Мешавад, ки бо расидани андак бало тарсид, ин њамаро 
надид, ба шодињои зиндагї хат кашид, барои бозгашту 
нигањдошти он пайкор накард, накўшид?! Ин эњсосро дар 
дили духтар хоњиши тавонои зинда мондану зиндагї кардан 
зода буд. Нерўмандтарин хоњиш, ки кору пайкори одам дар 
олам, аз баду хуб, њама баста ба он аст. Хостањои дигар њама 
бархоста аз ин хостаанд. Аммо падар ўро намешунид. 

Кафшњо аз пойи Гулафшон афтода буд, ресмони бузмў 
акнун гулўяшро то дер рањо намекард, ки дигар вожаи олуда 
ба яъсу пазмонии “падар!” шунида намешуд. Падар сари 
ресмонро сахт бар банди даст печидаву инак пушт бар хок 
нињода буд, то тани духтарро бештар аз замин дур дорад. 
Гулафшон, шояд барои вопасин бор боз њам бо тапу талош 
нўки ангуштони поро то фарш фуровард, њама нерўи танро 
он љо овард, пайкарашро боло тела кард. Падар зуд бар печи 
дасташ як печи дигар зад; поњо аз замин боло омад. Ин љо 
фарш андак њафр шуда буд, аз нўки ангуштњои захмиву 
нохунњои дарида чака-чака хун мечакид, хоки нарму ташна 
њамон дам онро фурў мекашид... 

Риштаи нур он гуна ногањону зуд ѓафс шуд, ки мард аз 
тарс ресмонро рањо кард; пайкари духтар монанди дарахти 
бурида рўи хок афтид, падар аз миёни садоњои давру бар 
садои сахт бар замин задани устухони сарро шунид. Сипас 
нигањ ба сели равшанї баст; нахуст торикї аз пешина 
бештар гашт, баъд дарде ранљовар дар хонаи чашмонаш 
нишаст, аз он гузашт, косаи сарашро пур кард; пилкњояш 
рўи њам рафт. 

-Рањошон кунед, дузди Сипанд гир омад... 
Чашм кушод; дар остона шабањи се тан ва дар дурињои 

паси шонаи онњо талу пуштањо ва саранљом кўњњоро дид, ки 
тумани сард бар чакодашон мепечид.  

Гулчењра МУЊАММАДИЕВА 
 

ХИЁНАТ 
 
 Гулрў рўзи шанбе, субњи барваќт аз хоб хеста, азми сафа-

ри Душанбе кард. Ў ният дошт, ки бо фарзандонаш мас-
лињат намуда, аз бозор љињози тўйи домодии ду писарашро 
бихарад. Дар ду тарафи шоњроњи «Кўлоб – Душанбе» майса-
ву себарга дамида, гулњои лоларо насими сабуксайру атро-
гини сањаргоњї ба раќс оварда буд. Ба назар чунин менамуд, 
ки табиат дар дашту даман ќолинњои рангорангро густурда, 
оѓўши пурмењрашро ба истиќболи мењмонњои деринтизораш 
боз карда бошад. Мафтуни зебоињои табиат гардида, Гулрў 
гузашти ваќтро нафањмид. Чун ба миёни аѓбаи Шаршар 
расиданд, гўиё якбора ба худ омаду аз ронанда хоњиш кард: 

 - Бародар, як дањза мошинро боздоред. 
 Аз мошин берун шуда, ба атроф дида дўхт ва аз њавои то-

за нафаси чуќуре кашид. Бањри Норак, ки бо зебої ва сукути 
хоссаи худ мафтунаш карда буд, пеши назараш мављ мезад. 
Хуршеди оламоро атрофро ѓарќи нуру зиё гардонда буд… 
Як- ду ќатраи борон ба чењраи чун садбарг шукуфтаи Гулрў 
заду ўро, ки дар банди ин њама зебоињо афтода буд, ба худ 
овард. Бори дигар ба атроф дида афганду дилу бедилон ба 
мошин нишаст… 

 
 * * * 

 Субњ нодамида Гулрў бо тарс бедор шуд. Дараќ- дараќ 
меларзид ва рўяшро араќи калон- калон пўшида буд. Дар 
хоб рањматии хусурашро дид, ки бо ќањру ѓазаб ба ў мегуфт: 
«Барои чї хонаву даратро ба бегонагон гузошта, ба Душан-
бе омадї? Баргарду хонаатро соњибї кун! Хез, ба хонаат 
баргард!» 

 Хоби дида хеле парешонаш кард. Охир, тўли 25 соле, ки ў 
келини ин хонадон буд, мўйсафед боре њам нисбаташ чунин 
муомиларо раво надида. Саросема дасту рўяшро шусту аз 
писаронаш хоњиш намуд, ки ўро то истгоњи мошинњо гусел 
кунанд. Фарзандон дигар шудани раъйи модарро дида, мас-

лињаташонро ёдовар шуданд, аммо модар чизеро шунидан 
намехост. Фаќат гањи савор шуданаш ба мошини роњ ба 
онњо дида дўхту кўтоњакак гуфт: 

 - Мўйсафеди бобоятонро хоб дидам. Ин бесабаб нест. 
 Дар мошин менишасту њељ не ки хоби дида аз пеши наза-

раш дур бигардад. Гумон мекард, ки мошин бисёр оњиста 
њаракат дорад. Мехост тезтар ба хона бирасад.  

 - Бародар, бисёр оњиста меравем. Биёед, камтар суръати 
мошинатонро тезонед. Хоњиш мекунам, додарљон! 

 Ронанда, ки љавони хушчаќчаќе будааст, табассумкунон 
посух гардонид: 

 - Холаљон, тез рафтагињо то куљо расиданд, ки мо бира-
сем. Дар ин гардишњои хавфноки аѓба оњиста рафтанамон 
хубтар аст.  

 Гулрў эњсос кард, ки шитоб карданаш ба манфиати кор 
нест, хомўширо авло донист ва аз тирезаи мошин ба берун 
дида давонид. Сиёњабре нафаќат самои нилгун, балки ќалби 
ўро њам пўшида буд. Дар назараш њама љо торикї: аз 
зебоињои дирўза гўиё нишоне њам намонда. 

 Борон меборид, шишатозакунакњои мошин басо «сер-
кор» буданд. Гулрў чашмонашро пўшида, рўзгори гуза-
штаашро ба тамом вараќгардон кард… 

 
 * * * 

 … Баъди хатми донишгоњ ўро ба зодгоњаш фиристоданд 
барои кор. Духтари босавод, масъулиятшинос ва љамоатчии 
фаъол ки буд, дере нагузашта миёни њамкорон маќоми шои-
стаеро соњиб гардид ва фаъолияташ аз назари роњбарони 
ноњия низ нињон намонд. Мудири боѓчаи бачањои хољагї 
таъйинаш карданду дере нагузашта ба кори шўроњо пеш-
нињодаш намуданд. Бо шавњараш дар љои кор рў ба рў омад. 
Аз дидори аввал ба якдигар дил бастанду хонадор шуданд. 
Зиндагии хубе доштанд. 

 Бо гузашти солњо соњиби њафт шоњписар гардиданд. Ху-
дованд духтарчаи зебову хушрўякеро низ ба онњо ато бин-
муду… насибашон нагардонид: дар зањбури назди хона ѓарќ 
шуду љисми бељонашро ба њавлї оварданд. Дигар духтар 

наёфт. Шукронаи њафт писар мекарду мегуфт, ки агар келин 
бигирад, соњиби њафт дуњтар мешавад.  

 Гулрў келини хидматгоре буд. Эњтироми хусуру хушдо-
манашро пайваста ба љо меовард ва онњо низ ўро ба мисли 
духтари худ дўст медоштанд. Хушдоманаш чандин сол би-
старї буд ва Гулрў бо њама серкорї фарзандвор нигоњуби-
наш мекард. Намегузошт, ки лањзае њам худро њаќиру нота-
вон бубинад. Њамин буд, ки дар вопасин рўзњои умраш 
хушдоман келинро дуои нек дод. Соле нагузашта хусураш ба 
бистари беморї афтид: фалаљ ин марди шарифро аз по аф-
ганд. Ба хотири падаршў корро муваќатан ќатъ кард. Баъди 
як сол мўйсафед аз олам гузашт. Даст ба пичањои келинаш 
бурду бо ханда дунёи фониро падруд гуфт. 

 Ваќтњои охир эњсос мекард, ки шавњараш таѓйир ёфтааст: 
бо бањонаи серкорї ба хона дер меояд, сафари хидматї гуф-
та, ду- се рўз гум мешавад, муносибаташ њам бо њамсару 
фарзандон дигар шудааст. Ба хона телефон карда, дар бораи 
шавњараш њар хел суханони бад мегўянд. Бовар намекард, 
чунки дар 25 соли зиндагии якљоя, агарчи масъулияти санги-
ни хидматиро дар ўњда дошт, фарзанд, хонаву дар, шавњар, 
хусур ва хушдоман гуфта зањмат кашид, роњатро фаромўш 
намуд: дар хона кор, дар берун кор, тарбияи фарзандон, гу-
заронидани мењмонњои шавњар ва мисли ин корњои дигар. 
Ин њамаро бе маломат ба љо меварду аз кори кардааш њало-
ват мебурд, чунки шавњарашро дўст медошт… 

 
 * * * 

 Мошин њамоно дар њаракат буд. Гулрў ба берун дида 
дўхта мехост аз зебоињои табиати ватани мањбуб њаловат бу-
барад, аммо дар дилаш чизе намеѓунљид. Гумони баде 
вуљудашро фаро гирифта буд. Боз чашмонашро пўшид. 

 - Холаљон, расидем, - гуфтани ронанда ўро аз банди 
мавњуми хаёлот рањонид. 

 Аз мошин берун шуда азм кард, ки ба љои кори шавња-
раш биравад, аммо рўзи истироњат будан ба ёдаш расиду аз 
раъяш гашт. Баъди андаке таваќќуф ба хотир овард, ки 
рўзњои истироњат њам шавњараш, роњбар ки њаст, аз љои ко-
раш як хабар мегирад ва баъди он бозорї карда ба хона 

бармегардад. Бо њамин андешањо љониби коргањи шавњар 
гом зад. Рањорањ фикр мекард, ки агар шавњарашро дар љои 
кор ёбад, нуран ало нур мешавад: њамроњ ба хона мераванд. 
Мошини шавњарашро дар назди идора дида хурсанд шуд. 

 - Акаи Шариф, саломатиатон хуб аст? Мудир дар дафта-
ри корашон? – пурсид аз дарбони идора, ки ба истиќболи ў 
баромада буд.  

 Акаи Шариф Гулрўро дида аз саросемагї чизе гуфта 
натавонист ва љониби хоначае, ки барои фароѓати коргарон 
љињозонида буданд, ишора кард. Гулру хост дарро бикшояд. 
Муяссараш нагардид, он аз дарун баста буд. Ба дарбон дида 
дўхт, ў нигоњашро гурезонид. Аз ќањру ѓазаб дарро дево-
навор кўфта, бо тамоми ќувват кашид, ќулфаки дар канда 
шуд ва ў шавњарашро болои кат барањна дар оѓўши зани бе-
гонае дид. Осмон гўиё ба сараш фурў рехт, аз ќањру ѓазаб 
аъзои баданаш меларзид. Либосњои он бењаёро гирифта хост 
ба берун афканад, аммо зан худро ба пеши пояш партофта 
бахшиш пурсид. Гулрў аз мўйњои духтар гирифта хост ўро 
барањна ба берун тела бидињад, аммо шавњараш хоњиш кард, 
ки ба худ биёяд. 

 - Гулрў, азизам, худатро ба даст бигир, шармандаам 
накун, гуноњамро бубахш! 

 Гулрў бо нафрат ба шавњараш нигоњ карду фиѓони бар 
лаб расидаро талх фурў бурда, аз хона берун баромад. Дар 
кўчањои маркази ноњия хаёлї хеле ќадам заду ба хотираш 
розгую роздон ва маслињатгару дугонаи љониаш- раиси 
Шўрои занони ноњия расид. Роњи манзили иќомати ўро пеш 
гирифт. Њаракат барояш душвор буд. Шамоли сахте вазида, 
чангу хокро ба само мебардошт. Ба атроф дида дўхт. Њама 
љо, агарчи нимарўз буд, дар назараш тип-торик менамуду 
пеши чашмашро сиёњї гирифта. Абри сиёњ осмонро пўшида. 
Борони сел меборид. Гулрў дугонаашро дар њалќаи фарзан-
дон ёфт. Раис Гулрўро дидан баробар аз љояш хеста самимо-
на истиќболаш гирифту: 

 - Биё, Гулрўљон, шамоли куљо ба њавлии мо овард туро?- 
гуфта ба ў наздик шуд. Якдигарро ба оѓўш кашиданд. 

 Гулрў тоќат накарда, аз алам фиѓон бардошт. 

 - Чї шуд, барои чї гиря мекунї?- гўён раис ўро ба хона 
таклиф кард ва пиёлаи оберо нисораш намуд, то ором 
бигардад. 

 Гулрў тамоми њодисаи бо чашми сар дидашро наќл кард. 
Раис бо тањаммули барояш хос ўро шуниду таскинаш дода 
маќсадашро пурсид. 

 - Намехоњам дигар рўяшро бубинам. Аз ў људо мешавам. 
Њайфи зањматњое, ки барои ўву хешу табораш кашидам. Па-
гоњ назди раиси ноњия медароям. Бигузор кї буданашро би-
донанду нисбаташ чорае биандешанд,- посух гардонид 
Гулрў. 

 Раис баъди андешаи тўлонї насињаташ кард: 
 - Гулрў, зани босаводу бамаърифате њастї, пастиву ба-

ландии зиндагиро хуб медонї. Њафт шањписар дорї. Агар ба 
раиси ноњия мурољиат намої, бешубња шавњарат гирифтори 
муљозот хоњад шуд. Эњтимол аз вазифа њам сабукдўшаш ку-
нанд. Оќибати амалатро биандеш: дар тамоми ноњия овоза-
ву дарвоза мешавад ва дар сари ќањр талоќатро медињаду 
њафт писарат аз навозиши падар мањрум мегарданд. Ў зани 
дигар мегираду ту бошї, хонавйрон мешавї. Ниёз ба 
насињати ман надорї, андеша бикун. Љањл њељ ваќт ба кас 
манфиат намебахшад, ба хотири фарзандон хиёнаташро бу-
бахш. 

 Насињати раис Гулрўро ба андеша водор намуд. 
Гуфтањояшро пазируфт, вале нафраташро нисбат ба њамсари 
бевафо рафъ карда натавонист. Бо ў рў ба рў шудан наме-
хост, аммо хотири фарзандон… Азоби падарљудоии онњо 
барояш гарон меафтод. Хиёнати шавњарашро ошкор накард, 
вале ба мисоли кундаи тар дарун-дарун сўхт. Манзили 
шодию сурураш мотамхонаро мемонд. Њузури шавњарашро 
маљбуран тањаммул мекард. 

 Рўзњо, њафтањо пайињам мегузаштанду муносибати зану 
шавњар њамон чун њавои зимистон сард буд. Гулрў рўз то рўз 
хазон мегардид: мубталои беморие шуда буд, ки табиб дар 
кушодани банди он ољиз монда. Бистарї гардид, бемориаш 
рўз то рўз шиддат мегирифт. Шавњар ин њамаро медиду худ-
ро нодида меангорид. Зан эњсос мекард, ки рўзаш ба поён 
расида. Рўзе фарзандонашро ба наздаш хонду аз писари бу-

зургаш хоњиш кард, ки умед ба падараш набаста, пайи хона-
доршавии додаронаш камар бубандад. Њарду келини хуш-
кардаашро ба њавлиаш оварданд. Модар онњоро дар биста-
ри беморї истикбол гирифту барояшон умри дароз, рўзгори 
неку бафайз ва фарзандони баномус орзу намуд. Меболид, 
ки дидани чунин рўзи пурсаодат насибаш гардидааст. Вале 
як гўшаи ќалбаш торик буд. Аз ќисмати се писари дигараш 
андеша мекард. 

 
 * * * 

 Рўзе раиси Шўрои занон ба аёдаташ омад. Гулрў дугона-
ашро, њарчанд аз бистар хеста наметавонист, гарм истиќбол 
намуда, аз ў хоњиш кард, ки наздиктар бишинад. 

 - Муаллимаљон, бедухтарї мушкил будааст. Мехоњам ди-
ламро ба келинњо бикушоям, онњо духтарони хубанд, вале 
андеша мекунам: маро мефањмида бошанд ё на. Њамон ваќт 
гапи шуморо гирифта, хиёнати шавњарамро бахшидам. Хато 
кардам. Ин бахшиш бароям гарон афтод. Як соли охир 
гулхани рашк маро сўхт беоташ, фаќат дуд кардам. Хиёнати 
ин марди беномус маро ба бистари марг афканд. Бўстони бо 
орзуњои зиёд бунёд кардаамро берањмона решакан намуд. 
Дирўз писари њамсоя, ки маро «модар» ва шавњарамро «па-
дар» мехонду худамон хонадораш карда будем, ба аёдатам 
омада шикоят кард: «Очаљон, падарам занамро кашида ги-
рифт. Онњо акнун бо њам зиндагї мекунанд». Дидед, ин 
беимон бо њамоне ки духтараш мехонд, наздикї кардааст. 

 Раис дуру дароз ба чењраи барваќт хазонгардидаи дуго-
нааш дида дўхту љуз ин байти шайх Саъдї: 

 
 Партави некон нагирад, њар кї бунёдаш бад аст, 
 Тарбият ноањлро чун гирдакон дар гунбад аст,-  

 
дигар чизе гуфта натавонист… 
 … Баъди се рўзи ин сўњбат Гулрў бо дили пурдарду ѓам 

ва озурдаву хуншор аз хиёнати шавњар дунёро падруд гуфт. 
Фарзандон кўшиш мекарданд, ки ба рўи падар нигоњ наку-
нанд. Онњо сабаби марги модарашонро медонистанд. Баъди 

адои маросими љаноза ва ба хок супурдани модар писари 
хурдї бо нафрати ошкоро ба падар рў оварда гуфт: 

 - Модарамро шумо куштед, шумо! Ќотили модарам шу-
моед, падар! 

 Падар ба нигоњи фарзандон тоб наовард. Ў акнун 
фањмид, ки пеши фарзандон хасе арзиш надорад. Гуноњашро 
њам эњсос намуд: хиёнат! Хиёнат ба мављуде, ки сутуни хона-
дони ободу боиси сарбаландиаш ва пеш аз њама модари фар-
зандонаш буд. 

